
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 83 
 

ᓇᒡᒐᔾᔭᐅ, ᒪᐃ 27, 2024 
 

 

ᖁᑉᐱᕐᓂᓖᑦ 5259ᒥᒃ 5303ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 27, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ 

ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. 

ᐱᒋᐊᕐᓂᐊHᐋᖅᑎᓪᓗᑕ, ᒥᔅ ᖁᐊᓴ, ᑐᒃHᐃᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅ ᖁᐊᓴ.  

 

ᐅᖃᖅᑎᐅᑉ ᐅᖃᐅᓯᖓ 

 

(ᑐᓵᔨᑎᒍᑦ) ᑲᑎᒪᔾᔪᑎᑦᑎᓐᓄᐊᓚᐅᓐᖏᓐᓂᑦᑎᓐᓂ, 

ᓯᕗᓪᓕᖅᐹᒥᒃ ᖁᔭᓐᓇᒦᕐᓚᖓ ᐅᖃᖅᑎᐅᑉ 

ᑐᖏᓕᖓᓂᒃ ᐃᑦᓯᕙᔪᓐᓇᓚᐅᕐᒪᑦ 

ᐱᓇᓱᐊᕈᓯᕆᓚᐅᖅᑕᑎᓐᓂ. ᒪᓕᒐᓕᐅᖅᑎᐅᔪᒍᑦ 

ᓇᑦᓯᓕᒻᒥᐅᑎᒍᑦ ᑭᖑᕙᓚᐅᕋᑦᑕ ᓯᓚ ᐱᓪᓗᒍ, 

ᐊᔪᕐᓇᕐᒪᑦ.  

 

ᐊᒻᒪᑦᑕᐅᖅ ᑐᓐᖓᓱᑦᑎᑦᓯᖁᔨᒻᒪᕆᑉᐳᖓ ᐃᓐᓇᕐᓄᑦ 

ᓄᓇᕗᒻᒥᐅᓂᓪᓗ ᓈᓚᑦᑐᓂᒃ ᓈᓚᐅᑎᒃᑯᑦ, 

ᑕᓚᕖᓴᒃᑯᑦ, ᖃᕆᑕᐅᔭᒃᑯᓘᓐᓃᑦ.  

 

ᐱᓇᓱᐊᕈᓰᑦ ᐊᓂᒍᓵᖅᑐᓂ ᐅᑭᐅᖅ 

ᑲᑎᒪᓂᖃᓚᐅᖅᑎᓪᓗᑕ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᓂᑦ ᑲᑎᒪᖃᑦᑕᖅᓯᒪᕗᑦ 

ᓂᕈᐊᖅᑎᖁᑎᒥᓂᓪᓗ ᐱᓕᕆᐊᒃᓴᓂᒃ. ᖁᕕᐊᑉᐳᖓ 

ᒫᓐᓇ ᐅᖃᕆᐊᒥᒃ ᒪᕐᕉᒃ ᐱᓕᕆᐊᒃᓴᐅᔫᒃ 

ᐱᒻᒪᕆᐅᓪᓗᑎᓪᓗ ᐅᖅᓱᖅᑑᒧᑦ 

ᓯᕗᒨᖅᐸᓪᓕᐊᓕᕐᒪᑎᒃ.  

 

ᖁᓪᓕᒃᑯᑦ ᒪᓂᒪᑎᑦᓯᓵᓚᐅᖅᐳᑦ ᑳᓐᑐᕌᒐᑦᓴᒧᑦ 

ᓴᓇᔭᐅᒪᓂᑦᓴᖓᑕ ᓴᓇᔭᐅᓂᑦᓴᖓᑕᓗ 

ᐃᑯᒻᒪᖅᑯᑎᖃᕐᕕᐅᓂᐊᓕᖅᑐᖅ 40-ᓂᒃ ᐅᑭᐅᓂᒃ 

ᐊᑐᕋᔭᓐᖑᐊᕐᓗᓂ. ᓄᓇᓕᐅᑉ ᐃᑯᒻᒪᖅᑯᑎᖃᕐᕕᖓ 

ᐅᑭᐅᑦ 50-ᑲᓴᐅᓗᐊᓕᖅᑐᑦ ᓴᓇᔭᐅᓚᐅᖅᓯᒪᒻᒪᓂᒃ 

ᑭᖑᕝᕕᖅᑕᐅᒋᐊᖃᓪᓚᕆᓕᕐᖓᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑐᓂᓯᓵᓚᐅᕐᒥᔪᑦ ᑳᓐᑐᕌᒥᒃ ᓴᓇᔭᐅᓂᑦᓴᖏᑕ 

ᐊᑭᓐᓇᕐᒥᐅᑦ ᑕᐅᕙᓂ ᒥᑦᑕᕐᕕᖓᑕ ᓇᓛᓂ 

ᐅᑕᖅᑭᕕᖓᑕ. ᑕᒪᓐᓇ ᐱᕚᓪᓕᕈᑎᐅᓂᐊᖅᑐᖅ 

ᐊᐅᓪᓚᐸᑦᑐᓄᑦ, ᑎᒥᒥᒍᑦ ᐊᔪᕈᑎᖃᖅᑐᓄᑦ, ᐊᒻᒪᓗ 

ᐊᓯᐊᒍᑦ ᐊᑦᓱᕉᕈᑎᖃᖅᐸᑦᑐᓄᑦ.  

 

ᒫᓐᓇ ᐊᑲᐅᓈᖅᐳᖓ ᐃᖅᑲᐅᒪᒍᒪᓪᓗᒋᑦ ᓄᓇᓕᐅᑉ 

ᑲᑎᒪᔨᖏᑦ ᐅᖅᓱᖅᑑᑉ, ᐃᓕᓐᓂᐊᖅᑐᓕᕆᔨᒃᑯᓪᓗ 

ᓄᓇᓕᓐᓂ, ᐊᖑᓇᓱᑦᑐᓕᕆᔨᒃᑯᓪᓗ, ᐊᒻᒪ ᕿᑭᖅᑕᖅ 

ᐃᓪᓗᓕᕆᔨᒃᑯᖏᑦ ᐊᖏᖅᓯᒪᑦᓯᐊᖅᓯᒪᓂᖏᓐᓄᑦ 

ᓄᓇᓕᓐᓄᑦ.  

 

ᐊᒻᒪ ᐃᓕᑕᖅᓯᔪᒪᓪᓗᖓ ᖁᔭᓐᓇᒦᕈᒪᓪᓗᖓ 

ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᑦᑐᑦ ᓄᓇᖃᖅᑑᔪᑦ, 

ᑕᖃᕋᑎᒃ ᓂᕿᑦᓴᓯᐅᑦᓯᐊᖅᐸᑦᑐᑦ, 

ᐱᓐᖑᐊᕋᑦᓴᖃᖅᑎᑦᓯᐊᖅᐸᔅᓱᑎᓪᓗ ᐃᓅᓱᑦᑐᓂᒃ, 

ᐊᓯᖏᓐᓂᓪᓗ ᐃᑲᔪᕐᓂᖃᖅᐸᑦᑐᑦ ᐅᑉᐱᕐᓂᒃᑯᑦ 

ᑭᓱᓂᓪᓘᓐᓃᑦ ᐱᒻᒪᕆᐅᔪᓂᒃ. 

ᒪᓕᒐᓕᐅᖅᑎᒋᓪᓗᓂᖓ ᐅᐱᒍᓱᑦᓯᐊᖅᐳᖓ 

ᑭᒡᒐᖅᑐᒋᐊᒥᒃ ᓄᓇᖃᖅᑑᔪᑦ ᑕᕝᕙᓂ.  

 

ᑲᔪᓯᒋᐊᕐᓂᐊᓕᖅᑐᒍᑦ ᐅᓪᓗᒥ ᑲᑎᒪᔾᔪᑎᑦᓴᑎᓐᓄᑦ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕘᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐱᓕᕆᖃᑎᖃᕐᓂᖅ ᒐᕙᒪᑐᖃᒃᑯᑦ 

ᒥᓂᔅᑕᖏᓐᓂᒃ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᓕᐊᓇᐃᑦ ᑕᕝᕗᖓ 

ᐅᑎᖅᑐᐊᐃᓐᓅᒻᒥᒐᕕᑦ ᖃᓄᐃᓐᓇᑎᑦ, ᑖᒃᑯᐊᓪᓗ 

ᒪᓕᒐᓕᐅᖅᑎᐅᖃᑎᕗᑦ ᑕᕝᕗᖓᕈᓐᓇᖅᓯᒻᒪᑕ 

ᖁᕕᐊᓇᖅ. ᐅᓐᓄᓴᒃᑰᖅᐸᒃᑲ ᑖᒃᑯᐊ ᑕᕝᕙᓃᑦᑐᓕᒫᑦ 

ᐊᒻᒪ ᐳᓛᕆᐊᖅᓯᒪᔪᑯᓗᐃᑦ ᐊᒥᓲᒻᒪᑕ ᓄᓇᓖᑦ 

ᓯᓚᑎᑦᑎᓐᓂ ᐃᖃᓗᓐᓂ. ᑐᓐᖓᓱᑦᑎᐊᕐᓕᑦ 

ᑕᕝᕗᖓ ᐃᒡᓗᖓᓄᑦ ᐊᖏᕐᕋᕐᒪᑕ. ᖁᕕᐊᓇᖅ. 

 

(ᑐᓵᔨᑎᒍᑦ) ᐅᖃᖅᑏ, ᒪᐃ 5-ᖑᑎᓪᓗ 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓚᐅᖅᑎᓐᓇᒋᑦ, 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5260 

 

 

ᓯᕗᓕᖅᑎ ᕌᓐᔨ ᐱᓚᐃ, ᓯᕗᓕᖅᑎ ᕌᑭ ᓯᒻᓴᓐ 

ᐅᕙᖓᓗ ᑲᑎᒪᖃᑎᒋᓚᐅᖅᑕᕗᑦ ᐱᖓᓱᓂᒃ 

ᒐᕙᒪᑐᖃᒃᑯᑦ ᒥᓂᔅᑕᖏᓐᓂᒃ ᐃᖃᓗᓐᓂ. ᑖᓐᓇ 

ᑲᑎᒪᖃᑎᒋᓚᐅᖅᑕᕗᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ 

ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᒥᓚᓂ ᔫᓖ, 

ᒥᓂᔅᑕ ᐅᓇᑕᖅᑐᓕᕆᔨᒃᑯᓐᓄᑦ ᐱᐅᓪ ᐱᓕᐅ, 

ᐊᒻᒪᓗ ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᑖᓐ ᕙᓐᑕᓪ, 

ᐊᒻᒪᓗ ᒪᓕᒐᓕᐅᕐᕕᔾᔪᐊᒥ ᑎᑎᕋᖅᑎ ᐃᕚᓐ ᔫᓐᔅ, 

ᐱᕕᖃᓚᐅᖅᑐᑕ ᑲᑐᔾᔨᓗᑕ ᐅᖃᖃᑎᒌᒍᑎᖃᕐᓂᕐᒧᑦ 

ᐱᔭᕆᐊᓕᑦᑎᓐᓂᒃ ᐅᑭᐅᖅᑕᖅᑐᒥ. 

 

ᒥᓂᔅᑕ ᐱᓕᐅ ᑐᑭᓯᑎᑦᓯᒋᐊᓚᐅᖅᑐᖅ 

ᐅᑭᐅᖅᑕᖅᑐᕗᑦ, ᓴᙱᔪᖅ ᐃᓱᒪᐃᓐᓇᕿᕕᐅᔪᕐᓗ: 

ᓄᑖᕐᖑᕆᐊᖅᓯᓂᖅ ᑕᑯᒍᒪᔭᖏᓐᓂᒃ ᑲᓇᑕᒥ 

ᓴᐳᔾᔨᓂᕐᒧᑦ, ᒥᓂᔅᑕ ᔪᓕ ᐅᖃᐅᓯᖃᖅᑐᓂ 

ᓄᓇᕐᔪᐊᒥ ᐅᑭᐅᖅᑕᖅᑐᒥ ᖃᓄᖅᑑᕈᑎᒥᒃ ᑲᓇᑕᐅᑉ 

ᒐᕙᒪᒃᑯᖏᑕ ᐋᖅᑭᑦᓱᖅᑕᖓᓂᒃ. 

 

ᐅᖃᖅᑎᑦᑎᔩ, ᐃᓱᒪᒋᓪᓗᒍ ᒐᕙᒪᓕᕆᓂᕐᒧᑦ 

ᐃᓱᒫᓗᓐᓇᖅᑐᒦᓐᓂᖏᓐᓂᒃ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ ᓱᑲᑦᑐᒥᓪᓗ ᐊᐅᑉᐸᓪᓕᐊᓂᖓᓄᑦ 

ᓯᑯ ᒪᑐᐃᖅᐸᓪᓕᐊᒍᑕᐅᓪᓗᓂ ᐅᑭᐅᖅᑕᖅᑐᒥ 

ᓱᓪᓗᑯᑖᒃ, ᑲᓇᑕᒥ ᐅᑭᐅᖅᑕᖅᑐᒥ ᓄᓇᓕᖏᑦ 

ᐱᒻᒪᕆᐅᒻᒪᑕ ᑲᓇᑕᐅᑉ ᓯᕗᓂᑦᓴᖓᓄᑦ 

ᓴᐃᒪᖃᑎᒌᓐᓂᕐᒧᑦ ᖃᑭᕙᓪᓕᐊᒍᑎᖃᕐᓂᒧᓪᓗ. 

 

ᐅᑭᐅᖅᑕᖅᑐᒥ ᓯᕗᓕᖅᑎᐅᓪᓗᑕ ᖁᔭᓕᓚᐅᖅᑐᒍᑦ 

ᒐᕙᒪᑐᖃᒃᑯᓐᓂ ᒥᓂᔅᑕᐃᑦ ᓂᐅᕐᕈᓚᐅᕐᖓᑕ 

ᐅᑭᐅᖅᑕᖅᑐᒧᑦ ᑐᕌᒐᖃᖅᑐᑎᓪᓗ ᐅᑭᐅᖅᑕᖅᑐᒥ 

ᐃᓱᒫᓘᑕᐅᔪᓂᒃ. ᖃᐅᔨᒪᒐᑦᑕ ᐃᓱᒪᓕᐅᕈᑎᐅᕙᑦᑐᑦ 

ᐅᑭᐅᖅᑕᖅᑑᑉ ᒥᑦᓵᓄᑦ ᑲᒪᒋᔭᐅᖃᑦᑕᕆᐊᖃᕐᖓᑕ 

ᑲᑐᔾᔨᖃᑎᖃᕐᓗᑎᒃ ᐃᓄᓐᓂᒃ 

ᐅᑭᐅᖅᑕᖅᑐᒥᐅᑕᕐᓂᒃ ᐊᖏᕐᕋᖅᓯᒪᔪᓂᒃ. 

 

ᐅᖃᖅᑎᑦᑎᔩ, ᐱᖓᓲᓪᓗᑕ ᐅᑭᐅᖅᑕᖅᑐᒥ 

ᓯᕗᓕᖅᑎᐅᓪᓗᑕ, ᓇᓗᓇᐃᖅᓯᒋᐊᒃᑲᓐᓂᓚᐅᖅᑐᒍᑦ 

ᐊᑦᓱᕉᑎᖃᕐᓂᑎᓐᓂᒃ ᑲᑐᔾᔨᖃᑎᒌᒍᑎᖃᕈᒪᓂᕐᒧᑦ 

ᒐᕙᒪᑐᖃᒃᑯᓐᓂᒃ ᓇᓗᓇᐃᖅᓯᒋᐊᖅᑐᑕᓗ 

ᑮᓇᐅᔭᖃᖅᑎᑦᓯᒃᑲᓐᓂᕆᐊᖃᕐᓂᖏᓐᓂᒃ 

ᑭᓱᑐᐃᓐᓇᕐᓄᑦ ᐊᑐᕋᑦᓴᐅᔪᓂᒃ ᐊᑭᑐᔫᑎᓂᒃ 

ᓴᙱᓕᖅᐹᓪᓕᕈᑕᐅᒐᔭᖅᑐᓂᒃ ᓄᓇᓕᓐᓄᑦ 

ᑲᒪᒋᔭᖃᖅᓯᓐᓈᕐᓗᑎᒃ ᑲᓇᑕ ᓇᒻᒥᓂᖃᕐᓂᖓᓂᒃ 

ᓇᓗᓇᐃᖅᓯᓯᒪᓂᕐᒥᒃ ᐅᐊᑦᓯᔨᐅᓂᕐᒥᓪᓗ. 

 

ᓇᓗᓇᐃᖅᓯᒋᐊᓚᐅᕐᒥᔪᒍᑦ 

ᐃᓚᐅᖃᑕᐅᑎᑦᓰᓐᓇᕆᐊᖃᕐᓂᖏᓐᓂᒃ 

ᓄᓇᖃᖅᑳᖅᑐᒥᓃᑦ ᒐᕙᒪᖏᓐᓂᒃ 

ᑲᑐᔾᔨᖃᑎᒌᖏᓐᓂᓪᓗ ᐊᑕᖏᖅᑐᓂ ᐱᖓᓱᓂ 

ᐊᕕᑦᑐᖅᓯᒪᓂᐅᔪᓂ. 

 

ᑭᖑᓪᓕᖅᐹᒥ, ᑐᑦᓯᕋᕐᕕᒋᓚᐅᖅᑕᕗᑦ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᖁᓪᓗᒋ ᐊᔾᔨᒌᖏᑦᑐᓄᑦ ᓲᕐᓗ 

ᐃᓪᓗᓕᕆᓂᕐᒧᑦ, ᑐᓴᐅᒪᖃᑦᑕᐅᑎᓕᕆᔾᔪᑎᓄᑦ, 

ᓴᓗᒪᔪᓂᒃ ᐆᒻᒪᖅᑯᑎᓕᐅᕈᑎᓄᑦ, 

ᐃᖏᕐᕋᔪᓕᕆᓂᕐᒧᓪᓗ ᖃᓄᐃᖏᑦᓯᐊᕈᓐᓇᖁᓪᓗᒋᑦ, 

ᓴᐱᓕᖅᑕᐃᓕᖁᓪᓗᒋᑦ, ᖃᑭᖁᓪᓗᒋᑦ ᐅᑭᐅᖅᑕᖅᑐᒥ 

ᓄᓇᓕᖏᑦ ᐅᑭᐅᖅᑕᖅᑐᒥᐅᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

ᕿᑭᖅᑖᓘᑉ ᓂᒋᐊᓂ ᑐᒃᑐᐃᑦ 

ᖃᑦᑎᐅᓂᖏᓐᓂᒃ ᖃᐅᔨᓴᕐᓂᖅ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕈᑕᐅᔪᒥᑦ ᒐᕙᒪᒋᔭᑦᑕ 

ᐊᐅᓚᑕᖓᓂᒃ ᕿᑭᖅᑖᓘᑉ ᑐᒃᑐᖏᓐᓂᒃ. ᖃᓄᖅ 

ᐅᓄᖅᑎᒋᓂᖏᓐᓂᒃ ᖃᐅᔨᓴᕐᓂᖅ ᕿᑭᖅᑖᓘᑉ 

ᓂᒋᐊᓂ ᐱᔭᕇᖅᑕᐅᓚᐅᖅᐳᖅ ᒫᑦᓯ 2024-ᒥᑦ. 

ᐅᓇ ᖃᐅᔨᓴᕐᓂᖅ ᓄᐊᑦᑎᓂᐊᕐᑐᖅ ᑐᓴᐅᒪᔭᒃᓴᓂ 

ᓇᒦᓐᓂᖏᑦ ᑐᒃᑐᐃᑦ ᕿᑭᖅᑖᓘᑉ ᓂᒋᐊᓂ 

ᓄᑖᙳᕆᐊᕐᓯᒪᔪᓂ ᓇᓚᐅᑦᑖᕐᓂᐊᕐᑐᑦ ᕿᑭᖅᑖᓘᑉ 

ᓂᒋᐊᓂᑦ. 

 

ᐅᑯᐊ ᑐᒃᑐᐃᑦ ᐊᒥᓲᔪᓐᓃᓚᐅᕐᒪᑕ 

ᓇᓚᐅᑦᑖᕐᑕᐅᓯᒪᓪᓗᑎᒃᓗ 4,600-ᖑᓇᓱᒋᔭᐅᓪᓗᑎᒃ 

2014-ᒥᑦ. ᐅᓄᕈᓐᓃᖅᐹᓪᓕᖅᓯᒪᔪᑦ ᑭᐅᒋᐊᕈᒪᓪᓗᒍ, 

ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 250-ᐅᓪᓗᑎᒃ 

ᐊᖑᓴᓪᓗᑐᐊᓂᒃ ᓂᕕᙵᑖᓂᒃ 

ᓴᖅᑭᑕᐅᔪᖃᓚᐅᖅᐳᖅ 2015-ᒥ ᐱᒋᐊᖅᑎᓪᓗᒍ. 

ᐱᓕᕆᖃᑎᖃᕐᓯᒪᔪᒍᑦ ᐊᐅᓚᑦᑎᖃᑎᒋᔭᑦᑎᓐᓂᑦ 

ᐱᓕᕆᖃᑎᒋᔭᕗᑦ ᐊᒥᓱᕈᕆᐊᕋᓱᒃᖢᒋᑦ ᑖᔅᓱᒥᖓ 

ᐊᖑᓇᓱᖕᓂᕐᒥ ᐊᕐᕌᓂᐅᓵᓚᐅᖅᑐᓂ. 2024-2025 

ᐊᖑᓇᓱᖕᓇᒥᑦ, ᐊᖑᓇᓱᒃᑎᑦ 

ᐱᔪᓐᓇᖅᑎᑕᐅᓚᐅᖅᑐᑦ 90-ᓂ ᐊᕐᓇᓪᓗᒃᑲᓂ 

ᐱᔪᓐᓇᕐᑎᑕᐅᔪ 450-ᖏᓐᓂᑦ 

ᐊᖑᓇᓱᒃᑕᐅᔪᓐᓇᕐᑐᓂᑦ. 

ᖃᖓᑕᓚᐅᖅᐳᒍᑦ 230 ᐃᑲᕐᕋᐃᑦ ᐅᖓᑖᓄᑦ 

ᖁᓕᒥᒎᓕᒃᑰᖅᖢᑕ ᖃᖓᑕᓲᕋᓛᒃᑯᓪᓗ ᖃᖓᑕᓪᓗᑕ 

ᑕᐅᑐᒃᑎᖃᖅᖢᑕᓗ ᓂᕈᐊᖅᑕᐅᓯᒪᔪᓂᒃ 

ᐊᖑᓇᓱᒃᑐᓕᕆᔨᓂᑦ ᐃᖃᓗᖕᓂ, ᐸᓐᓂᖅᑑᒥ, 

ᕿᑭᖅᑕᕐᔪᐊᕐᒥ, ᑭᒻᒥᕈᒻᒥ ᑭᙵᕐᓂᓗ. ᖁᔭᓕᔪᒪᕙᒃᑲ 

ᑖᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᓚᐅᖕᓂᖏᓐᓂᑦ 

ᑖᔅᓱᒥᖓ ᖃᐅᔨᓴᕐᓂᕐᒥᑦ. ᐃᓚᓕᐅᔾᔨᓂᖅ 

ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ 

ᐱᓕᕆᖃᑎᒌᖕᓂᕐᒥᒡᓗ ᐱᓪᓗᐊᑕᐅᕗᖅ 

ᐋᖅᑭᒃᓱᐃᓕᕌᖓᑦᑕ ᐊᑐᓕᖅᑎᑦᑎᓕᕌᖓᑕᓗ 

ᑕᒪᒃᑯᓂᖓ ᖃᖓᑕᔪᖃᖅᖢᓂ 

ᖃᐅᔨᓴᕐᓂᕆᔭᐅᔪᓂᒃ. 

 

ᐅᖃᖅᑏ, ᒫᓐᓇᐅᔪᖅ ᖃᐅᔨᓴᖅᑐᒍᑦ ᑎᑎᕋᖅᓯᒪᔪᓂᒃ 

ᐊᒻᒪᓗ ᑐᓴᖅᑎᑦᑎᓛᖅᑐᑕ ᖃᐅᔨᔭᐅᓯᒪᔪᓂᒃ 

ᐊᑐᐃᓐᓇᐅᓕᖅᐸᑕ. ᓯᕗᓪᓕᖅᐹᒥ ᑕᑯᔭᐅᔪᑦ 

ᓇᓗᓇᐃᖅᐳᖅ ᐱᐅᔪᒥᒃ ᖃᐅᔨᔾᔪᑕᐅᔪᓐᓇᕐᓂᖓᓂᒃ 

ᑐᒃᑑᖃᑎᓄᑦ. 

 

ᐊᖏᖅᓯᒪᓂᖅᐳᑦ ᐊᑐᖅᖢᒍ ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᖅ-ᐃᒃᐱᒍᓱᑦᑎᐊᕐᓂᖅ 

ᑲᒪᒋᔭᖃᑦᑎᐊᕐᓂᕐᓗ ᓄᓇᒥ, ᓂᕐᔪᑎᓂᒃ, 

ᐊᕙᑎᑦᑎᓐᓂᒡᓗ - ᐃᑲᔪᖅᓱᖅᑕᐅᓂᒃᑯᓪᓗ 

ᐊᖑᓇᓱᒃᑎᓂᒃ ᐊᐅᓚᑦᑎᖃᑎᖃᖅᑐᓂᒡᓗ 

ᕿᑭᖅᑖᓘᑉ ᑐᒃᑐᖏᓐᓂᒃ ᐱᐅᓛᖑᖕᒪᑦ 

ᐅᑎᖅᑎᑦᑎᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 435 - 6(2): ᑲᓇᑕᓕᒫᒥ 

ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᓯᔩ. 

ᖁᕕᐊᓇᑯᓂ ᑎᑭᑦᑑᓪᓗᐊᓚᐅᕋᕕᒃ ᐊᒻᒪ 

ᑲᑎᒪᔨᐅᖃᑎᕗᑦ ᑎᑭᒻᒪᑕ.  

 

ᐅᖃᖅᑎᑦᑎᔩ, ᓄᓇᓕᓗᒃᑖᑦ ᓄᓇᕗᒻᒥ 

ᖃᓄᐃᖁᓐᓇᙱᒃᑲᓗᐊᕐᒪᑕ ᐊᒻᒪ 

ᐋᓐᓂᐊᕕᖁᑎᒋᔭᕗᑦ ᑕᕝᕘᓇ ᐊᑑᑎᖃᕐᔪᐊᑕᖅᐳᑦ. 

ᐋᓐᓂᐊᕐᕖᑦ ᐅᐸᒃᑕᐅᔪᒃᑐᑦ ᑕᑯᔭᐅᔪᖃᕆᐊᖃᕌᖓᑦ 

ᑲᐱᔭᐅᔪᖃᕆᐊᖃᕌᖓᑦ ᐃᓱᒪᒃᑯᓘᓐᓂᑦ 

ᖃᓄᐃᑦᑐᖃᕌᖓᑦ ᐅᕝᕙᓘᓐᓃᑦ ᐊᓯᖏᓐᓄᑦᑕᐅᖅ 

ᐃᑲᔪᖅᑕᐅᔪᖃᕆᐊᖃᕌᖓᑦ. ᓇᔭᙳᐊᖁᑎᒋᔭᕗᑦ 

ᐋᓐᓂᐊᓯᐅᖅᑏᑦ ᐱᓕᕆᕐᔪᐊᑕᕐᒪᑕ ᓄᓇᕗᒻᒥᐅᓂ 

ᐃᑲᔪᖅᑐᐃᓪᓗᑎ ᖃᓄᐃᙱᑦᑎᐊᖁᔨᓂᕐᒧᑦ ᐊᒻᒪᓗ 

ᑕᑯᔭᐅᔭᕆᐊᓕᓗᒃᑖᑦ 

ᐃᓚᒋᔭᐅᑎᓐᓂᓗᑦᑎᐊᖅᖢᓂᒋᑦ. ᐊᒃᓱᕈᕐᓇᖅᑐᓄᑦ 

ᐊᔾᔨᒌᙱᑦᑐᓄᑦ ᑎᑭᑕᐅᑦᑕᕋᓗᐊᖅᑎᓪᓗᒋᑦ 

ᓇᕙᙳᐃᑦ ᑲᔪᓯᓂᖃᑦᑎᐊᕐᒪᑕ ᐃᓕᑕᕆᕈᐊᖅᐸᒃᑲ. 

ᒫᓐᓇ ᐅᖃᖅᑎᑦᓯᔩ ᐃᓕᑕᕆᕈᐊᒐᒃᑲ ᓇᔭᙳᐃᑦ 

ᑲᒪᒋᔭᖃᑦᑎᐊᕐᓂᕆᔭᖏᓐᓄᑦ ᑕᖃᑐᐃᓐᓂᕆᔭᖏᓐᓄ 

ᐊᒻᒪᓗ ᐱᓕᒡᒍᓂᕆᔭᖏᓐᓄᑦ ᐃᓕᑕᕆᕈᐊᒐᒃᑲ, 

ᐅᖃᖅᑎᑦᑎᔩ. ᐱᓕᕆᑦᑎᒡᒍᑦᓯᐊᒻᒥᐊᕕᒻᒪᑕ ᑕᒪᒃᑯᐊ 

ᓇᔭᙳᐊᕆᔭᕗᑦ.  

 

(ᑐᓵᔨᑎᒎᓕᖅᑐᖅ) ᑲᓇᑕᒥ ᐋᓐᓂᐊᓯᐅᖅᑎᓄᑦ 

ᐱᓇᓱᐊᕈᓯᖅ 2024-ᒥ ᐱᓕᕆᐊᖑᓚᐅᖅᐳᖅ ᒪᐃ 

6-ᒥᑦ ᒪᐃ 12-ᒧᑦ. ᑕᒪᑐᒪᓂ ᐊᕐᕌᒍᒥ 

ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᕆᔭᐅᓂᐊᖅᑐᖅ 

ᐱᔾᔪᑕᐅᓚᐅᖅᐳᖅ,"ᐃᓅᓯᕐᒥᑦ ᐊᓯᔾᔩᓂᖅ. ᖃᐅᒃᐸᒧᑦ 

ᐋᖅᑭᒃᓱᐃᓂᖅ" ᐃᓕᓴᖅᓯᔾᔪᑕᐅᓚᐅᖅᐳᖅ 

ᐋᓐᓂᐊᓯᐅᖅᑎᑦ ᐃᑲᔪᕐᔪᐊᕐᓂᖏᓐᓂᒃ ᐃᓄᖕᓄᑦ, 

ᓄᓇᓕᖕᓄᑦ ᐊᒻᒪ ᓯᕗᓂᒃᓴᖓᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᐊᖃᓪᓚᕆᒍᒪᕗᑦ ᐊᑕᖏᐅᒪᔪᒥᒃ 

ᑐᕌᖅᑕᐅᓇᓱᐊᖅᑐᒥᒃ ᐋᓐᓂᐊᖃᕐᓇᙱᑦᑐᓕᕆᔨᓂᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᒃ. ᒪᓕᒐᒃᓴᖅ 24 

ᐊᖏᖅᑕᐅᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓯᕗᒻᒧᐊᒃᑎᑦᑎᕗᑦ ᐱᒻᒪᕆᐅᔪᓂᒃ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᖃᐅᔨᓴᕈᑎᓂᒃ 

ᐋᖅᑭᑦᑎᐊᖅᓯᒪᓕᕈᑕᐅᓇᓱᒃᑐᒥᒃ 

ᐃᖅᑲᓇᐃᔭᖅᑎᑦᑎᓐᓂᒃ ᐊᔾᔨᒌᙱᑦᑐᓂᒃ 

ᐃᖅᑲᓇᐃᔭᖅᑎᒃᓴᖅᓯᐅᕈᑎᓂᑦ ᐊᑐᕐᓗᑎᒃ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕋᓱᒡᓗᑎᒃ. 

ᐊᖅᑯᑎᒋᓂᐊᖅᑕᖓᒍᑦ ᓴᙱᒃᑎᒋᐊᖁᓪᓗᒋᑦ 

ᓄᓇᕗᒻᒥ ᐃᖢᐊᖅᓴᐃᔨᑦ, ᑖᒃᑯᐊ ᖃᐅᔨᓴᕈᑏᑦ 

ᐱᕚᓪᓕᕈᑕᐅᓂᐊᖅᐳᑦ ᐃᖅᑲᓇᐃᔭᖅᑎᓄᑦ 

ᓴᐱᓕᖅᓴᕋᐃᙱᑦᑐᓂᒃ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐃᒪᐃᓕᐅᕐᓗᑎᒃ: 

ᐱᐅᓯᒋᐊᖅᑎᑦᑎᓗᑎᒃ ᐃᖅᑲᓇᐃᔭᕐᕕᒋᔭᐅᔪᓂᒃ 

ᐃᖅᑲᓇᐃᔭᖅᑏᑦ ᑕᖃᑎᓗᐊᙱᓐᓂᖅᓴᐅᓗᒋᑦ 

ᐋᓐᓂᐊᕐᕕᓕᐊᖅᑐᓪᓗ ᑲᒪᒋᔭᐅᑦᑎᐊᒃᑲᓐᓂᓕᕐᓗᑎᒃ, 

ᐊᓯᔾᔨᒋᐊᒐᒃᓴᓂᒃ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ 

ᐊᑐᐃᓐᓇᐅᑎᑦᑎᕙᒃᖢᑎᒃ ᐊᑭᑦᑐᕋᐅᑎᓂᕐᒧᓪᓗ 

ᐊᑭᓕᖅᓱᐃᔾᔪᑎᓂᒃ, ᐱᓗᐊᖅᑐᒥ 

ᐃᓐᓄᒃᑕᐅᔪᓐᓇᐃᓪᓕᐅᖅᑲᔪᓄᑦ, ᐊᒻᒪᓗ; 

ᓴᖅᑭᑦᑎᓗᑎᒃ ᐱᓕᕆᐊᒃᓴᓂᑦ 

ᐃᖅᑲᓇᐃᔭᖅᑎᑖᖁᓪᓗᒋᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᓯᒋᐊᓚᐅᙱᓐᓂᖏᓐᓂᒃ. 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5262 

 

 

 

ᓇᓗᓇᐃᖅᓯᓗᑎᒃ ᐊᔪᙱᔾᔪᑎᓕᖕᓂᒃ ᓈᒻᒪᒃᑐᓂᓪᓗ 

ᐋᓐᓂᐊᖅᑐᓕᕆᔨᓂᑦ 

ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᓂᑦᑎᓐᓂ 

ᐱᔭᕆᐊᖃᓪᓚᕆᒃᑐᓂᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᖅᑎᐅᓂᐊᖅᑐᓂᒃ ᓄᓇᓕᖕᓂ ᑕᒪᐃᓐᓂᒃ. 

ᐋᓐᓂᐊᖅᑐᓕᕆᔨᑦ ᐸᕐᓇᐃᕗᑦ 

 

ᓴᙱᒃᑎᒋᐊᖏᓐᓇᕋᓱᒃᖢᒋᑦ ᐃᖅᑲᓇᐃᔭᖅᑎᕗᑦ 

ᓇᓂᑐᐃᓐᓇᖅ ᓄᓇᕘᓕᒫᒥ ᓄᓇᕗᒥᐅᓕᒫᓄᑦ 

ᐃᑲᔫᑕᐅᖁᓪᓗᒍ. 

 

ᐃᑲᔪᖅᓱᐃᓂᖅ, ᐱᔪᓐᓇᕐᓂᖅᑖᖅᑎᑦᓯᓂᖅ, 

ᐱᓕᒻᒪᑦᓴᖅᑎᑦᓯᓂᕐᒧᓪᓗ ᓄᓇᓕᓐᓂ 

ᐋᓐᓂᐊᓯᐅᖅᑎᓂᒃ ᐱᕐᔪᐊᖑᓪᓗᓂ ᐃᓚᒋᔭᐅᕗᖅ 

ᓯᕗᓂᒃᓴᑦᑎᓐᓂ ᓄᓇᕗᒻᒥ ᐋᓐᓂᐊᖅᓯᐅᑎᓂᒃ. 

ᐃᓕᓐᓂᐊᖅᑎᑕᐅᓂᖏᑦ ᓄᓇᓕᓐᓂ 

ᐋᓐᓂᐊᓯᐅᖅᑏᑦ ᐃᑲᔪᕐᓂᖃᑐᐃᓐᓇᔾᔮᖏᑦᑐᑦ 

ᐋᓐᓂᐊᓯᐅᖅᑎᑭᔅᓴᓂᕐᒧᑦ, ᑭᓯᐊᓂᓕ ᐃᓄᐃᑦ 

ᐃᓕᖅᑯᓯᖏᑎᒍᑦ ᑐᓴᐅᒪᑎᑦᑎᓂᐊᕐᒥᔪᑦ 

ᐋᓐᓂᐊᓯᐅᖅᑎᓂᒃ ᐱᕈᖅᓴᓯᒪᔪᓂᒃ ᓄᓇᕗᒻᒥ 

ᐅᑎᖅᑎᑦᑎᒍᓐᓇᕐᓗᑎᒃ ᓄᓇᓕᒻᒥᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

ᐃᓄᑐᖃᐃᑦ ᐊᑐᐃᓐᓇᖃᖅᑎᑕᐅᓂᖏᑦ 

ᐃᓄᒃᓯᐅᑎᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᑲᑐᔾᔨᓗᑕ ᑐᕌᒐᕆᓯᒪᔭᖓ 

ᐃᓄᓕᕆᔨᒃᑯᑦ ᐱᓕᕆᐊᕆᒋᐊᖃᖅᓯᒪᔭᖓ 

ᖃᓄᖅᑑᕆᐊᖃᖅᓯᒪᒐᑦᑕ ᐃᓐᓇᐃᑦ ᐃᓄᔅᓯᐅᑎᓂᒃ 

ᓂᕿᓂᒃ ᖃᓄᒃᑲᓐᓂᖅ 

ᐊᑐᐃᓐᓇᖃᕐᕕᒋᔪᓐᓇᕐᒪᖔᑎᒍ ᐃᑲᔫᑎᒃᑯᑦ. ᑕᒫᓂ 

ᐊᕐᕌᒍᒥ ᐃᓄᓕᕆᔨᒃᑯᑦ ᐱᓕᕆᖃᑎᖃᖅᓯᒪᕗᑦ 

ᑐᓴᒃᑲᓂᖅᓯᒪᓪᓗᑎ ᐃᓐᓇᕐᓂ ᓄᓇᕗᒻᒥᐅᑕᕐᓂᑦ 

ᖃᓄᐃᑦᑐᓂᒃ ᑭᙴᒪᒋᔭᖃᕐᒪᖔᑕ ᐊᒻᒪᓗ 

ᖁᔭᒋᑦᑎᐊᑕᒃᑲ ᑕᒪᒃᑯᐊ ᐅᖃᐅᓯᐅᖃᑦᑕᓚᐅᖅᑐᐃᑦ 

ᐅᓂᒃᑳᖑᔪᐃᑦ ᐊᒻᒪᓗ ᑐᓴᕋᔅᓴᐃᑦ ᑭᙴᒪᒋᔭᖏᓐᓂᒃ 

ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐅᖃᐅᓯᖃᕈᓐᓇᖃᑦᑕᓚᐅᕐᖓᑕ.  

 

ᐃᓐᓇᐃᑦ ᐅᖃᖅᐸᓚᐅᖅᑐᑦ ᑭᓱᒥᒃ 

ᑭᙴᒪᒋᔭᖃᕐᒪᖔᑕ ᑲᔾᔮᕆᔭᖏᓐᓂᒃ ᐱᓗᐊᖅᑐᒥ 

ᓄᓇᓕᖕᓂ ᐃᓚᐃᓐᓇᖏᑦ ᐃᓄᔅᓯᐅᑎᓂᒃ 

ᐱᖃᑦᑕᕐᓂᖏᑦ ᐊᑕᖐᔾᔭᐅᒐᑎᑦ ᐊᒻᒪᓗ ᖃᓄᖅ 

ᓂᕿᓂᒃ ᑲᑐᔾᔨᖃᑎᒌᓐᓂᖃᑦᑕᓚᐅᕐᒪᖔᑕ 

ᑭᖑᓂᑦᑎᓐᓂ ᐊᒻᒪᓗ ᐸᔪᑦᑎᕆᓂᖅ 

ᓂᕆᖃᑎᒌᓐᓂᖅ ᐱᓪᓚᕆᐅᓐᓂᖓᓂᒃ ᐃᓄᐃᑦ 

ᐃᓕᖅᑯᓯᖓᑎᒍᑦ ᐊᒻᒪᓗ 

ᐅᖃᐅᓯᐅᖃᑦᑕᖅᐸᓚᐅᖅᑐᐃᑦ ᐃᓐᓇᐃᑦ 

ᑲᔾᔮᕆᔭᖏᑦ ᑭᓱᑯᑦᑎᕐᒥᑦ ᓂᕆᔭᖏᓐᓂᒃ 

ᐅᖃᐅᓯᐅᖃᑦᑕᖅᐸᓚᐅᖅᑐᐃᑦ ᐊᒻᒪᓗ 

ᓂᐅᕕᐊᔅᓴᐅᖃᑦᑕᓕᕐᓂᖏᑦ ᐃᓄᐃᑦ ᓂᕿᖏᑦ 

ᐅᓪᓗᒥᐅᓕᖅᑐᖅ. ᖃᓄᒃᑲᓂᕐᓗ ᐃᑲᔪᕈᓐᓇᕐᒪᖔᑕ 

ᐊᓯᕙᖅᑎᐅᔪᑦ ᑮᓇᐅᔭᑎᒍᑦ ᐃᕐᑲᔪᖅᑕᐅᔪᓐᓇᓂᒃᑯᑦ. 

ᐊᔾᔨᒌᙱᑦᑑᑕᓂᒃ ᑐᓴᖅᐸᓚᐅᖅᐳᒍᑦ ᑭᓯᐊᓂ 

ᑖᒃᑯᓂᖓᔅᓴᐃᓐᓇᐸᓗᒃ ᐃᓱᒫᓘᑎᐅᔪᓂᒃ 

ᑐᓴᖃᑦᑕᓚᐅᖅᑐᒍᑦ ᓄᓇᕗᒻᒥ ᓂᕿᒧᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᑲᑎᒪᓂᖃᖅᑎᑦᑎᑎᓪᓗᑕ 

ᓄᓇᕗᒻᒥᐅᑕᐃᑦ ᐊᔪᖅᓴᖅᑐᓕᕆᓂᕐᒧᑦ 

ᑲᑎᒪᓂᖃᓕᖅᑎᓪᓗᑕ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑕᒪᒃᑯᓂᖓ 

ᐅᖃᐅᓯᖃᖃᑦᑕᖅᐸᓚᐅᖅᑐᓂᒃ 

ᖃᓄᖅᑑᕈᑎᒋᕙᓪᓕᐊᓂᐊᕋᑦᑎᒍ. ᑖᒃᑯᐊᓗ ᐅᕙᖓ 

ᐊᓪᓚᕝᕕᖓᑎᒍᑦ ᖃᓄᖅᑑᕈᑎᒋᒐᓱᓐᓂᐊᖅᑕᕗᑦ 

ᐊᓯᕙᖅᑏᑦ, ᐊᓯᕙᖅᑎᐅᖏᓐᓇᖅᑐᐃᑦ, ᖃᓄᒃᑲᓐᓂᖅ 

ᑮᓇᐅᔭᑎᒍᑦ ᐊᓯᕙᖅᑎᓪᓚᕆᐅᓂᕐᒧᑦ 

ᐃᑲᔪᖅᑕᐅᔪᓐᓇᕐᒪᖔᑕ ᑮᓇᐅᔾᔭᔅᓴᓗᑎ ᐊᒻᒪᓗ 

ᐃᓅᓱᑦᑐᐃᑦ ᐊᓯᕙᕋᓱᐊᕐᓂᕐᒧᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ.  

 

ᓄᓇᓕᖕᓂ ᐊᓯᕙᕐᓂᖅ ᐱᓪᓚᕆᐊᓘᒻᒪᑦ ᐃᓄᐃᑦ 

ᐃᓕᖅᑯᓯᖓᓂᑦ ᐊᒻᒪᓗ ᐃᓐᓇᕐᓄᑦ. ᑕᒪᔅᓱᒥᖓ 

ᑐᓴᖅᑎᑎᒃᑲᓐᓂᕆᐊᖅ ᐊᐅᔭᖅ ᑲᑎᒪᓂᐅᑉ ᐃᓗᐊᓂ 

ᑐᓴᖅᑎᑎᒃᑲᓐᓂᓛᖅᑯᖓ ᐋᖅᑭᔅᓯᒪᔫᒥᓕᖅᑲᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᖕᓂ ᒐᕙᒪᒃᑯᓂᓪᓗ ᐱᔨᑦᑎᑎᒃᑯᓐᓄᑦ, 

ᒥᔅᑕ ᔪᐊᓇᓯ.  

 

 

 

 

 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5263 

ᓴᓇᔭᐅᔪᑦ ᐱᕙᓪᓕᐊᑎᑕᐅᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᓪᓗᑰᖅᐸᒃᑲ ᓄᓇᕗᒻᒥᐅᑦ, ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᓪᓗᒥᐅᔪᖅ ᓂᑯᕕᑉᐳᖓ ᐱᒻᒪᕆᒻᒥᒃ 

ᐅᖃᐅᓯᖃᕈᒪᓪᓗᖓ ᑕᒪᒃᑯᐊ ᐊᑭᑐᔫᑏᑦ 

ᐱᖁᑎᕐᔪᐊᑦ ᐱᓕᕆᐊᔅᓴᐅᔪᑦ ᖃᓄᐃᓕᖓᓕᕐᒪᖔᑕ 

ᑕᒫᓂ ᐊᐅᓚᑕᐅᑎᓪᓗᒋᑦ ᐱᔨᑦᑎᕋᖅᑎᒃᑯᓐᓄᑦ 

ᑕᒫᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ.  

 

ᐅᖃᖅᑎᑦᑎᔩ, ᑕᐃᔅᓱᒪᓂᐅᑎᓪᓗᒍ ᓯᑎᕝᕙ 2020-ᒥ 

ᐃᖅᑲᐅᒪᔪᔅᓴᐅᕗᑎ ᓴᓂᑭᓗᐊᕐᒥ ᕼᐋᒻᒪᓚᖓᑦ 

ᓱᕋᑦᑎᓚᐅᕐᒪᑦ ᓯᓚᕈᔪᖕᒧᑦ ᐊᓂᕈᔪᐊᓘᓚᐅᖅᑎᓪᓗᒍ 

ᐊᒻᒪᓗ ᓯᓚᓗᑦᑐᐊᓘᑎᓪᓗᒍ ᒪᖁᖅᓱᓂᓗ. 

ᑕᐃᒪᙵᓂᑦ ᑕᐃᔅᓱᒪᓂᓂ ᕼᐋᒻᒪᓚᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓕᕆᐊᔅᓴᓕᕆᔪᑦ 

ᐱᔨᑦᓯᕋᖅᑐᕐᓗ ᐃᓂᒋᑲᐃᓐᓇᖅᑕᒥᓐᓂᒃ ᑎᑎᕋᕐᕕᖕᒥ. 

ᑖᓐᓇ ᐊᑐᑲᐃᓐᓇᑐᐃᓐᓇᖅᑐᖅ. ᑭᓯᐊᓂ, 

ᐊᐅᔭᐅᓂᐊᖅᑐᒥ ᓂᕆᐅᑉᐳᒍᑦ ᓄᑖᖅ ᑎᑎᕋᕐᕕᒃ 

ᐅᒃᑯᐃᖅᑕᐅᓂᐊᕋᓱᓪᓗᑎᒍ ᑕᐅᓇᓂ ᓴᓂᑭᓗᐊᕐᒥ. 

ᑖᓐᓇ ᓄᑖᖅ ᑎᑎᕋᕐᕕᒃ 

ᐱᔨᑦᑎᕋᕈᑕᐅᑦᑎᐊᓕᖅᐹᓪᓕᕐᓂᐊᕐᒥᔪᖅ 

ᓇᓗᓇᙱᑦᑐᖅ ᓄᓇᓕᒻᒧᑦ, ᐋᖅᑭᒃᓯᒪᒐᒥ 

ᐃᓂᒃᓴᖃᑦᑎᐊᖁᓪᓗᒋᑦ ᕼᐋᒻᒪᓚᐅᔪᑦ ᐊᒻᒪᓗ 

ᓄᓇᕗᑦ ᒐᕙᒪᐅᑉ ᐱᔨᑦᑎᕋᕈᑎᖏᑦ 

ᓴᓂᑭᓗᐊᕐᒥᐅᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᐱᒍᓱᒃᐳᖓ 

ᐱᔨᑦᑎᕋᖅᑎᒃᑯᑦ ᐱᓕᕆᐊᕆᓯᒪᔭᖏᓐᓄᑦ 

ᐱᓕᕆᐊᒃᓴᐅᔫᑉ ᑕᐅᑦᑐᒃᓴᖓᓄᑦ 

ᓴᓇᔭᐅᔾᔪᑎᖓᓄᓪᓗ ᑎᑭᐅᒪᖁᓪᓗᒍᑦ 

ᐱᔭᐅᔭᕆᐊᓕᖕᓄᑦ ᓴᓂᑭᓗᐊᕐᒥᐅᓄᑦ 

ᓄᓇᕗᒻᒥᐅᓄᓪᓗ ᐱᔨᑦᑎᕐᕕᒋᔭᑦᑎᓐᓄᑦ. 

 

ᐊᒻᒪᓗ, ᐅᖃᖅᑎᑦᑎᔩ, ᐅᑭᐅᑦ ᑕᓪᓕᒪᐅᓂᐊᕐᑐᑦ, 

ᐱᔨᑦᑎᕋᖅᑎᒃᑯᑦ ᐃᒪᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ 

ᐱᓕᕆᐊᒃᓴᓕᕆᖃᑦᑕᕐᓂᐊᕐᑐᑦ ᓄᓇᕗᒻᒥᐅᑦ 

ᐃᒻᒥᑦᑎᐊᕙᖃᖁᓪᓗᒋᑦ ᐊᒻᒪᓗ ᑭᓈᓗᓕᕆᓂᖅ 

ᐊᐅᓚᑕᐅᑦᑎᐊᖁᓪᓗᒍᑦ. 

 

ᐅᖃᖅᑎᑦᑎᔩ, ᐊᕐᕌᒍᒥ 

ᐱᔭᕇᖅᑕᐅᐸᓗᖕᓂᐊᕋᓱᒋᔭᕗᑦ ᖃᐅᓱᐃᑦᑑᑉ 

ᐃᒪᑦᑎᐊᕙᓕᐅᕐᕕᖓᑕ ᐅᐃᒍᔭᐅᓂᖓ. 

ᐱᖓᓲᓕᖓᕗᖅ ᐱᓕᕆᐊᒃᓴᕐᒧᑦ ᐱᕙᒌᔭᐅᑦ 

ᖃᐅᓱᐃᑦᑐᕐᒥᐅᑦ ᐃᒥᑦᑎᐊᕙᖃᐃᓐᓇᖁᓪᓗᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᐱᔨᑦᑎᕋᖅᑎᒃᑯᑦ ᕼᐋᒻᒪᓚᓄᑦ ᓄᓇᕗᑦ 

ᒐᕙᒪᖓᓄᓪᓗ ᐊᑭᑐᔪᓄᑦ ᐱᓕᕆᐊᒃᓴᓕᕇᓐᓇᖅᐳᑦ 

ᓄᓇᓕᒡᔪᐊᓂᑦ ᒥᑭᓐᓂᖅᓴᓂᒡᓗ ᓄᓇᕗᓕᒫᒥᑦ. 

ᐱᔨᑦᑎᕋᖅᑎᒃᑯᑦ ᐃᑲᔪᖅᑐᐃᖏᓐᓇᖅᐳᑦ 

ᐱᓕᕆᐊᒃᓴᓕᕆᓂᕐᒥᑦ ᐃᑲᔫᑎᔪᓂᒃ ᕼᐋᒻᒪᓚᓂᒃ 

ᐊᒻᒪᓗ ᑐᒃᓯᕋᐅᑎᓂᒃ ᑕᑯᖃᑦᑕᒃᑲᓐᓂᕐᓂᐊᕈᒪᓪᓗᖓ 

ᓯᕗᓂᒃᓴᑦᑎᓐᓂᒃ ᐱᒻᒪᕆᖕᓄᑦ ᐊᐅᓚᔪᓐᓇᐅᑎᓄᑦ 

ᓄᓇᕗᒻᒥᐅᑦ ᐊᑲᐅᔪᒦᑉᐹᓪᓕᖁᓪᓗᒋᑦ 

ᓂᕆᐅᓐᓇᑦᑎᐊᖅᑐᖅ. ᖁᔭᓐᓇᒦᓪᓗ, ᐅᖃᖅᑏ, 

ᐱᕕᖃᖅᑎᑕᐅᒍᓐᓇᕋᑖᕋᒪ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 579 - 6(2): 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐸᓂᒥᓄᑦ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᖅ ᐅᑎᕆᐊᒃᓴᖅ ᒪᓕᒐᓕᐅᕐᕕᒻᒧᑦ, 

ᐅᖃᖅᑏ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᐃ 24, 

2024-ᖑᑎᓪᓗᒍ ᐊᑖᑕᐅᑉ ᐊᕐᓇᓗᑲᖁᑎᖓ 

ᓇᓪᓕᐅᑎᕝᕕᒋᓚᐅᕐᒪᒍ, ᑕᐃᒪᓕ ᒫᓐᓇ 

ᐱᕕᖃᕈᒪᕗᖓ ᓇᓪᓕᐅᑎᑦᑎᐊᖁᕙᕋ ᓵᒪᐃᓐ 

ᐃᓄᒃᐸᓗᒃ ᖁᖅᑭᐊᖅ. ᓇᓪᓕᐅᑎᑦᑎᐊᕆᑦ ᐸᓂᒃ, 

ᓇᒡᓕᒋᑦᑎᐊᖅᐸᑦᑎᒋᑦ, ᐅᓪᓗᒥᓗ 

ᐃᓚᐅᔪᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᒡᒍᐊᓄᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 580 - 6(2): 

ᐃᓅᒍᓐᓃᖅᑐᖃᓚᐅᕐᓂᖓ ᓂᕈᐊᖅᑕᐅᕕᐊᓂ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᖅᖢᖓ ᐃᓱᒪᒋᔪᒪᓪᓗᒋᑦ ᐃᕚᓐᔨᓖᓐ 

ᐊᐅᐸᓗᒃ ᐊᒻᒪ ᕿᑐᕐᖓᖏᓪᓗ ᕿᒫᒃᑕᐅᓵᕐᓂᕐᒪᑕ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5264 

 

 

ᐅᑉᓛᖅ, ᐃᓱᒪᒋᑦᑎᐊᖅᐸᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 581 - 6(2): 

ᐋᓐᓂᐊᖃᕐᓇᓐᖏᑦᑐᓕᕆᓂᒧᑦ ᐱᔨᑦᑎᕈᑕᐅᔪᑦ 

ᓇᐅᔮᓂ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᑭᒡᑐᖅᑕᒃᑲ. ᖁᔭᓕᔪᒪᑦᑎᐊᕋᒪ ᑕᐃᒃᑯᐊ 

ᓄᓇᓕᖕᓂ ᓇᐅᔮᓂ, ᓄᓇᓕᓗᒃᑖᖅ ᐳᕙᒡᓗᓂᕐᒧᑦ 

ᖃᐅᔨᓴᖃᕐᓂᖃᕐᓂᐊᓕᓚᐅᖅᑎᓪᓗᒋᑦ, 

ᐳᕙᒡᓗᓐᓃᓇᕐᒧᑦ ᖃᐅᔨᓴᓚᐅᙱᒻᒪᑕ, 

ᖃᐅᔨᔭᐅᓯᒪᓪᓛᓯᒪᓪᓗᓂ ᓇᐅᒃᑯᑦ ᖃᓄᖅ 

ᐊᓯᐊᖏᓐᓂ ᐋᓐᓂᐊᕈᑎᒋᔭᖏᓐᓂ ᐊᒻᒪ 

ᐋᓐᓂᐊᖅᑎᑐᐊᖑᓗᓂ ᐱᓕᕆᔪᓐᓇᔾᔮᓚᐅᙱᒻᒪᑦ 

ᑕᐃᒃᑯᐊ ᐱᓕᕆᔩᑦ ᐱᓕᕆᑦᑎᐊᓚᐅᕐᓂᖏᓐᓂ 

ᖁᔭᓕᔪᒪᓪᓗᖓ ᑖᔅᓱᒥᖓ.  

 

ᓄᓇᕗᑦ ᑐᙵᕕᒃᑯᑦ ᖁᔭᓕᖃᑕᐅᔪᒪᓪᓗᒋᑦ 

ᑖᔅᓱᒥᖓ ᐊᔭᐅᖅᑐᐃᔪᓐᓇᖅᓯᒪᒻᒪᑕ ᒐᕙᒪᒃᑯᓐᓂ, 

ᒐᕙᒪᑐᖃᒃᑯᓪᓗ, ᑖᒃᑯᐊ ᐱᖓᓲᓪᓗᑎ ᑲᑐᔾᔨᓪᓗᑎ 

ᐱᓕᕆᑦᑎᐊᓚᐅᕐᒪᑕ. 

ᐅᐸᒃᑕᐅᑦᑎᐊᖃᑦᑕᓚᐅᖅᑐᓂᓗ 50% ᐅᖓᑖᑦ 

ᓄᓇᓖᑦ ᑕᐃᑯᙵᖅᓯᒪᓪᓗᑎ ᖃᐅᔨᓴᖅᑕᐅᓯᒪᔪᑦ. 

ᑖᓐᓇ ᑐᓴᕈᒥᓇᕐᓂᖓᓄᑦ ᑐᓴᖅᑎᑦᑎᔪᒪᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 582 - 6(2): 

ᐃᓕᑕᕆᔭᐅᓂᖏᑦ ᓴᐃᓚᔅ ᐊᒻᒪᓗ ᓕᐊ 

ᐊᑕᒍᑦᓯᐊᖅ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᕗᒻᒥᐅᑦ, ᓄᓇᖅᑲᑎᒃᑲᓗ.  

 

ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᕗᓯ ᐱᕙᓪᓕᐊᔪᑎᒍᑦ 

ᐅᖃᐅᓯᐅᑲᑕᓚᐅᖅᓯᒪᒻᒪᑎ ᐅᐱᒋᔭᐅᓪᓗᑎᒃ 

ᓄᓕᐊᕇᒃ ᐃᒡᓗᓕᒻᒥᐅᑖᒃ. ᑖᒃᑯᐊ ᑕᐃᒪᙵᑦ 

ᐸᖓᒡᒍᔾᔨᔩᑦ, Nunavut Quest, ᐱᒋᐊᖅᑎᓪᓗᒍ 

ᐃᑲᔪᖃᑦᑕᐃᓐᓇᑦᑎᐊᓚᐅᕐᒪᑎᒃ ᐊᕐᕌᒍᑕᒫᖅ 

ᐊᑭᓕᖅᓱᖅᑕᐅᙱᒃᑲᓗᐊᖅᑐᑎᒃ. ᑮᓇᐅᔭᓂᑦ 

ᐱᕈᖅᓴᐃᓂᒃᑯᑦ ᐱᓕᕆᕐᔪᐊᖃᑦᑕᓚᐅᕐᒪᑎᒃ. 

ᑖᒃᑯᓇᙵ Fulbright Canada Good 

Governance Award-ᒥᒃ ᑐᓂᔭᐅᓚᐅᕐᒪᑎᒃ. 

ᑲᑎᒪᔨᐅᖃᑎᒃᑲ ᐅᐱᒍᓱᖃᑎᒋᔪᒪᑦᑎᐊᖅᐸᒃᑲ 

ᑖᒃᑯᓂᖓ ᓴᐃᓚᔅ ᐊᒻᒪ ᓕᐊ ᐊᑦᑕᒍᑦᑎᐊᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 583 - 6(2): ᑭᖕ 

ᑭᒡᒐᖅᑐᖅᑎᖓ ᐳᓛᕆᐊᓚᐅᕐᓂᖓ 

ᕿᑭᖅᑕᕐᔪᐊᕐᒧᑦ (ᕿᓕᖅᑎ)  

 

ᕿᓕᖅᑎ: ᐅᓪᓗᒃᑯᑦ ᓄᓇᕗᒻᒥᐅᑦ. ᖁᔭᓐᓇᒦᓪᓗ, 

ᐅᖃᖅᑏ. ᒫᓐᓇ ᐅᖃᐅᓯᕈᒪᓪᓗᖓ. ᖁᔭᓐᓇᒦᒃ, 

ᐅᖃᖅᑏ. ᖁᔭᒋᓯᒪᔭᖕᓂ ᓇᖏᖅᓯᔾᔪᑎᖃᖅᐳᖓ 

ᐅᓪᓗᒥ, ᑐᓴᖅᑎᑦᑐᒻᒪᓪᓗᓯ ᑭᖕ ᑭᒡᒐᑐᖅᑎᖓ 

ᑲᓇᑕᒥᓕᒫᒥ ᐳᓛᕆᐊᖅᓯᒪᔪᒻᒪᑦ ᓄᓇᑦᑎᓐᓄᑦ 

ᕿᑭᖅᑕᕐᔪᐊᒧᑦ.  

 

ᐅᖃᖅᑏ, ᐅᐱᒋᔭᖃᓪᓚᕆᑉᐳᒍᑦ ᓄᓇᒋᔭᑦᑎᓐᓂ 

ᑕᒫᓂ ᑲᓇᑕᒥᐅᑕᐅᓪᓗᑕ ᓯᕗᓪᓕᐹᑦᑎᐊᒥ 

ᑭᒡᒐᖅᑐᐃᔨᖃᖅᓯᒪᒐᑦᑕ ᐃᓄᒻᒥᒃ, 

ᐃᒃᐱᒋᔭᖃᑦᑎᐊᖅᐳᒍᑦ ᑕᒪᔅᓱᒥᖓ. 

ᖁᕝᕙᖅᑎᑕᐅᓯᒪᓪᓚᕆᓚᐅᕋᑦᑕ 

ᕿᑭᖅᑕᕐᔪᐊᒥᐅᑕᐅᑎᒍᑦ ᐅᐸᒍᒪᓪᓗᓂᐅᒃ 

ᕿᑭᖅᑕᕐᔪᐊᖅ ᑕᒪᐅᖓ ᓄᓇᕗᒻᒧᑦ 

ᐸᕐᓇᓐᓂᖃᓕᖅᑎᓪᓗᒍ 

ᓇᓪᓕᐅᓂᖅᓯᐅᓂᖃᕐᓂᐊᑎᓪᓗᑕ 25-ᓄᑦ ᐊᕐᕌᒍᓄᑦ 

ᓄᓇᕗᑦᑖᕈᑎᒋᓯᒪᔭᑦᑎᓐᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ 

ᐅᓂᒃᑳᕆᔭᐅᓚᐅᖅᑐᑦ ᐳᓚᕋᕐᓂᕆᓚᐅᖅᑕᕗᑦ 

ᓇᓗᓇᐃᖅᓯᓚᐅᕐᒪᑕ ᑖᓐᓇ ᑭᖕ ᑭᒡᒐᑐᖅᑎᖓ 

“ᑲᑎᒪᖃᑎᖃᓚᐅᕐᒪᑦ ᕿᑭᖅᑕᕐᔪᐊᕐᒥᐅᓂᒃ, 

ᐱᖃᓯᐅᑎᓪᓗᒋᑦ ᐃᓐᓇᐃᑦ, ᐊᖑᓇᓱᒃᑏᑦ, 

ᒥᖅᓱᖅᑏᑦ, ᓴᓇᙳᐊᖅᑏᑦ, ᕿᓂᖅᑏᑦ, ᐊᒻᒪᓗ 

ᑲᓇᑕᒥ ᐅᓇᑕᖅᑐᒃᓴᙳᐊᑦ.  

 

ᐅᓐᓄᓴᒃᑯᑦ, ᑲᑎᖃᑎᖃᓚᐅᕐᒥᔪᖅ ᐃᓕᓐᓂᐊᖅᑎᓂᒃ 

ᐃᓄᒃᓱᐃᑦ ᐃᓕᓐᓂᐊᕐᕕᖓᓂ. ᐃᓕᓐᓂᐊᖅᑎᓂᒃ 

ᐱᓕᕆᖃᑎᖃᓚᐅᖅᐳᖅ 8-ᓂᒃ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ, ᐱᓗᐊᖅᑐᒥ ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᖅ." 

 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5265 

 

 

ᐅᖃᖅᑏ, ᒪᓕᒐᓕᐅᖅᑎᐅᖃᑕᐅᓪᓗᖓ 

ᐅᖅᑯᕐᒥᐅᓄᑦ, ᐅᖃᕈᓐᓇᑦᑎᐊᖅᑐᖓ 

ᐃᖅᑲᐅᒪᓇᖅᑐᒻᒪᕆᐅᓚᐅᕐᒪᑦ, 

ᐅᓪᓗᑦᑎᐊᕙᐅᓚᐅᕐᒪᑦ, ᐊᒻᒪᓗ ᐊᐱᕆᕙᒃᑲ 

ᒪᓕᒐᓕᐅᖅᑎᓕᒫᑦ ᖁᔭᓕᖃᑎᒋᔪᒪᓪᓗᒋᑦ 

ᐱᔨᑦᑎᑦᑎᐊᓚᐅᕐᓂᖓᓄᑦ ᑲᓇᑕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 584 - 6(2): 

ᕚᓕᐹᕆᐊᖅᑐᖅᓯᒪᔪᑦ ᐃᖃᓗᓐᓄᑦ (ᖃᕝᕕᒃ)  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᐃᓕᑕᖅᓯᔪᒪᓪᓗᖓ ᐊᒻᒪᓗ ᖁᔭᓐᓇᒦᕈᒪᓪᓗᖓ 

ᕚᓕᐹᖅᑏᑦ ᓄᓇᕗᒻᒥ ᑭᒡᒐᖅᑐᐃᓗᑎᒃ 

ᓂᕈᐊᖅᑎᒋᓯᒪᔭᓐᓂᒃ ᕚᓕᐹᑎᑦᑎᓚᐅᕐᒪᑕ ᑕᒫᓂ 

ᓄᓇᕗᒻᒥ ᓄᓇᓕᐸᐅᔭᖓᓂ ᐃᖃᓗᓐᓂ, 

ᐱᓇᓱᐊᕈᓯᐅᑉ ᓄᙳᐊᓂ. ᑲᑎᖦᖢᒋᑦ 9-ᖑᓚᐅᕐᒪᑕ 

ᓄᓇᕗᒻᒥᐅᑦ ᓄᓇᓖᑦ ᐱᒡᒍᓴᐅᔾᔪᐊᖅᑎᓪᓗᒋᑦ, 

ᐊᒻᒪᓗ ᖁᕕᐊᓱᒃᐳᖓ ᓂᕈᐊᖅᑎᒃᑲ ᕼᐊᑦᓴᓐ ᐸᐃᒥ 

ᐱᖃᑕᐅᓚᐅᕐᒪᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᖁᕕᐊᓇᖅᐳᖅ ᑕᑯᒋᐊᖓ ᒪᒃᑯᑦᑐᖁᑎᕗᑦ 

ᐱᙳᐊᖅᑏᑦ ᐊᐅᓪᓚᖃᑦᑕᑎᓪᓗᒋᑦ ᓯᓚᑖᓄᑦ 

ᓄᓇᓕᖏᑕ. ᒪᒃᑯᒃᑐᖁᑎᑦᑎᓐᓂᒃ ᑲᑎᑎᑦᑎᕙᒃᐳᖅ, 

ᐱᖃᓐᓇᕆᔭᖅᑖᖅᖢᓂ. ᐱᙳᐊᕐᓂᖅ ᓲᕐᓗ 

ᕚᓕᐹᕐᓂᖅ ᐃᓅᓯᖃᑦᑎᐊᕈᑕᐅᕙᒻᒪᑦ, ᐊᒻᒪᓗ 

ᐱᒻᒪᕆᐅᓂᖅᐸᐅᓪᓗᓂ ᑕᑯᓪᓗᓂ ᐃᓅᓱᒃᑐᓂᒃ 

ᖁᖓᑦᑐᓂᒃ, ᐃᒡᓚᖅᑐᓂᒃ, ᐊᒻᒪᓗ 

ᖁᕕᐊᓱᖃᑕᐅᓪᓗᑎᒃ ᐱᐅᓂᖅᐹᖑᓚᐅᖅᑐᖅ 

ᐱᙳᐊᕐᓂᐅᔪᒧᑦ.  

 

ᐅᖃᖅᑏ, ᒪᕐᕉᓚᐅᖅᐴᒃ ᐊᕐᓇᐃᑦ, ᐊᒻᒪ 

ᓴᓂᑭᓗᐊᕐᒥᐅᑦ ᐊᕐᓇᐃᑦ ᐱᖓᔪᒋᔭᐅᓕᖅᑐᑎᒃ 

ᐊᒡᒍᖅᓯᒪᓂᖓ A-ᒥ ᓇᓗᓇᐃᖅᓯᒪᔪᓂ, 

ᑕᓪᓕᒪᒋᔭᐅᓪᓗᑎᒃ.  

 

ᐅᖃᖅᑏ, ᑖᒃᑯᐊ ᓴᓂᑭᓗᐊᕐᒥᐅᑦ ᐊᖑᑏᑦ 

ᒎᓗᑖᕋᓱᓚᐅᖅᑯᑦ, ᑐᖏᓕᕆᔭᐅᓕᖅᑐᑎᓪᓗ 

ᕿᓪᓕᖅᑐᒥᒃ. ᐅᐱᒋᕙᕗᑦ ᐃᖃᓗᐃᑦ ᕼᐅᔅᑭᓐᔅ 

ᒎᓗᒥᒃ ᐊᖏᕐᕋᐅᔾᔨᓚᐅᖅᑐᑦ.  

 

ᑭᒡᒐᖅᑐᖅᖢᒋᑦ ᓂᕈᐊᖅᑎᒋᓯᒪᔭᒃᑲ, ᖁᔭᓕᔪᒪᔭᕗᑦ 

ᖃᑕᙳᑎᒌᑦ ᓄᓇᓕᖕᒥᐅᓪᓗ ᐃᖃᓗᖕᒥᐅᓪᓗ 

ᐅᐱᒍᓱᓚᐅᖅᑎᓪᓗᒋᑦ ᓵᓐᑎ ᐅᓛᔪᒥ, 

ᕚᓕᐹᕈᒻᒪᐅᕙᓚᐅᖅᑐᖅ.  

 

ᐊᑐᓂᑦ ᓄᓇᕗᒻᒥ ᓄᓇᓕᓐᓂ ᓄᑲᑉᐱᐊᓄᑦ 

ᓂᕕᐊᖅᓯᐊᓄᓪᓗ ᑐᓂᔭᐅᓚᐅᖅᐳᑦ Star-ᓕᒫᓂᑦ, 

ᐊᒻᒪ ᓂᔅᑕ ᑯᕉ ᐊᒻᒪ ᓗᐃᓴ ᑲᐅᓵᓕ 

ᓴᓂᑭᓗᐊᕐᒥᐅᑕᖅ ᑐᓂᔭᐅᓚᐅᖅᐴᒃ. ᓈᒻᒪᒃᓯᒃᐸᑦ 

ᐃᓕᑕᕆᓂᐊᖅᐸᒃᑲ ᓴᓂᑭᓗᐊᕐᒥᐅᑦ ᕚᓕᐹᖅᑎᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 585 - 6(2): 

ᐃᓚᔭᐅᕋᑖᓚᐅᕐᓂᖓ ᖃᑕᓐᖑᑎᒌᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ, 

(ᑐᓵᔨᑎᒍᓕᖅᑐᖅ) ᐅᖃᖅᑏ, ᐊᒻᒪᓗ ᑐᙵᓱᒋᑦ 

ᐅᑎᕐᒥᒐᔅᓯ. ᐅᖃᖅᑏ, ᕼᐊᓘᕈᒪᔭᒃᑲ 

ᓂᕈᐊᖅᑎᒋᓯᒪᔭᒃᑲ ᐃᖃᓗᒃᑑᑦᑎᐊᕐᒥ ᐊᒻᒪᓗ 

ᐅᕙᓃᑦᑐᓕᒫᑦ ᐅᓪᓗᒥ. ᖁᕕᐊᓇᖅᑐᖅ ᑕᑯᓪᓗᓂ 

ᐃᓄᑦᑎᐊᕙᓐᓂᒃ, ᐱᓗᐊᖅᑐᒥᒃ ᐃᓅᓱᒃᑐᖁᑎᕗᑦ 

ᐱᙳᐊᖃᑕᐅᖃᑦᑕᖅᑐᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐱᑐᐃᓐᓇᐅᙱᑦᑐᒥᑦ. ᐃᓚᕗᑦ 

ᑐᙵᓱᒃᑎᑦᑎᓚᐅᖅᐳᑦ ᓄᑖᖑᓛᒥᒃ ᐊᕐᓇᒥᒃ, 

ᐃᐅᕆᔪ ᓴᕋ ᒪᑲᓴᐅᔭᖅ ᖃᐃᔪᒐᓇ, ᓴᑭᒐ ᐊᐃᕗᕆ 

ᑲᐃᔪᒐᓇ ᐊᒻᒪ ᐱᖃᑎᖓ ᔮᓇᑕᓐ ᐃᑦᑐᓗᒃ. ᐃᐅᕆᔪ 

ᐃᓅᓚᐅᖅᑐᖅ ᐅᓪᓗᑐᐃᓐᓇᐅᓚᐅᖅᑐᒥ, ᒪᐃ 24, 

ᓯᑖᓐᑕᓐ ᐋᓐᓂᐊᕕᖓᓂ ᔨᐊᓗᓇᐃᕝᒥ, 

ᐅᖁᒪᐃᓐᓂᖃᖅᑐᓂ 7 ᐸᐅᓐᓂᒃ, 4 ᐊᐅᓐᓯᓂᒃ.  

 

ᐅᖃᖅᑏ, ᐅᐱᒋᔪᒪᔭᒃᑲ ᓴᑭᒃᑲ, ᐳᕆᓐᑕ ᓯᑕᑕᒃ 

ᐊᒻᒪᓗ ᑭᓕᐅᕋᓐᔅ ᑲᐃᔪᒐᓇ, ᐊᐃᕗᕆᐅᑉ 

ᐊᖓᔪᖅᑳᒻᒪᕆᖏᑦ, ᑳᓚ ᐊᒻᒪᓗ ᑲᓪᕕᓐ ᐲᑕᓴᓐ, 

ᐊᓈᓇᑦᑎᐊᖅ ᐊᒻᒪᓗ ᐊᑖᑕᑦᑎᐊᖅ ᔮᓐ ᐊᒻᒪᓗ ᕉᓯ 

ᑲᐃᔪᒐᓇ, ᐊᒻᒪᓗ ᔮᓇᑕᓐ ᐊᖓᔪᖅᑳᖏᒃ, ᑯᕆᔅᑕᓐ 

ᐃᑦᑐᓗᒃ ᐊᒻᒪᓗ ᔮᑭ ᑲᒦᒪᓕᒃ ᐊᒻᒪᓗ ᐊᑖᑕᒃᓴᖓ 

ᓴᐃᒪᓐ ᑏᓐ, ᐊᒻᒪᓗ ᐊᓈᓇᑦᑎᐊᒃᑯᖏᑦ ᔭᐃᒥᓯ 

ᐊᒻᒪᓗ ᒥᐊᓕ ᐃᑦᑐᓗᒃ. 

 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5266 

 

 

ᐅᖃᖅᑏ, ᖁᔭᓐᓇᒦᕈᒪᒻᒥᔭᒃᑲ ᐊᒥᓱᑦ ᐊᑦᑕᖏᑦ, 

ᐊᒃᑲᖏᑦ, ᐊᒻᒪᓗ ᐃᓚᒋᔭᖏᑦ ᐊᐃᕗᕆ ᐊᒻᒪᓗ 

ᔮᓇᑕᓐ ᑎᑭᒻᒪᑕ ᖁᕕᐊᓱᓐᓂᑎᓐᓄᑦ. ᖃᐅᔨᒪᔪᖓ, 

ᐅᖃᖅᑏ, ᑎᐊᕙᓐ, ᕿᒻᓂᖅ ᐊᒻᒪᓗ ᐅᕙᖓ 

ᖁᕕᐊᓱᑦᑎᐊᖅᑐᖓ ᐊᖏᕐᕋᕈᓐᓇᕐᓂᐊᕋᑦᑕ 

ᐅᔪᕈᑦᑎᓐᓂᒃ ᐊᒻᒪᓗ ᐃᓪᓗᐊᕐᔪᑦᑎᓐᓂᒃ, ᐊᒻᒪᓗ 

ᖃᐅᔨᒪᔪᖓ ᐃᓚᖏᑦ ᖁᕕᐊᓱᓐᓂᐊᕐᒪᑕ 

ᑲᑎᒍᓐᓇᕐᓂᐊᕐᒪᑕ ᐊᒻᒪᓗ ᑐᙵᓱᒃᑎᓪᓗᒋᑦ ᐱᐊᕋᖅ 

ᐊᐃᕆᔪ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 586 - 6(2): 

ᐋᒪᓵᓐ ᓄᖅᑲᖅᑎᑦᑎᓂᖓ ᐊᑭᖃᓐᖏᑦᑐᒃᑯᑦ 

ᖃᖓᑦᑕᐅᓯᖃᑦᑕᕐᓂᖓᓄᑦ ᑎᑭᓵᕆᔭᐅᔪᓄᑦ 

ᖁᑦᑎᒃᑐᒥ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᑲᑎᒪᔨᐅᖃᑎᒃᑲ ᑕᒪᒃᑭᓕᕋᑦᑕ 

ᐊᓕᐊᓇᐃᑦ. ᖁᔭᓐᓇᒦᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕈᐊᖅᑕᐅᕕᒋᓯᒪᔭᕋ 

ᐅᐱᒍᓱᑦᑐᒻᒪᕆᐅᒻᒪᑦ ᑲᓇᑕᒥᐅᓂᒃ, ᐊᒻᒪᓗ ᐃᓚᖏᑦ 

ᐃᓱᒪᒋᔭᐅᓪᓗᑎᒃ ᑲᓇᑕᒥ ᐃᓄᐃᑦ ᓴᐃᒻᒪᑎᖏᓐᓄᑦ 

ᓇᐸᔪᑯᑖᖑᓂᕋᖅᑕᐅᓪᓗᑎᒃ, ᐊᒻᒪᓗ ᑲᓇᑕᒥ 

ᐃᑲᔫᓯᐊᕆᐊᖃᖅᑐᑎᒃ. ᑕᖅᑭᐅᓚᐅᖅᑐᒥ ᒪᕐᕉᒃ 

ᑯᐊᐳᕇᓴᐅᔫᒃ ᐃᓱᒪᓕᐅᓚᐅᕐᒪᑕ ᐱᐅᙱᑦᑐᒥᒃ 

ᐊᑦᑐᐃᓂᖃᖅᑐᒥᒃ ᓂᕈᐊᖅᑎᒋᓯᒪᔭᓐᓂᒃ 

ᐊᐅᓱᐃᑦᑐᒥ, ᖃᐅᓱᐃᑦᑐᒥ, ᐊᒻᒪᓗ ᐃᒃᐱᐊᕐᔪᒻᒥ 

ᐊᑭᖃᙱᑦᑐᒥᒃ ᐅᓯᑲᑦᑕᕈᓐᓇᕋᑎᒃ ᑖᒃᑯᓄᖓ 

ᓄᓇᓕᖕᓄᑦ, ᐃᓚᖏᓪᓗ ᑎᑭᓵᕆᔭᐅᔪᑦ 

ᓄᓇᓕᖕᓃᓚᐅᖅᑐᑦ ᑭᓯᐊᓂ ᐅᑎᖅᑎᑕᐅᓚᐅᖅᑐᑦ 

ᖃᐅᔨᒃᑲᐃᓚᐅᕋᑎᒃ ᓂᐅᕕᖅᐸᒃᑐᓂᑦ. 

 

ᐊᕐᕌᒎᓵᖅᑐᓂ, ᑲᓇᑕᒥ ᑎᑎᖅᑲᓂᐊᖅᑎᒃᑯᑦ 

ᐱᑲᑕᐃᓐᓇᖃᑦᑕᖅᓯᒪᕗᑦ X0A 1J0, X0A 1B0 

ᐊᒻᒪᓗ X0A 0A1 ᐊᖏᖅᑕᐅᖏᓐᓇᐅᔭᕋᓗᐊᖅᓱᑎᑦ 

ᑖᒃᑯᐊ ᐱᕕᖃᖅᑎᑕᐅᕋᑦᑕᖅᓱᑎᑦ, ᑎᑭᓴᐃᕕᐅᔪᖅ 

ᐋᒪᔮᓐ ᑐᔪᖅᑕᐅᔪᓐᓇᕋᑦᑕᕐᓗᑎᓪᓗ ᓄᓇᓕᖕᓄᑦ. 

ᐊᒻᒪᓗᑦᑕᐅᖅ ᐊᔪᖃᑦᑕᙱᑦᓱᑎᓪᓗ 

ᓂᐅᕕᕈᓐᓇᕆᐊᑦᓴᖅ ᓄᓇᓕᖕᓄᑦ ᖃᕆᓴᐅᔭᒃᑯᑦ 

ᐅᕝᕙᓘᓐᓃᑦ ᓄᓇᓕᖏᓐᓂ ᓂᐅᕕᖃᑦᑕᕐᓗᑎᑦ. 

ᐊᒻᒪᓗᑦᑕᐅᖅ, ᐊᑲᐅᓈᕋᑦᑕᕐᒪᑦ ᐊᑭᑐᔫᑎᐅᓕᖅᑐᐃᑦ 

ᐅᓪᓗᒥ ᐱᓪᓗᒍ, ᐊᒻᒪᓗᑦᑕᐅᖅ ᑖᒃᑯᐊ 

ᓄᓇᖅᑲᑎᕗᑦ. 

 

ᐅᖃᖅᑎᑦᓯᔩ, ᑲᓇᑕ ᑎᑎᖅᑲᓂᐊᕐᕕᒃᑯᑦ 

ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑦ, ᐊᒻᒪᓗᑦᑕᐅᖅ 

ᐊᐅᓪᓚᖅᑎᑦᓯᓲᑦ ᓄᓇᓕᓕᒫᓄᑦ, ᓄᓇᓕᖕᓂ ᑕᒫᓂ 

ᓄᓇᕗᒻᒥ.  

 

ᑭᒡᒐᖅᑐᐃᔭᒃᑲ ᓄᓇᓕᓐᓃᑦᑐᐃᑦ 

ᖃᐅᔨᒋᐊᖁᔭᓪᓚᑦᑖᑦᑕᒃᑲ ᑲᓇᑕ 

ᑎᑎᖅᑲᓂᐊᕐᕕᓕᕆᔨᒃᑯᓐᓄᑦ, ᑖᒃᑯᐊ 

ᐊᑐᐃᓐᓇᕈᓐᓇᖁᓪᓗᒋᑦ ᑐᕌᕈᑎᖏᓐᓂᒃ. 

ᖃᖓᑦᑕᖅᑎᑕᐅᓯᒪᓂᖓ ᐊᑭᖃᙱᑦᑑᓪᓗᓂ, 

ᐱᖃᐃᓐᓇᕋᓗᐊᕐᖓᑕ ᑕᐃᒫᒃ 

ᐊᔪᖏᑎᑕᐅᙱᓐᓇᖁᓪᓗᒋᑦ. ᐊᒻᒪᓗᑦᑕᐅᖅ ᐋᒪᔮᓐ, 

ᑲᓇᑕᒃᑯᓪᓗ ᑎᑎᕋᕐᕕᐅᑕᐅᖁᓪᓗᒋᑦ ᑲᓇᑕ 

ᑎᑎᖅᑲᓕᕆᔨᒃᑯᓪᓗ, ᐱᓕᕆᖃᑎᒌᒍᓐᓇᕐᓗᑎᓪᓗ. 

ᐊᒻᒪᓗ ᑖᒃᑯᐊ ᐱᔨᒃᓯᖅᑕᐅᑦᑎᐊᕈᓐᓇᖁᓪᓗᒋᑦ. 

  

ᑕᐃᒪᐃᑦᓴᐃᓇᕐᖓᑕ ᓄᓇᓕᓕᒫᑦ 

ᓇᒥᒥᐅᑕᐅᒐᓗᐊᖅᑲᑕ. ᑖᒃᑯᐊ ᖃᓪᓗᓈᓃᑦᑐᐃᑦ 

ᓂᒋᖅᐸᓯᒻᒥᐅᑕᐃᑦ ᑕᐃᒫᑦᓴᐃᓇᖅᑐᑎᑐᑦ 

ᐊᔾᔨᒌᑎᑕᐅᒋᐊᖃᕋᑦᑕ ᐊᔾᔨᒌᑦᑐᒥᒃ 

ᐱᓕᕆᔭᐅᑦᑎᐊᕆᐊᖃᕋᑦᑕ ᑲᓇᑕᒥ, ᐃᑲᔪᖅᑕᐅᓗᑕ 

ᑲᓇᑕᒥᐅᑕᐃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 587 - 6(2): 

ᒥᑦᑎᒪᑕᓕᒻᒥᐅᑦ 

ᕚᓕᐹᕆᐊᖅᑐᖃᑕᐅᓚᐅᖅᑐᑦ (ᓄᑕᕋᖅ)  

 

ᐊᖓᔪᖅᑳᖅ ᑭᐅᕋᓐ ᓄᑕᕋᖅ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᐅᑉ ᓄᖑᐊᓂ 

ᖁᕕᐊᓇᕋᑖᕐᒪᑦ ᒪᒃᑯᑦᑐᐃᑦ ᐃᖃᓗᖕᓃᕈᓘᔭᖅᖢᑎᒃ 

ᕚᓕᐹᕆᐊᖅᑐᖅᓯᒪᒡᓗᑎᑦ. ᒥᑦᑎᒪᑕᓕᖕᒥᐅᑦ 

ᐃᓕᓴᕆᔪᒪᒐᒃᑭᑦ ᕚᓕᐹᕆᐊᖅᑐᖅᓯᒪᕋᑖᖅᑐᑦ, 

ᐊᕐᓇᐃᑦ ᑲᒪᔨᖃᕋᑖᖅᑐᑦ ᓇᑖᓴ ᓴᐃᒨᓂᒥ, ᐋᓕᓴᓐ 

ᐊᓇᕕᐊᐱᒃ, ᓕᓐ ᕿᓗᖅᑭᓵᖅ, ᑳᑐᕆᓐ ᓄᑕᕋᖅ, 

ᐋᓐᔨᓚ ᐆᑦᑐᕙᒃ, ᐋᓕᓴᓐ ᐊᓇᕕᐊᐱᒃ, ᔮᓂᑦ ᓚᕆᓴ 

ᑯᓐᓇᒃ, ᑐᕆᓴ ᕿᓕᖅᑎ, ᐊᒻᒪ ᑎᐊᓱᕋᐃ ᖃᒪᓂᖅ. 

ᓵᓚᑦᓴᒻᒪᕆᙱᒃᑲᓗᐊᖅᖢᑎᑦ ᑖᒃᑯᐊ ᐊᒃᓱᐊᓗᒃ 

ᖁᕕᐊᓱᕋᑖᕐᒪᑕ. 

 

ᐊᒻᒪ ᐊᖑᑏᑦ ᑖᒃᑯᐊ ᐱᙳᐊᕋᑖᖅᑐᑦ, ᔮᓯ 

ᓴᐃᒨᓂᒥᒃ ᑲᒪᔨᖃᖅᖢᑎᑦ. ᐱᖓᔪᒋᔭᐅᕋᑖᕐᒪᑕ, 

ᖁᕕᐊᓇᖅᑐᐊᓘᕋᑖᕐᒪᐃᓛᒃ. ᐅᔭᒥᑦᑕᐅᓪᓗᑎᒃ 

ᑖᒃᑯᐊ, ᔮᓱᐊ ᓴᐸ, ᕙᐃᑕᓐ ᐆᑦᑐᖅ, ᑰᐸᐃᓐ 

ᒥᖅᑯᓵᖅ, ᐳᕋᐃ ᔨᒥ ᑯᖕᓇᒃ, ᐋᓚᓐ ᓄᑕᕋᖅ, ᓯᑖᓐᓕ 

ᑲᐅᑕᐃᖕᓄᒃ, ᔫᓯᐱ ᑯᓄᒃ, ᐊᒻᒪ ᔭᐃᓴᓐ ᓯᖒᕆ.  

 

ᑖᒃᑯᐊ ᕚᓕᐹ ᓄᓇᕗᒃᑯᑦ ᐊᒃᓱᐊᓗᒃ 

ᖁᔭᓐᓇᒦᖅᐸᕗᑦ, ᑕᐃᒪᓐᓇ ᒪᒃᑯᑦᑐᓂᑦ 

ᑲᑎᑎᑦᑎᖃᑦᑕᖅᖢᑎᒃ, ᐱᖃᓐᓇᕇᓕᖅᖢᑎᑦ, 

ᖁᕕᐊᓱᓕᖅᖢᑎᑦ. ᐊᖏᔪᖅᑳᖑᓪᓗᓂᑦᑕᐅᖅ 

ᖁᕕᐊᑦᓴᖃᓯᐅᑎᓇᕐᒪᑦ. ᖁᔭᓐᓇᒦᒃ, ᐅᖃᖅᑏᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ 

ᐅᖃᐅᓯᔅᓴᖏᑦ. ᖃᒪᓂᑦᑐᐊ ᒪᓕᒐᓕᐅᖅᑎᖓ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 588 - 6(2): 

ᑲᒥᓯᓇᐅᑉ ᐃᓕᓴᕆᔭᐅᔾᔪᑎᖏᑦ ᖃᒪᓂᑦᑐᐊᒥ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ. ᕼᐃᐊᓐᓄᓕ ᑕᑯᑕᐃᓐᓇᕋᒃᑯ, ᑐᙵᓱᒋᑦ 

ᐅᑎᖅᑐᐊᐱᐅᒐᕕᑦ ᖁᕕᐊᓇᖅᑯᖅ ᑕᑯᒋᐊᔅᓴᒃ 

ᐃᓕᓐᓂᑦ. 

 

ᐊᐃᑉᐱᐅᓚᐅᖅᑐᒥ ᖃᒪᓂ’ᑐᐊᕐᒥ 

ᐅᓐᓄᖃᑦᑎᐊᖅᑐᐊᓘᓚᐅᕋᑦᑕ, ᖁᕕᐊᒋᔭᖃᖅᑐᑕ 

ᑲᒥᓯᓇ ᐳᓛᕆᐊᖅᓯᒪᒍᓐᓇᓚᐅᕐᖓᑦ ᑐᓂᕐᕈᑎᓂᑦ 

ᑐᓂᓯᔭᖅᑐᖅᑐᓂ. 

 

ᓯᕗᓪᓕᖅᐹᒥ ᑐᓂᓯᓚᐅᕐᖓᑕ ᓈᓐᓯ 

ᐊᐅᑉᐸᓗᑦᑐᕐᒧᑦ, ᑕᐃᓐᓇ ᑲᒥᓯᓇᐅᑉ 

ᓴᓇᒃᑲᐅᓂᖓᓄᑦ ᐱᔾᔪᓯᐊᖅᑎᓚᐅᕐᖓᒍ, 

ᖃᐅᔨᒪᔭᔅᓴᕆᙱᑕᕋᓗᐊᓯ ᖃᐅᔨᒪᔭᓯᓘᓐᓃᑦ, 

ᓴᓇᖃᑦᑕᓲᖏᑦ ᐊᔾᔨᒌᖏᑦᑐᕈᓘᔮᓗᓐᓂᑦ 

ᑕᑯᔭᒐᖃᕐᕕᒻᒥ ᑕᑯᔅᓴᐅᖃᑦᑕᖅᓯᒪᒻᒪᑕ ᐊᕐᕌᒍᓂᑦ 

ᐊᓂᒍᖅᑐᓂ.  

 

ᐊᒻᒪᑦᑕᐅᖅ ᑐᓂᓯᖃᑦᑕᓚᐅᕐᒥᔪᐃᑦ ᖃᐅᔨᒪᓂᕐᒥᒃ 

ᑎᒍᒥᐊᖅᑎᐅᔪᓄᑦ ᐃᓐᓇᒻᒪᕆᓐᓄᑦ, ᐃᓄᐃᑦ 

ᖃᐅᔨᒪᔭᖏᓐᓂᑦ ᑐᓂᕐᕈᑎᖃᖅᐸᑦᑐᓄᑦ, ᑎᒧᑎ 

ᐃᓕᕝᕙᒃ ᐃᕝᕕᐅᖅ, ᐲᑐ ᒪᕐᖑᖅᑯᐊᓗᒃ, ᓲᓴᓐ 

ᑐᓗᖅᑐᖅ, ᓈᓐᓯ ᐳᕿᕐᓇᖅ ᐊᐅᑉᐸᓗᑦᑐᖅ, ᔮᓐ 

ᐊᕚᓚᒃ, ᐊᒻᒪᓗ ᔫᑎ ᔫᑎ.  

 

ᑕᐃᒃᑯᐊᑦᑕᐅᖅ ᐊᓯᐊᓂᑦᑕᐅᖅ ᐱᙳᐊᓚᐅᕐᒥᔪᐃᑦ 

ᐅᓇᓕᔅᓴᕋᓛᑦ ᐅᐊᑦᑎᖏᓐᓂ ᐅᐊᑦᑎᖃᑦᑕᓲᑦ 

ᑮᓇᐅᔭᔅᓴᓇᑎᒃ ᐱᔾᔪᓯᐊᖅᑐᑦ, ᑖᒪᓂᒃ ᑭᙱᓕᒃ, 

ᑎᒧᑎ ᑭᓕᕝᕙᒃ ᐃᕝᕕᐅᓪ, ᓯᑳᑦ ᕿᔪᖅ, ᐊᒻᒪᓗ ᔫᑎ 

ᕿᔪᒃ. ᐊᒻᒪᑦᑕᐅᖅ ᐊᓯᒃᑲᓐᓂᖏᑦ ᐊᑯᓂ ᓄᓇᓕᓐᓂ 

ᐱᔨᑦᑎᕋᖅᓯᒪᔪᓄᑦ, ᔫᓐ ᕿᓪᓗᐊᖅ ᕿᓗᓛᖅ, ᔫᓐᓇ 

ᐊᓐᓇᓗᓐᓈᖅ ᑲᒃᖤᒃ.  

 

ᐊᒻᒪᑦᑕᐅᖅ ᐊᓯᒃᑲᓐᓂᖏᑦᑕᐅᖅ ᑮᓇᐅᔾᔭᔅᓴᒐᑎᒃ 

ᐃᑲᔪᖅᑏᑦ ᑐᓂᔭᐅᕙᓚᐅᕐᒥᔪᑦ ᕆᑦᓱᑦ ᐊᖅᓴᕐᓂᖅ, 

ᐸᖅᓴᐃᔪᓂ ᐊᑯᓂᐊᓗᒃ ᓯᕗᓕᖅᑎ, ᔭᐃᓴᓐ 

ᐳᑐᒥᕋᖅᑐᖅ ᐊᑯᓂᐊᓗᒃ ᕼᐊᑭᖅᑐᓄᑦ ᐃᑲᔪᖅᑏᑦ 

ᒪᒃᑯᓂᖅᓴᐅᔪᓄᑦ, ᐊᒻᒪ ᒪᕐᕈᑲᓐᓃᑦᑕᐅᖅ 

ᑐᓂᔭᐅᓚᐅᕐᒥᔫᒃ ᕼᐃᐊᓚᓐ ᒪᕇᓚ ᑲᒻᐱᐅᑐ. 

ᑕᐃᒃᑯᐊ ᐊᕐᕌᒍᒐᓛᓗᓐᓂᑦ ᑮᓇᐅᔾᔭᔅᓴᒐᑏᒃ 

ᒪᒃᑯᑦᑐᓕᕆᖃᑦᑕᖅᓯᒪᒻᒪᑎᒃ.  

 

ᐊᓯᒃᑲᓐᓂᖏᑦᑕᐅᖅ 

ᐃᓅᖃᑎᒋᔭᐅᑦᑎᐊᓂᖅᐹᖑᓂᑯᒧᑦ ᒪᕐᕉᒃ 

ᐱᓚᐅᖅᑑᒃ, ᑕᓴᓐ ᓂᐅᖅᑐᖅ ᐊᒻᒪ ᐸᐃᑕᓐ 

ᓂᐅᖅᑐᖅ.  

 

ᐊᒻᒪ ᑲᑉᐱᐊᑕᐃᓐᓂᖓᓄᑦᑕᐅᖅ ᐱᔾᔪᓯᐊᓚᐅᕐᒥᔪᖅ, 

ᔨᒥ ᓇᔾᔪᒐᓕᒃ.  

 

ᐊᒻᒪᓗ ᖃᒪᓂ’ᑐᐊᕐᒥᑦᑕᐅᖅ ᑮᓇᐅᔾᔭᔅᓴᒐᑎᒃ 

ᖃᑦᑎᕆᔩᑦ, ᐸᖅᓴᐃᔩᑦ ᐊᒻᒪᑦᑕᐅᖅ 

ᐅᓇᓕᔅᓴᒃᑯᖏᑦᑕᐅᖅ ᐱᑎᑕᐅᖃᑦᑕᓚᐅᕐᒥᔪᐃᑦ. 

ᐊᒻᒪᓗ ᐅᓇᓕᔅᓴᕋᓛᑦᑕᐅᑦ 

ᑕᑯᕋᓐᓈᑎᑦᑎᒍᓐᓇᓚᐅᕐᒥᔪᑦ 

ᐊᑕᐅᑦᑎᒃᑰᖃᑦᑕᖅᑐᑎᒃ.  

ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᒋᔭᖃᑎᒋᒍᒪᔭᒃᑲ ᑖᒃᑯᓂᖓ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 4, ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 5ᖓ, ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᐳᓛᕐᕕᖓᓂ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, 

ᓴᓂᑭᓗᐊᕐᒥᐅᓕᒫᐸᓗᐃᑦ ᑐᓄᓐᓃᓕᕐᖓᑕ 

ᒪᓕᒐᓕᐅᖅᑏᑦ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ, ᐅᐱᒍᓱᒃᑲᒪ 

ᐃᓕᓴᖅᓯᒋᐊᔅᓴᖅ ᕚᓕᐹᖅᑎᐅᔪᓂᑦ ᑕᕝᕙᓂ ᐊᒻᒪ 

ᑲᒪᔨᖏᓐᓂ. ᐅᖃᖅᑏ, ᑖᒃᑯᐊ ᓂᑯᕕᖃᑦᑕᓂᐊᖅᑯᓯ 

ᐊᑎᖅᓯ ᑕᐃᒐᐃᒍᒃᑭᑦ. ᐊᕐᓇᐃᑦ ᕚᓕᐹᖅᑏᑦ 

ᓴᓂᑭᓗᐊᕐᒥᐅᑦ, ᓱᐊᐱ ᖃᕝᕕᒃ. 

 

>>ᐸᑦᑕᑐᖅᑐᑦ 

 

ᒥᐊᓚᓂ ᖃᕝᕕᒃ. 

 

>>ᐸᑦᑕᑐᖅᑐᑦ 

 

ᒧᕆᐊᓐᑕ ᑯᓪᓗᐊᓗᒃ. 

 

>>ᐸᑦᑕᑐᖅᑐᑦ 

 

ᕌᐱᑦ ᐃᒥᖅᑯᑕᐃᓚᒃ. 

 

>>ᐸᑦᑕᑐᖅᑐᑦ 

 

ᓗᐃᓴ ᖃᐅᑦᓵᓕᒃ. 

 

>>ᐸᑦᑕᑐᖅᑐᑦ 

 

ᔨᐊᓂᑲ ᑯᑭᒃ. 

 

>>ᐸᑦᑕᑐᖅᑐᑦ 

 

ᐅᓘᓯ ᐊᐃᓐᓇᓕᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᔾᔨᓕᐅᕈᑦ ᐊᕗᖓ 

ᓵᑎᑲᐃᓐᓇᕈᓐᓇᕈᔅᓯᐅᒃ. ᑖᒃᑯᐊ ᐊᕐᓇᐃᑦ ᐊᑎᖏᑦ 

ᐅᖃᖅᑳᕈᒪᒐᒃᑭᑦ, ᐊᕙᓂ ᑏᓇ ᓄᕙᓕᙵ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒪᐅᖓ ᐅᑎᒃᑲᓂᕐᒥᓗᑕ. ᐊᖑᑏᑦ 

ᕚᓕᐹᖅᑏᑦ ᓴᓂᑭᓗᐊᕐᒥ ᑭᐊᓂ ᑕᒃᑲᑕᒃ.  

 

>>ᐸᑦᑕᑐᖅᑐᑦ 

 

ᓖᓚᓐ ᑕᒃᑲᑕᒃ. 

 

>>ᐸᑦᑕᑐᖅᑐᑦ 

 

ᐋᓐᑐᕉ ᖃᕝᕕᒃ. 

 

>>ᐸᑦᑕᑐᖅᑐᑦ 

 

ᑎᐊᕕᓐ ᖃᐅᑦᓵᓕᒃ. 

 

>>ᐸᑦᑕᑐᖅᑐᑦ 

 

ᓂᔅᑕ ᑯᕉ, ᐊᕙᓃᖔᖅᑐᓖᓐᓇ? ᓂᔅᑕ ᑯᕉ. 

 

>>ᐸᑦᑕᑐᖅᑐᑦ 

 

ᒧᓯᓯ ᐅᖃᐃᑦᑐᖅ. 

 

>>ᐸᑦᑕᑐᖅᑐᑦ 

 

ᓂᑯᓚᐃ ᑯᑭ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᒃᑯᐊ ᒪᓕᑦᑕᐅᓚᐅᖅᑐᑦ ᑲᒪᔨᖏᓐᓄᑦ 

ᓴᓂᑭᓗᐊᕐᒥᐅᓄᑦ, ᑖᒃᑯᐊᑦᑕᐅᖅ ᐃᓕᓴᕆᒍᒪᒐᒃᑭᑦ 

ᓴᐸ ᑯᑭ. 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᒪᐃᓇ ᒪᓄᑦᑕᐅᖅ ᑲᒪᔨᐅᖃᑕᐅᒻᒥᔪᖅ, 

ᑖᓐᓇ ᓂᕈᐊᖅᑕᐅᕕᒋᓯᒪᔭᓐᓂ ᐃᑲᔪᖅᑎᒐ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐃᓕᓴᖅᓯᒍᒪᒻᒥᔪᖓᑦᑕᐅᖅ ᑖᓐᓇ 

ᐋᓪᓚᐅᙱᑦᑎᐊᖅᑐᖅ ᑲᑎᒪᕐᔪᐊᕕᒻᒥ. ᐊᒃᑯᐊ 

ᐃᓚᒃᑲ ᐊᕙᓃᑦᑐᑦ, ᓯᕗᓪᓕᐹᓪᓚᕆᒋᓗᒍ ᒫᒡᒍᓚ 

ᖃᕝᕕᒃ, ᓄᓕᐊᕋ. 

 

>>ᐸᑦᑕᑐᖅᑐᑦ 

 

ᑖᓂᐅᓪ ᑕᒫ ᐃᓄᑦᑕᓗᒃ. 

 

>>ᐸᑦᑕᑐᖅᑐᑦ 

 

ᑭᒋ ᐃᓄᑦᑕᓗᒃ. 

 

>>ᐸᑦᑕᑐᖅᑐᑦ 

 

ᓯᑎᐊᓚ ᐃᓄᑦᑕᓗᒃ. 

 

>>ᐸᑦᑕᑐᖅᑐᑦ 

 

ᐊᒻᒪ ᐊᕙᓂᒃᑲᓐᓂᖅ, ᑖᐸᓃᑕ ᐃᓄᑦᑕᓗᒃ. 

>>ᐸᑦᑕᑐᖅᑐᑦ 

 

ᐊᒻᒪ ᕉᓴ ᓕᓐ ᐃᓄᑦᑕᓗᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐅᐱᒋᕙᒃᑲ ᑖᒃᑯᐊ ᐃᓘᓐᓇᖏᑦ 

ᕚᓕᐹᖅᑏᑦ. ᐊᒻᒪᑦᑕᐅᖅ ᐊᖏᕐᕋᒧᑦ 

ᑎᑭᑦᑎᐊᖁᓇᕐᓂᐊᕐᒥᔪᖅ ᖃᓄᐃᖏᑎᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᓯᖕᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ, ᖁᑦᑎᑑᑉ 

ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖃᐅᓱᐃᑦᑐᒥᐅᑕᐅᓲᔭᓚᐅᖅᑐᖅ 

ᑕᒫᓂᕐᒥᐅᑕᐅᓕᖅᓱᓂ, ᑖᓐᓇᑦᑕᐅᖅ ᐃᓕᓴᕆᔪᒪᒐᒃᑯ 

ᕌᔅ ᐸᓪᓗᖅ, ᑕᕝᕗᖓ ᐃᓪᓗᕐᔪᐊᑎᓐᓅᕐᒥᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ 

ᒪᓕᒐᓕᐅᕐᕕᓯᖕᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 

6, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒃ 

ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 857 - 6(2): ᑭᖑᕙᖅᑐᒃᑯᑦ 

ᑭᐅᔭᐅᓂᖏᑦ ᑎᑎᖅᑲᐅᓯᐊᖑᔪᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓯᕗᓕᖅᑎᒧᑦ. 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᑕᐃᒪ ᑕᓚᕖᓴᒃᑯᑦ 

ᓈᓚᓐᓂᖃᖅᑎᑦᑎᕋᑖᔪᒐᑦᑕ ᑭᒡᒐᖅᑐᐃᔨᐅᔪᒧᑦ 

ᓱᕈᓯᕐᓄᑦ ᒪᒃᑯᑦᑐᓄᓪᓗ. ᓈᓚᓐᓂᖃᖅᑎᑦᑎᓪᓗᑕ 

ᒐᕙᒪᒃᑯᒡᒎᖅ ᐱᓕᕆᕕᖏᑦ ᑭᐅᓇᓵᖃᑦᑕᓂᕐᖓᑕ 

ᑐᑭᓯᐅᒪᔾᔪᑎᓂᑦ ᑐᔅᓯᕋᖅᑎᓪᓗᒋᑦ ᐊᓪᓚᕝᕕᖓᓂᑦ, 

ᐃᓛᓐᓂᑯᓪᓗ ᑭᐅᙱᑦᑎᐊᒻᒪᕆᑉᐸᑦᑐᑎᒡᒎᖅ. 

 

ᐊᑕᐅᓯᕐᒧᓪᓕ ᐅᖃᐅᓯᐅᔪᔪᒧᑦ ᑕᕝᕙᓂ 

ᑲᑎᒪᕐᔪᐊᕕᒻᒥ, ᓄᓇᕗᒻᒥ ᐃᓚᖏᑦ ᓱᕈᓰᑦ 

ᓚᐃᓴᖃᙱᑦᑐᒧᑦ ᐊᖏᕐᕋᒨᖅᑎᑕᐅᓐᓂᕐᖓᑕᒎᖅ 

ᓄᓇᕗᑉ ᓯᓚᑖᓂ.  

 

ᐊᒻᒪᑦᑕᐅᖅ ᒐᕙᒪᒃᑯᓐᓄᑦ ᑎᑎᕋᓚᐅᖅᓯᒪᒻᒪᑦ ᒫᑦᓯ 

31, 2023ᖑᑎᓪᓗᒍ. ᑐᓴᓚᐅᖅᑐᓂ 

ᐱᕙᓪᓕᐊᔪᓕᕆᔨᓂᑦ 2024-ᖑᑎᓪᓗᒍ, 

ᐅᓂᒃᑳᓂᒡᒎᖅ ᐱᔭᕇᖅᑕᐅᓯᒪᔪᖃᕐᓂᕐᖓᑦ ᑎᓰᕝᕙ 

2023-ᒥ, ᑖᓐᓇ ᑭᒡᒐᖅᑐᐃᔨ 

ᖃᐅᔨᒋᐊᖅᐸᓐᓂᕋᓗᐊᕐᖓᑦ, ᑭᓯᐊᓂ ᒫᑦᓯ 7-

ᖑᓕᖅᑎᓪᓗᒍ ᐱᑕᐃᓐᓇᓕᖅᑐᒥᓂᖅ, 39 ᑕᖅᑮᑦ 

ᐊᓂᒍᓕᖅᑎᓪᓗᒋᑦ. 

 

ᐅᖃᓕᒫᕐᓗᖓ, ᐊᐱᖅᑯᑎ ᑭᐅᒐᓱᓪᓗᒍ ᑖᓐᓇ 

ᓈᒻᒪᑦᑐᒋᓚᐅᙱᓇᒃᑯᐃᓛᒃ. ᐅᓂᒃᑳᓂᑦ 

ᐱᑦᑕᓯᓐᓇᓕᖅᑐᐊᓘᓪᓗᑕ ᐅᕝᕙᓘᓐᓃᑦ 

ᐱᔭᕇᖅᑕᐅᑦᑕᓯᓐᓇᓕᕐᓂᕐᖓᑕ.  

 

ᓯᕗᓕᖅᑎᒥ ᐊᐱᕆᔪᖓ, ᓱᒻᒪᓂᒃᑯᐊ ᐊᑯᓂᐊᓗᒃ 

ᑭᐅᒐᓱᓐᓂᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᓱᕈᓰᑦ 

ᐸᖅᑭᔭᐅᔪᐃᑦ ᐱᒻᒪᕆᐅᓂᖅᐹᖑᖃᑕᐅᒻᒪᑕᐃᓛᒃ 

ᑲᒪᒋᒋᐊᓕᑦᑎᓐᓄᑦ. ᐱᓗᐊᖅᑐᒥᒃ ᑕᐃᒃᑯᐊ 

ᐅᓗᕆᐊᓇᖅᑐᒦᓲᑦ. 

 

ᑕᐃᒫᒃ ᓴᖅᑭᔮᕆᐊᖅᑎᑦᑎᒍᒪᕗᖓ 

ᐅᓂᒃᑳᓕᐊᕆᓯᒪᔭᑦᑎᓐᓂ ᐱᓕᕆᓯᒪᔭᑦᑎᓐᓂᓪᓗ, 

ᐃᓄᓕᕆᔨᒃᑯᑦ ᐱᖃᑎᒋᓪᓗᒋᑦ. ᑕᐃᒫᒃ 

ᑭᐅᒋᐊᖃᑦᑕᖅᓯᒪᒐᑦᑕ, ᒥᔅ ᔭᐃᓐ ᐸᐃᑦᓯᒧᑦ. ᐊᒻᒪ 

ᐱᓕᕆᐊᖃᖅᑐᒍᑦ 

ᐱᓕᕆᖃᑎᒋᒍᓐᓇᖅᓯᕙᓪᓕᑦᑎᐊᕋᓱᐊᖅᑕᕗᑦ 

ᓯᓚᑎᑦᑎᐊᖓᓂ ᒐᕙᒪᒃᑯᑦ ᐱᓕᕆᓲᖑᒻᒪᑦ. 

 

ᑕᐃᒃᑯᐊ ᐃᐊᕗ-ᐳᕋᐃᑦᒥ ᐃᓱᒫᓘᑎᐅᖅᑲᐅᔪᐃᑦ 

ᐃᐊᕗ-ᐳᕋᐃᑦᑯᓐᓂ 

ᕿᒥᕐᕈᐊᑦᑎᐊᕆᐊᖃᖅᑎᑦᑎᓚᐅᖅᑐᐃᑦ ᐅᕙᑦᑎᓐᓂ, 

ᖃᐅᔨᓴᕆᐊᖃᓚᐅᖅᑐᑕᓗ ᒪᓕᑦᑕᐅᒋᐊᓖᑦ 

ᒪᓕᑦᑕᐅᓐᓂᕋᓗᐊᕐᒪᖔᑕ.  

 

ᒥᓂᔅᑕᐅᑉ, ᑐᖏᓕᕋᓗ ᐱᓕᕆᔨᒃᑲᓗ 

ᐅᖃᖃᑎᒋᓪᓗᒋᑦ ᑲᒥᓯᓇᒧᑦ 

ᖃᐅᔨᒋᐊᖃᑦᑕᖅᓯᒪᔪᒍᑦ. 

ᖃᐅᔨᒋᐊᖃᑦᑕᓂᖅᓴᐅᒋᐊᖃᕋᑦᑕ ᑖᓐᓇ ᖃᐅᔨᔭᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ ᒪᕐᕈᐃᓐᓈᓐᓂᒃ 

ᐊᖅᑯᑎᔅᓴᖃᖃᑦᑕᕐᖓᑦ ᓈᒻᒪᑦᓴᖏᒐᐃᒐᓂ ᒐᕙᒪᒃᑯᑦ 

ᐊᐅᓚᓂᖏᓐᓂᑦ. ᒪᓕᒐᓕᐅᖅᑎᓄᑦ, ᓯᕗᓕᖅᑎᒧᓪᓗ 

ᐅᕐᓂᓗᑦᓴᕆᐊᕈᓐᓇᕐᖓᑦ.  

 

ᑖᒃᑯᐊ ᐊᓪᓚᕝᕕᖓᑕ ᑭᐅᔾᔪᑎᒥᓂᖏᑦ 

ᖃᓄᐃᓕᖓᓐᓂᕐᒪᖔᑕ ᓇᓗᓇᐃᖅᓯᒍᓐᓇᖅᑳ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨ ᓱᓕᔪᖅ. 

ᑕᐃᓐᓇ ᑎᑎᖅᑲᖅ ᖃᐅᔨᔪᔭᕗᑦ.  

 

ᑕᕝᕙᓂ ᐱᓕᕆᕙᓪᓕᐊᑎᓪᓗᑕ ᑐᕌᒐᖃᖅᓯᒪᒐᑦᑕ 

ᐊᒥᒐᖅᓯᓂᐅᓯᒪᔪᓂᑦ ᐃᓗᓪᓕᖅᓱᕋᓱᐊᖅᑐᑎᒍᑦ ᐊᒻᒪ 

ᐃᓕᐅᖅᑲᖅᑕᐅᒋᐊᓕᓐᓂᑦ ᑮᓇᐅᔭᓂᑦ 

ᓇᓗᓇᐃᖅᑐᐃᓪᓗᑕ. ᐃᓗᓕᖏᑦ ᑖᒃᑯᐊ, 

ᑎᑎᕋᖅᐸᓪᓕᐊᒐᒪ ᒥᔅ ᔭᐃᓐ ᐸᐃᑦᓯᒧᑦ. ᐊᒻᒪ ᒫᓐᓇ 

ᑖᓐᓇ ᐊᐱᖅᑯᑦ ᑎᒍᑐᐃᓐᓇᑲᐃᓐᓇᕈᒪᔭᕋ. 

ᑭᐅᑦᑎᐊᓂᖅᓴᐅᔪᓐᓇᓛᕋᒪ ᐃᓗᓕᖅᑐᓂᖅᓴᐅᔪᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒋᐊᓚᐅᕐᓗᓂᐅᒃ 

ᑭᐅᓛᖅᑕᖓ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, 

ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 858 - 6(2): ᐅᖅᓱᐊᓗᖃᐅᑎᖃᕐᕕᒃ 

ᖃᖓᑕᓲᒃᑯᕕᒻᒥ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ 

ᐅᑉᓗᑰᑦᓯᐊᐸᑉᓯ. (ᑐᓵᔨᑎᒎᓕᖅᑐᖅ) ᐅᓇ 

ᐊᐱᖅᑯᑎᒋᔪᒪᔭᕋ ᒥᕝᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ.  

 

ᑯᕕᔪᖃᕐᓂᕐᒪᑦ ᑕᐃᑲᓂ ᐊᕐᕕᐊᓂᑦ ᑕᐃᓐᓇᓗ 

ᐅᑕᖅᑭᕕᒃ ᒪᑐᓯᒪᑲᐃᓐᓇᕆᐊᖃᓚᐅᖅᖢᓂ ᓯᓚᒥᓗ 

ᐅᑕᖅᑭᖃᑦᑕᕆᐊᖃᓕᓚᐅᖅᑐᑦ ᑕᐃᒃᑯᐊ 

ᖃᖓᑕᓲᒥᓂᑦ ᐅᑕᖅᑭᔪᑦ. ᑕᐃᒃᑯᓂ ᓯᕐᓗᐊᖁᑎᐊᓂ 

ᑳᓪᒻ ᐃᐊᒃᑯᓐᓂ ᑕᐃᑲᓂ 

ᐅᖅᑰᓯᖅᑎᕆᐊᖅᑎᑕᐅᒍᓐᓇᖅᑎᑕᐅᓚᐅᖅᑐᑦ. 

ᐱᔭᕇᖅᑕᐅᓐᖏᑦᑐᖅᓴᐅᔪᖅ ᑕᐃᓐᓇ ᓯᓚᒦᒻᒪᑦ 

ᐅᖅᓱᐊᓗᖃᐅᑎᖃᕐᕕᒃ, ᐅᖂᓪᓗᓂᓗ, 

ᐊᖕᒪᔪᖃᐅᖅᑐᓂᓗ. ᐅᖃᖅᑏ, ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᖃᐅᔨᒪᕙ ᓄᑖᒥᒃ ᖃᖓ 

ᐃᓕᓯᕕᐅᓚᐅᕐᒪᖔᖓ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓐᓇᒦᕈᒪᒋᓪᓗᒋᑦ 

ᑕᐃᒃᑯᐊ ᐊᕐᕕᐊᕐᒥᐅᑦ ᐅᑕᖅᑭᑦᑎᐊᓚᐅᕐᒪᑕ, 

ᑕᐃᓐᓇ ᑯᕕᓚᐅᖅᑎᓪᓗᒍ ᐅᖅᓱᐊᓗᖃᐅᑎᖃᕐᕕᒃ 

ᐊᒻᒪᓗ ᑳᓪᒻ ᐃᐅᕐ-ᒃᑯᑦ ᑕᐃᒃᑯᐊ ᖁᔭᓕᕆᒋᓪᓗᒋᑦ. 

ᑖᓐᓇ ᓄᑕᐅᓐᖏᑎᒋᒻᒪᖔᖅ ᐱᓯᒪᓐᖏᓐᓇ ᑭᓯᐊᓂ 

ᐱᒍᒃᑭᑦ ᑖᓐᓇ ᒪᓕᒐᓕᐅᖅᑎ ᐅᖃᐅᑎᓂᐊᖅᐸᕋ. 

ᖁᔭᓐᓇᒦᒃ ᐅᖃᖅᑎ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᖏᕐᕋᖅᑎᓐᓂ ᓇᖕᒥᓂᖃᖅᖢᑕ ᐅᖅᓱᐊᓗᒃ 

ᖁᓕᓂᒃ ᐊᕐᕌᒍᖃᓕᕌᖓᑦ ᓇᓪᓕᐅᒃᑯᒫᓕᕆᔨᓄᑦ 

ᑎᑎᖅᑲᖅᑖᖅᑎᑕᐅᓲᖑᔪᒍᑦ ᓄᑖᒥᒃ ᐃᓕᔭᐅᖁᓪᓗᒍ 

ᓇᓪᓕᐅᒃᑯᒫᖅ ᐲᖅᑕᐅᖦᖤᕐᓂᐊᕐᒪᑦ. ᐅᖅᓱᐊᓗᐃᑦ 

ᖁᓕᑦ ᐊᕐᕌᒍᑦ ᐅᖓᑖᓄᑦ ᓄᑕᐅᓐᖏᑎᒋᓕᕌᖓᑦ 

ᑕᐃᒪᐃᓘᖅᑕᐅᖃᑦᑕᖅᑐᒍᑦ. ᐃᓛᒃ, ᑖᓇ 

ᒥᓂᔅᑕᕆᔭᐅᔪᖅ ᖃᐅᔨᒪᓪᓗᖓ ᑕᐃᒃᑯᐊ ᒥᕝᕖᑦ 

ᐊᑐᐊᒐᖃᖅᐸᑦ, ᖃᑦᓯᑦ ᐊᕐᕌᒍᑦ ᐊᓂᒍᕌᖓᑦ 

ᐅᖅᓱᐊᓗᖃᐅᑎᖃᕐᕖᑦ ᐊᓯᔾᔨᖅᑕᐅᒋᐊᖃᕐᒪᖔᑦ? 

ᖃᐅᔨᒪᔭᒃᑯᑦ ᑕᐃᓐᓇ ᐃᓕᔭᐅᙵᓚᐅᖅᓯᒪᔪᖅ 

ᓴᓇᔭᐅᒐᒥ. ᐊᑐᐊᒐᖅᑕᖃᖅᐹ ᖃᑦᓰᑦ ᐊᕐᕌᒍᑦ 

ᐊᓂᒍᕌᖓᑕ ᐊᓯᔾᔨᖅᑕᐅᖃᑦᑕᕆᐊᖃᕐᒪᖔᑦ 

ᐅᖅᓱᐊᓗᖃᐅᑎᖃᕐᕕᒃ? ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᐅᖅᓱᐊᓗᖃᐅᑎᖃᕐᕕᒃ 

ᓴᓇᔭᐅᒐᒥ 1990-ᖏᓐᓂ ᐃᓕᔭᐅᓚᐅᖅᓯᒪᔪᖅ. 

ᐅᖅᓱᐊᓗᖃᐅᑎᖃᕐᕕᒃ ᐊᓯᔾᔨᖅᑕᐅᔭᕆᐊᖃᕌᖓᑦ 

ᓴᓇᔭᐅᔭᕆᐊᖃᕌᖓᓪᓗ 

ᑲᑐᔾᔨᖃᑎᒌᓐᓂᒃᑰᖃᑎᒋᖃᑦᑕᖅᑕᒃᑲ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᒻᒪᓗ ᐅᕙᒍᑦ. 

ᕿᒥᕐᕈᓇᒃᑕᐅᓕᕌᖓᑦ ᑕᐃᓐᓇ ᐅᑕᖅᑭᕕᒃ ᑭᓱᓕᒫᑦ 

ᖃᐅᔨᓴᖅᑕᐅᖃᑦᑕᖅᑐᑦ. ᖃᓄᐃᓕᖓᕙᒃᑭᐊᖅ, 

ᑭᓯᐊᓂ ᒐᕙᒪᒃᑯᑦ ᐃᓕᓯᓯᒪᔪᑦ ᐱᓕᕆᕝᕖᑦ ᑖᒃᑯᐊ 

ᐃᓪᓗᕐᔪᐊᓄᑦ ᕿᒥᕐᕈᓇᑦᑎᐅᖃᑦᑕᕐᒪᑕ, ᖃᖓᓗ 

ᐊᓯᔾᔨᖅᑕᐅᔭᕆᐊᖃᕐᒪᖔᖏᑦ 

ᐅᖅᓱᐊᓗᖃᐅᑎᖃᕐᕖᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑑᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᓐᓇ ᐅᖅᓱᐊᓗᖃᐅᑎᖃᕐᕕᒃ ᐃᒡᓘᑉ 

ᓯᓚᑖᓃᑦᑐᖅ, ᐃᓗᐊᓂᐅᓐᖏᑦᑐᖅ. ᑯᕕᖕᒪᑦ 

ᐃᕐᖓᕐᒪᓪᓘᓐᓃᑦ ᑯᕕᓗᐊᕐᓂᑯᒧᑦ ᐃᒡᓗᕐᔪᐊᑉ 

ᐊᑖᓄᑦ ᓴᕐᕙᐅᓚᐅᕐᒪᑦ. ᒥᓂᔅᑕ ᑖᓐᓇ 

ᐊᐱᕆᖅᑲᐅᒐᒃᑯ ᓇᓪᓕᐅᒃᑯᒫᑉ ᐃᓗᐊᓃᑉᐸ 

ᐅᕝᕙᓘᓐᓃᑦ ᐊᓯᐊᒎᖅᐸᑦ? 

ᐅᖃᐅᔾᔭᐅᖃᑦᑕᙱᓐᓇᔅᓯ ᐊᖏᕐᕋᖃᖅᑐᑦ ᑕᐃᒃᑯᐊ 

ᐅᖃᐅᔾᔭᐅᖃᑦᑕᕐᒪᑕ ᖁᓕᑦ ᐊᕐᕌᒍᑦ ᐊᓂᒍᑐᐊᕌᖓᑦ 

ᐊᓯᔾᔨᖅᓯᓯᔭᕆᐊᖃᖃᑦᑕᕋᑦᑕ. ᑕᐃᒃᑯᐊ ᐅᑕᖅᑭᕖᑦ 

ᓇᓪᓕᐅᒃᑯᒫᖅᑕᐅᓯᒪᒪᑕ ᒪᓕᒋᐊᓕᓐᓂᒃ 

ᒪᓕᖃᑦᑕᕆᐊᖃᕐᒪᑕ ᑕᐃᒪᐃᑦᑐᖃᖅᑐᔅᓴᐅᔪᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓ ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐄ, ᒪᓕᒐᕐᓂᒃ 

ᐱᑕᖃᖅᑐᒃᓴᐅᔪᖅ ᐊᓯᔾᔨᖅᑕᐅᖃᑦᑕᕆᐊᖃᕐᓂᖏᑦᑕ 

ᒥᒃᓵᓄᑦ ᐱᑕᖃᐅᖅᑐᖅᓴᐅᔪᖅ. ᑭᓱᑐᐃᓐᓇᐃᑦ 

ᒐᕙᒪᒃᑯᑦ ᓇᖕᒥᓂᕆᔭᖏᑦ ᐊᑐᖅᑐᐊᖅᑕᖏᓪᓘᓐᓃᑦ. 

ᐅᖅᓱᐊᓗᖃᐅᑎᖃᕐᕕᒃ 

ᓇᓪᓕᐅᒃᑯᒫᖅᑕᐅᓯᒪᒻᒪᖔᓪᓗ ᐅᑕᖅᑭᕖᑦ. 

ᒐᕙᒪᒃᑯᓂᒃᑯᐊ ᓇᒻᒥᓂᖅ ᐃᓪᓗᖁᑎᓕᒫᖏᑦ 

ᓇᓪᓕᐅᒃᑯᒫᖅᑕᐅᓯᒪᖃᑦᑕᖅᑐᑦ. ᐊᔾᔨᕆᓖᓪᓗ ᒪᑯᐊ 

ᐊᓯᔾᔨᑕᐅᕕᔅᓴᖏᑦ ᐋᖅᑭᒃᑕᐅᓯᒪᒡᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᓴᓗᒻᒪᔅᓴᕆᐊᖃᖅᑐᑎᑦ 

ᑯᕕᔪᒥᓃᑦ, ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᖂᑭᐊᖅ. 

 

ᐊᐱᖅᑯᑦ 859 - 6(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᓕᓐᓂ 

ᐃᒡᓗᓕᕆᔨᒃᑯᓐᓄᓪᓗ ᐱᒋᐊᖅᑎᑕᐅᓯᒪᔪᑦ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

 

ᒪᓕᒐᓕᐅᖅᑎᐅᖃᑕᐅᓪᓗᖓ ᑭᒡᒐᖅᑐᐃᔪᖓ 

ᓇᑦᓯᓕᐅᑉ ᓂᕈᐊᖅᑕᐅᒪᕕᖓᓂ ᐊᒻᒪᓗ 

ᐃᓱᒫᓘᑎᖃᓪᓚᕆᖦᖢᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑐᖃᐃᑦ ᐊᖏᕐᕋᖃᕈᓐᓃᖃᑦᑕᕐᒪᑕ 

ᓄᖅᑲᕕᒃᑎᓪᓗᒋᑦ ᐃᖅᑲᓇᐃᔭᕐᕕᖕᒥᓂᒃ ᐊᒻᒪᓗ 

ᕿᒪᐃᓪᓗᑎᒃ ᐃᖅᑲᓇᐃᔭᖅᑏᑦ ᐃᒡᓗᖏᑦ. ᑕᒪᓐᓇ 

ᑕᐃᒪᐃᑉᐸᓪᓕᐊᔪᔅᓴᐅᒻᒥᔪᖅ ᓄᓇᓕᖕᓂ ᐊᓯᖏᓐᓂ 

ᐊᒻᒪᓗ ᐃᓄᐃᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᐊᑦᑐᖅᑕᐅᖃᑦᑕᖅᑐᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐅᓪᓗᒥ ᐅᖃᓪᓚᖃᑎᖃᖃᑦᑕᕐᒪᖔᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 

ᐅᖃᓪᓚᖃᑎᖃᖃᑦᑕᕐᒪᖔᖅ ᐃᒡᓗᓕᕆᔨᕋᓛᓄᑦ, 

ᐃᑲᔪᖅᑕᐅᔪᓐᓂᐊᕐᒪᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂ ᐊᓂᔪᑦ. ᐱᓗᐊᕐᓗᒋᑦ ᑕᐃᒃᑯᐊ ᓄᓇᓖᑦ 

ᓇᖕᒥᓂᕆᔭᐅᔪᓂᒃ ᐱᖃᑦᑎᐊᓐᖏᑦᑐᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᐃᓱᒫᓘᑎᒋᔭᐅᕙᓪᓕᐊᔪᖅ 

ᑖᓐᓇ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᖕᓄᑦ 

ᓄᖅᑲᕕᒃᐸᓪᓕᐊᓂᐊᓕᖅᑎᓪᓗᒋᑦ 

ᐃᒡᓗᖃᓐᖏᖦᖢᑎᒃ. ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᖅᓯᕕᒋᔪᒪᔭᕋ ᑲᑎᒪᖃᑎᒌᖃᑦᑕᖅᓯᒪᔪᒍᑦ 

ᑲᑎᒪᖃᑎᒌᖃᑦᑕᖅᓯᒪᔭᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑐᖏᓕᐊ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ.  

 

ᑕᐃᒃᑯᐊ ᒫᓐᓇ ᒐᕙᒪᒃᑯᑦ ᐃᒡᓗᖁᑎᖏᓐᓃᑦᑐᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᕐᓂᑦ ᐱᔪᓐᓇᖅᑐᑦ 

ᐊᓯᖏᓐᓂᓪᓗ ᓇᓖᕌᕈᑎᖃᕆᓪᓗᑎᒃ. ᑎᓴᒪᓄᑦ 

ᐱᖓᔫᔪᖅᑐᓄᓪᓗ ᐱᓇᓱᐊᕈᓯᖕᓂ ᑕᒪᓐᓇ 

ᖃᓄᖅᑑᕈᑎᒋᕙᓪᓕᐊᓂᐊᖅᑕᕗᑦ ᒥᓂᔅᑕᐃᑦ 

ᑲᑎᒪᔨᖏᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5272 

 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2023-

2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᐃᒫᒃ: ᖃᐅᔨᒪᔨᑕᕐᓂᑦ 

ᑎᒥᓐᖑᖅᑎᑕᐅᓯᒪᔪᓂᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᐅᓂᒃᑳᓕᐅᕈᓐᓇᕐᓂᐊᕐᒪᑕ ᖃᓄᖅ ᐊᐅᓚᑕᐅᒻᒪᖔᖅ 

ᐃᒡᓗᓕᕆᔨᕋᓛᑦ ᐊᒻᒪᓗ ᖃᓄᖅ ᑕᒪᒃᑯᐊ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᖅᑐᑦ 

ᐃᒡᓗᖅᓴᖅᑖᖅᑎᑦᑎᖃᑦᑕᕐᒪᖔᑦ ᐊᒻᒪᓗ 

ᐱᐅᓯᒋᐊᖅᑕᐅᑲᓐᓂᕐᓗᓂ. ᑖᒃᑯᐊ ᐅᓂᒃᑳᑦ ᖃᖓ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᒃᑯᓄᑦ ᒥᓂᔅᑕᕆᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᓐᓇ ᐅᓂᒃᑳᖅ 

ᐊᑐᐃᓐᓇᐅᓕᖅᐸᑦ ᖁᕕᐊᓱᑦᑎᐊᕐᓂᐊᖅᑐᖓ 

ᑕᕝᕗᖓ ᒪᓕᒐᖠᐅᕐᕕᒻᒧᑦ ᓴᖅᑮᒋᐊᒃᓴᖅ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 

ᓂᕆᐅᑉᐳᖓ ᑕᐃᒃᑯᓄᖓ ᑕᑯᓛᕐᓂᐊᕐᓂᒃ 

ᐅᓂᒃᑳᕐᓂᒃ. ᐅᖃᖅᑏ, ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐊᓯᔾᔨᕐᓂᕐᒥᒃ 

ᑕᑯᓛᕐᒪᖔᖅ, ᖃᓄᖅ ᐃᒡᓗᓕᕆᔨᕋᓛᑦ 

ᐊᐅᓚᑕᐅᖃᑦᑕᕐᒪᖔᑦ ᐊᒻᒪᓗ ᑭᓱᑦ 

ᐃᓱᒪᒃᓴᖅᓯᐅᕈᑎᒋᔭᐅᕙᓪᓕᐊᕙᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᐊᑕᐅᓯᐅᓐᖏᑦᑐᓂᒃ 

ᐋᖅᑭᒋᐊᖅᓯᔪᒪᔪᒍᑦ ᐃᒡᓗᑦ ᐊᐅᓚᑕᐅᔾᔪᓯᖏᑦ 

ᑕᒪᒃᑯᐊ ᐊᓯᑦᑎᓐᓂᒃ ᐊᑐᐊᒐᓪᓗ 

ᕿᒥᕐᕈᓇᓚᐅᕐᓗᑎᒃᑯᑦ. ᐊᒻᒪᓗ ᐊᕕᑦᑐᖅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᑕᑯᓐᓇᕐᒥᔭᕗᑦ. 

ᐊᒻᒪᓗ ᑕᐃᒃᑯᐊ ᓄᓇᖅᑲᑎᒌᑦ ᐃᒡᓗᓕᕆᔨᒃᑯᓐᓄᑦ 

ᑕᐃᒪᓐᖓᓕᒫᖅ ᐃᓐᓄᐃᓐᓇᓱᖃᑦᑕᖅᑐᒍᑦ 

ᐊᔾᔨᒌᓐᖏᑦᑐᓂᒡᓗ ᐃᓱᒫᓘᑎᒃᓴᓂᑦ 

ᓴᖅᑭᕕᖃᑦᑕᖅᖢᑎᒃ. ᖃᓄᖅᑑᕈᑎᒃᓴᓂᑦ, 

ᐃᑲᔫᑎᒃᓴᒃᑲᓐᓂᕐᓂᑦ ᕿᒥᕐᕈᓇᕐᓂᐊᖅᑐᒍᑦ 

ᐊᕕᑦᑐᖅᓯᒪᔪᑦ ᐃᒡᓗᓕᕆᔨᖏᑦ ᑕᐃᒃᑯᐊᓗ 

ᐃᓚᒋᐅᖃᑕᐅᓗᑎᑦ. ᐊᓯᖏᓐᓂᒡᓗ ᐱᑕᖃᐅᖅᖢᓂ 

ᐊᒻᒪᓗ ᖃᓄᖅᑑᕈᑎᒃᓴᓂᒃ ᐱᑕᖃᐅᖅᖢᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ, ᒪᓕᒐᓕᐅᖅᑎ ᒥᔅ 

ᐳᕉᔅᑐ. 

 

ᐊᐱᖅᑯᑦ 860 - 6(2): ᒐᕙᒪᑐᖃᒃᑯᑦ 

ᐅᑭᐅᖅᑕᖅᑐᒥ ᒐᕙᒪᒃᑯᖏᓪᓗ 

ᐱᓕᕆᖃᑎᒌᓐᓂᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᑐᓐᖓᓱᒋᑦ ᐃᖃᓗᓐᓄᑦ ᑲᔾᔮᓇᖅᑐᒧᑦ ᐅᑎᕋᕕᑦ. 

ᓯᕗᓕᖅᑎᒧᓄᑯᐊ ᑐᕌᖅᑎᑦᑎᔪᒪᒡᓗᒋᑦ ᐊᐱᖅᑯᑎᒃᑲ. 

ᑖᓐᓇ ᓯᕗᓕᖅᑎ ᖃᐅᔨᒪᔪᒃᓴᐅᕗᖅ ᐅᑭᐅᖅᓯᐅᕐᒥᒃ 

ᑲᑎᒪᕐᔪᐊᖅᑎᓪᓗᑕ ᓂᓪᓕᐅᑎᖃᓚᐅᖅᓯᒪᒐᒪ 

ᐃᓐᓄᒃᑕᐅᓯᒪᓐᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᖕᓄᑦ 

ᑎᒃᑯᐊᖅᑕᐅᖃᑦᑕᖅᑐᑦ ᐊᔾᔨᒌᓐᖏᑦᑐᓄᑦ. ᑲᒥᓴᓇᐅᑉ 

ᐃᑲᔪᖅᑎᖓᓂ ᐱᑕᖃᓐᖏᑦᑐᖅ ᐊᕐᕌᓂᓂᑦ. ᒫᓐᓇ 

ᑕᐃᒪ ᐃᖅᑲᖅᑐᐃᔩᑦ ᐊᖏᔪᖅᑳᖓᖕᓂ 

ᐃᓐᓄᔅᓯᒪᔪᓐᓃᖅᑐᖅ. ᐊᓐᑎᐅᕆᔫᓐᖏᑦᑐᒍᑦ, 

ᑯᐸᑭᐅᓐᖏᑦᑐᒍᓪᓗ, ᑲᓇᑕᐅᑉ ᑕᐃᒃᑯᐊᓗ 

ᐅᓄᓐᖏᑦᑑᒡᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂ 

ᐃᒃᓯᕚᖃᑕᐅᔪᑦ. ᑕᐃᓐᓇ ᑲᒥᓴᓇᐅᑉ ᑐᖏᓕᐊ 

ᑖᒃᑯᐊ ᐃᓐᓄᒃᑕᐅᓯᒪᓐᖏᑦᑑᔭᕆᐊᖃᓐᖏᖕᒪᑕ 

ᐊᑕᐅᑦᑎᒃᑯᑦ. ᑖᓐᓇ ᓯᕗᓕᖅᑎ ᐅᓪᓗᒥ 

ᐅᖃᐅᑎᔪᓐᓇᖅᐱᑎᒎᑦ ᑭᓱᓂᒃ ᐱᔾᔪᑎᖃᖅᖢᓂ 

ᑕᐃᒪᓐᓇ ᐃᓐᓄᒃᓯᒪᓐᖏᑦᑐᑐᖄᓘᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᒪᓕᒐᓕᐅᖅᑎᐅᖃᑎᒐ. 

ᐊᖏᖃᑎᒋᑦᑎᐊᖅᐸᒋᑦ, ᑖᒃᑯᐊ ᐱᕐᔪᐊᕌᓗᐃᑦ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᒻᒪᑕ ᐊᒻᒪᓗ 

ᑲᓇᑕᐅᑉ ᓯᕗᓕᖅᑎᕐᔪᐊᖓ ᒥᓂᔅᑕᓪᓗ 

ᑲᑎᒪᖃᑎᒋᓕᕌᖓᒃᑭᑦ ᑕᒪᓐᓇ 

ᑐᐊᕕᕐᓇᖅᑑᑏᓐᓇᖃᑦᑕᖅᑕᕗᑦ. ᑭᓯᐊᓂ 

ᑎᑎᕋᕐᕕᑉᐳᑦ ᐅᖄᓚᑎᖃᑦᑕᖅᑕᕗᑦ ᑕᐃᒃᑯᓄᖓ 

ᑲᓇᑕᐅᑉ ᒐᕙᒪᒃᑯᖏᖕᓄᑦ ᑕᐃᒃᑯᐊ ᐃᓄᖃᓐᖏᑦᑐᑦ 

ᐃᓐᓄᒍᓐᓃᕐᓂᐊᖅᑐᓪᓗ ᕿᓚᒥᐅᔾᔫᒥᔪᒥᒃ 

ᐃᓐᓄᑦᑕᐅᖃᑦᑕᕐᓗᑎᑦ. ᑕᒪᒃᑯᐊ 

ᐅᖃᐅᓯᕇᓐᓇᖃᑦᑕᖅᑕᕗᑦ ᑕᐃᒪᓐᖓᓕᒫᖅ 

ᑲᑎᒪᖃᑎᒋᓕᕌᖓᑦᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ 

ᑎᒃᑯᐊᖅᓯᖃᑦᑕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑐᑭᓯᑦᓯᐊᙱᓐᓇᒃᑯᑦ ᓱᓕ ᑭᓱ ᑭᖑᕙᕈᑕᐅᕙᒻᒪᖔᑕ. 

ᐅᖃᖅᑎᑦᓯᔩᑦ, ᐃᐱᕆ 17 ᐊᕐᕌᒍᒋᔭᑦᑎᒻᓂ 

ᓯᕗᓕᖅᑎ ᑐᓴᕋᔅᓴᖃᔪᒻᒪᑦ ᑭᐅᔾᔪᓯᖓᓐᓄᑦ 

ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ. 

ᐅᖃᖅᖢᓂ ᓄᓇᕗᑦ ᒐᕙᒪᒃᑯᑦ ᐃᓗᓕᒃᑲᓐᓂᖏᖕᓂ 

ᑮᓇᐅᔭᖅᑐᕈᑎᒃᓴᖏᓐᓂ ᒐᕙᒪᑐᖃᒃᑯᑦ 

ᐃᒡᓗᓕᕆᓂᕐᒧᑦ ᐅᑭᐅᖅᑕᖅᑐᒥᓪᓗ ᓴᓇᒋᐊᖅᑐᓂᒃ. 

ᐃᒡᓗᓕᕆᓂᕐᒧᑦ ᐃᑯᒻᒪᖅᑯᑎᓕᐅᑦᓯᐊᕈᑎᑦᓴᓂᓪᓗ 

ᓲᕐᓗᒃ ᐋᑐᕚ ᑐᓴᐅᒪᑎᑦᓯᐊᖃᑦᑕᖅᑰᖏᒻᒪᑕ 

ᒐᕙᒪᑦᑎᓐᓂ. ᓯᕗᓕᖅᑎ ᐅᖃᕈᓐᓇᖅᐹ ᐅᓪᓗᒥ, 

ᒐᕙᒪᑐᖃᒃᑯᑦ ᑖᒃᑯᓇᓐᖓᑦ ᐃᓗᓕᖏᓐᓂᒃ 

ᑐᓴᐅᒪᑦᑎᒃᑲᐃᓯᒪᓕᕐᒪᖔᑕ ᐊᒻᒪ ᖃᖓᒃᑯᑦ ᓄᓇᕗᑦ 

ᒐᕙᒪᒃᑯᑦ ᓈᒻᒪᑦᓵᓂᓐᓂᐊᖅᐸᑦ 

ᑮᓇᐅᔭᖅᑐᕈᑎᑦᓴᕆᓂᐊᓚᐅᖅᑕᖏᓐᓂ 

ᒐᕙᒪᑐᖃᒃᑯᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᓄᓇᕗᒻᒥ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓇᑦᓯᐊᕐᓂᐊᕐᒪᑦ 

ᑖᒃᑯᐊ ᐊᑕᐅᓯᐅᓐᖏᑦᑐᑦ ᐃᖅᑲᓇᐃᔮᑦ ᐅᖃᕐᒪᒋᑦ 

ᐊᔾᔨᒌᓐᖏᑦᑐᓂᒃ ᐱᔨᑦᓯᖃᕈᑎᐅᓪᓗᑎᒃ ᐱᓗᐊᖅᑐᒥᒃ 

ᑲᒥᓇᐅᑉ ᑐᖏᓕᑦᓴᖓᓄᑦ. ᐅᖃᕈᓇᖅᐳᖓ ᐃᒡᓗᒥ 

ᒫᓐᓇ ᑖᒃᑯᐊ ᖃᐅᔨᓴᖅᑎᓄᑦ ᓴᐳᓐᓂᐊᖅᑎᓄᑦ 

ᕿᒥᕐᕈᔭᐅᒻᒪᑦ.  

 

ᑕᕝᕙ ᑖᓐᓇ ᐃᑦᑐᐃᑦ ᑲᑎᒪᔨᖏᓐᓄᑦ ᐃᓚᒋᔭᖓᑦ 

ᑲᑎᒪᔨᕋᓛᓄᑦ ᐊᑐᓕᖁᔭᐅᓂᐊᖅᑐᖅ ᑲᓇᑕᐅᑉ 

ᐊᖏᔪᖅᑳᕐᔪᐊᖓᓄᑦ, ᑕᒪᒃᑯᐊ 

ᕿᒥᕐᕈᕙᓪᓕᐊᓂᖃᖅᑎᓪᓗᒋᑦ ᐱᔪᒪᓇᔭᙳᐊᖅᑐᓂᒃ 

ᑭᒃᑯᓐᓂᒃ ᐋᑐᕚᑯᑦ ᕿᓚᒥᐅᑦᓵᓕᔪᓐᓇᖅᓯᒐᔭᕈᑎᒃ 

ᐱᒻᒪᕆᐅᓂᖏᑦ ᑕᒪᒃᑯᐊ ᖃᐅᔨᒪᒐᑉᑎᒍᑦ 

ᐃᖅᑲᓇᐃᔮᑦ.  

 

ᐅᖃᖅᑎᑦᑎᔩ, ᑮᓇᐅᔭᖅᑐᕈᑎᑦᓴᖏᑕᓄᓪᓕ, 

ᐅᖃᖃᑦᑕᖅᓯᒪᕗᖓ ᒥᓂᔅᑕᐃᑦ ᐅᖃᐅᓯᖏᓂ 

ᐅᖃᖅᑲᐅᒐᒪ, ᑐᙵᓱᑦᑎᑦᑎᔪᓐᓇᓚᐅᕋᒪ 

ᐊᑕᐅᓯᐅᙱᑦᑐᒥ ᑭᓯᐊᓂ ᐱᖓᓱᓂᒃ 

ᒐᕙᒪᑐᖃᒃᑯᓐᓂᑦ ᒥᓂᔅᑕᐅᔪᓂᒃ. ᑕᒪᑐᒪᓂᓗ 

ᑐᓴᕐᕕᒋᔪᓐᓇᓚᐅᕋᒃᑭᑦ ᑕᒪᒃᑯᐊ 

ᐃᕕᖅᑎᑕᐅᕙᓪᓕᐊᓂᖅᐅᔪᑦ ᓲᕐᓗ ᐃᒡᓗᓕᕆᓂᕐᒥᒃ 

ᐊᐱᖅᑯᑎᒋᓵᕐᒪᒍ ᐊᔅᓱᕈᕈᑎᒌᓐᓇᕋᑦᑎᒍ ᑕᒫᓂ 

ᓄᓇᓕᓐᓂ ᐃᒡᓗᓕᕆᓂᐅᔪᖅ ᐊᒻᒪᓗ ᒥᓂᔅᑕ ᑯᓱᒐᖅ 

ᓯᕗᓕᖅᑎᐅᑦᑎᐊᓚᐅᕐᓂᖓᓄᑦ ᖁᔭᓐᓇᒦᖅᐸᕋ 

ᐊᔅᓱᕉᑎᒋᓯᒪᒍ.  

 

ᑮᓇᐅᔭᖅᑑᑎᖃᒃᑲᓂᖁᓪᓗᒍ ᓄᓇᕗᒻᒥ, ᐊᒻᒪᓗ 

ᖃᐅᔨᒪᑉᓗᖓᓗ ᐅᐸᓗᖓᐃᔭᖅᐸᓪᓕᐊᓂᖏᑕ 

ᐅᑭᐅᖅᑕᖅᒧᑦ ᐃᕕᖅᑎᑕᐅᓇᔭᖅᑐᖅ 

ᐃᓕᑕᕆᔭᐅᑦᑎᐊᕐᓂᖓᓂᒃ.  

 

ᖁᕕᐊᒋᔭᖃᒻᒪᕆᑉᐳᖓ ᐊᔭᐅᖅᑐᐃᑎᓪᓗᑲ 

ᐊᑦᓱᕉᑎᒌᓐᓇᕐᓂᐊᖅᓱᑎᒍ ᐊᖏᖅᑎᑦᑎᓇᓱᐊᕐᓂᕐᒧᑦ, 

ᐊᒻᒪᓗ ᐊᔅᓱᕉᑎᖃᐃᓐᓇᕐᓗᑕ, ᑭᓯᐊᓂᑦᑕᐅᖅ 

ᓂᕆᐅᑦᑎᐊᖅᑐᑕ ᐃᓗᓕᒃᑲᓐᓂᖏᑦ 

ᐅᑕᖅᑭᑐᐃᓐᓇᓕᖅᑕᕗᑦ ᐃᕕᖅᑎᑕᐅᔪᒫᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᓐᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᐃ 

5 ᐊᕐᕌᒍᒋᔭᑦᑎᓐᓂ, ᒐᕙᒪᑐᖃᒃᑯᑦ 

ᑮᓇᐅᔭᖅᑐᕈᑎᒋᒃᑲᓂᕐᓂᐊᖅᑕᖏᓐᓂ ᐅᑭᐅᖅᑕᖅᑐᒥ 

ᓴᐳᓐᓂᐊᕋᓱᓐᓂᕐᒧᑦ ᓇᒻᒥᓂᖃᕐᓂᕐᒧᓪᓗ. ᑖᒃᑯᐊ 

ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᔪᑦ 

ᓯᕗᓕᖅᑎᖏᑦ ᒐᕙᒪᒃᑯᑦ ᒥᓂᔅᑕᖏᓐᓂᒃ 

ᐅᖃᖃᑎᖃᕈᓐᓇᓚᐅᖅᑐᑎᑦ ᒪᑯᓇᙵᑦ ᓲᕐᓗ 

ᐅᑭᐅᖅᑕᖅᑐᒥ ᐃᑲᔪᖅᑐᐃᔾᔪᑎᒃᓴᐅᔪᑦ 

ᐊᐅᓚᔾᔪᑎᐅᔪᓂᒃ ᐊᒻᒪ ᓴᓇᒋᐊᖃᕐᓂᐊᖅᑐᓂᒃ 

ᓄᓇᖃᖅᑳᖅᑑᔪᓄᑦ ᐊᒻᒪ ᐅᑭᐅᖅᑕᖅᑐᒥ 

ᓄᓇᓕᐅᔪᓂᒃ.  

 

ᑕᕝᕙ ᐅᓪᓗᒥ ᐅᖃᖅᑕᖏᑕ ᓯᕗᓕᐅᖅᑎᐅᑉ 

ᐅᖃᖅᑲᐅᔫᒐᓗᐊᖅ ᒐᕙᒪᑐᖃᒃᑯᑦ 

ᑮᓇᐅᔭᖅᑐᕈᑎᖃᖃᕐᓂᕐᒥᒃ ᐃᒡᓗᓕᕆᓂᕐᒥᑦ, 

ᑐᓴᐅᑎᓕᕆᓂᕐᒥᑦ, ᐃᑯᒻᒪᖁᑎᖃᑦᑎᐊᓂᕐᒧᓪᓗ, 

ᐃᖏᕐᕋᔪᓕᕆᓂᕐᒧᓪᓗ. ᑭᓯᐊᓂᓕ, ᐅᖃᖅᑎᑦᑎᔩ, 

ᒪᓕᒐᓕᐅᖅᑎᐅᖃᑎᒐ ᐊᒡᒍᒧᑦ ᐊᐱᖅᓱᑎᓪᓗᒍ 

ᐅᓪᓗᑐᐃᓐᓇᐅᓚᐅᖅᑐᒥ ᒪᓕᒐᓕᐅᕐᕕᒻᒥ, ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᑦᑎᔨᐅᔪᓂᑦ ᓄᑖᓂᑦ ᓴᓇᔭᐅᒋᐊᓖᑦ 

ᒪᑭᒪᐅᑎᐅᔪᑦ, ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᓚᐅᙱᓚᖅ.  

 

ᐅᖃᖅᑎᑦᑎᔩ, ᐅᖃᖅᑏ, ᓯᕗᓕᖅᑎ 

ᑲᑎᖃᑎᖃᓚᐅᕐᒪᑦ, ᖃᐅᔨᒪᒐᑦᑕ, ᒐᕙᒪᑐᖃᒃᑯᑦ 

ᒥᓂᔅᑕᖏᑦ ᓴᐳᓐᓂᐊᖅᑏᑦ ᐊᒻᒪᓗ ᑲᓇᑕᐅᑉ 

ᓯᓚᑖᓂᒥᐅᑕᐃᑦ ᐱᓕᕆᓂᖏᓐᓄᑦ ᑕᒪᓐᓇ 

ᐅᖃᐅᓯᐅᓚᐅᖅᑎᓐᓇᒍ. ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᑖᒃᑯᐊ ᓄᑖᑦ 

ᐅᑭᐅᖅᑕᖅᑐᒥ ᐊᐅᓚᔾᔪᑕᐅᔪᓄᑦ ᐃᑲᔪᖅᑐᐃᕖᑦ 

ᓇᒦᒃᑲᔭᕐᒪᖔᑕ, ᐊᒻᒪᓗ ᓇᓗᓇᐃᖅᓯᔪᓐᓇᖅᐸ 

ᖃᓄᖅ ᐱᓕᕆᐊᒃᓴᖃᕐᓂᐊᕐᒪᖔᑕ ᓄᓇᕗᑦ 

ᒐᕙᒪᒃᑯᖏᑦ ᐱᕙᓪᓕᐊᔭᖏᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᑦᑎᐊᕐᒪ. 

ᓱᓕᓪᓚᑦᑖᖅᐳᖅ, ᐊᒥᒐᓪᓚᕆᒃᑲᑦᑕ 

ᓴᓇᒋᐊᖃᖅᑐᓂᒃ, ᑖᒃᑯᐊ ᐊᔭᐅᖅᑐᐃᓐᓇᖅᐸᕗᑦ 

ᓴᓇᒋᐊᖃᖅᑐᓂᑦ ᐅᑭᐅᖅᑕᖅᑐᒦᔾᔫᒥᓕᖁᓪᓗᒋᑦ 

ᐊᒻᒪ ᐱᒻᒪᕆᐅᓂᖓᑕ ᑲᓇᑕᒥ ᓴᐳᓐᓂᐊᕐᓂᖅ 

ᐱᒻᒪᕆᐅᓂᖓᑕ. ᑕᒪᓐᓇ 

ᑮᓇᐅᔭᖅᑐᖁᑎᖃᓪᓚᑦᑖᕐᓂᖅ ᓄᓇᓕᓐᓂ 

ᐱᔨᑦᑎᐸᑦᑕᑎᓂᒃ ᓇᒻᒥᓂᖃᖅᑑᓂᕐᒧᑦ 

ᓴᐳᓐᓂᐊᓂᕐᒧᓪᓗ ᐱᔪᑦ.  

 

ᑐᙵᓱᑦᑎᑕᐅᓂᖓ ᒥᓂᔅᑕ ᐴᕈ ᐅᓂᒃᑳᖁᓪᓗᒍ 

ᐅᓇᑕᖅᑐᓕᕆᔨᒃᑯᓐᓂᑦ ᐊᑐᐊᒐᐅᔪᒥᒃ 

ᐱᒻᒪᕆᐅᓚᐅᕐᒪᑦ ᑐᙵᓱᑦᑎᑕᐅᑦᑎᐊᖅᑐᑎᓪᓗ 

ᑕᒪᑦᑎᓐᓄᑦ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᒍᑦ, 

ᐅᕙᖓᓗ, ᐱᒻᒪᕆᐅᓂᖏᑕᓗ ᑮᓇᐅᔭᖅᑐᕈᑕᐅᔾᔪᑏᑦ 

ᓇᓗᓇᐃᔭᖅᓯᒪᖃᑦᑕᖅᑕᕗᑦ ᓲᕐᓗ ᐅᕙᓂ ᐃᒡᓗᒥ 

ᐅᖃᐅᓯᕆᓚᐅᕐᒥᔭᕗᑦ.  

 

ᒫᓐᓇᐅᔪᖅ ᑐᑭᓕᐅᖅᓯᒪᔪᖃᙱᑦᑐᖅ 

ᖃᓄᐃᓕᖓᓛᕐᓂᖏᓐᓂ ᑕᒪᒃᑯᐊ ᑐᓴᕈᒥᓇᕐᓂᖓᓕ 

ᖃᓄᐃᑦᑐᓪᓚᑦᑖᖑᒍᓐᓇᖅᑐᓂᒃ ᐅᖃᖃᑕᐅᒍᓐᓇᕐᓗᑕ 

ᑕᒪᓐᓇ ᑎᒃᑯᐊᖅᑕᐅᔪᖃᕈᓂ ᐊᕕᒃᑐᖅᓯᒪᓂᐅᔪᓂᒃ 

ᐱᖓᓱᓂᒃ.  

 

ᑖᒃᑯᐊ ᐱᓕᕆᖃᑎᒃᑲ ᐱᓕᕆᖃᑎᒌᓐᓇᕐᓂᐊᖅᐸᒃᑲ 

ᑐᑭᖓᓂᒃ ᒐᕙᒪᑐᖃᒃᑯᓐᓂᒃ ᑭᓱᒥᓪᓗ 

ᑕᑯᒍᒪᒐᔭᕐᒪᖔᑕ ᐅᕙᒍᓪᓗ ᑭᑐᒥᒃ 

ᑕᑯᒍᒪᒐᔭᕐᒪᖔᑕ ᓴᐳᓐᓂᐊᓂᕐᒧᑦ 

ᐊᑐᐊᒐᕆᔭᐅᓂᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓈᓄᑦ 

ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 861 - 6(2): ᖃᓄᐃᓕᖓᓕᕐᓂᖓ ᓇᔭ 

ᐄᓴᐱᐅᓪ ᓇᔪᒐᖃᕐᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑏ, ᕕᕝᕗᐊᕆᒥ 

ᖃᐅᔨᓚᐅᕋᑦᑕ ᒐᕙᒪᒃᑯᑦ 

ᓄᑖᙳᖅᑎᑦᑎᔾᔮᖏᓐᓂᖏᓐᓂᒃ ᐊᐅᓚᑕᐅᓂᖓᓄᑦ 

ᑳᓐᑐᕌᒥᒃ ᓇᔭ ᐃᓴᐱᐅᓪ ᐊᖏᕐᕋᖓᓄᑦ 

ᐃᒡᓗᓕᒑᕐᔪᖕᒥ. ᐊᒥᓱᑦ ᐃᓄᐃᑦ ᐊᖏᕐᕋᒥᓂᒃ 

ᐋᓐᓂᐊᕈᑎᖃᕐᒪᑕ ᐊᒻᒪᓗ ᖃᐅᑕᒫᑦ 

ᑲᒪᒋᔭᐅᔭᕆᐊᖃᖅᑐᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᐃᓚᐅᓚᐅᕐᒪᖔᑕ ᑖᒃᑯᐊ ᐃᓄᐃᑦ 

ᐃᓕᔭᐅᑦᑎᐊᓚᐅᕋᓗᐊᕐᒪᖔᑕ ᓇᔭ ᐃᓴᐱᐅᓪ 

ᐊᖏᕐᕋᖓ ᒪᑐᓯᒪᓕᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᐄ, ᑖᒃᑯᐊ 

ᐃᓚᐅᑐᐃᓐᓇᕆᐊᖃᓚᐅᖅᑐᔅᓴᐅᔫᒐᓗᐊᑦ ᑭᓯᐊᓂ 

ᑖᒃᑯᐊ ᐅᖃᐅᓯᕆᓗᐊᕈᓐᓇᖏᑕᒃᑲ. ᒪᓕᒐᓕᐅᖅᑎ 

ᖃᐅᔨᒪᖕᒪᑦ ᑕᐃᒃᑯᐊ ᐃᓄᓕᕆᔨᒃᑯᑦ 

ᐱᓕᕆᕝᕕᖓᓐᓃᒻᒪᑕ. 

 

ᑭᓯᐊᓂᓕ, ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐃᒡᓗᓕᒑᕐᔪᒻᒥ, ᑕᐃᒃᑯᐊ 

ᐊᐅᓚᓚᐅᖅᓯᒪᔭᖏᑦ ᐅᕝᕙᓘᓐᓃᑦ ᑕᐃᒃᑯᐊ 

ᐊᐅᓚᓚᐅᖅᓯᒪᔭᖏᑦ, ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᔪᓐᓇᖅᑕᒃᑲ ᐊᒻᒪᓗ ᐊᖏᕐᓗᖓ 

ᐅᑎᕐᓗᖓ ᐃᓗᓕᒃᑲᓐᓂᖏᓐᓂᒃ, ᑕᒪᓐᓇ 

ᐃᑲᔫᑎᖃᕋᔭᕐᒪᖔᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5275 

 

 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᔾᔪᑎᒋᓪᓗᒍ 

ᑲᒪᒋᔭᐅᓂᕆᕙᑦᑕᖓ ᓇᔭ ᐃᓴᐱᐅᓪ ᐊᖏᕐᕋᖓᓂ 

ᐊᒥᓲᓚᐅᕐᒪᑕ ᐱᑐᐃᓐᓇᐅᖏᑦᑐᓂᒃ ᓱᓇᒃᑯᑖᓂᒃ 

ᐊᒻᒪᓗ ᐃᓪᓗᒥᐅᑕᓂᒃ ᑕᐃᑲᓂ ᐃᓪᓗᒥ. 

ᐃᓕᓴᕆᒐᓗᐊᕋᒃᑯ ᓄᑖᖅ ᐊᑯᓂᐅᔪᒃᑯᑦ 

ᑲᒪᒋᔭᐅᕝᕕᒃ ᑲᖏᖅᖠᓂᕐᒥ ᖁᕝᕙᓯᖕᓂᓕᒃ 5-ᒥ 

ᐊᒻᒪ ᐃᓱᒪᐃᕈᑎᕙᓪᓕᐊᔪᑦ ᑲᒪᒋᔭᐅᓂᐊᖅᑐᑦ, ᓱᓕ 

ᐊᕕᒃᑐᖅᓯᒪᔪᓂ ᐃᒡᓕᖅᑖᕆᐊᖃᕐᒪᑕ ᖁᑦᑎᖕᓂᓕᒃ 

1 ᐊᒻᒪ 2 ᑲᒪᒋᔭᐅᓗᑎᒃ. ᓇᔭ ᐃᓴᐱᐅᓪ ᐃᓪᓗ 

ᐱᐅᒐᔭᕐᑐᖅ ᐃᓄᑐᖃᒃᑯᕕᒻᒧᑦ ᑲᒪᒋᔭᐅᓗᐊᖏᓪᓗᓂ. 

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒥ 

ᐃᓱᒪᖅᓴᖅᓯᐅᕈᑕᐅᓯᒪᒻᒪᖔᖅ ᓇᔭ ᐃᓴᐱᐅᓪ 

ᐊᖏᕐᕋᖓ ᐊᑐᖅᑕᐅᒃᑲᓐᓂᕈᓐᓇᖁᓪᓗᒍ 

ᖁᑦᑎᓐᓂᓕᒃ 1 ᐊᒻᒪ 2 ᐃᓐᓇᒃᑯᕕᒻᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᑯᐊ ᐃᒡᓗ ᐅᖃᐅᓯᐅᔪᖅ 

ᐊᖏᕐᕋᐅᔪᒥᒃ ᑖᓐᓇ ᐱᖁᑎᐅᕗᖅ 

ᐃᓄᓕᕆᔨᒃᑯᓐᓄᑦ ᐱᒋᔭᐅᒻᒪᑦ. ᐃᒻᒪᖄ, ᐅᕙᖓ 

ᓈᒻᒪᒐᔭᖅᑰᖏᒪ ᑭᐅᒐᔭᕈᒃᑭᑦ ᑖᒃᑯᐊ 

ᑭᐅᔭᐅᑦᓯᐊᕋᔭᕐᓂᖅᓴᐅᒻᒪᑕ ᐃᓄᓕᕆᔨᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓪᓗᓕᒑᕐᔪᒻᒥᐅᑦ 

ᐃᓱᒪᒻᒪᑕ ᖃᓄᐃᓕᖓᓂᐊᕐᒪᖔᖅ ᓇᔭ ᐃᓴᐱᐅᓪ 

ᐊᖏᕐᕋᖓ. ᑐᑭᓯᐅᒪᔭᒃᑯᓪᓕ ᑕᐃᓐᓇ ᐃᓪᓗ 

ᐊᒥᐊᖅᑕᐅᓛᓕᕐᒪᑦ ᐊᐅᔭᖅ. ᐅᔾᔨᕈᓱᒃᑲᒪ ᑕᐃᓐᓇ 

ᓱᕈᓯᒃᑯᕕᑐᖃᖅ ᑲᖏᖅᖠᓂᕐᒥ ᐃᓄᖃᙱᒻᒪᑦ, 

ᑕᐃᓐᓇ ᐱᑐᖃᒃᑯᕕᒥᓂᖅ ᓄᓇᐅᑉ ᐃᓂᖓᓂ 104-

21-ᒦᒻᒪᑦ. 

 

ᐱᑕᖃᕆᐊᖃᓪᓚᕆᖕᒪᑦ ᐱᓕᕆᐊᒃᓴᓄᑦ ᐃᓂᒃᓴᓂᒃ 

ᐱᔨᑦᑎᕋᐅᑎᓄᑦ ᐃᑲᔪᖅᓱᐃᔪᓐᓇᖅᑐᓂᒃ 

ᖃᓄᐃᙱᑦᑎᐊᕋᓱᓐᓂᕐᒧᑦ ᐊᒻᒪ ᐃᓅᑦᑎᐊᕈᓱᓐᓂᕐᒧᑦ 

ᓄᓇᕗᒥᐅᓄᑦ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᒪᓕᒐᓕᐅᕐᕕᒻᒥ ᖃᓄᖅ ᐱᓕᕆᖃᑎᖃᖅᐸᒻᒪᖔᖅ 

ᒪᓕᒐᓕᐅᖅᑎᐅᖃᑎᒥᓂᒃ ᐃᓂᒃᓴᖅᑕᖃᖁᓪᓗᒍ 

ᐱᓕᕆᐊᖃᕐᓂᖅᓴᐅᖁᓪᓗᒋᑦ ᐃᓱᒪᓕᕆᓂᕐᒥᑦ ᐊᒻᒪ 

ᐃᓅᓯᓕᕆᓂᕐᒥᑦ, ᐋᖓᔮᕐᓇᖅᑐᓂᑦ 

ᐊᑐᕐᓂᓗᖃᑦᑕᕐᓂᕐᒧᑦ, ᖃᓄᐃᒍᓐᓃᕋᓱᐊᕐᓂᕐᒧᑦ ᐊᒻᒪ 

ᐃᓐᓇᑐᖃᕐᓄᑦ ᑲᒪᒋᔭᐅᓂᕐᒧᑦ ᐊᒻᒪ ᐃᓪᓗᐃᑦ 

ᓇᓗᓇᐃᕋᑖᖅᑕᒃᑲ ᐃᓱᒪᒋᔭᐅᒻᒪᖔᑕ ᑕᒪᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᑦᑎᐊᕙᒃ. ᑖᓐᓇ 

ᐊᐱᖅᑯᑎᐅᔪᖅ ᐆᒻᒪᑎᑦᑎᓐᓄᑦ ᑐᕌᖓᒻᒪᑦ, ᑖᒃᑯᐊ 

ᓴᓇᑐᓂᖅ, ᖃᓄᖅᑑᕐᓂᖅ ᐊᒻᒪᓗ ᓄᓇᕗᒻᒥᐅᑦ 

ᐱᓕᕆᖃᑎᒋᓂᐊᕐᓗᒋᑦ. 

 

ᑖᒃᑯᐊ ᓇᔭ ᐃᓴᐱᐅᓪ ᐃᓪᓗ ᐱᔾᔪᑎᒋᓪᓗᒍ, ᑭᓯᐊᓂ 

ᑐᑭᓯᐅᒪᔭᒃᑯᓪᓕ ᑖᒃᑯᐊ ᐊᑐᖅᑕᐅᔪᓐᓃᕌᖓᑕ 

ᒐᕙᒪᒃᑯᑦ ᐱᓕᕆᕕᖏᓐᓄᑦ ᑭᓐᖒᒪᔭᖏᓐᓄᑦ 

ᑲᒪᒋᔭᐅᖃᑦᑕᖅᑐᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. ᐊᓯᖏᑦ 

ᑲᑐᔾᔨᖃᑎᒌᑦ ᐊᑐᖅᑕᐅᓂᐊᖅᑑᒃ. 

 

ᐆᑦᑑᑎᑦᑎᐊᕙᐅᔪᖅ ᐊᑐᖃᑦᑕᕐᓂᖅ ᐊᒥᐊᒃᑯᓂᒃ 

ᐱᖁᑎᓂᒃ ᕿᒥᕐᕈᒻᒪᑕ ᐋᓐᓂᐊᕕᓐᓂᒃ 

ᐊᑐᖅᑕᐅᒍᓐᓃᖅᑐᓂᒃ. ᓄᑖᒥᒃ 

ᐋᓐᓂᐊᕕᓕᐅᖅᑐᖃᕋᐃᒻᒪᑦ ᓄᓇᓕᓐᓂ, ᐅᖃᖅᑏ, 

ᐊᒥᓱᑲᓪᓚᐅᒻᒪᑕ ᐆᑦᑑᑎᐅᔪᑦ ᐋᓐᓂᐊᕕᒥᓂᑐᖃᐃᑦ 

ᐊᓪᓚᕝᕕᕈᖅᑎᑕᐅᕙᑦᑐᑦ. ᓱᓕ 

ᐃᓪᓗᖃᖅᑎᑦᑎᕙᑉᐳᑦ, ᐃᓛᓐᓂᒃᑯᑦ, 

ᐃᖅᑲᓇᐃᔭᖅᑎᓄᑦ ᐃᓪᓗᓂᒃ. 

 

ᐅᖃᕋᓱᒃᑐᖓ ᑖᒃᑯᐊ ᐊᒥᐊᒃᑯᐃᑦ ᐱᖁᑎᑦ 

ᐊᑑᑎᖃᕈᓐᓇᕐᒪᑕ ᒐᕙᒪᒃᑯᓐᓄᑦ, ᐃᓱᒪᒋᔭᒃᑯᓪᓕ, 

ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓛᓐᓂᒃᑯᑦ. ᑕᕝᕘᓇ ᐃᒋᑕᐅᓂᒃᑯᑦ, ᐊᒥᐊᒃᑯᐃᑦ 

ᐱᖁᑎᓄᑦ ᐊᑐᐊᒐᖅ ᑕᐃᒪᓐᓇᐃᑦᑐᑦ 

ᐃᓱᒪᓕᐅᕈᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

ᐊᐱᖅᑯᑦ 862 - 6(2): ᐃᓄᓕᒫᖅᓯᐅᑎᓄᑦ 

ᐃᒡᓗᐃᑦ ᐊᑐᖅᑐᐊᖅᑕᐅᓂᖏᓐᓄᑦ ᐊᑭᖏᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᑕᕝᕗᖓ ᑐᕌᖅᑐᒥᒃ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ 

ᐆᒥᖓ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᖅ ᐊᑐᖅᑐᐊᕈᑎ 

ᐋᖅᑭᓱᖅᓯᒪᓂᖓ ᒪᑯᐊ ᐊᑭᖏᑦ.  

 

ᒥᓂᔅᑕ ᖃᐅᔨᒪᑦᑎᐊᖅᑕᖓᓂᒃ ᒫᓐᓇᐅᔪᒥᒃ 

ᐱᔾᔪᑎᖃᕐᖓᑦ ᑭᒃᑯᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᐃᑦ ᐊᑐᕈᑕᐅᖃᑦᑕᖅᑐᐃᑦ 

ᐋᖅᑭᓱᖅᓯᒪᓂᖏᑦ ᓴᖅᑭᓚᐅᖅᓯᒪᒻᒪᑕ 

ᒪᓕᓕᖅᑎᑕᐅᓪᓗᑎᓪᓗ ᑕᐃᑲᓂ ᔮᓄᐊᕆᐅᑎᓪᓗᒍ 

2013-ᖑᑎᓪᓗᒍ ᐊᕐᕌᒍᑦ ᑕᔭᐅᓕᕐᒪᑕ. ᐅᖃᖅᑏ, 

ᑕᐃᒫᔅᓴᐃᓐᓇᓕᑎᓪᓗᒍ ᐊᕐᕌᒍᑦ ᑕᔭᑦ 

ᐅᖓᑖᓅᖅᓯᒪᓕᕐᖓᑕ.  

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᓲᑎᖃᕈᒪᒐᒪ 

ᑐᓴᖅᑎᑕᐅᖃᑦᑕᖅᓯᒪᓂᕋ ᐃᓱᒫᓘᑕᐅᓪᓗᓂ 

ᒫᓐᓇᐅᔪᒥ ᑖᒃᑯᓇᓂ ᐅᕙᖓ ᑭᒡᒐᑐᖅᑕᖏᓐᓂ 

ᕿᑭᖅᑕᕐᔪᐊᒥ ᑲᖏᖅᑐᒑᐱᒻᒥᓗ. 

ᑕᐃᒫᔅᓴᐃᓐᓇᓕᓯᒪᓂᖓ ᑕᒪᓐᓇ 

ᐃᑲᔫᑎᓗᐊᖅᓯᒪᒍᓐᓃᕐᖓᑦ ᐃᑲᔫᑎᒋᐊᕐᓂᐊᕐᖓ 

ᓴᖅᑭᑕᐅᓯᒪᒋᐊᖅᓯᒪᓂᑰᒐᓗᐊᕐᖓ ᑕᐃᓐᓇ ᐃᓪᓗᒧᑦ 

ᐊᑐᖅᑐᐊᓂᕐᒧᑦ ᐊᑭᖏᑦ.  

 

ᐅᖃᖅᑏ, ᐊᑐᖅᑐᐊᕈᑎ ᐊᑭᖏᑦ ᐋᖅᑭᓱᖅᓯᒪᓂᖏᑦ 

ᑕᐃᒪᐃᓕᖓᐃᓐᓇᖅᓯᒪᒻᒪᑕ 

ᓴᖅᑭᖅᑕᐅᓚᐅᖅᓯᒪᑎᓪᓗᒍ ᐊᕐᕌᒍᐊᓂ 2103-ᒥ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓂᐊᕐᒪᖔᑕ ᒫᓐᓇᐅᔪᖅ 

ᐃᒡᓗᐃᑦ ᐊᑐᖅᑐᐊᖅᑕᐅᕙᒃᑐᑦ ᐊᑭᖏᓐᓂᑦ, ᐊᒻᒪ 

ᐊᖏᕈᓐᓇᖅᐸ ᓴᖅᑭᑦᑎᓂᐊᕐᓂᕐᒥᒃ ᖃᐅᔨᔭᐅᔪᓂᑦ 

ᕿᒥᕐᕈᓂᕐᒥ ᒪᓕᒐᓕᐅᕐᕕᒻᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ(ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖁᕕᐊᒋᔭᕋ ᑖᓐᓇ 

ᐊᐱᖅᑯᑎᒋᓵᖅᑕᖓ ᒪᓕᒐᓕᐅᖅᑎᐅᖃᑎᒻᒪ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᓱᓕᕗᖅ ᑖᒃᑯᐊ 

ᐃᓪᓗᒨᖅᑲᖅᑕᐅᕙᑦᑐᑦ ᐊᑭᑦᑐᕆᐊᓚᐅᖅᓯᒪᓐᖏᒻᒪᑕ 

2014-ᒥᓂᑦ, ᐅᖃᖅᑏ, ᐊᒻᒪᓗ ᒫᓐᓇᕋᑖᖅ 

ᑮᓇᐅᔾᔭᔅᓵᑦ ᐊᑭᑦᑐᕆᐊᓚᐅᖅᑎᓪᓗᒋᑦ ᐊᒻᒪᓗ 

ᓯᕗᓂᐊᒍᑦ ᑭᖑᓪᓕᖅᐹᒥ, ᐊᑭᑦᑐᕆᐊᖅᓯᒪᒻᒪᑕ 

ᑮᓇᐅᔾᔭᔅᓵᑦ ᖃᑦᑏᓐᓇᐅᓂᖅᐹᖏᑦ 2014-ᒥᓂᑦ, 

ᐊᒻᒪᓗ ᑕᒪᓐᓇ ᐊᑦᑐᐃᓂᖃᖅᓯᒪᒐᓂ 

ᐃᓪᓗᒨᖅᑲᖅᑕᐅᕙᑦᑐᓂᒃ ᐅᓪᓗᒥᒧᑦ. 

 

ᒫᓐᓇᐅᔪᖅ, ᑭᖑᓪᓕᖅᐹᒥ ᑮᓇᐅᔾᔭᔅᓵᑦ 

ᐊᑭᑦᑐᕆᐊᖅᑎᓪᓗᒋᑦ ᑮᓇᐅᔾᔭᔅᓵᑦ 

ᖃᑦᑏᓐᓇᐅᓂᖅᐹᖏᑦ, ᐃᓪᓗᓕᕆᔨᕐᔪᐊᒃᑯᑦ 

ᐃᓱᒪᓕᐅᓚᐅᖅᐳᑦ 

ᐊᑭᑦᑐᕆᐊᖅᑎᑦᑎᔾᔮᙱᓐᓂᕋᖅᑐᑎᒃ 

ᐃᓪᓗᒨᖅᑲᖅᑕᐅᕙᑦᑐᓂᒃ. ᒫᓐᓇᐅᔪᖅ 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᙱᑦᑐᑦ 

ᐊᑭᑦᑐᕆᐊᕆᓂᕐᒥᒃ ᐅᕝᕙᓘᓐᓃᑦ ᐊᓯᔾᔩᓂᕐᒥᒃ 

ᒫᓐᓇᐅᔪᖅ ᐃᓪᓗᒨᖅᑲᐃᔾᔪᑎᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ, 

ᐃᓛᒃ ᐋᖅᑭᕚᓪᓕᕈᑎᒋᓗᒍ 

ᐱᒋᐊᖅᓯᒪᒋᐊᖅᓯᒪᓐᓂᕋᓗᐊᕐᖓ 

ᐃᑲᔪᖅᑕᐅᓇᓱᒃᑲᓂᖅᑐᑎᒃ ᑕᒪᒃᑯᐊ 

ᑮᓇᐅᔾᔭᒃᓴᓗᐊᖃᑦᑕᖏᑦᑐᐃᓪᓗ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᓕᖅᑐᖅ) 2023-ᒥ ᐊᑐᖅᑐᐊᕈᑎᒧᑦ 

ᐊᑭᒋᓂᐊᖅᑕᖏᑦ ᐅᖃᖅᑕᐅᒻᒪᑕ 2013-ᒥ 

ᑐᕌᒐᖃᓚᐅᖅᓯᒪᒻᒪᑕ ᓄᖑᑉᐹᓪᓕᖁᓪᓗᒋᑦ ᑕᒪᒃᑯᐊ 

ᐃᖅᑲᓇᐃᔭᖅᑎᓄᑦ ᑲᔪᖏᖅᓴᐃᙱᕈᑎᐅᕙᑦᑐᑦ ᐊᒻᒪ 

ᐃᑲᔪᖅᑕᐅᑲᓐᓂᖁᓪᓗᒋᓪᓗ ᐊᔪᖅᓴᓗᐊᖅᐸᓐᓂᐅᔪᑦ.  

 

ᑕᒪᓐᓇ ᑐᓴᖅᓯᒪᓪᓗᒍ ᑕᒪᓐᓇ ᐊᖅᑭᑦᑕᐅᓯᒪᔪᖅ 

ᐊᑐᖅᑐᐊᕈᑎᓄᑦ ᐊᑭᒋᕙᑦᑕᖓᑦ 

ᑐᑭᒧᐊᕈᑎᒃᓴᓪᓚᕆᐅᒍᓐᓃᕐᒪᑦ.  

 

ᒥᓂᔅᑕ ᐊᖏᕈᓐᓇᖅᐸ ᕿᒥᕐᕈᓂᐊᕐᓂᖓᓂᒃ 

ᓱᒃᑰᓗᐊᖅᐸᓐᓂᖏᑦ ᓄᖑᑉᐹᓪᓕᖁᓪᓗᒋᑦ ᑕᒪᑐᒪᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑯᐊᐳᕇᓴᒃᑯᑎᒍᓪᓕ ᐱᓕᕆᑦᓯᐊᖅᓯᒪᔪᕆᓯᒪᕗᒍ 

ᐊᑭᑦᑐᕆᐊᕆᓚᐅᖏᓇᑦᑕ 

ᐊᑐᖅᑐᐊᕈᑎᒋᕙᑦᑕᖏᓐᓂᑦ, ᐱᓗᐊᖅᑐᒥᒃ ᐊᑦᓯᓛᒥᒃ 

ᑮᓇᐅᔾᔭᓴᖅᐸᑦᑐᓄᑦ. ᑕᕝᕘᓇ ᓈᓚᑦᓯᐊᖅᓯᒪᕗᒍᑦ 

ᐊᑦᓱᕈᖅᐸᑦᑐᓂᒃ, ᑖᒃᑯᐊ ᑮᓇᐅᔾᔭᒃᓵᖏᑦ 

ᐅᓄᖅᓯᒋᐊᓂᖅᓴᕆᔪᒪᓪᓗᑎᒍ ᐊᑐᖅᑐᐊᕐᓂᕆᔭᖏᑦ 

ᐅᓄᖅᓯᒋᐊᖏᓪᓗᒋᑦ. 

 

ᐅᖃᖅᑎᑦᓯᔩ, ᒫᓐᓇᐅᔪᖅ ᑮᓇᐅᔾᔭᔅᓴᑐᐊᕈᕕᑦ 

$30,000-$40,000-ᒥᑦ $60.00-ᑐᐃᓐᓇᕐᒥᒃ 

ᐊᑭᓕᖅᑐᐃᓚᖓᒐᕕᑦ ᑕᖅᑭᑕᒫᑦ. $40,000 

ᑮᓇᐅᔾᔭᔅᓴᕈᕕᑦ $171.00-ᖑᓪᓗᓂ, 9%-ᖓᖃᐃ 

ᑮᓇᐅᔾᔭᔅᓵᑦ. $50,000-ᒥ, $379.00-ᖑᓪᓗᓂ 

ᐊᑐᖅᑐᐊᖅ, 9%-ᖑᓪᓗᓂᓗ. $80,000-ᓂᑦ 

ᑮᓇᐅᔾᔭᔅᓴᕈᕕᑦ, $1,005-ᒦᔅᓱᓂ 18%-ᕆᓪᓗᒍ 

ᑮᓇᐅᔾᔭᔅᓵᕗᑦ.  

 

ᑖᓐᓇ ᑮᓇᐅᔾᔭᔅᓵᖅ ᐊᓕᑦᑐᒋᑦ ᐊᑐᖅᑐᐊᕈᑎᐅᕙᑉᐳᑦ 

ᐊᑭᖏᑦ. ᑖᒃᑯᐊ ᑐᙵᓇᖅᓯᒪᑦᓯᐊᖅᑐᖅ 

ᐊᑐᖅᑐᐊᕐᓂᕈᑎᐅᕙᑦᑐᑦ. ᖃᓄᖅ 

ᐊᑭᑦᑐᕆᐊᕆᓂᐊᖅᐸᑦ, ᖃᓄᕐᓘᓐᓃᑦ 

ᕿᒥᕐᕆᒋᐊᖃᓪᓚᕆᒃᑲᔭᕐᒥᔭᕗᑦ. ᒫᓐᓇ $30,000-ᒥᑦ 

ᐃᒡᓗᒧᑦ ᐊᑕᐅᓯᕐᒧᑦ ᐊᕐᕌᒍᑐᐃᓐᓇ 

ᑲᒪᒋᔭᐅᖃᑦᑕᕐᓂᕆᔮᓄᑦ ᐊᑭᖃᖅᐸᒻᒪᑦ; 

ᐊᒃᓱᕈᓐᓇᖅᑑᕗᑦ.  

 

ᖃᕿᐊᕐᓇᖏᓚᑦ ᐊᑐᖅᑐᐊᖅᐸᑦᑐᐃᑦ, 

ᐊᖑᒪᓇᓱᓐᓂᐊᖅᑎᓪᓗᒋᑦ 

ᐊᑐᖅᑐᐊᕐᓂᕆᕙᑦᑕᒥᓐᓂᒃ. ᒫᓐᓇᓕ 

ᐊᑭᑦᑐᕆᐊᖅᑎᑦᑎᓇᓱᒡᓗᑖᖏᑦᑐᒍᑦ. 

 

ᑭᓯᐊᓂ, ᑐᑭᓯᓯᒪᕗᖓ ᐊᐱᕆᒻᒪᑦ 

ᖃᑦᓰᓐᓇᕈᕆᐊᕈᓐᓇᕐᒪᖔᑦᑎᒍᑦ 

ᐊᑐᖅᑐᐊᕈᑎᐅᕙᑦᑐᑦ. ᖃᐅᔨᒋᐊᓛᖅᐳᖓ 

ᐅᖃᖃᑎᖃᕐᓗᖓ ᐊᖏᔪᖅᑳᒥᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓂᑦ, ᖃᖓᒃᑯᑦ ᑖᓐᓇ 

ᕿᒥᕐᕈᔭᐅᒍᓐᓇᓛᕐᓂᖓᓂᒃ ᖃᓄᕐᓗ 

ᐊᑦᑐᐃᓇᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᐱᖅᑯᑎᖓ 

ᑭᖑᓪᓕᖅᐹᖅ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓇᑦᑎᐊᖅᑎᑦᑐᒍ ᑖᓐᓇ ᐅᖃᐅᓯᕆᔭᐃᑦ. 

ᑭᓯᐊᓂ, ᐅᓇ ᐊᔾᔨᒌᒥᑦ ᒪᓕᑦᑕᐅᖃᑦᑕᑕᕐᒪᖔᖅ 

ᓄᓇᓕᓐᓂ ᑐᑭᓯᔭᐅᑦᑎᐊᖅᓯᒪᒐᓗᐊᕐᒪᖔᕐᓘᓐᓃᑦ. 

ᐄᒫᒃ, ᑮᓇᐅᔾᔭᔅᓴᒍᓐᓃᑎᓪᓗᒋᑦ 

ᐃᒪᓐᓇᐅᖏᓐᓇᓕᒫᖃᑦᑕᓕᖃᑦᑕᕐᓂᖓ 

ᑕᕝᕙᓂᔅᓴᐃᓐᓈᖅᑐᓂ $174-ᖏᔭᖅᑲᑦ. 

ᐃᓄᓕᕆᔨᔅᓯᐅᑎᓂᒃ ᐱᖃᑦᑕᑎᓪᓗᒋᑦ ᑕᒪᒃᑯᐊ 

$500-ᓘᓐᓃᑦ. (ᑐᓵᔨᑎᒎᓕᖅᑐᖅ) ᑕᐃᒪᐃᑦᑐᖅ 

ᐅᖃᖅᑏ, ᓇᓗᓇᐃᔭᓚᐅᕐᒪᑦ 700 ᐅᖓᑖᓃᒻᒪᑕ 

ᐃᓪᓗᓕᕆᔨᒃᑯᑎᒍᑦ ᑭᓯᐊᓂ $100,000 ᐅᖓᑖᓂ 

ᐊᕐᕌᒍᑕᒫᑦ ᑮᓇᐅᔭᓕᐅᕐᖓᑕ.  

 

ᒥᓂᔅᑕ ᓇᓗᓇᐃᕈᓐᓇᖅᐹᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᓚᖓᒻᒪᖔᑕ 

ᖁᑦᓯᓂᖅᓴᐅᒐᔭᕆᐊᖓ ᐊᑭᓕᕆᐊᓕᖏᓐᓂᒃ? 

ᖁᑦᓯᓂᖅᓴᓂᒃ ᑮᓇᐅᔭᓕᐅᖅᑎᓂᒃ, ᑕᒪᓐᓇ ᑕᒡᒐ 

ᐊᑭᑦᑐᕆᐊᕐᓂᐊᕐᓂᖓᓂᒃ ᐊᑉᐸᓯᑦᑐᐃᑦ 

ᐊᑯᓐᓂᖏᓐᓃᑦᑐᐃᓪᓗ ᐃᓱᒪᒋᔭᐅᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᑲᑎᒪᔨᐅᖃᑎᒐ 

ᑕᕝᕙᓂ ᓯᕗᓕᐅᖅᑎᓂᒃ ᓇᓗᓇᐃᓚᐅᕐᒪᑦ ᑕᒪᒃᑯᐊ 

ᑮᓇᐅᔭᓕᐊᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᕆᖅᑲᐅᔭᐃᑦ. 

ᑕᒃᑯᐊ ᑮᓇᐅᔭᖅᑖᒃᑲᓐᓂᖃᑦᑕᕌᖓᑕ ᐅᕝᕙᓘᓐᓃᑦ 

ᑮᓇᐅᔭᖏᑦ ᖁᕝᕙᕆᐊᕌᖓᑕ, ᐃᕐᖐᕐᓇᖅ 

ᑮᓇᐅᔭᖏᑦᑕ ᖁᕝᕙᕆᐊᕐᓂᖓ ᒪᓕᒡᓗᒍ, 

ᐃᒡᓗᖏᑦᑕ ᐊᑭᖏᑦ ᖁᕝᕙᑲᐅᑎᒋᖃᑦᑕᖏᒻᒪᑕ, 

ᖁᕝᕙᖅᐸᓪᓕᐊᑎᑕᐅᖑᔭᖃᑦᑕᕐᒪᑕ ᐊᒡᓛᑦ ᐃᓚᖏᑦ 

ᓄᓇᓕᖕᓂᒃ ᑮᓇᐅᔭᓕᐅᓂᖅᓴᙳᕌᖓᑕ 

ᐃᖅᑲᓇᐃᔮᖅᑖᕌᖓᑕᓘᓐᓃᑦ ᓄᑖᒥᒃ 

ᑮᓇᐅᔭᓕᐅᕐᓂᖅᓴᐅᓕᕌᖓᑕᓘᓐᓃᑦ. ᐃᓛᓐᓂᒃ 

ᐅᑭᐅᓄᑦ ᓯᑕᒪᓄᑦ 

ᖁᕝᕙᖅᑕᐅᕙᓪᓕᐊᖑᔭᓕᖃᑦᑕᕐᒪᑦ ᑕᐃᒃᑯᐊ 

ᐱᓕᕆᖃᑎᒋᔭᐅᑉᓗᑎᒃ ᐃᒡᓗᓕᕆᔨᒃᑯᑦ ᓄᓇᓕᖕᒥ, 

ᐊᒻᒪᓗ ᐃᒡᓗᒥ ᐊᑐᖅᑐᐊᖅᑐᑦ.  

 

ᑕᐃᒃᑯᐊ ᑮᓇᐅᔭᓕᐅᖅᑐᑦ ᑖᒃᑯᐊ $80,000 

ᐅᖓᑖᓃ ᐊᕐᕌᒍᒧᑦ ᐅᓗᐊᓄᑦ, ᑕᐃᒃᑯᐊᑦᑕᐅᖅ 

ᑮᓇᐅᔭᖏᑦ ᐲᖅᓯᕐᕕᐅᖃᑦᑕᕐᓂᕆᔭᖏᑦ 

ᐊᑭᒃᓴᕆᖃᑦᑕᖅᑕᖏᑦᑐᐅᖅ 

ᖁᕝᕙᓯᓐᓂᖅᓴᐅᖃᑦᑕᖅᑐᑦ ᑮᓇᐅᔭᓕᐊᖓᑦ 

ᖁᕝᕙᓯᒃᐸᑦ. ᐊᑭᓕᖅᑐᖅᑕᖏᑦᑕᐅᖅ 

ᖁᕝᕙᓯᓐᓂᖅᓴᐅᖃᑦᑕᖅᖢᑎᒃ. ᑕᒪᒃᑯᐊ 

ᐊᑭᓕᖅᑐᐃᓂᕆᔭᖏᑦ ᐊᔾᔨᒌᓕᖅᑎᑕᐅᓇᓱᒃᖢᑎᒃ 

ᑕᐃᒃᑯᐊ ᑮᓇᐅᔭᓕᐅᕐᓂᖅᓴᐅᔪᑦ ᐃᒻᒪᖄ, 

ᕿᓂᕈᓐᓇᕐᓂᖅᓴᐅᔪᓐᓇᖁᑉᒋᑦ ᐃᒡᓗᓕᕆᔨᒃᑯᑦ 

ᐃᒡᓗᖏᑦᑕ ᐊᓯᖏᓐᓂ. ᑕᒪᒃᑯᓂᖓ 

ᐱᓕᕆᐊᖃᐃᓐᓇᖅᑐᐃᑦ ᐃᒡᓗᓕᕆᔨᕐᔪᐊᒃᑯᑦ.  



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5278 

 

 

 

ᐅᖃᖅᑎᑦᓯᔩ, ᐊᒻᒪ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ 

ᐅᖃᐅᓯᕆᒃᑲᓐᓂᕐᓂᐊᖅᐸᒃᑲ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᖏᓐᓄᑦ ᕿᒥᕐᕈᔭᐅᒃᑲᓐᓂᖁᑉᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 863 - 6(2): ᐃᒥᓕᕆᓂᕐᒧᑦ 

ᐱᖁᑎᕐᔪᐊᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᐊᐱᖅᑯᑎᒐ ᒐᕙᒪᓕᕆᔩᑦ 

ᐱᔨᒃᓯᕋᖅᑎᖓᓐᓂ. ᐃᒥᖅᑕᐅᑏᑦ ᐱᓪᓗᒋᑦ ᓴᓪᓕᓂᑦ 

ᐊᐱᖅᑯᑎᒋᒍᒪᒐᒃᑯ. ᑲᓇᑕᐅᑉ ᒐᕙᒪᒃᑯᖏᓐᓂᑦ $2 

ᒥᓕᐊᓐᓂᒃ ᓯᑕᒻᒥᐅᖅᑲᐅᔪᒥ ᐱᓇᓱᐊᕈᓯᐅᓚᐅᖅᑐᒥᑦ 

ᑐᔅᓯᕌᕆᔭᐅᒍᓐᓇᖅᑐᓂᑦ ᐋᖅᑭᒋᐊᖅᑕᐅᒍᓐᓇᕐᓗᒋᑦ 

ᐃᒥᖅᑕᐅᑎᓄᑦ ᑐᕌᖓᔪᐃᑦ. ᓴᓪᓕᓂᓪᓗ ᑖᓐᓇ 

ᐅᐱᒋᓪᓗᑎᒍᑦ ᐱᒋᐊᖃᓪᓚᕆᒐᑦᑎᒍᑦ. 

  

ᐊᐱᖅᑯᑎᒋᓚᐅᕋᑦᑎᒍ ᒥᓂᔅᑕᒧᑦ 

ᐱᓇᓱᐊᕈᓯᐅᓚᐅᖅᑐᒥᒃ ᒫᓐᓇ ᐃᒥᖅᑕᕐᓂᕐᒧᑦ 

ᑐᕌᖓᔪᐃᑦ ᐅᕙᖓ ᑭᒡᒐᑐᖅᑕᖏᓐᓂᒃ. 

ᑐᑭᓯᓪᓚᕆᓚᐅᖏᓐᓇᒪ ᐅᓪᓗᒥ 

ᐊᐱᕆᒃᑲᓐᓂᕈᒪᕗᖓ.  

 

ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, ᒫᓐᓇ ᐃᒥᓕᕆᓂᕐᒧᑦ 

ᐃᒥᖅᑕᐅᓂᖏᓐᓂᒃ ᐃᒥᖅᑕᖅᑕᐅᓂᖏᓐᓅᖓᔪᐃᑦ 

ᓴᓪᓕᓂ. ᓲᕐᓗ ᑎᑭᐅᑎᓯᒪᙱᓗᐊᖅᑐᕆᒐᑦᑎᒍ 

ᐃᒥᑦᓯᐊᕙᐅᒋᐊᖃᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒐᕙᒪᒃᑯᑦ 

ᐱᔨᑦᓯᕋᖅᑎᖏᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕆᐊᓪᓚᒃᑲᓐᓂᕈᓐᓇᖅᓯᒪᒻᒪᑦ ᐃᒪᓕᕆᓂᐅᑉ 

ᒥᒃᓵᓄᑦ. ᓄᓇᕗᒻᒥ ᑕᒪᓐᓇ 

ᐱᕙᓪᓕᐊᕌᕐᔪᑉᐸᓪᓕᐊᖏᓐᓇᐅᔭᕋᑦᑎᒍᑦ, ᐊᒻᒪᓗ 

ᐊᑭᑐᔫᑎᓕᕆᒍᑎᑦᑎᓐᓂᒃ 

ᓄᑖᕈᕆᐊᖅᑎᑉᐸᓪᓕᐊᖏᓐᓇᕋᑦᑎᒍ. ᑖᒃᑯᐊᓗ 

ᑐᙵᓱᑦᑎᖃᑦᑕᕆᕙᕗᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᐃᑦ ᓄᑖᑦ ᓴᖅᑭᐸᓪᓕᐊᖃᑦᑕᑎᓪᓗᒋᑦ ᐊᒻᒪᓗ 

ᐸᕐᓇᑉᐸᓪᓕᐊᒋᓪᓗᑕ ᑕᐃᑲᓂ ᓴᓪᓕᕐᒥ. ᑖᓐᓇ 

ᑕᐃᔅᓱᒪᓂ ᓴᓇᔭᐅᓚᐅᖅᓯᒪᓐᓂᕐᒪᑦ ᐃᒪᓕᕆᔾᔪᑎᓄᑦ 

ᓲᕐᓗ, ᒫᓐᓇᒧᑦ ᑖᒃᑯᐊ ᐊᖑᒻᒪᑎᓯᒪᖏᑦᑐᑦ 

ᐅᓪᓗᒥᓯᐅᑎᓂᑦ. ᑖᓐᓇ ᐊᐱᖅᑯᑎᒋᔭᖓᓄᑦ, 

ᐋᒃᑳᓚᓕᖅᐸᕋ. ᑐᓴᕈᒪᖅᑰᕐᒪᒍ ᑖᓐᓇ ᑭᓯᐊᓂ, 

ᑖᒃᑯᐊ ᐱᕙᓪᓕᐊᒐᓱᐊᖅᑕᕗᑦ ᓄᓇᓖᑦ 

ᓯᕗᓪᓕᐅᑎᒐᓱᐊᖅᑕᕗᑦ ᖁᑦᑎᓐᓂᖅᐹᒥ 

ᐃᒪᓕᕆᔾᔪᑎᓂ ᐊᑦᑕᓇᖏᑦᑐᒦᖁᓪᓗᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᖏᓐᓂᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑭᐅᒐᕕᖓ, ᑖᓐᓇ ᑭᐅᑦᑎᐊᒻᒪᕆᒃᖢᒍ. 

ᑕᐃᒪᓐᓇᐃᓕᔭᐅᖃᑦᑕᕈᒥᓇᐅᒐᓗᐊᖅ. 

 

>>ᐸᒃᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᓪᓗᒍᓗ ᒥᓂᔅᑕᒧᑦ, ᓇᐅᔮᓂ 

ᒐᕙᒪᑐᖃᒃᑯᑦ ᒪᓕᒋᐊᖃᖅᑕᖏᓐᓂᑦ 

ᑎᑭᐅᑎᓯᒪᒻᒪᖔᑦ ᐃᒥᕐᒧᑦ ᐊᖏᖅᐹ ᐋᒡᒑᖅᐹ, 

ᑕᐃᒪᐃᑦᑑᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᔨᑦᓯᕋᖅᑎᓄᑦ 

ᓄᓇᓕᓐᓂ ᒐᕙᒪᕋᓛᓕᕆᔪᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒋᔭᕋ 

ᐊᒃᓱᕈᕈᑎᖃᕐᖓᑕ ᓄᓇᓖᑦ ᓄᓇᕗᒻᒥ 

ᐊᐅᓚᑦᓯᓂᕐᒨᖓᔪᒥᒃ ᓇᐅᔮᑦ ᐱᓪᓗᒍ. 

ᑲᔪᓰᓐᓇᐅᔭᕐᒪᑦ ᑕᒪᒃᑯᐊ ᐃᖅᑲᓇᐃᔭᐅᑎᓄᑦ 

ᑐᕌᖓᔪᐃᑦ, ᑕᐃᒫᒃ ᑕᒡᕙ ᖃᐅᔨᓴᖅᓯᒪᔪᖃᖅᑯᖅ. 

ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖓᓂᒃ 

ᖃᐅᔨᓴᖅᑐᖃᖅᓯᒪᔪᖅ ᓴᓇᓂᕐᒨᖓᔪᓪᓗ, ᒫᓐᓇ 

ᕿᒥᕐᕈᓯᒪᒐᑦᑎᒍᑦ. ᒫᓐᓇ ᖃᓄᖅᑐᕈᑏᑦ 

ᐃᖅᑲᓇᐃᔭᕐᕕᖕᒥᑦ ᐊᒻᒪᓗ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᐊᐅᓚᑦᓯᓂᕐᒧᑦ 

ᑐᕌᖓᔪᐃᑦ ᐋᖅᑭᒋᐊᖅᑕᐅᒋᐊᖃᕐᓂᖏᓐᓂᒃ ᓇᐅᔮᑦ 

ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᐱᖅᑯᑎᑦ 

ᑭᖑᓪᓕᐹᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᒥᓂᔅᑕ 

ᓇᓗᓇᐃᕈᓐᓇᕐᒪᖔᑦ ᐃᒥᑦᑎᐊᕙᓂᒃ 

ᖃᐅᔨᓴᖅᑕᐅᓲᖑᒻᒪᖔᑕ ᐊᒻᒪᓗ 

ᐃᒥᑦᑎᐊᕙᐅᒻᒪᖔᑕ? ᖁᔭᓐᓇᒦᒃ, ᐅᖃᖅᑎᑦᓯᔩ. 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5279 

 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᓕᕆᕕᒋᔭᕗᑦ 

ᓄᓇᓕᓐᓂᑦ ᕼᐋᒻᒪᓚᐅᔪᓂᑦ 

ᐱᓕᕆᖃᑎᖃᑦᑎᐊᖏᓐᓇᕋᓱᑉᐳᒍᑦ. ᑕᐃᒫᒃ 

ᖃᐅᔨᓴᑦᑎᐊᖃᑦᑕᖁᓪᓗᒋᑦ ᐃᒥᑦᓯᐊᕙᐅᒻᒪᖔᑕ, 

ᐱᓕᕆᖃᑎᒋᑦᓯᐊᕆᕙᕗᑦ. ᐃᓛᒃ, 

ᐱᓕᕆᖃᑎᒌᑦᓯᐊᖏᓐᓇᖅᐳᒍᑦ.  

 

ᐊᒻᒪᓗᑦᑕᐅᖅ ᑕᐃᒪᓐᓇ ᐃᒥᖅ ᐃᒥᑦᓯᐊᕙᐅᓂᖓᓂᒃ 

ᑲᔪᓰᓐᓇᓚᖓᕗᓪᓗ ᒪᓕᑦᓯᐊᕐᒪᖔᑕ ᒪᓕᒐᕐᓂᒃ. 

ᐃᒥᑦᓯᐊᕙᕐᓂᑦ ᒪᓕᒐᕐᓄᑦ ᓄᓇᕗᒻᒥᑦ.  

 

ᒪᑯᐊ ᐊᑐᖅᑕᐅᒐᔪᒃᑐᐃᑦ ᒪᓕᒐᕆᔭᐅᔪᐃᑦ 

ᖃᑦᓯᓂᖅᐹᒨᖅᐸᓪᓕᐊᖏᓐᓇᐅᔭᕐᒪᑕ 

ᒪᓕᑦᓴᕋᓱᐊᖏᓐᓇᕋᓗᐊᖅᑐᒍᑦ. 

ᐱᕕᖃᖅᓯᑦᓯᒋᐊᖃᖅᑐᒍᑦ ᑮᓇᐅᔭᖅᑐᑎᓂᒃ 

ᐊᖏᓂᖅᓴᓂᒃ ᑕᒪᐃᓐᓂᓕᒫᖅ ᒐᕙᒪᐃᓪᓗ 

ᕿᒥᕐᕈᒍᓐᓇᖁᓪᓗᒍ. ᓯᕗᒧᑦ ᐱᕙᓪᓕᐊᑦᓯᐊᕋᔭᕐᖓᑦ 

ᑕᒪᓐᓇ ᖁᑦᓯᒧᑦ ᑎᑭᐅᑎᒋᐊᖃᕐᓂᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏ. ᒪᓕᒐᓕᐅᖅᑎ 

ᐊᒡᒍᕐᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 864 - 6(2): ᐱᓕᕆᕝᕕᒻᒥ 

ᐃᖅᑲᓇᐃᔮᒃᓴᐃᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᓱᕈᒪᒐᒃᑯ ᒥᓂᔅᑕᐅᔪ ᐊᕙᑎᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᐊᐱᖅᓲᑎᒋᓚᐅᖅᓯᒪᔭᒻᒪ ᐃᓚᖓᓐᓂᑦ 

ᐊᐱᖅᓲᑎᖃᒃᑲᓐᓂᕈᒪᓪᓗᖓ ᒥᓂᔅᑕᐅᔪᒧᑦ. ᐅᑭᐅᖅ 

ᑲᑎᒪᑎᓪᓗᑕ ᐊᐱᖅᓱᓚᐅᕋᒃᑯ. 

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᑦᓯᐊᖅᑐᖅ 

ᒐᕙᒪᒃᑯᑦ ᓯᑕᒪᐃᑦᑕᖅᓱᒍ ᐃᖅᑲᓇᐃᔮᑦ ᐅᓂᒃᑳᑦ 

ᓇᓗᓇᙱᔾᔪᑕᐅᖃᑦᑕᕐᖓᑕ ᐊᕙᑎᓕᕆᔨᒃᑯᑦ, 9-

ᖑᒻᒪᑕ ᐃᖅᑲᓇᐃᔮᑦ ᓄᓇᓕᖕᒥ ᐃᒡᓗᓕᖕᒥᑦ. 

ᓯᑕᒪᐃᑦ ᑖᒃᑯᐊ ᑭᓯᐊᓂ ᐃᓐᓄᒃᓯᒪᖕᒪᑦ, 

ᖁᓕᐅᙱᓗᐊᖅᑐᐃᑦ ᐃᓄᖃᕋᑎᓪᓗ, ᓲᕐᓗ 70%-

ᒥᑦ ᐃᓐᓄᒃᓯᒪᙱᓗᐊᖅᑐᐃᑦ. 

 

ᑐᓴᖅᑎᑦᓯᒍᓐᓇᖅᐹ ᓇᓪᓕᐊᓐᓂᒃ ᒫᓐᓇ 

ᐃᓐᓄᒃᓯᒪᕙᑦ ᐊᒻᒪᓗ ᓇᓪᓕᐊᑦ ᒫᓐᓇ 

ᐃᓄᖃᖏᒻᒪᖔᑖ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᑦ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᑯᕐᒦᖅᓱᒍᓗ 

ᒪᓕᖓᓕᐅᖅᑎ. ᑖᓐᓇ ᖃᐅᔨᒋᐊᒃᑲᓐᓂᕋᒥ ᑖᓐᓇ 

ᐃᖅᑲᓇᐃᔮᒃᓴᐃᑦ ᐱᓪᓗᒋᑦ. ᐃᖅᑲᓇᐃᔮᕆᔭᐃᑦ 

ᐊᕙᑎᓕᕆᔨᒃᑯᑦ ᐊᑖᓃᖓᔪᐃᑦ.  

 

ᐊᒻᒪᓗᑦᑕᐅᖅ ᐅᖃᖅᑎᑦᓯᔩ, ᒪᓕᒐᓕᐅᖅᑎᖅ ᓱᓕᔪᑦ. 

ᑖᒃᑯᓄᖓᖔᖓᔪᓂᒃ, ᐱᓕᕆᕕᑦᑎᓐᓂ 

ᐃᓐᓄᒃᓯᒪᖏᑦᑑᓂᖏᓐᓂᒃ. ᐅᕙᖓᐃᓛᒃ ᑖᒃᓱᒪᐅᑉ 

ᐊᒡᒎᑉ ᑭᒡᒐᑐᖅᑕᖓᓄᑦ ᓄᓇᓕᖓᓂᒃ. ᐊᒻᒪᓗ, 

ᓵᑦᓯᐊᕋᓃᑦᑑᒐᓗᐊᖑᓇ ᒪᑐᐃᖓᔪᐃᑦ ᐃᓛᒃ, 

ᐃᓐᓄᒃᓯᙱᑦᑐᐃᑦ. ᓄᓇᒥᐅᑕᓕᕆᔨ ᖁᑦᓯᓐᓂᖓᓂᒃ 

3, ᓄᓇᓕᖕᓄᑦ ᐃᒡᓗᓕᖕᒧᑦ ᐃᖅᑲᓇᐃᔮᑦ 

ᐊᖏᖅᑕᐅᔪᖏᒻᒪᑦ ᐃᖅᑲᓇᐃᔭᖁᔭᐅᓯᒪᔫᒐᓗᐊᕐᒥᒃ 

ᓂᕈᐊᖅᑕᐅᔪᒥᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒋᑦᓯᐊᕋᓱᑉᐸᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᖅ ᐊᓪᓗᕆᐊᒃᑲᓐᓂᕈᓐᓇᕐᒪᖔᑕ ᓯᕗᒧᑦ. ᐊᒻᒪᓗ 

ᑕᑯᓐᓈᕈᑦᑎᒍᑦ ᐊᕙᑎᓕᕆᔨᒃᑯᑦ 

ᓄᓇᒥᐅᑕᓕᕆᓂᕐᒧᑦ ᐃᖅᑲᓇᐃᔮᕆᔭᐅᔪᐃᑦ 

ᐃᓂᖏᓐᓂᒃ.  

 

ᐅᖃᖅᑎᑦᑎᔩ, ᖃᐅᔨᓴᖅᑐᓕᕆᓂᐅᑉ ᐊᑖᓃᖓᔪᐃᑦ, 

ᐃᒡᓗᓕᖕᒥᑦ ᐱᓕᕆᕕᑦᑕ ᐊᕙᑎᓕᕆᔨᒃᑯᓐᓂᑦ 

ᐊᒃᓱᕈᕈᑎᖃᖃᑦᑕᖅᓯᒪᔪᒍᑦ ᑖᒃᑯᐊ ᐃᓐᓄᒃᓯᒪᖏᒻᒪᑕ 

ᒫᓐᓇ ᐃᓛᒃ, ᐃᓕᓯᒪᔪᖃᖏᑦᑐᖅ. ᐊᒻᒪᓗ 

ᐊᒃᓱᕈᖅᑐᒎᒐᓗᐊᖅ ᐱᑦᓯᐊᖅᓱᑕ 

ᐱᓕᕆᑦᓯᐊᕋᓱᑦᑐᒍᑦ ᕿᓂᖅᓱᑕ ᑖᒃᑯᐊ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ. ᐅᕙᒍᑦ 

ᓄᓇᓕᖕᓃᑦᑐᐃᑦ ᑕᐃᒪᓐᓇ ᖃᐅᔨᒪᓂᐊᕐᖓᑕ 

ᐃᓐᓄᒃᑕᐅᓯᒪᓂᖏᓐᓂᒃ ᓯᕗᓂᑦᑎᓐᓂᒃ.  

 

ᐅᖃᖅᑏ, ᐃᓪᓗᓕᒻᒥ ᐃᖅᑲᓇᐃᔮᔅᓴᓄᑦ, 

ᐊᒥᓱᑲᓪᓚᐅᕗᑦ ᐃᓐᓄᔅᓯᒪᙱᑦᑐᑦ. ᐃᓅᓯᓕᕆᓂᕐᒧᑦ 

ᖃᐅᔨᓴᖅᑎᒧᑦ, ᐃᓄᖃᓚᐅᖅᓯᒪᙱᑦᑐᖅ 2017-

ᒥᓂᑦ. ᐆᒪᔪᓕᕆᓂᕐᒧᑦ ᑐᓴᒐᒃᓴᓂᒃ ᐊᐅᓚᑦᑎᓂᕐᒧᑦ 

ᖃᐅᔨᒪᔨᑕᖅ, ᒪᕐᕉᒃ ᐃᓄᖃᙱᑦᑑᒃ ᑕᐃᒪᙵᑦ 

2010-ᒥᑦ. ᐆᒪᔪᑦ ᓇᔪᒐᖏᓐᓂᒃ ᖃᐅᔨᓴᖅᑎᑦ ᐊᒻᒪ 

ᐊᕙᑎᒥᒃ ᖃᐅᔨᓴᖅᑎ, ᐃᓄᖃᙱᑦᑐᖅ ᑕᐃᒪᙵᑦ 

2016-ᖑᓚᐅᖅᑎᓪᓗᒍ. ᓂᕐᔪᑎᓂᒃ ᖃᐅᔨᓴᖅᑎ 2, 

ᓇᓄᐃᑦ, ᐃᓄᖃᙱᑦᑐᖅ 2019-ᒥᓂᑦ. ᓂᕐᔪᑎᓂᒃ 

ᖃᐅᔨᓴᖅᑎ 2, ᓇᓄᓕᕆᔨ, ᐃᓄᖃᙱᑦᑐᖅ 2021-



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5280 

 

 

ᒥᓂᑦ. ᓇᓄᓕᕆᔨ 1, ᐃᓄᖃᙱᑦᑐᖅ 2022-ᒥᓂᑦ, 

ᐆᒪᔪᓕᕆᔾᔪᑏᓪᓗ 2, ᐃᓄᖃᙱᖦᖢᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᑏᑦ. ᖁᔭᓐᓇᒦᓪᓗ ᒥᓂᔅᑕ. 

ᒪᒥᐊᓇᕋᓗᐊᖅᐳᖅ ᑖᒃᑯᐊ ᐅᓄᕐᒪᑕ 

ᐃᓐᓄᑦᑕᐅᔪᓐᓇᐃᓕᓯᒪᔪᐃᑦ ᑕᑉᐱᑲᓂ.  

 

(ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ ᐊᕐᕌᒍᓄᑦ ᐊᒥᓱᓄᑦ 

ᐃᓐᓄᒃᑕᐅᓯᒪᓐᖏᒻᒪᑕ, ᐅᖃᖅᑲᐅᒐᕕᓪᓗ, ᐊᒻᒪᓗ 

ᑖᒃᑯᐊ ᐃᖅᑲᓇᐃᔮᑦ ᐅᓄᖅᑐᐊᓘᓪᓗᑎᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᓪᓚᑦᑖᖅᓯᒪᖕᒪᖔᑕ 

ᐱᓕᕆᕝᕕᖓᑦ ᐃᖅᑲᓇᐃᔮᒃᓴᐃᑦ 

ᐃᓐᓄᒃᑕᐅᔭᕆᐊᖃᓐᖏᑦᑐᑦ ᐱᔾᔪᑎᒋᓪᓗᒋᑦ 

ᐃᒡᓗᓕᖕᒥ. (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓄᑦ, 

ᒥᔅᑕ, ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᔭᐅᖅᑐᐃᖏᓐᓇᕐᒪᑦ ᐱᔾᔪᑎᒋᓪᓗᒋᑦ 

ᐃᓐᓄᒃᑕᐅᔪᓐᓇᖏᑦᑐᑦ ᐃᓐᓄᒃᑕᐅᖁᓪᓗᒋᑦ. 

ᐊᔅᓱᕈᑦᑎᐊᖅᐳᒍᑦ ᐱᓕᕆᕕᑦᑎᓐᓂ ᑕᒪᒃᑯᐊ 

ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᑎᑕᐅᖁᓪᓗᒋᑦ 

ᓂᕈᐊᖅᑎᒋᔭᖏᓐᓄᑦ, ᐱᒡᒐᓇᖃᑦᑕᖅᓯᒪᓪᓗᓂᓗ 

ᐱᓇᓱᐊᕆᐊᔅᓴᖅ, ᐃᖅᑲᓇᐃᔭᖅᑎᑦᑎᒋᐊᖓ 

ᐃᓐᓄᔅᓯᒪᙱᑦᑐᓂᒃ ᐱᓕᕆᕕᒻᒥ. 

ᐃᓪᓗᔅᓴᖅᑕᖃᑦᑎᐊᖃᑦᑕᖏᓐᓂᖓ 

ᐊᔅᓱᕈᕐᓇᖅᑑᓯᒪᔪᖅ. ᐊᔾᔨᒌᙱᑦᑐᓂᑦ 

ᐊᑐᕈᓐᓇᕐᓂᕐᒥᑦ ᑕᑎᒋᔭᒃᓴᐅᔪᓂᑦ, ᓲᕐᓗ 

ᐸᐃᕆᕝᕕᖕᒥᑦ ᐊᒻᒪᓗ ᐃᖅᑲᓇᐃᔮᓂᒡᓗ 

ᐱᕚᓪᓕᖅᑎᑦᑎᓂᖅ ᐃᒡᓗᓕᖕᒥᑦ ᐊᔾᔨᒌᙱᑦᑑᑕᐅᕗᑦ 

ᐃᖅᑲᓇᐃᔭᖅᑏᑦ ᐃᓂᒋᔭᖏᑦ 

ᐃᖅᑲᓇᐃᔭᖅᑎᖃᐃᓐᓇᕐᓗᑎᒡᓗ ᐊᔪᙱᑦᑐᓂᑦ. 

 

ᖃᐅᔨᒋᐊᖅᓯᒪᒋᕗᒍᑦᑕᐅᖅ ᐅᖃᖃᑎᖃᕐᓂᕐᒥᒃ 

ᒐᕙᒪᑐᖃᒃᑯᓐᓂᑦ ᓅᒍᓐᓇᑐᐃᓐᓇᕆᐊᖃᕐᓂᕐᒧᑦ 

ᐊᕕᑦᑐᖅᓯᒪᔪᖅ ᑲᓇᑕᒥ ᖁᑦᑎᑦᑐᒥ ᖃᐅᔨᓴᕐᕕᒻᒧᑦ 

ᐃᖃᓗᑦᑑᑦᑎᐊᕐᒥ, ᑭᓯᐊᓂ ᓱᓕ, ᐱᓕᕆᐊᖃᕈᒪᕗᒍᑦ 

ᐃᓐᓄᐃᓂᐊᕐᓗᑕ ᐃᓐᓄᔅᓯᒪᙱᑦᑐᓂᒃ ᐃᓪᓗᓕᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᒥᓂᔅᑕ ᓇᓗᓇᐃᔭᕋᕕᒋᑦ 

ᑐᓗᖅᑕᕈᑕᐅᖃᑦᑕᖅᓯᒪᔪᐃᑦ.  

 

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᒥ ᑕᒪᓐᓇ 

ᐅᖃᐅᓯᕆᒐᒃᑯ ᐅᑭᐅᒃᑯᑦ ᐃᔅᓯᕙᓂᑦᑎᓐᓂ 

ᒐᕙᒪᒃᑯᖅᑲᐃ ᐃᓱᒪᖅᓴᖅᓯᐅᕈᑎᖃᕈᓐᓇᖅᑲᑕ 

ᐊᐅᓪᓛᖅᑎᕆᓂᕐᒥᑦ ᑕᒪᒃᑯᓂᖓ ᐊᑯᓂᐊᓗᒃ 

ᐃᓐᓄᑦᑕᐅᓯᒪᙱᑦᑐᓂᒃ ᐊᓯᐊᓄᑦ ᓄᓇᓕᖓᓄᑦ, 

ᑕᐃᑲᓂᖃᐃ ᐊᓯᐊᓂᖔᖅ 

ᐃᓐᓄᑦᑕᐅᒍᓐᓇᓂᖅᓴᐅᒐᔭᖅᑐᑦ ᐊᔪᙱᑦᑐᓄᑦ. 

ᐃᒫᖔᖅ, ᓄᑖᓂᑦᑕᐅᖅ  ᐃᖅᑲᓇᐃᔮᓂᑦ 

ᐊᐅᓪᓛᖅᑎᕆᖁᔨᒐᔭᕐᒥᔪᖓ ᐃᒡᓗᓕᒻᒧᑦ ᐊᒻᒪᓗ 

ᐃᖅᑲᓇᐃᔮᖑᓗᑎ ᑕᐃᒪᐃᑦᑑᓗᑎᒃ 

ᐃᓐᓄᑦᑕᐅᒍᓐᓇᕐᓗᑎᒃ ᐃᒡᓗᓕᒻᒥᐅᓄᑦ. ᒥᓂᔅᑕ 

ᒪᑐᐃᖓᕚ ᑖᔅᓱᒥᖓ ᐃᒫᖔᓚᔾᔪᑎᒋᓇᓱᑦᑕᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, ᐄ,  ᑐᓴᒪᕋᒪ 

ᑖᔅᓱᒥᖓ ᑐᓴᕈᒪᑦᑎᐊᖅᑐᖓ ᒪᓂᒪᑎᑕᖓᓂ, 

ᑭᓯᐊᓂᓕ, ᐊᐅᓪᓛᖅᑎᕆᒐᐃᒐᑦᑕ ᐊᓯᐊᓄᑦ 

ᐃᖅᑲᓇᐃᔮᓂᑦ ᐊᓯᐊᓄᑦ ᓄᓇᓕᖓᓄᑦ 

ᒪᓕᒋᐊᖃᓲᖑᒻᒥᒻᒪᑕ ᒐᕙᒪᒃᑯ ᐋᖅᑭᔅᓯᒪᔭᖏᓐᓂ.  

 

ᐃᒡᓗᓕᒻᒧᑦᑕᐅᖅ 

ᐊᐅᓪᓛᖅᑕᐅᔪᖃᖔᕆᐊᖃᕋᔭᕐᒥᒻᒪᑦ ᐊᓯᖔᖏᓐᓂᒃ 

ᐃᖅᑲᓇᐃᔮᓂᑦ. ᐱᓕᕆᕕᒐᐅᓇ ᑕᐃᒫᒃ 

ᑎᓕᒍᓐᓇᑦᑎᐊᖅᑕᕋ ᓈᓚᒻᒪᑕ, ᐅᖃᐅᓯᐅᖁᓪᓗᒍ 

ᐊᐅᓪᓛᖅᑎᕆᒍᓐᓇᕋᔭᕐᒪᖔᑕ ᐊᔾᔨᐅᙱᑦᑐᓂᑦ 

ᐃᖅᑲᓇᐃᔮᓂᑦ  

ᐊᑐᐃᓐᓇᖃᕐᓂᖅᓴᐅᔪᓄᖅᑲᐃ ᖃᓪᓗᓈᓄᑦ 

ᖃᖓᑕᓲᓄᑦ ᑎᑭᑕᐅᓂᖅᓴᐅᖃᑦᑕᖅᑐᓄᑦ 

ᖃᓪᓗᓈᓄᑦ, ᐆᒃᑑᑎᒋᓗᒍ. ᑭᓯᐊᓂ ᐄᓛᒃ, 

ᐊᖏᖅᑐᖓᐃᓛᒃ, ᐅᖃᖅᑏ, ᐅᓪᓗᖓ ᓈᒻᒪᓯᑉᐸᑦ 

ᐅᕙᒍᑦ ᐱᓕᕆᕕᕗᑦ ᐃᓱᒪᑖᕆᐊᖃᓕᕈᑦᑕ ᓇᓕᐊ 

ᐃᖅᑲᓇᐃᔮᑦ ᐊᐅᓪᓛᖅᑎᓛᓕᕈᑦᑎᒍ 

ᖃᐅᔨᒪᑎᑦᑎᒐᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑎᐊᕐᒧᑦ, ᒥᔅᑕ ᓯᒪᐃᓚᒃ. 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5281 

 

 

 

ᐊᐱᖅᑯᑦ 865 - 6(2): ᑎᒥᒥᒍᑦ ᐊᔪᕈᑎᓕᓐᓄᑦ 

ᐊᓇᕐᕕᒃ ᐃᓕᓐᓂᐊᕐᕕᒻᒥ ᖃᒪᓂ’ᑐᐊᒥ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᔅᓴᐅᕗᖅ 

ᐊᐱᖅᑯᑎᒋᓚᐅᖅᓯᒪᔭᕐᓂᒃ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᐊᐱᕆᒐᒪ ᑕᒪᒃᑯᐊ 

ᐃᓕᓐᓂᐊᕐᕖᑦ ᐃᓚᐅᑦᑎᐊᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᐱᓗᐊᖅᑐᒥᒃ ᑕᐃᓐᓇ 

ᑎᒥᒥᒍᑦ ᐊᔪᕈᑎᖃᖅᑐᓄᑦ ᐊᓇᕐᕕᒃ ᖃᒪᓂᑦᑐᐊᕐᒥ 

ᐃᓕᓐᓂᐊᕐᕕᐊᓘᑉ ᒥᒃᓵᓄᑦ. ᑕᐃᔅᓱᒪᓂ, ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᒪᕐᕈᐊᖅᑎᖅᑐᓂᒎᖅ 

ᕿᒥᕐᕈᓂᐊᕐᓂᕋᖅᑐᓂ ᐃᓱᒫᓘᑎᐅᔪᓂᑦ 

ᓴᖅᑭᑕᐅᓚᐅᖅᑐᓂᑦ ᐱᔾᔪᑎᒋᓪᓗᒍ ᓈᒻᒪᖏᓐᓂᖏᑦ 

ᐋᖅᑭᒋᐊᖅᑕᐅᓂᖏᑦ ᐃᓕᓐᓂᐊᕐᕕᐅᑉ ᐊᓇᕐᕕᖓᓂ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᓕᐅᖅᓯᒪᓕᕐᒪᖔᖅ ᑕᒪᓐᓇ 

ᖃᐅᔨᒋᐊᒃᑲᓐᓂᕋᓱᒡᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ.  

 

ᐅᖃᖅᑏ, ᖃᐅᔨᒪᔪᖓ ᖃᒪᓂᑦᑐᐊᖅ ᐃᓕᓴᕕᖓᑕ 

ᐊᓇᕐᕕᖓ ᑕᐃᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ 

ᐱᓕᕆᖃᑎᖃᖅᑐᑎᑦ ᐊᖏᓪᓕᒋᐊᕆᒐᓱᔪᒻᒪᑕ 

ᐊᓇᕐᕕᖓᓂ.  

 

ᖃᐅᔨᒪᔪᖓ ᒪᓕᒋᐊᓕᖏᓐᓂ ᒪᓕᓐᓂᕐᖓᑕ, 

ᐊᔾᔨᐅᙱᑦᑐᓂᑦ ᐊᔪᕈᑎᓕᓐᓄᓘᓐᓃᑦ 

ᖁᕝᕕᓕᐊᕈᓐᓇᖁᓪᓗᒍᒋᑦ  

ᓈᒻᒪᑦᑎᑕᐅᒐᓱᑦᑐᒥᓂᐅᒐᓗᐊᖅ, ᐊᒻᒪᓗ 

ᐃᓚᔅᓴᕆᒍᓐᓇᖅᑕᖏᓐᓂ ᐊᑐᐃᓐᓇᕆᔭᖏᓐᓂ 

ᐊᑐᖅᑐᑎᑦ ᓴᓇᔭᐅᓐᓂᕐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᓄᓪᓗ 

ᕿᒥᕐᕈᐊᖅᑕᐅᑲᓐᓂᓪᓚᕆᒃᑲᔭᖅᑕᕋ 

ᐃᓂᔅᓴᖃᕕᐅᑎᒻᒪᑦ ᑕᐃᓐᓇ 

ᐋᖅᑭᒋᐊᖅᑕᐅᒍᓐᓇᖅᑐᓂ ᐊᓇᕐᕕᖓ ᖁᑦᑎᓂᖅᓴᒥᑦ 

ᐃᓕᓴᕕᒻᒥ.  

 

ᐅᖃᖅᑏ, ᖃᒪᓂᑦᑐᐊᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑎᑎᖅᑲᐅᓯᐊᖅᓯᒪᒻᒪᑕᒎᖅ ᑖᓐᓇᒎᖅ 

ᐱᔭᕇᖅᑕᐅᓯᒪᓕᕐᖓᑦ ᐊᒻᒪᓗ ᐊᓇᕐᕕᖓᑕ 

ᓴᓇᒋᐊᖅᑕᐅᓯᒪᓂᖏᑦ ᐱᔭᕇᖅᑕᐅᓪᓗᑎᑦ.  

 

ᐅᖃᖅᑏ, ᐅᖃᔪᒻᒥᒐᒪ ᕖᕝᕗᐊᕆᒥ, ᑖᒃᑯᐊ 

ᐋᖅᑭᒋᐊᕆᓃᑦ ᐊᖏᓪᓕᕆᐊᓂᙱᒻᒪᑕ ᐊᔅᓴᓗᐊᒻᒥᑦ 

ᐃᔅᓯᕚᕆᐊᓕᒻᒧᑦ ᐊᒻᒪᓗᑦᑕᐅ ᐃᖅᑲᓇᐃᔭᖅᑎᒧᑦ 

ᐃᑲᔪᕆᐊᕐᕕᐅᔪᓐᓇᕐᓗᓂ ᐱᕕᑭᓗᐊᓪᓚᕆᓐᓂᕐᖓᑕ 

ᖁᕝᕕᖓᓄᑦ, ᐅᐊᓴᕐᕕᖓᓄᑦᑕᐅᖅ, ᐊᒻᒪᓗ 

ᖁᑦᑕᕕᔅᓯᓂᕐᒧᑦ ᓵᖑᔪᒧᑦ.   

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᔪᖃᓛᕐᒪᖔᖅ 

ᑕᐃᒃᑯᐊ ᓈᒻᒪᓕᕐᔫᒥᑎᒐᓱᐊᕐᓗᒋᑦ ᐊᓇᕐᕕᖏᑦ, 

ᐃᓱᒪᒋᓗᒋᑦ ᐃᓕᓐᓂᐊᖅᑏᑦ 

ᐊᔅᓴᓗᐊᓕᒻᒦᒋᐊᖃᖅᐸᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒥᖓ ᑕᑯᒋᐊᖅᓯᒪᔪᑦ 

ᐊᒻᒪ ᑐᑭᓯᓯᒪᔭᒃᑯᑦ 

ᐱᔭᕇᖅᑕᐃᓐᓇᐅᓐᓂᕋᖅᑕᐅᓂᕐᖓᑕ. ᒪᓕᒐᓕᐅᖅᑎ 

ᑖᔅᓱᒥᖓ ᕿᒥᕐᕈᔭᐅᒃᑲᓐᓂᖁᔨᑉᐸᑦ 

ᕿᒥᕐᕈᑲᓐᓂᕈᓐᓇᖅᑕᕗᑦ, ᑭᓯᐊᓂᓕ ᐱᓕᕆᔨᓄᑦ 

ᓇᓗᓇᐃᖅᑐᐃᕕᐅᓚᐅᕋᒪ 

ᐱᔭᕇᖅᑕᐅᑦᑎᐊᕐᓂᕋᖅᑕᐅᓪᓗᓂ 

ᐱᓕᕆᐊᖑᓂᐊᔪᔪᑦ ᓈᒻᒪᓕᖅᑎᑕᐅᒐᓱᑦᑐᓂ 

ᐊᓇᕐᕕᐅᑉ ᐊᖏᓂᖓ. 

 

ᕿᒥᕐᕈᐊᕆᐊᒃᑲᓐᓂᕈᓐᓇᖅᑕᕗᑦ ᑖᔅᓱᒧᖓᓗ 

ᒪᓕᒐᓕᐅᖅᑎᒧᑦ ᑭᐅᒃᑲᓐᓂᕈᓐᓇᓛᖅᑐᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᙱᓪᓚᕆᑦᑐᒥᑦ ᑐᑭᓯᖃᑎᒌᑦᑎᐊᖅᓯᒪᙱᒻᒪᑕ 

ᖃᒪᓂᑦᑐᐊᕐᒦᓪᓚᕆᑦᑐᐃᑦ ᐊᒻᒪᓗ ᒥᓂᔅᑕᒧᑦ 

ᐅᖃᖃᑦᑕᖅᑐᐃᑦ.  



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5282 

 

 

 

ᐅᖃᖅᑏ, ᑐᑭᓯᓇᖅᓯᓪᓚᕆᓕᕐᖓᓂᓛᒃ 

ᖃᒪᓂᑦᑐᐊᕐᒦᑦᑐᑦ ᓈᒻᒪᖏᑦᑐᓂᑦ ᓴᓇᔭᐅᒋᐊᕐᓂᖏᑦ 

ᖃᐅᔨᒪᔪᑦ.  

 

ᑕᐃᓐᓇᓗᑦᑕᐅ ᖁᑦᑕᕕᔅᓯᕕᒃ ᕿᔫᑉ ᖄᖓᓃᑦᑐᐃᑦ 

ᐃᑦᑎᕐᕕᐅᔭᐅᑉ ᐊᓇᕐᕕᐅᑉ ᕿᑎᖓᓂ.  

ᑕᐃᒪᐃᓕᖓᔪᖅ ᑏᓰᑉᐸᒥᓂᑦ. ᐅᖃᕆᓪᓗᓯ ᑖᓐᓇ 

ᐱᔭᕇᑦᑎᐊᖅᓯᒪᓕᕐᓂᕋᖅᑐᒍᑦ ᐊᒻᒪᓗ ᒪᑐᓯᒪᓕᖅᑐᖅ 

ᐱᓕᕆᐊᖑᔪᖅ. ᐱᔭᕇᖅᑕᐅᓯᒪᓂᕋᖅᑕᐅᑦᑕᕋᓗᐊᓗ, 

ᑭᓯᐊᓂ ᐃᑦᑎᕐᕕᐅᔭᑦᑕᖃᑦᑕᕋᓗᐊᖅ ᐊᓇᕐᕕᒻᒥ 

ᕿᑎᖓᓂ.  

 

ᑕᒪᓐᓇ ᐅᔾᔨᕐᓇᖅᓯᑎᑦᑎᙱᓚᖅ ᐃᓚᓕᐅᔾᔨᓂᕐᒥᒃ 

ᐃᓕᓐᓂᐊᕕᑦᑎᓐᓂᒃ, ᑕᒪᕐᒥᑦᑎᐊᖅ ᓱᕈᓰᑦ 

ᐱᔪᓐᓇᐅᑎᖃᖅᖢᑎᒃ ᖁᐊᖅᓵᕐᓇᙱᑦᑐᒥᒃ 

ᐃᓗᐊᖅᑐᒥᒡᓗ ᐃᓂᒥᒃ. 

 

ᒥᓂᔅᑕ ᐊᖏᕈᓐᓇᖅᐹ ᑕᒪᑐᒥᖓ 

ᐱᓕᕆᐊᖃᕐᓂᐊᕐᓂᕋᕐᓗᓂ; 

ᐃᖅᑲᓇᐃᔭᖅᑎᑐᒃᑯᑑᙱᑦᑐᖅ, ᑭᓯᐊᓂ ᓇᒻᒥᓂᖅ 

ᑕᑯᓗᑎᑦ?  ᐅᓪᓗᒥ ᐊᑐᖅᑕᐅᕙᓕᖅᑐᓂᒃ, 

ᖃᕋᓴᐅᔭᒃᑯᑦ ᑲᑎᒪᔪᖃᕈᓐᓇᕐᖓᑦ, 

ᑕᐃᑯᙵᖅᑐᖃᕐᓗᓂ ᐊᔾᔨᓕᐅᕈᑎᒥᒃ 

ᑕᑯᔭᖅᑐᖅᑐᖃᕐᓗᓂ ᑕᑯᔅᓴᕈᖅᑎᑕᐅᓗᑎ 

ᒫᓐᓇᐅᔪᒥᒃ ᓴᖅᑭᔮᖅᑐᒥᒃ. 

 

ᑖᓐᓇ ᐱᔭᕇᖅᑕᐅᓯᒪᙱᑦᑐᖅ ᐱᓕᕆᐊᒃᓴᖅ. ᒥᓂᔅᑕ 

ᐊᖏᕈᓐᓇᖅᐹ ᐃᒻᒥᓂᒃ ᕿᒥᕐᕈᓂᐊᕐᓂᕋᕐᓗᓂ? 

ᖃᖓᑕᒋᐊᖃᙱᒻᒪᕆᑦᑐᖅ ᑕᐃᑯᖓ. ᐅᓪᓗᒥ 

ᓄᑖᖑᖅᐸᓪᓕᐊᔪᓄᑦ, ᑕᑯᔪᓐᓇᖅᑕᖓ ᖃᕋᓴᐅᔭᒃᑯᑦ. 

ᑭᐅᔭᐅᔪᒪᒐᓗᐊᖅᑐᖓ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅ ᒪᓕᒐᓕᐅᖅᑎᐅᖃᑎᒐ 

ᑕᐃᒪᐃᓕᒻᒪᑦ. ᑕᒪᓐᓇ ᐊᖏᕈᓐᓇᑦᑎᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 866 - 6(2): ᓯᓚᑦᑐᖅᓴᕐᕖᑦ 

ᓯᓚᑦᑐᖅᓴᕐᕕᔾᔪᐊᓪᓗ ᐃᓕᑕᕆᔭᐅᓯᒪᔪᑦ 

ᑎᑎᕋᖅᑕᐅᓯᒪᓂᖏᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᒧᑦ ᑲᒪᔨᐅᔪᒧᑦ 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ ᐱᔾᔪᑎᖃᕐᓗᓂ 

ᑭᐅᔾᔪᑕᐅᓚᐅᖅᑐᒥᑦ ᕿᑎᖅᑰᑕᐅᑎᓪᓗᒍ 

ᐃᓕᓴᕆᔭᐅᔾᔪᑎᑖᖅᑎᖅᑎᓂᖅ 

ᐃᓕᓐᓂᐊᖅᑎᑦᑎᕕᐅᔪᓂᒃ 

ᐊᑐᐃᓐᓇᐅᑎᑦᑎᒍᓐᓇᖅᑐᓄᑦ ᐊᑎᓕᐅᖅᑕᐅᓯᒪᔪᑦ 

ᐃᓕᓐᓂᐊᕐᓂᕐᒧᑦ ᑮᓇᐅᔭᓂᒃ ᐊᑐᙱᓐᓂᖅᓴᐅᓂᕐᒧᑦ 

ᐸᕐᓇᐅᑎᑦ.  

 

ᐅᖃᖅᑏ, ᑕᐃᑲᓂ ᑭᐅᔾᔪᑎᖓᓂ, ᑕᒪᒃᑯᐊ 

ᖁᑦᑎᓂᖅᓴᒥᑦ ᓯᓚᑦᑐᓴᕐᕖᑦ ᐃᓕᓴᔪᐃᑦ ᐊᑎᖏᑦ 

ᑎᑎᕋᖅᑕᐅᖃᑦᑕᓂᐊᕐᖓᑕ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐃᓕᓐᓂᐊᕈᓐᓇᖅᑐᓄᑦ 

ᑲᓇᑕᓕᒫᒥ ᐊᑎᖃᖃᑕᐅᓂᐊᕐᖓᑕ.  

 

ᐅᖃᖅᑏ, ᑭᐅᔾᔪᑎᖓᓂ ᐅᖃᖅᓯᒪᒻᒪᑦ 

ᐅᖃᖃᑎᖃᕐᓂᖅ ᓯᕗᕙᓯᓐᓂᖅᓴᒥᒃ 

ᐃᓕᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐊᒻᒪᓗ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ 

ᑲᓇᑕᒥ ᐊᒻᒪᓗ ᑲᓇᑕᒥ ᐃᓕᓐᓂᐊᖅᑎᓄᑦ 

ᑮᓇᐅᔭᑎᒍᑦ ᐃᑲᔫᑎᑎᒍᑦ ᐱᓕᕆᐊᖅ ᓴᖅᑮᓯᒪᔪᖅ 

ᐊᑐᓕᖁᔨᔾᔪᑎᒥᒃ ᑖᒃᑯᐊ ᓄᓇᕗᒻᒥ 

ᓯᓚᑦᑐᕐᓴᖅᕕᒃᑯᑦ ᐃᓕᔭᐅᓗᑎᒃ 

ᓇᓗᓇᐃᖅᑕᐅᓯᒪᔪᒧᑦ ᑎᑎᕋᖅᑕᐅᓯᒪᔪᒧᑦ 

ᐊᕕᑦᑐᖅᓯᒪᔪᒧᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᒧᑦ ᐃᓚᐅᖃᑦᑕᖅᑐᓄᑦ ᑲᓇᑕᒥ 

ᐃᓕᓐᓂᐊᖅᑎᓄᑦ ᐊᑐᖅᑐᐊᑎᑦᑎᓂᒃᑯᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ ᑕᒪᓐᓇ 

ᐱᔭᕇᖅᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᑲᑎᒪᔨᐅᖃᑎᕗᑦ ᑖᔅᓱᒥᖓ ᐅᖃᐅᓯᖃᐃᓐᓇᖅᐸᒻᒪᑦ. 

(ᑐᓵᔨᑎᒎᓕᖅᑐᖅ) ᑕᒪᓐᓇ ᓇᓗᓇᐃᖅᐸᕗᑦ 

ᓯᓚᑦᑐᓴᕐᕕᒻᒧᑦ. ᐊᐱᖅᑯᑎᖏᑦ 

ᐱᒋᐊᖅᑎᑦᑎᓚᐅᖅᐳᑦ ᐅᓄᖅᑐᓂᒃ 

ᐅᖃᐅᓯᖃᖅᖢᑎᒃ ᓯᓚᑦᑐᖅᓴᕐᕕᖕᒧᑦ ᑖᔅᓱᒥᖓ 

ᑐᑭᓯᐅᒪᖁᓪᓗᒋᑦ ᖃᓄᐃᓕᖓᓂᖓᓂᒃ ᐊᒻᒪ 

ᐋᖅᑭᒋᐊᕈᑎᒃᓴᓂᒃ ᕿᓂᖅᖢᑎᒃ. 

ᐊᑭᓕᐅᑎᑦ ᐃᓕᓐᓂᐊᕐᕕᖕᒥ ᐊᑭᓕᖅᓱᕆᐊᓕᖕᓄᑦ 

ᐊᑭᓕᖅᑕᐅᔪᓐᓇᖅᓯᕗᑦ ᐊᑎᓕᐅᖅᑕᐅᓯᒪᔪᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓂᒃ 

ᐊᑐᙱᓐᓂᖅᓴᐅᓂᕐᒧᑦ ᐸᕐᓇᐅᑎᓄᑦ. 

(ᑐᓵᔨᑎᒎᕈᓐᓃᖅᑐᖅ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᑦᑎᐊᖏᓐᓇᒪ ᑭᐅᔾᔪᑎᖓᓂᒃ. ᑭᐅᔾᔪᑎᖓᓂ 

ᐅᖃᖅᓯᒪᖕᒪᑦ: "ᓇᓗᓇᐃᕈᓐᓇᖅᑕᕋ ᓯᓚᑦᑐᖅᓴᕐᕕᒃ 

ᐅᖃᖃᑎᖃᖅᐸᓪᓕᐊᓕᕐᓂᖏᓐᓂᒃ 

ᓯᓚᑦᑐᖅᓴᕐᕕᒡᔪᐊᒥ ᐱᓕᕆᖃᑎᖏᓐᓂᒃ, 

ᓂᐅᕙᓐᓛᓐᒥ ᐊᒻᒪ ᓛᐸᑐᐊᒥ ᓯᓚᑦᑐᖅᓴᕐᕕᔾᔪᐊᕐᒥ, 

ᐃᓕᔭᐅᖁᓪᓗᒍ ᑎᒃᑯᐊᖅᑕᐅᓯᒪᔪᓄᑦ 

ᑎᑎᕋᖅᓯᒪᔪᓄᑦ", ᐊᒻᒪᓗ ᐅᖃᐅᓯᐅᓚᐅᖅᖢᓂ 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐋᓪᐴᑕᒥᙶᓚᐅᕐᓂᖓᓂᒃ 

2018-ᒥ. 

 

ᓯᕗᓪᓕᕐᒥ, ᓇᓗᓇᐃᖅᓯᕕᐅᔪᒪᔪᖓ, ᐊᖓᔪᖅᑳ 

ᐅᖃᖃᑖᕐᒪᑦ, ᐃᓕᓐᓂᐊᖅᑏᑦ ᐱᔪᓐᓇᕐᒪᑕ 

ᐃᓕᓐᓂᐊᖅᓯᒪᔭᒥᓂᒃ ᐊᑐᓐᖏᓂᖅᓴᐅᓂᕐᒧᑦ 

ᐸᕐᓇᒍᑎᓂᒃ ᒫᓐᓇᐅᔪᖅ, ᐊᒻᒪᓗ ᑕᒪᓐᓇ 

ᐊᑐᐃᓐᓇᐅᕙ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ 

ᐃᓕᓐᓂᐊᕐᕈᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑖᓐᓇ.  

 

(ᑐᓵᔨᑎᒎᓕᖅᑐᖅ) ᐄ, ᑖᒃᑯᐊ ᐅᖃᖃᑎᒌᓐᓂᐅᔪᑦ 

ᐱᔭᕇᖅᑕᐅᓯᒪᓕᖅᑐᑦ ᑕᐃᒪᖓᓂᒃ 

ᐅᑎᓚᐅᖅᑎᓪᓗᒋᑦ ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ, 

ᓇᓗᓇᐃᓪᓚᕆᙱᒻᒪᑦ ᑕᒪᒃᑯᐊ ᐱᓕᕆᐊᖑᔪᓕᒫᑦ 

ᐊᑐᐃᓐᓇᐅᓂᖏᓐᓂᒃ. ᑭᓯᐊᓂ ᑭᐅᔾᔪᑎᖓᓂ, 

ᐅᖃᖅᑏ, ᐅᖃᖅᓯᒪᒻᒪᑦ ᒪᕐᕉᒻᒪᑎᒃ ᐊᑐᕈᓐᓇᖅᑕᕗᑦ 

ᑎᑎᕋᖅᓯᒪᔪᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. 

ᐊᑐᖅᑕᐅᒐᔪᓛᖑᔪᖅ ᑲᓇᑕᒥ ᐊᕕᑦᑐᖅᓯᒪᔪᓂᑦ 

ᐅᑭᐅᖅᑕᖅᑐᒥᓪᓘᓐᓃᑦ ᐃᓕᓐᓂᐊᖅᑎᓂᑦ 

ᐃᓚᐅᔪᓂᑦ ᑲᓇᑕᒥ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 

ᐃᑲᔫᑎᓂᑦ ᐅᕝᕙᓘᓐᓃᑦ ᑲᓇᑕᒥ ᐃᓕᓐᓂᐊᖅᑎᓄᑦ 

ᐊᑐᖅᑐᐊᕈᑎᓂᑦ ᓄᓇᕗᒻᒥ ᓯᓚᑦᑐᓴᕐᕕᒻᒦᑦᑐᓂᑦ. 

ᐅᖃᖅᓯᒪᔪᖅ ᑭᐅᔾᔪᑎᒥ ᓄᓇᕗᑦ ᓴᙱᔪᒥᑦ 

ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᓂᕐᒧᑦ 

ᐊᑐᖅᑕᐅᖃᑦᑕᖅᑐᓂᑦ ᓄᓇᕗᒻᒥᐅᓄᑦ. ᑕᐃᒃᑯᐊ 

ᐃᓕᓴᖅᑏᑦ ᐃᓕᔭᐅᖃᓯᐅᔾᔭᐅᓗᑎᒃ ᐅᕝᕙᓘᓐᓃᑦ 

ᐊᑐᖅᑐᐊᕐᓗᑎᒃ ᑕᐃᒃᑯᐊ ᓯᓚᑦᑐᖅᓴᕕᒻᒥ 

ᐃᓕᓐᓂᐊᑐᑦ. 

 

ᐊᒻᒪᓗ ᐃᒪᓐᓇ ᑭᐅᓯᒪᓪᓗᓂ, ᐃᓕᓴᖅᑏᑦ ᐃᑲᔫᓯᓂᑦ 

ᐱᑕᖃᐅᑦᑎᐊᕐᒪᑕ. ᓯᓚᑦᑐᖅᓴᕐᕕᒃᑯᑦ 

ᐊᑐᖅᑐᐊᕈᑎᓂᑦ ᐱᓇᔪᒃᓯᒪᙱᑦᑐᑦ.  

 

ᐄ, ᐃᓕᓴᖅᑏᑦ ᓇᖕᒥᓂᖅ. ᐊᕐᕌᒍᑕᒫᑦ 

ᐅᖃᔾᔭᐅᖃᑦᑕᕋᑦᑕ ᑮᓇᐅᔭᖅᑎᒍᑦ 

ᐊᑦᓱᕉᓴᐃᓐᓇᐅᔭᕐᒪᑕ ᐃᓕᓴᖅᑏᑦ. ᐊᒻᒪᓗ 

ᑭᖑᕙᖅᐸᒃᖢᑎᒃ ᑕᒪᒃᑯᐊ 

ᐊᑭᓕᐅᑎᒋᔭᐅᑎᒋᔭᐅᔭᕆᐊᓕᐅᒐᓗᐊᑦ.  

 

ᖃᐅᔨᒪᓪᓗᖓ ᐅᓄᖅᑐᑦ ᓱᓕ ᑮᓇᐅᔭᖅᑐᕈᑎᓂᑦ 

ᐊᑭᓕᖅᓱᐃᕌᓂᒍᓐᓇᖃᑦᑕᖏᒻᒪᑕ 

ᐃᓕᓐᓂᐊᕋᓱᑦᑎᓪᓗᒋᑦ ᐃᓕᓐᓂᐊᕐᕕᐊᓗᓐᓂ, 

ᐅᕝᕙᓘᓐᓃᑦ ᓯᓚᑦᑐᓴᕐᕕᓐᓂ. 

 

ᐅᓇ ᑭᖑᓪᓕᖅᐹᕆᓗᒍ, ᓄᓇᕗᑦ ᖃᓄᐃᒻᒪᑦ 

ᓇᓗᓇᐃᒃᑯᑕᖅᑖᕈᓐᓇᖏᓚᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᓚᑦᑐᖅᓴᕐᕕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᓄᑕᕋᖅ. 

 

ᐊᖓᔪᖅᑳ ᑭᐊᕆᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪ ᖁᔭᓐᓇᒦᒃ, ᐊᐱᕆᒻᒪᑦ. ᑭᖑᓂᐊᓄᑦ 

ᐅᑎᓚᐅᑲᒡᓗᖓ. (ᑐᓵᔨᑎᒍᑦ) ᑖᒃᑯᐊ 

ᓇᓗᓇᐃᖅᑕᐅᓯᒪᔪᓃᑦᑐᑦ ᐃᓘᓐᓇᖏᑦ 

ᐃᓕᓐᓂᐊᕈᑎᒃᓴᓕᐊᕆᔭᐅᔪᑦ. (ᑐᓵᔨᑎᒎᖏᑦᑐᖅ) 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᖓ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 867 - 6(2): ᖃᓄᐃᓕᖓᓂᖓ 

ᑲᑐᔾᔨᖃᑎᒌᖑᔪᑦ ᐋᔩᖃᑎᒌᓐᓂᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᑕᐅᓯᐊᕐᓇᖓ ᐊᐱᖅᓱᕈᓐᓇᕋᒪ. ᑖᓐᓇ ᓄᓇᕗᑦ 

ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᓂᑦ ᑖᓐᓇ 

ᑲᒪᔨᐅᖃᑦᑕᕐᒪᑦ, ᐃᓕᓴᐃᔩᓪᓗ ᑲᑐᔾᔨᖃᑎᒌᖏᓐᓄᑦ.  

 

ᒥᓂᔅᑕ ᖃᐅᔨᒪᑦᑎᐊᖅᑰᖅᑐᖅ, ᒫᓐᓇ ᑕᐃᒃᑯᐊ 

ᓄᓇᕗᑦᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

2022ᒥ ᐊᑎᓕᐅᖅᑕᐅᓚᐅᖅᓯᒪᔪᖅ 2024ᒥᓗ 

ᐃᓱᓕᓐᓂᐊᖅᖢᓂ, ᑎᓴᒪᑦ ᑕᖅᑮᑦ ᐊᒡᒋᖅᑐᓂ.  

 

ᐅᑭᐊᒃᓵᖅ ᑖᓐᓇ ᐊᐱᒋᖅᑯᑎᒋᑎᓪᓗᒍ, ᓄᑖᓂᒎᖅ 

ᐱᑕᖃᖏᒻᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ 

ᑲᑐᔾᔨᖃᑎᒌᑦ, ᒐᕙᒪᒃᑯᓪᓗ ᐊᖏᕈᑎ 

ᐋᔩᖃᑎᒌᓐᓂᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᑕᐃᕕᑎ ᐊᑭᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐋᔩᖃᑎᒌᓐᓂᖅᑕᖃᖏᑦᑐᒍᑦ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍ 

ᐊᓂᒍᖅᑐᓂ ᓄᓇᕗᒻᒥ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᒥᑦ ᓴᖅᑭᑦᑎᓯᒪᔪᒍᑦ ᐊᒻᒪᓗ ᑕᐃᒃᑯᐊ 

ᒫᓃᖏᒃᑲᓗᐊᖅᖢᑎᒃ ᐃᖅᑲᓇᐃᔭᖅᑏᑦ ᐊᑐᐊᒐᖓᑦ. 

 

ᑲᑐᔾᔨᖃᑎᒌᑦ ᖃᓄᐃᓕᖓᕙᑦ ᑖᒃᑯᐊ ᓄᑖᑦ 

ᐱᔾᔪᑎᒋᓪᓗᒋᑦ, ᐊᒻᒪᓗ ᐊᑐᐊᒐᑦ 

ᐋᔩᕈᑎᒋᔭᐅᖃᑕᐅᓂᐊᖅᐹᑦ ᒫᓐᓇ ᐋᔨᖃᑎᒌᓐᓂᕐᒥᑦ 

ᐊᑐᕐᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᑕᐃᕕᑎ ᐊᑭᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐊᒃᓱᕉᓴᖅᖢᑎᒃ ᐱᓕᕆᖃᑎᖃᖅᑐᑦ ᑲᑐᔾᔨᖃᑎᒌᓂᑦ, 

ᑭᓱᓂᑦ ᓄᑖᓂᑦ ᓴᖅᑭᖅᑐᖃᕐᓂᐊᖅᑎᓪᓗᒍ, 

ᐊᑦᑐᖅᑕᐅᓂᐊᖅᑎᓪᓗᒋᓪᓗ ᐃᖅᑲᓇᐃᔭᖅᑏᑦ. 

 

ᐃᖅᑲᓇᐃᔭᖃᑎᒌᑦᑎᐊᖅᑐᒍᑦ, ᐊᒻᒪᓗ ᑕᐃᒃᑯᐊ 

ᑕᐃᒪᐃᑦᑐᑦ ᑲᑎᒪᓃᑦ ᐊᑐᖃᑦᑕᖅᑕᕗᑦ 

ᑲᔪᓰᓐᓇᕐᓂᐊᖅᖢᑎᒡᓗ.  

 

ᑕᐃᒪ ᐋᔩᖃᑎᒌᓐᓂᒃᑰᕈᑎᒋᔭᐅᔭᕆᐊᖃᖅᐸᑕ 

ᑖᒃᑯᓄᖓ ᐊᖏᖃᑎᒌᒐᓱᑦᑐᓄᑦ, 

ᑕᐃᒪᓐᓇᐅᔪᓐᓇᖅᑐᑦ. ᐊᒻᒪᓗ ᐊᑏ, 

ᐅᖃᐅᓯᕆᔭᐅᖏᓐᓇᕐᓕᑦ ᑖᒃᑯᐊ 

ᐋᖅᑭᑦᓯᕙᓪᓕᐊᑎᓪᓗᑕ ᓄᑖᓂᑦ 

ᐱᓕᕆᐊᖑᖅᑎᑕᐅᓯᒪᔪᓄᑦ ᐊᑐᓪᓚᕆᑦᑐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᙱᓚᖓ ᓱᓕ. ᑕᐃᒃᑯᐊ ᑲᑐᔾᔨᖃᑎᒌᑦ ᓄᑖᓂᑦ 

ᓴᖅᑭᖅᑎᓚᐅᕐᒪᖔᑦ ᑖᒃᑯᐊ ᐊᑐᐊᒑᒃ ᐱᔾᔪᑎᒋᓪᓗᒍ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᐋᓐᓂᖅᑐᓄᑦ 

ᑐᖁᔪᓄᓪᓘᓐᓃᑦ ᐃᖅᑲᐅᒪᓂᖃᓚᐅᕋᑦᑕ. 

ᐱᖃᑎᒋᓚᐅᖅᖢᒋᓪᓗ ᑕᐃᒃᑯᐊ ᐃᓚᖓᖅᑐᕕᓃᑦ 

ᐱᕐᓗᐊᕿᓂᒃᑯᑦ ᑐᖁᓂᒃᑯᓪᓘᓐᓃᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ.  

 

ᑕᐃᓐᓇ ᐃᖅᑲᓇᐃᔭᖅᑎ ᐊᑦᑕᓇᔾᔭᐃᖅᓯᒪᓂᖏᓐᓄᑦ 

ᑲᒥᓴᖏᓐᓄᑦ ᐱᓪᓗᒋᑦ. 

 

ᑖᒃᑯᐊ ᒥᓂᔅᑕ ᒪᕐᕉᒃ ᖃᓄᖅ ᐅᓂᒃᑲᐅᓯᖃᕈᓐᓇᖅᐸ 

ᓄᑖᓂᑦ ᐱᑕᖃᕐᓂᐊᕐᒪᖔᑦ, 

ᑲᑐᔾᔨᖃᑎᒌᓐᓂᒃᑰᖃᑎᒋᒻᒪᖔᖏᑦ ᑕᐃᒃᑯᐊ 

ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᓄᑦ, ᐃᓕᓴᐃᔨᓄᓪᓗ 

ᑕᐃᒃᑯᐊᓗ ᑲᒥᓴᐃᑦ 

ᓇᓗᓇᐃᖅᑕᐅᑲᓐᓂᕈᓐᓇᕐᓂᐊᕐᒪᑕ ᑕᐃᒃᑯᐊ 

ᐊᑦᑕᓇᑦᑕᔾᔭᐃᖅᓯᒪᓂᕐᒧᑦ ᑐᕌᖓᔪᑦ 

ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑐ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᑭᐅᑦᑎᐊᕋᓱᒋᖅᑲᐅᒐᓗᐊᖅᑐᖓ. ᒫᓐᓇ 

ᐅᖃᒡᓚᖃᑎᒌᑦᑐᑦ ᑕᐃᒃᑯᐊ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᑎᕗᑦ. ᐊᒻᒪᓗ ᐱᔭᕆᐊᖃᖅᐸᑕ 

ᐃᓚᖃᓯᐅᔾᔭᐅᓂᐊᖅᑐᖅ ᐋᔩᕈᑎᒋᔭᐅᖃᑕᐅᓗᑎᒃ.  

 

ᐊᑦᑕᓇᔾᔭᐃᖅᓯᒪᓂᖅ ᐱᔾᔪᑎᒋᓪᓗᒍ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᖁᔭᓐᓇᒦᕈᒪᔭᕋ ᑖᓐᓇ 

ᒪᓕᒐᓕᐅᖅᑎ ᐃᓚᒋᔭᐅᖃᑕᐅᓚᐅᕐᒪᑦ. 

ᐅᓄᖃᓪᓚᑦᑐᓪᓗ ᐅᐸᒃᓯᒪᓚᐅᖅᖢᑎᒃ 

ᐃᖅᑲᐅᒪᓂᖃᖅᑎᓪᓗᑕ ᑕᐃᒃᑯᓂᖓ, ᑕᐃᒃᑯᐊ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5285 

 

 

ᐃᖅᑲᐅᒪᔭᐅᑎᓪᓗᒋᑦ. ᐊᑕᐅᓯᕐᓘᓐᓃᑦ 

ᐃᓅᔪᓐᓃᖅᐸᑦ ᐃᓚᙵᓪᓗᐊᖅᐳᒍᑦ. 

ᐃᖅᑲᓇᐃᔭᖅᑎᕗᑦ ᑕᐃᒪᖓᓕᒫᖅ 

ᐊᑦᑕᓇᔾᔭᐃᖅᓯᒪᓂᕐᒥᑦ ᐱᓕᕆᐊᖃᐃᓐᓇᐅᔭᖅᑐᑦ 

ᐃᖅᑲᓇᐃᔭᕐᕕᓐᓂ.  

 

ᑭᓱᓂᑦ ᓇᓗᓇᐃᖅᑕᐅᓯᒪᔪᓂᑦ ᐱᑕᖃᖏᑉᐸᑦ, 

ᐅᕝᕙᓘᓐᓃᑦ ᒪᓕᒐᕐᔪᐊᕐᒥᑦ ᐊᓯᔾᔨᕆᐊᖃᕐᓂᐊᕈᑦᑕ, 

ᑕᐃᒃᑯᐊ ᑲᒪᒋᔭᐅᓇᔭᖅᑐᑦ ᑭᓱᓪᓗ 

ᐊᓯᔾᔨᕆᐊᖃᕐᒪᖔᖏᑦ ᓇᓗᓇᐃᖅᓯᓪᓗᑎᒃ. 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᒫᓐᓇ ᐅᖃᓕᒫᒐᐃᑦ 

ᑕᐃᒃᑯᐊ ᐋᖅᑭᑦᓱᖅᑕᐅᑲᓐᓂᖅᑐᑦ ᐅᓗᖅᑐᑲᓪᓚᓐᓂᑦ 

ᑕᐃᒃᑯᐊ ᐊᑐᓂᑦ ᕿᒥᕐᕈᓇᑦᑕᕗᑦ, 

ᓄᑖᖑᕆᐊᕆᐊᖃᕐᒪᑕ. ᐊᑦᑕᓇᔾᔭᐃᖅᓯᒪᓂᕐᒧᑦ 

ᑐᕌᖓᔪᑦ, ᑕᐃᒃᑯᐊ ᓯᕗᓪᓕᐅᑎᓯᒪᒐᑦᑎᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 868 - 6(2): ᖃᓄᐃᓕᖓᓕᕐᓂᖏᑦ 

ᑐᒃᑐᐃᑦ ᐊᒥᓲᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᓇ 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᒐᒃᑯ ᐅᓪᓗᒥ 

ᐅᖃᐅᓯᕆᖅᑲᐅᔭᖓ. ᑐᒃᑐᑦ ᓈᓴᖅᑕᐅᓂᐊᕐᓂᖏᑦ 

ᕿᑭᖅᑖᓘ ᓂᒋᐊᓄᑦ. ᑐᒃᑐᑦ 

ᐅᓄᖅᑐᑲᓪᓚᐅᒻᒪᑕᐃᒃᑯᐊ ᐅᓄᕈᓐᓃᖅᐸᓪᓕᐊᔪᑦ 

ᓄᓇᕗᒻᒥ, ᐊᒻᒪᓗ ᑕᐃᒃᑯᐊ 

ᑭᓪᓕᓕᐅᖅᑕᐅᓯᒪᓪᓗᑎᒃ. 

 

ᐅᕙᓂ 2014ᒥ ᓈᓴᖅᑕᐅᑎᓪᓗᒋᑦ, 

4,600ᖑᓂᕋᖅᑕᐅᓚᐅᖅᑐᑦ ᑐᒃᑐᑦ ᕿᑭᖅᑖᓗᒻᒥ, 

ᑲᑎᓕᒫᖅᖢᒋᓪᓗ 250 ᐊᖑᓴᓪᓗᐃᑦ 

ᐱᔭᐅᔪᓐᓇᖅᖢᑎᒃ 5.4 ᐳᓴᖑᓪᓗᑎᒃ ᑖᒃᑯᐊ 

ᑐᒃᑐᓕᒫᑦ ᑕᑯᓐᓇᕐᓗᒋᑦ.  

 

2020ᒥ, ᑖᓪᕕᑦ ᔫᓂᐊᓐ ᑐᒃᑐᖏᑦ 

3,800ᖑᓚᐅᖅᑐᑦ, ᑐᒃᑐᑕᐅᔪᓐᓇᑐᓪᓗ 1 

ᐳᓴᖏᓐᓃᑎᑕᐅᓪᓗᑎᒃ. ᑲᓇᓐᓇᖅᐸᓯᐊᓂ ᑐᒃᑐᑦ 

2021ᒥ, ᑲᑎᓕᒫᖅᖢᒋᑦ 

23,200ᖑᓂᕋᖅᑕᐅᓚᐅᖅᑐᑦ ᑐᒃᑐᑕᐅᔪᓐᓇᖅᑐᑦ, 

170ᖏᓐᓃᖅᖢᑎᒃ ᑕᒫᓂ 1 ᐳᓴᓐᑎᓕᖏᓐᓂ. 

 

ᒥᓂᔅᑕᐅ ᐅᖃᐅᓯᖏᓐᓂ 2024-2025, 

ᑐᒃᑐᑕᐅᔪᓐᓇᖅᑐᑦ 450ᖑᓚᐅᖅᑐᑦ. ᑖᓐᓇ ᖃᑦᓯᐅᕙ 

ᐳᓴᓐᑎᖏᑦ ᑐᒃᑐᑦ ᑕᒪᕐᒥᑦ ᑕᑯᓐᓇᕐᓗᒋᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ 

ᒪᓕᒐᓕᐅᖅᑎ, ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕᓗᖓ 

ᓈᓴᐅᑎᓕᕆᔨᐅᙱᑐᕐᔪᐊᒻᒪᕆᐊᓘᒐᒪ. ᑭᓯᐊᓂ 

ᑖᒃᑯᐊ ᐳᓴᓐᑎᖏᑦ ᑕᑯᓐᓇᕐᓗᒋᑦ ᑐᒃᑐᑕᐅᔪᓐᓇᖅᑐᑦ 

ᕿᑭᖅᑖᓗᒻᒥ, ᕿᑭᖅᑖᓗᒻᒧᑦ. ᐅᖃᖅᑏ, ᑖᓐᓇ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᖃᑦᓯᐅᒻᒪᖔᑕ 

ᐳᓴᓐᑎᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᓇᓗᓇᐃᖅᓯᓂᐊᓕᕐᒥᒍᓂ 

ᓇᓗᓇᐃᕈᓐᓇᕆᕙᐅᒃ ᖃᓯᐅᒋᐊᖃᕐᒪᖔᖅ 

ᐳᓴᓐᑎᖓ ᑐᒃᑐᑦ ᐱᔾᔪᑎᒋᓪᓗᒋᑦ. 

ᓇᓗᓇᐃᖅᓯᔪᓐᓇᖅᐸ, ᐋᖅᑭᑦᓯᒪᕙ ᑖᓐᓇ 

ᐳᓴᓐᑎᖓ? ᑕᒪᓐᓇ ᓇᓗᓇᐃᕐᓂᐊᕆᕙᐅᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᐃᒪᓐᓇᐅᔪᓐᓇᖅᑐᖓ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᖃᑦᓯᐅᒻᒪᖔᖅ ᐳᓴᓐᑎᖓ 

ᐋᖅᑭᑦᑕᐅᓯᒪᒻᒪᖔᑦ ᑐᒃᑐᑕᐅᔪᓐᓇᖅᑐᑦ. ᑕᐃᒃᑯᐊ 

ᐱᓯᒪᓕᕈᒃᑭᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᓴᖅᑭᓛᖅᑕᒃᑲ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᓄᓇᕗᒻᒥᐅᑕᐃᑦ 

ᑐᓴᐅᒪᑎᑕᐅᑦᑎᐊᕆᐊᓖᑦ ᖃᓄᖅᑐᖅ ᑐᒃᑐᑦ 

ᐱᔭᐅᔪᓐᓇᖅᑐᑦ ᐋᖅᑭᑕᐅᖃᑦᑕᕐᒪᖔᖏᑦ, 

ᓂᕿᒋᒻᒪᔾᔪᒃ. ᕿᑭᑦᑖᓘᑉ ᑐᒃᑐᖏᑦ 

ᓈᓴᖅᑕᐅᓚᐅᖏᖦᖢᑎᒃ 50ᓂᑦ ᐃᓚᔭᐅᕙᑦᑐᑦ 

ᐊᕐᕌᒎᑕᒫᑦ, ᓇᓕᖅᑯᑕᖅᑕᐅᓯᒪᖏᖦᖢᑎᒡᓘᓐᓃᑦ 

ᑕᐃᒃᑯᐊ ᓈᓴᖅᑕᐅᓯᒪᓂᖏᑦ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒪ ᒥᑦᓵᓄᑦ 

ᐅᓂᒃᑳᖃᑦᑕᖅᐸ ᐊᒻᒪᓘᓐᓃᑦ ᑐᒃᑐᑕᐅᔪᓐᓇᖅᑐᑦ 

ᐊᓯᖏᓐᓂᑦ ᐊᕕᑦᑐᖅᓯᒪᔪᓂ ᑐᒃᑐᑕᐅᔪᓐᓇᖅᑐᑦ 

ᐊᖏᓪᓕᒋᐊᖅᑕᐅᓂᐊᖅᐸ, ᓲᕐᓗ ᑐᒃᑐᕙᐃᑦ ᐊᒻᒪᓗ 

ᓴᓪᓖᑦ ᑐᒃᑐᖏᑦ ᐅᓄᖅᓯᑎᑕᐅᒃᑲᓐᓂᕐᓂᐊᖅᐹᑦ 

ᑕᐃᒃᑯᐊ ᑐᒃᑐᑕᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑐ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᖢᒍ ᑖᓐᓇ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᒻᒪᒋᑦ. ᑕᐃᒃᑯᐊ 

ᑲᓇᓐᓇᖅᐸᓯᒦᑦᑐᑦ ᑐᒃᑐᖏᑦ, ᒫᓐᓇᕈᓘᓚᐅᖅᑐᖅ 

ᓈᓴᖅᑕᐅᕌᓂᓚᐅᕐᒪᑕ. ᐊᒻᒪᓗ ᒪᕐᕈᐊᑎᓪᓗᐊᖅ 

ᐅᓄᖅᓯᒋᐊᖅᑕᐅᔪᑦ ᑐᒃᑐᑕᐅᔪᓐᓇᖅᑐᑦ.  

 

ᒥᓂᔅᑕᕆᔭᐅᓪᓗᖓ, ᐃᓱᒪᓕᐅᖅᑎᒋᔭᐅᖃᑦᑕᖅᑐᖓ 

ᑕᐃᒃᑯᐊ ᑐᒃᑐᑕᐅᔪᓐᓇᖅᑐᑦ 

ᐅᓄᖅᓯᒋᐊᖅᑕᐅᓂᐊᕐᒪᖔᖏᑦ.  

ᐊᒻᒪᓗ ᐊᓯᓕᒫᖏᑦ ᑕᐃᒃᑯᐊ ᑐᒃᑐᑦ 

ᐅᓄᖅᓯᒋᐊᖅᑕᐅᓂᐊᖅᐸᑕ ᑐᒃᑐᑕᐅᔪᓐᓇᖅᑐᑦ, 

ᓇᓕᖅᑯᑕᖅᑕᐅᓯᒪᔪᑦ ᓈᓴᖅᑕᐅᓯᒪᓂᖏᑕ 

ᐅᓄᕐᓂᖏᑦ ᒪᓕᑦᑕᐅᖃᑦᑕᖅᑐᑦ. ᑕᒪᒃᑯᐊ 

ᐱᓯᒪᓕᕈᒃᑭᑦ ᒪᓕᒐᓕᐅᖅᑎᒧᑦ ᐊᔾᔨᖏᓐᓂᑦ 

ᑐᓂᓯᓂᐊᖅᐳᖓ, ᐊᒻᒪᓗ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ, 

ᐊᐱᖅᓱᕐᓇᖅ ᐃᓱᓕᒪᑦ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᒋᐊᕈᒪᓪᓗᒍ 

ᑐᒃᓯᕋᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐅᐃᒍᔭᐅᖁᓪᓗᒍ ᐊᐱᖅᓱᕐᓇᐅᔪᖅ. 

ᐋᒡᒑᖅᑐᖃᖅᐸ?  

 

ᐃᓚᖓᑦ ᒪᓕᒐᓕᐅᖅᑎ: ᐋᒡᒐ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᕐᒪᑦ. 

ᑲᑎᒪᔾᔪᑎᑦᑎᓐᓄᑦ ᑎᑎᕋᖅᓯᓚᑦ ᐊᐱᖅᑯᑎᑦ. 8. 

ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ. 9. ᑎᑎᖅᑲᑎᒍᑦ 

ᑭᐅᔾᔪᑏᓪᓗ ᒪᑐᐃᕈᑎᐅᓯᒪᔪᒧᑦ. 10. 

ᐊᑎᓕᐅᖅᑕᐅᓯᒪᔪᑦ. 11. ᑭᐅᔾᔪᑎ 

ᐊᑎᓕᐅᖅᑕᐅᓯᒪᔪᓂᒃ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᑐᐃᓐᓇᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᐃᓕᑕᕆᓗᒍ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 028 - 6(2): ᐅᓂᒃᑳᖅ 

ᕿᒥᕐᕈᐊᖅᑕᐅᓂᖓᓄᑦ 2022-23-ᒥ 

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᓴᕕᑲᑖᖅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᑖᒃᑯᐊ 

ᐅᓂᒃᑳᖏᑦ ᓴᖅᑭᕈᒪᓪᓗᒋᑦ ᐊᐅᓚᓂᖏᑕ ᒐᕙᒪᒃᑯᑦ 

ᑮᓇᐅᔭᖅᑑᑎᖏᓐᓄᑦ 2022-2023 

ᐊᕐᕌᒍᑕᒫᖅᓯᐅᑎᒋᔭᖏᑦ. ᐅᖃᖅᑎᓯᔩ, ᑲᑎᒪᔨᕋᓛᖅ 

ᒐᕙᒪᒃᑯᑦ ᐊᐅᓚᖏᓐᓄᑦ ᓈᓚᓐᓂᖃᖅᑎᑦᓯᒻᒪᑕ 

ᑏᕖᒃᑯᑦ ᐄᐱᕆ 19, ᐄᐱᕆ 20-ᒧᑦ 2022-2023 

ᐊᕐᕌᒍᑕᒫᖅᓯᐅᑎᒋᔭᖏᑕ ᑲᒥᓴᓇᐅᑉ 

ᑲᙳᓇᖅᑐᓕᕆᓂᕐᒧᑦ.  

 

ᑕᕝᕙᓂ ᒪᓕᒐᓕᐅᕐᕕᒻᒥ ᐱᓂᐊᕐᓂᐅᔪᓪᓗᓂ ᑏᕖᒃᑯᑦ 

ᑕᑯᔅᓴᐅᔪᖅ ᓄᓇᕘᓗᑦᑖᒥ ᓈᓚᓐᓂᖅ ᑖᓐᓇ 

ᑭᒃᑯᓕᒫᓄᑦ ᒪᑐᐃᖓᔪᖅ ᐱᕙᓪᓕᐊᔪᓕᕆᔨᓄᓪᓗ 

ᐳᓛᖅᑎᖃᕈᓐᓇᖅᓱᓂ ᐊᒻᒪ ᖃᕆᑕᐅᔭᒃᑯᑦ 

ᐊᑐᐃᓐᓇᐅᓪᓗᓂ. ᑕᒪᒃᑯᐊ ᑎᑎᕋᖅᑕᐅᓯᒪᔪᑦ 

ᑲᑎᒪᔾᑎᒥᓃᑦ ᐊᑐᐃᓐᓇᐅᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓂ. ᑖᒃᑯᐊ ᑲᑎᒪᔨᕋᓛᑦ ᓵᓃᓚᐅᖅᑐᑦ 

ᑲᙳᓇᖅᑐᓕᕆᔨ ᑲᒥᓴᓇᖓᑦ ᐊᑕᐅᓯᐅᙱᑦᑐᓗ 

ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᑦ 

ᒐᕙᒪᓕᕆᔨᒃᑯᓐᓃᙶᖅᑐᒥᒃ ᐊᒻᒪ ᓄᓇᓕᓐᓂ 

ᐱᔨᑦᓯᖅᑎᒃᑯᓐᓂᒃ ᐋᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪ 

ᐃᖅᑲᑐᐃᔪᓕᕆᔨᒃᑯᓐᓂᒃ ᑲᑎᒪᔨᕋᓛᑦ ᐅᐱᒍᓱᒃᓯᒪᕗᑦ 

ᑕᒪᒃᑯᓇᙵᑦ. 

 

ᑲᑎᒪᔨᕋᓛᑦ ᐅᓂᒃᑳᖏᑦ 20-ᓂᒃ ᐊᑐᓕᖁᔭᒥᓂᒃ 

ᓴᖅᑮᓚᐅᖅᐳᑦ, 16 ᐊᑐᓕᖁᔭᐅᔪᑦ ᓄᓇᕗᑦ 

ᒐᕙᒪᒃᑯᓐᓅᖓᓪᓗᑎᒃ. ᑖᒃᑯᐊ ᐊᑕᐅᓯᐅᙱᑦᑐᓂᒃ 

ᐱᓕᕆᐊᖃᖅᑐᑦ ᐋᖅᑭᒋᐊᕈᑏᑦ ᓇᕝᕚᕐᓂᕐᒧᑦ 

ᑐᓴᖅᑐᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᐱᔪᓂᒃ 

ᒪᓕᒐᖅ ᐊᕐᕌᒍᑕᒫᖅᓯᐅᑎᓄᑦ ᓄᓇᕗᑦ ᒐᕙᒪᒃᑯᑦ 

ᐃᒡᓗᒧᑦ ᐊᐅᓚᑕᐅᕙᓐᓂᖏᑕ ᑕᒪᒃᑯᐊ 

ᓇᕝᕚᖅᑕᐅᕙᓐᓂᖏᑦ ᑐᓴᖅᑐᓕᕆᓂᕐᒧᑦ 

ᑲᙳᓇᐅᖅᑐᓕᕆᓂᕐᒨᖓᔪᑦ ᐊᒃᑐᐊᔪᓂᓪᓗ 

ᐊᑐᐊᒐᐅᔪᓂᒃ ᑕᒪᒃᑯᓄᖓ.  

 

ᐊᒻᒪᓗ ᐊᖏᔪᖅᑲᐅᕝᕕᖃᕐᕕᒻᒧᑦ ᐊᒻᒪ ᕿᒥᕐᕈᓂᖅ 

ᑲᙳᓇᖅᑐᓕᕆᓂᕐᒥᒃ ᐊᒃᑐᐃᒍᑕᐅᕙᒃᑐᓂᒃ 

ᑮᓇᐅᔾᔭᒃᓵᕆᕙᑦᑐᓄᓪᓗ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᓯᓚᑎᑦᑎᓂᓪᓗ ᐊᖏᕈᑎᓕᐊᖑᕙᒃᑐᑦ ᐊᒻᒪᓗ 

ᐃᖅᑲᖅᑐᒐᔅᓴᓕᐊᖑᕙᒃᑐᑦ ᓈᓴᐅᑎᖓ 59 

ᓇᕝᕚᕐᓂᕐᒧᑦ ᓴᐳᔾᔨᓂᕐᒧᓪᓗ ᑲᙳᓇᖅᑐᓕᖓᔪᓂᒃ.  

ᐊᒻᒪ ᑐᓴᐅᒪᖃᑎᒌᓐᓂᕐᒧᑦ ᐅᓐᓂᖅᓯᐅᖃᑎᒌᓐᓂᖅ 

ᓴᐳᔾᔭᐅᒋᐊᖃᕐᓂᖏᓪᓗ ᑲᙳᓇᖅᑐᑦ ᐊᓯᐅᓯᒪᔪᑦ 

ᑐᖁᑕᐅᓯᒪᔪᓄᓪᓗ ᐊᓯᖏᓐᓄᓪᓗ ᒪᓕᒐᑎᒍ 

ᐱᓇᓱᒃᑕᐅᔪᓂᒃ ᐊᒻᒪ ᐋᖅᑮᕙᓪᓕᐊᓂᕐᒧᑦ 

ᐋᓐᓂᐊᖅᑐᓕᕆᓂᕐᒧᑦ ᑲᙳᓇᖅᑐᒨᓕᔪᓂᒃ.  

 

ᐊᑐᓕᖅᑎᑕᐅᓂᖓᓗ ᓇᕝᕚᕐᓂᕐᒧᑦ ᑐᓴᖅᑐᓕᕆᓂᖅ 

ᑲᙳᓇᖅᑐᓂᓪᓗ ᓄᓇᓖᑦ ᒐᕙᒪᕋᓛᖏᓐᓂᒃ 

ᐊᓯᖏᓐᓂᓪᓗ ᑎᒥᖁᑎᐅᔪᓂᒃ. ᐊᒻᒪ 

ᑐᓴᖅᑐᓕᕆᓂᕐᒧᑦ ᖃᕆᑕᐅᔭᒃᑯᑦ ᐱᕋᔭᑕᐅᕙᓐᓃᑦ 

ᑕᒪᒃᑯᐊᓗ ᑐᓴᖅᑐᓕᕆᓂᕐᒨᔾᔪᑏᑦ 

ᓇᕝᕚᕈᑕᐅᕙᓐᓂᖏᑦ ᑐᓴᖅᑐᓕᕆᓂᕐᒧᑦ ᒪᓕᒐᖅ. 

ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᑕᖏᖅᑐᒥᒃ 

ᑭᐅᑦᓯᐊᕈᓐᓇᖁᓪᓗᒋᑦ ᐅᓂᒃᑳᒧᑦ ᒪᓕᒐᖅᑎᒍᑦ 91 

(5) ᒪᓕᒐᕆᔭᖏᑕ ᓄᓇᕗᑦ ᒪᓕᒐᓕᐅᕐᕕᐅᑉ.  

 

ᐅᖃᖅᑎᑦᑎᔩ, ᑲᑎᒪᔨᕋᓛᑦ ᐃᓗᓕᖃᐅᕆᕗᑦ 

ᓯᑕᒪᓂᒃ ᐊᑐᓕᖁᔭᐅᓯᒪᔪᓂᒃ ᐊᓪᓚᕝᕕᖓᓅᖓᔪᓂᒃ 

ᑐᓴᖅᑐᓕᕆᓂᐅᑉ ᑲᒥᓴᓇᖓᓐᓄᑦ 

ᐊᑐᓕᖁᔭᐅᓯᒪᔪᓪᓗ ᐊᓪᓚᕝᕕᖓ 

ᑐᓴᖅᑎᑦᑎᔪᓐᓇᕐᓂᖅ ᐅᖃᐅᔾᔨᒋᐊᕈᓐᓇᕐᓗᓂ 

ᓄᓇᕗᑦ ᑖᒃᑯᐊ ᐃᓄᐃᓪᓗ ᑎᒥᖁᑎᖏᓐᓂ 

ᓇᕝᕚᖅᐸᓐᓂᕐᒧᑦ ᑐᓴᖅᑐᓕᕆᓂᕐᒧᑦ 

ᑲᙳᓇᖅᑐᒃᑰᓕᖓᔪᓂᓪᓗ. ᑕᒪᒃᑯᐊ 

ᑐᓴᕋᔅᓴᐅᔪᓐᓇᖅᑐᑦ ᐊᑐᐃᓐᓇᐅᓯᒍᓐᓇᕐᓂᖏᑦ 

ᐊᓯᑦᑎᓐᓄᑦ ᑎᒥᓄᑦ. ᑖᓐᓇ ᑲᙳᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᑭᐅᔾᔪᑎᒋᔭᖏᑦ ᐊᑐᓕᖁᔭᖏᑕ 

ᑲᑎᒪᔨᐊᓛᑦ ᐃᓪᓗᒨᖅᑕᐅᔪᒫᖅᐳᑦ ᐊᖅᑯᑎᒋᓗᑎᑦ 

ᐅᑭᐊᒃᓵᖅ ᐃᒃᓯᕙᓂᖃᓕᖅᐸᑦ.  

 

ᑕᕝᕗᖓ ᐱᒋᐊᖅᑎᑦᓯᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ 

ᐊᖏᖅᑕᐅᖁᓪᓗᒋᑦ ᐊᓪᓚᑕᐅᓯᒪᓂᖏᑦ ᐃᒡᓗᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐱᒋᐊᖅᑎᑦᓯᒻᒪᑦ ᑲᑎᒪᔨᐊᓛᑦ ᐃᒡᓗᒥ 

ᐊᖏᖅᑕᐅᖁᓪᓗᒋᑦ ᐃᓚᔭᐅᖁᓪᓗᒋᑦ 

ᐃᒡᓗᒨᖅᑕᐅᓂᖏᑦ, ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᓂᒃ 13 

ᐃᒡᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ ᒪᓕᒐᓕᐅᖅᑎ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 278 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓ 2023-24-

ᒥ ᑎᑎᖅᑲᐃᑦ ᓂᕆᐅᒋᔭᐅᔪᓄᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᐳᖓ ᖁᓪᓕᒃᑯᑦ 

2023-2024 ᒥ ᓂᕆᐅᑦᑐᐊᕐᓂᕆᔭᖏᓐᓄᑦ 

ᑎᑎᖅᑲᖅ ᐃᓪᓗᒨᒋᐊᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): 13 ᐃᓪᓗᒨᖅᑕᐅᓂᖏᑦ 

ᐱᒋᐊᖅᑎᑕᐅᔪᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 279 - 6(2): 2021-22 

ᐳᓚᕋᖅᑐᓕᕆᓂᕐᒧᑦ ᒪᓕᒐᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑖᓐᓇ 

ᑭᐳᒨᕈᓐᓇᕋᒃᑯ 2021-2022 ᐳᓚᕋᑎᐅᑉ 

ᒪᓕᒐᖓᑎᒍᑦ ᐊᕐᕌᒍᑕᒫᒧᑦ ᐅᓂᒃᑳᕆᔭᐅᓲᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): 14 ᐱᖁᔨᕗᖔᕈᑎᓂᒃ 

ᖃᐅᔨᒃᑲᐃᔾᔪᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 280 - 6(2): ᑎᑎᖅᑲᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᒦᓐᖔᖅᑐᑦ: ᑭᐅᒋᐊᕐᓂᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2024-25-ᒥ 

ᐊᑐᕈᒫᕐᓂᐊᖅᑕᖏᓐᓄᑦ ᓇᓚᐅᒃᑖᖅᑕᐅᓯᒪᔪᑦ 

(Hᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 281 - 6(2): ᑎᑎᖅᑲᐃᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑐᓕᕆᓂᕐᒧᑦ ᒥᓂᔅᑕᒦᓐᖔᖅᑐᑦ: 

ᑭᐅᒋᐊᕐᓂᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᓐᓄᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 2024-25-

ᒥ ᐊᑐᕈᒫᕐᓂᐊᖅᑕᖏᓐᓄᑦ 

ᓇᓚᐅᒃᑖᖅᑕᐅᓯᒪᔪᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᒪᕐᕉᒻᒪᑎᒃ ᑎᑎᖅᑳᒃ ᐃᓪᓗᒨᖅᑕᒃᑲ. ᓯᕗᓪᓕᖅᐹᖅ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5288 

 

 

ᑎᑎᕋᖃᑎᒌᒍᑎᖓᑦ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓂᒃ. ᐊᐱᖅᑯᑎᐅᓚᐅᖅᓯᒪᔪᓂᒃ 

ᐃᓱᒪᔅᓴᖅᓯᐅᖅᑎᓪᓗᒋᑦ ᐋᓐᓂᐊᖅᑐᓕᕆᔨᒃᑯᑦ 

2024-2025 ᑮᓇᐅᔭᖅᑐᕈᑎᑦᓴᖏᓐᓂᒃ 

ᑲᑎᒪᔨᑐᐃᓐᓇᐃᑦ ᑲᑎᒪᓂᖃᖅᑎᓪᓗᒋᑦ ᐅᑭᐅᖅ 

ᐃᒃᓯᕙᓚᐅᖅᑎᓪᓗᒋᑦ 2024-ᒥ ᒪᓕᒐᓕᐅᕐᕕᐅᑉ.  

 

ᐅᖃᖅᑎᑦᑎᔩ, ᑎᑎᕋᖅᓯᒪᔪᑦ ᐊᐃᑉᐹ ᐊᔾᔨᖓᑦ 

ᑎᑎᕋᖃᑎᒌᕈᑎᐅᓚᐅᖅᑐᖅ ᐱᔨᔅᓯᖅᑎᒃᑯᓐᓂᒃ 

ᑭᐅᔾᔪᑎᐅᒋᔭᖏᓐᓄᑦ ᐊᐱᖅᑯᑎᐅᓚᐅᖅᑐᓂᒃ 

ᐃᓱᒪᒋᔭᐅᑎᓪᓗᒋᑦ 2024-2025 ᑮᓇᐅᔭᖅᑐᕈᑎᑦᓴᑦ 

ᑲᑎᒪᓂᖃᖅᑎᓪᓗᒋᑦ ᑲᑎᒪᔨᑐᐃᓐᓇᐃᑦ ᐅᑭᐅᒃᑯᑦ 

ᒪᓕᒐᓕᐅᕐᕕᒻᒥ ᐃᑦᓯᕙᓂᖃᖅᑎᓪᓗᒍ. ᐃᓇᑉᐸᒃᑲ 

ᒪᓕᒐᓕᐅᖅᑏᑦ ᕿᒥᕐᕈᑦᑎᐊᖁᓪᓗᒋᑦ 

ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᒨᖅᑕᐅᓂᖏᑦ 

ᑎᑎᕋᖅᓯᒪᔪᑦ 14. ᑐᓴᕈᑏᑦ ᐱᒋᐊᖅᑎᑕᐅᔪᒃᓴᓂᒃ. 

15. ᐱᒋᐊᖅᑎᑕᐅᔪᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᒃᓴᓄᑦ. 16. ᒪᓕᒐᒃᓴᐃᑦ 

ᐱᒋᐊᖅᑎᑕᐅᔪᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐅᕆᓐ ᓄᑕᕋᖅ (ᑐᓵᔨᑎᒍᑦ): 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ 

ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ ᒪᓕᒐᒃᓴᖅ 41 

ᑭᓱᑐᐃᓐᓇᕐᓄᑦ ᒪᓕᒐᐅᔪᖅ ᐋᖅᑭᒋᐊᕈᑏᑦ ᒪᓕᒐᖅ 

ᐊᐃᑉᐹᓄᑦ ᐅᖃᓕᒫᖅᑕᐅᓕᖁᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᐲᖅᑎᑦᓯᒻᒪᑦ 

ᒪᕐᕉᓐᓂᒃ ᐊᑑᑎᖃᕈᓐᓃᑎᑦᑎᒻᒪᑦ ᒪᓕᒐᒃᓵᓐᓂᒃ 

ᐊᑕᐅᓯᐅᙱᑦᑐᓂᓪᓗ ᐃᓗᓕᖏᑕ ᒪᓕᒐᒦᑦᑐᐃᑦ. 

ᐊᑦᑎᖅᑕᐅᓕᕐᓗᑎᓪᓗ ᒪᕐᕉᒃ ᒪᓕᒐᒃᓵᒃ ᒪᓕᒡᓗᑎᒃ 

ᐊᑦᑎᕈᑎᐅᕙᒃᑐᑦ ᒪᓕᓪᓗᒋᑦ ᒪᓕᒐᕐᒥᒃ 

ᐊᓯᔾᔨᕈᑎᐅᕗᑦ ᑐᑭᓕᐅᖅᑕᐅᓯᒪᔪᓂᒃ 

ᐊᑐᐃᓐᓇᐅᕙᒌᖅᓯᒪᔪᓂᒃ ᒪᓕᒐᕐᓄᑦ ᒪᓕᒐᐅᔪᒥᒃ 

ᐊᒻᒪᓗ ᐊᓯᖏᓐᓂᒃ ᐋᖅᑭᒋᐊᕈᑎᐅᓯᒪᔪᒥᒃ 

ᒪᓕᒐᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐅᖃᐅᓯᐅᔪᒧᑦ ᓈᒻᒪᓴᖅᑐᑦ. ᓈᒻᒪᓴᖅᑐᐃᑦ? 

ᐊᑭᕋᖅᑐᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ 

ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓕᖅᐳᖅ ᒪᓕᒐᓕᕆᓂᕐᒥ.  

 

ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒪᐃᓐ. 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᒍᑎᓕᕆᔨᐅᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᓯᕗᖓ 

ᐊᐃᑉᐱᖅᑕᐅᓗᓂ ᒪᓕᒐᓕᐅᖅᑎᒧᑦ ᖁᑦᓯᑦᑐᒧᑦ 

ᒪᓕᒐᒃᓴᖅ 42 ᐋᖅᑭᒋᐊᕈᑎᐅᔪᖅ 

ᑭᒍᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᐅᖃᖅᑎᑦᓯᔩ, ᑖᓐᓇ 

ᒪᓕᒐᒃᓴᖅ ᐋᖅᑭᒋᐊᕈᑎᐅᔪᖅ 

ᑭᒍᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᑎᒃᑯᐊᖅᓯᔪᖃᕐᓗᓂ 

ᕿᒥᕐᕈᔪᒃᓴᒥᒃ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᑖᔅᓱᒧᖓ ᓂᕈᐊᕈᒪᔪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᒪᓕᒐᒃᓴᖅ 

ᑐᓐᓂᖅᑯᑕᐅᕗᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒥ. 

 

ᐊᐃᑉᐹᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ 

ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᒃ 

ᑯᐊᐳᕇᓴᖓᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᓂ 

ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ. ᑖᓐᓇ 

ᒪᓕᒐᒃᓴᖅ 43 ᐋᖅᑭᒋᐊᕈᑎᐅᔪᖅ ᓄᓇᕗᑦ 

ᓇᒻᒥᓂᖁᑎᖓᓄᑦ ᐊᑐᖅᑐᐊᖅᑐᓕᕆᔩᑦ 

ᑯᐊᐸᕇᓴᒃᑯᑦ ᒪᓕᒐᖓᓐᓂᒃ.  

 

ᑖᓐᓇ ᐋᖅᑭᒋᐊᕈᑎᐅᔪᖅ ᑖᒃᑯᐊ ᓄᓇᕘᒥ 

ᐊᑐᖅᑐᐊᖅᑎᑦᑎᔩᑦ ᒪᓕᒐᖅ ᐲᖅᑕᐅᓗᓂ ᒥᓂᔅᑕᐅᑉ 

ᐃᓱᒪᓕᐅᖃᑕᐅᕙᓐᓂᖓ ᐊᒻᒪᓗ ᐲᖅᑕᐅᓗᑎᒃ 

ᐊᕕᒃᑐᖅᓯᒪᔪᓂᒃ ᑲᑎᒪᔩᑦ ᐊᑐᖅᑐᐊᑎᑦᓯᕙᑦᑐᓪᓗ 

ᐊᒻᒪ c. ᑮᓇᐅᔭᖅᑑᑎᖃᒃᑲᓐᓂᕈᓐᓇᕐᓗᓂ ᓇᐅᒃᑯᑦ 

ᐊᒻᒪᓗ ᐲᕐᓗᒋᑦ ᒪᓕᒋᐊᖃᖅᐸᑦᑐᑦ 

ᐊᑐᓕᖅᑎᑕᐅᕙᓐᓂᖏᑕ ᑮᓇᐅᔭᖅᑐᒨᓕᖓᔪᑦ 

ᓇᒻᒥᓂᖁᑎᖃᖅᑑᔪᓂᒃ. ᐊᒻᒪ e. ᐲᖅᑕᐅᓗᑎᒃ 

ᑖᒃᑯᐊ ᑮᓇᐅᔭᖅᑐᓕᕆᓂᕐᒧᑦ ᓇᕝᕚᕈᓐᓇᖁᓪᓗᒋᑦ 

ᐊᑐᖅᑐᐊᕈᑎᓂᒃ ᐊᒻᒪᓗ ᓇᓪᓕᐅᒃᑯᒫᖃᖅᑐᓂᒃ. 

ᐊᒻᒪᓗ f. ᓅᒋᐊᖅᑕᐅᓗᑎᒃ ᐊᑦᓯᒋᐊᖅᑕᐅᓗᑎᒃ 

ᐊᑐᖅᑐᐊᖅᑕᐅᒍᓐᓇᖅᑐᑦ ᓇᒻᒥᓂᖁᑎᖃᖅᑐᓄᑦ 

ᐊᔾᔨᐊᓂᓪᓗ ᓇᒻᒥᓂᖁᑎᖃᖅᑎᐅᔪᓂᒃ $5 

ᒥᓕᐊᓐᒦᓕᕐᓗᓂ. G. ᐃᓚᓕᐅᖅᑕᐅᓗᑎᒃ 

ᓇᒻᒥᓂᖁᑎᖃᖅᑐᑦ ᐊᑎᖏᑦ ᑐᓂᔭᐅᕙᑦᑐᑦ 

ᑐᓂᔭᐅᓯᒪᔪᑦ ᐊᑐᖅᑐᐊᕋᔅᓴᓂᒃ 

ᑮᓇᐅᔭᖅᑐᕈᑎᔅᓴᓂᓪᓗ ᐊᒻᒪᓗ ᑯᐊᐸᕇᔅᓴᒃᑯᑦ 

ᐊᕐᕌᒍᑕᒫᖅᓯᐅᑎᖏᓐᓃᓪᓗᓂ. ᐊᒻᒪ h. ᐊᓯᖏᓪᓗ 

ᐊᓯᔾᔨᕆᐊᖃᖅᑐᓄᓪᓗ ᓄᑖᙳᕈᑕᐅᒋᐊᖃᖅᑐᓄᑦ 

ᒪᓕᒐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ 

ᓂᕈᐊᕈᑎᔅᓴᐅᓂᖓᓄᑦ. ᓈᒻᒪᓴᖅᑐᑦ? ᐊᑭᕋᖅᑐᑦᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ 

ᑲᑎᒪᔨᑐᐃᓐᓇᕐᓄᑦ ᑐᓐᓂᖅᑯᑕᐅᕗᖅ 

ᒪᓕᒐᓕᕆᓂᕐᒥ. 

 

ᐊᐃᑉᐸᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅ ᓄᑕᕋᖅ. 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑭᓕᒃᓴᖃᕐᕕᐅᔪᑦ ᐃᑲᔪᖅᑕᐅᓂᖏᓐᓄᑦ 

ᒪᓕᒐᖅ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᐅᔪᑦ ᑮᓇᐅᔾᔭᒃᓵᖏᑦ 

ᐲᖅᓯᕕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐅᕆᓐ ᓄᑕᕋᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ 

ᑕᓯᐅᔭᕐᔪᐊᕐᒧᑦ ᐊᐃᑉᐱᖅᑕᐅᓗᓂ ᒪᓕᒐᒃᓴᖅ 44 

ᐋᖅᑭᒋᐊᕈᑎᐅᔪᖅ ᐊᑐᖅᑐᐊᕈᑎᒧᑦ 

ᓂᑲᒍᓱᒍᑎᐅᒍᓐᓇᖅᑐᑦ ᐊᒻᒪᓗ ᑖᓐᓇ 

ᐊᑭᓖᑎᑦᓯᕙᓐᓂᐅᔪᖅ ᐅᖃᓕᒫᖅᑕᐅᓂᖓ 

ᐊᐃᑉᐹᓂᒃ ᐅᖃᓕᒫᖅᑕᐅᓕᖁᓪᓗᒍ. 

 

ᑖᒃᑯᐊ ᐋᖅᑭᒋᐊᕈᑎᐅᔪᖅ ᑲᔪᓰᓐᓇᖁᓪᓗᒍ 

ᐊᑭᓖᑎᑦᑎᕙᓐᓂᐅᔪᒥᒃ ᑮᓇᐅᔾᔭᒃᓵᓂᒃ 

ᐃᑲᔫᓯᐊᖑᕙᒃᑐᓂᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ 

ᓂᕈᐊᕈᑕᐅᒍᓐᓇᕐᓂᖓᓄᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑖᓐᓇ 

ᑲᑎᒪᔨᑐᐃᓐᓇᓄᑦ ᑐᓐᓂᖅᑯᑕᐅᕗᖅ ᒪᓕᒐᓕᕆᓂᕐᒥ. 

 

ᐊᐃᑉᐹᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᒪᓕᒐᓕᐅᖅᑎ ᓄᓇᓕᓐᓂ ᒐᕙᒪᑯᓐᓄᑦ 

ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓕᐸᐅᔭᓄᑦ, ᓄᓇᓕᓐᓄᑦ ᓄᓇᓕᕋᓛᓄᓪᓗ 

ᒪᓕᒐᖅ ᐊᒻᒪᓗ Hᐋᒻᒪᓚᒃᑯᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ. ᑖᓐᓇ ᒪᓕᒐᒃᓴᖅ 45, 

ᐋᖅᑭᒋᐊᕈᑎᐅᔪᖅ ᓄᓇᓕᓐᓂ ᓄᓇᓕᐸᐅᔭᓂ 

ᓄᓇᓕᓐᓂᓪᓗ ᕼᐊᒻᒪᓚᓕᕆᓂᕐᒧᑦ ᒪᓕᒐᖅ 

ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᐋᖅᑭᒋᐊᕈᑎᐅᔪᖅ 

ᓄᓇᓕᐸᐅᔭᓂ ᓄᓇᓕᓐᓂ ᕼᐊᒻᒪᓚᒃᑯᓪᓗ 

ᒪᓕᒐᖓᓐᓂᒃ ᑖᒃᑯᐊ ᓈᒻᒪᒋᐊᖃᕐᓂᖏᑦ ᑲᑎᒪᔩᑦ 

ᐊᑐᓕᖅᑎᑕᐅᓂᖏᑦ 34. 2 ᒪᓕᒐᕐᒦᑦᑐᖅ ᓄᓇᓖᑦ 

ᑲᑎᒪᔨᖏᓐᓄᑦ. ᐊᒻᒪᓗ ᑖᒃᑯᐊ ᓄᓇᓖᑦ ᑲᑎᒪᔨᖏᑦ 

ᑎᒃᑯᐊᖅᓯᒍᓐᓇᖁᓪᓗᒋᑦ ᑲᑎᒪᔨᓂᒃ ᑖᒃᑯᐊ 

ᑲᑎᒪᔨᖏᑦ ᐊᒥᒐᓗᐅᓕᕌᖓᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ, ᓂᕈᐊᕈᑕᐅᓗᓂ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ. 

ᑲᑎᒪᔨᕋᓛᓅᖅᑕᐅᕗᑦ ᒪᓕᒐᓕᕆᓂᕐᒥ.  

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓄᑕᕋᖅ. 

 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᖁᖓᔪᓕᕆᔨᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑭᐅᕆᓐ ᓄᑕᕋᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᕐᒧᑦ 

ᒪᓕᒐᒃᓴᖅ 46, ᐋᖅᑭᒋᐊᕈᑎᐅᔪᖅ 

ᑐᖁᖓᔪᓕᕆᓂᕐᒧᑦ ᒪᓕᒐᖅ ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕈᑎᐅᕗᖅ 

ᑐᖁᖓᔪᓕᕆᔨᐅᑉ ᒪᓕᒐᖓᓐᓂᒃ ᐱᔾᔪᑕᐅᔪᓐᓇᖅᑐᖅ 

ᖃᓄᐃᒍᑕᐅᕙᑦᑐᓂᓗ ᑐᖁᔪᖃᕌᖓᑦ 

ᑐᓴᕈᑕᐅᔭᕆᐊᖃᕌᖓᑕ ᖃᐅᔨᓴᕐᓂᖃᖁᓪᓗᒍ ᑎᒥ 

ᑕᕝᕙᐅᙱᑎᓪᓗᒍ. ᑖᒃᑯᐊ ᓄᑖᕈᕆᐊᖅᑕᐅᓗᑎᒃ 

ᑕᒪᒃᑯᐊ ᖃᓄᖅ ᑲᒪᒋᔭᐅᔪᔅᓴᐅᓂᖏᑦ ᑎᒥᐅᔪᓂᒃ 

ᐊᒻᒪᓗ ᓄᑖᓂᒃ ᐃᓚᒋᐊᖅᑕᐅᖁᓪᓗᒍ 

ᓈᓚᑦᑎᐅᔪᓐᓇᖅᑐᓂᒃ ᓈᓚᓐᓂᖅᑕᖃᕌᖓ 

ᐃᓪᓗᒨᖅᑕᐅᕙᓪᓗᑎᓪᓗ ᐊᕐᕌᒍᑕᒫᖅᓯᐅᑎᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓂᕈᐊᕈᑕᐅᓗᓂ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᑖᓐᓇ 

ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔨᕋᓛᓅᖅᑕᐅᕗᑦ 

ᒪᓕᒐᓕᕆᓂᕐᒥ. 

 

ᓈᓴᐅᑎᖓ 19, ᑲᑎᒪᑐᐃᓐᓇᕐᓂᕐᒧᑦ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᕐᓂᒃ 

ᐊᓯᖏᓐᓂᓪᓗ. ᒥᔅᑕ ᒪᓕᑭ ᐃᒃᓯᕙᐅᑕᐅᓚᖓᔪᖅ. 

20-ᒥᓂᔅᓯᒥᒃ ᓄᖅᑲᖔᑲᐃᓐᓇᕐᓗᑕ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:44ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:11ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᑲᑎᒪᑕᐅᓐᓇᕐᓂᒃ 

ᐃᓱᒪᒃᓴᖅᓯᐅᕈᑎᖓᓂᒃ ᖃᓄᐃᓕᖓᒍᕙᑦ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᒃᑯᐊ ᐱᒋᐊᒃᑲᓐᓂᕈᒪᕗᒍᑦ ᒪᓕᒐᒃᓴᖅ 

38, ᐊᒻᒪᓗ ᑎᑎᖅᑲᖏᓐᓂᒃ ᑭᖑᓂᐊᓂ ᒪᓕᒐᒃᓴᖅ 

47, ᐊᒻᒪ ᑎᑎᖅᑲᖁᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒍᑎᖃᖅᐱᑖ 

ᑖᓐᓇ ᒪᓕᒐᒃᓴᖅ 38, ᓯᕗᓪᓕᐅᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

 

 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2023-2024 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᕙᕋ ᒥᓂᔅᑕ 

ᑯᓱᒐᖅ, ᓵᖓᓅᓚᖓᕚᑦ ᑕᕝᕙᓂ ᐃᖅᑲᓇᐃᔭᖅᑏᑦ? 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᑦᑐᖃᕈᓐᓇᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᕐᒧᑦ 

ᑲᑎᒪᔨᐅᖃᑎᒃᑳ ᐊᖏᖅᐹᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᓯᖅᑎᓚᐅᕐᒥᒃᑭᑦ. ᑎᑎᕋᖅᓯᒪᓂᕐᒪᑦ 

ᑐᓴᐅᒪᔭᐅᓂᐊᕐᒪᑕ ᑭᒃᑰᕙᑦ? ᐊᒻᒪᓗ 

ᐱᒋᐊᓚᐅᙱᓂᕐᓂ. ᖁᔭᓐᓇᒦᒃ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᕋᓃᑦᑐᖅ ᑲᐃᔪᓪ ᓰᓕ 

ᐊᒻᒪᓗ ᑖᓂᐅ ᔭᖕ, ᑐᖏᓕᖓᑦ ᑮᓇᐅᔭᓕᕆᔨᒧᑦ. 

ᐃᓛᓂᐅᖏᑦᑐᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓵᖓᓕᕆᕗᖓ ᑖᓐᓇ ᓈᓴᐅᑎᒃ 2, ᐅᑭᐊᒃᓵᒥᑦ 

ᐃᓛᒃ, ᐅᑭᐅᒥᑦ ᑲᑎᒪᔪᖃᖅᑎᓪᓗᒍ $100.88 

ᒥᓕᐊᓐ ᑖᒃᑯᐊ 2023-2024-ᒥᑦ ᑖᒃᑯᓄᖓ 

ᕿᓂᖅᑐᒍᑦ $20.25 ᒥᓕᐊᓐᒥᑦ ᒪᕐᕉᒻᒪᑎᒃ. ᑖᒃᑯᐊ 

ᐲᖅᑕᐅᓯᒪᓪᓗᑎᒃ $76.1 ᒥᓕᐊᓐ, ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  

 

ᐊᒻᒪᓗ ᑖᒃᑯᓄᖓ ᓄᓇᓕᓐᓂ 

ᒐᕙᒪᕋᓛᓕᕆᔨᒃᑯᓐᓂᑦ. ᐊᒻᒪ ᐊᑲᐅᓈᓚᐅᖅᓯᒪᒻᒪᑦ 

ᐊᑎᓕᐅᖅᑐᖃᖅᑎᓪᓗᒍ ᑖᒃᑯᐊ ᑲᓇᑕ 

ᒐᕙᒪᑐᖃᒃᑯᓐᓂᑦ ᑮᓇᐅᔭᕐᓂᑦ ᐊᖏᔪᒥᑦ 

ᑐᓂᓯᓚᐅᕐᒪᑦ 2024-ᒧᑦ. $15 ᒥᓕᐊᓐ, ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑖᓃᖓᔪᑦ. $95 

ᒥᓕᐊᓐ, ᐃᑲᔫᑏᑦ ᐋᓐᓂᐊᕐᕕᓕᐊᕐᓂᒧᑦ ᐊᒻᒪ 

ᓂᕆᐅᑦᑐᒍᑦ ᐃᓚᒋᐊᕈᒻᒥᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2023-2024 

ᑮᓇᐅᔭᖅᑑᑎᔅᓴᖏᓐᓂᒃ ᒐᕙᒪᒃᑯᑦ ᐱᔨᔅᓯᕋᖅᑏᑦ 

ᓄᓇᓕᕋᓛᑦ ᒐᕙᒪᖏᓐᓂᑦ ᕿᓂᖅᑐᐃᑦ. 

ᑮᓇᐅᔭᖅᑑᑎᒃᓴᓂᒃ ᑕᒪᒃᑯᐊ ᐅᖅᓱᐊᓗᒻᒧᑦ 

ᓇᒻᒪᒃᑐᓂᒃ ᑭᒡᓕᒋᔭᐅᔪᓄᑦ ᑎᑭᐅᒍᓐᓇᖁᓪᓗᒍ. 

ᐊᒻᒪᓗ ᒐᕙᒪᕋᓛᖑᔪᐃᑦ ᑐᒃᓯᕌᕆᓯᒪᔭᖏᑦ $4.33 

ᒥᓕᐊᓐᓂ ᑐᒃᓯᕌᕆᔭᖏᓐᓂ ᐱᖁᑎᕐᔪᐊᓅᖓᔪᐃᑦ.  



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5291 

 

 

 

ᐊᒻᒪᓗ ᑐᒃᓯᕌᕆᔭᐅᔪᐃᑦ ᐊᓯᔾᔨᖅᓯᒪᖏᑦᑐᐃᑦ 

ᑕᐃᒃᑯᓄᖓᑦ. ᐊᒻᒪᓗ ᕿᓂᖅᑐᐃᑦ $15.1 ᒥᓕᐊᓐ 

ᐊᑐᖅᑕᐅᓂᐊᕐᓂᖏᓐᓂᑦ ᑕᓪᓕᒪᐃᑦ ᐊᑖᓃᖓᔪᐃᑦ. 

ᐊᒻᒪᓕᑦᑕᐅᖅ ᑖᒃᑯᐊ ᐊᒻᒪᓗ $7.5 ᒥᓕᐊᓐ 

ᑎᑭᐅᑎᒐᔅᓴᐅᔪᓐᓇᖁᓪᓗᒍ ᐊᒻᒪᓗ ᐱᓯᒪᑦᑎᔭᐅᔪᓄᑦ 

ᓇᐃᓈᖅᓯᒪᔪᓂᓪᓗ ᐅᖃᐅᓯᕆᕙᕋ ᑖᒃᑯᐊ ᓵᖓᒐᒪ 

ᐅᓪᓗᒥ ᑖᒃᑯᐊᑦᑕᐅᖅ ᐃᑲᔪᕐᓂᐊᕐᖓᑕ ᐱᓕᕆᕕᒻᒥ 

ᐃᑲᔪᖅᑎᐅᓲᑦ ᐊᐱᖅᑯᑎᖃᖅᑐᖃᕈᔅᓯ 

ᑕᐃᒪᐃᑦᑎᓪᓗᒍ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 006 - 6(2): 

ᒪᓕᒐᒃᓴᖅ 38 ᐊᓯᔾᔨᖅᑕᐅᓂᖏᑦ 

ᐅᐃᒍᖏᓐᓃᑦᑐᑦ ᑮᓇᐅᔭᐃᑦ (ᑯᓱᒐᖅ) 

 

ᑕᒪᑐᒪᓂ, ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᑖᓐᓇ 

ᐋᖅᑭᒋᐊᖅᑕᐅᒍᓐᓇᖁᓪᓗᒍ ᐅᐃᒍᖓ ᐃᒪᐃᑦᑐᒥᒃ, 

ᓈᓴᐅᑎᖓ 1, ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ 1, 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, 

$5,128,000. ᓈᓴᐅᑎᖓ 2, ᐃᓄᓕᕆᔨᒃᑯᑦ 

$15,117,000. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ $20,245,000, ᑲᑎᑦᑐᒋᑦ 

ᐃᓚᒋᐊᕈᑏᑦ ᑮᓇᐅᔭᑦ, $20,245,000. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᔾᔨᖓᓂᑦ ᐱᖁᔨᕗᖔᕈᒻᒥᑦ ᑐᓂᔭᐅᓯᒪᕗᑦ 

ᑲᑎᒪᔨᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐃᒪᓐᓇᐃᑦᑑᔪᖅ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᒻᒥᒃ ᐱᒋᐊᖅᑎᑦᑎᔪᖅ ᐅᖃᖅᑳᕈᓐᓇᖅᑯ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᖅᓯᒋᐊᑐᙱᑦᑐᖓ 

ᑕᕝᕙᓂ ᒪᑐᐃᕈᑎᒋᖅᑲᐅᔭᓐᓃᒻᒪᑕ ᑕᕝᕙᓂ 

ᒪᓕᒐᒃᓴᒥ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᒻᒧᑦ. ᐊᐱᖅᑯᑎᑕᖃᙱᒻᒪᑦ. ᓈᒻᒪᓴᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᐊᑎᖁᑎᖃᕈᓐᓃᕋᒪ ᐅᖃᐅᓯᔅᓴᑐᐃᓐᓇᕐᓄᑦ. 

ᒪᒃᐱᒐᖅ 4. ᐃᓚᒋᐊᕈᑏᑦ ᑮᓇᐅᔭᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ. ᒪᒃᐱᒐᖅ 4. ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ, ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ, ᐊᖏᖅᑕᐅᕙᒌᖅᓯᒪᙱᑦᑐᑦ. 

ᑲᑎᑦᑐᒋᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ, 

$409,000. ᐊᐱᖅᑯᑎᔅᓴᐃᑦ? ᑲᑎᑦᑐᒋᑦ 

ᐊᐅᓚᑦᑎᕕᒻᒧᑦ $4,719,000. ᐊᐱᖅᑯᑎᔅᓴᐃᑦ? 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ ᐱᔪᓐᓇᖅᑎᒍᓐᓇᖅᐸᒍ, 

ᐊᐱᖅᑯᑎᑐᐃᓐᓇᕐᒥᑦ ᐱᑕᖃᖅᑐᖓ  ᐊᒻᒪᓗ 

ᑐᕌᖓᓪᓚᑦᑖᕋᓂ $4.7-ᒥᓕᐊᓄᑦ ᑐᔅᓯᕋᐅᑕᐅᔪᓄᑦ. 

ᐊᐱᖅᑯᑎᔅᓴᖃᕋᒪ ᑕᒪᑐᒧᖓ. ᒥᒃᖠᒋᐊᖅᑎᓪᓗᒍ 

ᒪᓕᒐᒃᓴᖅ $20 ᒥᓕᐊᓐ ᐅᖓᑖᓄᑦ, ᖃᓄᖅ 

ᐊᒃᑑᑎᖃᖅᐸ ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᑦ 

ᐊᕐᕌᒍᖓᑦᑕ ᖃᓄᐃᓕᖓᓂᖓᓄᑦ 

ᐊᑭᓕᒃᓴᓄᑦ/ᐊᒥᐊᒃᑯᓄᑦ 2023-2024 

ᐊᕐᕌᒍᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᒥᐊᒃᑯᓯᒪᔾᔪᑎᒋᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᒃᓴᖅ ᐅᓪᓗᒥ ᐊᖏᖅᑕᐅᑉᐸᑦ, ᖃᑦᑎᐅᒐᔭᖅᐸᑦ 

ᐊᒥᐊᒃᑯᒥᓂᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᑭᐅᑎᒍᓐᓇᕈᒃᑯ ᑖᒃᑯᓄᖓ 

ᓇᓗᓇᐃᔭᖅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᖅᑯᑎᒋᓗᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔭᖕ, 

ᑲᔪᓯᒋᐊᑐᐃᓐᓇᕆᑦ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᑕᒻᒪᖅᓯᒪᔪᖅᓯᐅᕐᓂᖅ ᐱᒋᐊᓵᓚᐅᖅᐳᖅ 2023-

2024-ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ. 

ᓈᓴᐅᑎᓪᓚᑦᑖᓂᒃ ᐱᓯᒪᔾᔮᖏᑦᑐᒍᑦ ᑕᖅᑭᒐᓚᓐᓄᑦ. 

ᒪᓕᑉᐳᖅ ᖃᑦᑎᓂᒃ ᐊᑭᑐᔪᓄᑦ ᓴᓇᔭᐅᕙᒻᒪᖔᑕ 

ᐊᒻᒪ ᖃᑦᑎᑦ ᑕᒪᒃᑯᐊ ᑲᔪᓯᕙᓪᓕᐊᒻᒪᖔᑕ. ᑭᓯᐊᓂ 

ᒫᓐᓇᒧᑦ ᑎᑭᖦᖢᒍ, ᓂᕆᐅᒃᐳᒍᑦ 

ᒥᑭᑦᑐᑯᓘᓂᐊᕋᓱᒋᓪᓗᑎᒍᑦ ᐊᒥᐊᒃᑯᐃᑦ $10 

ᒥᓕᐊᓐ-ᖏᓐᓃᓪᓗᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5292 

 

 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑖᔅᓱᒥᖓ 

ᐊᐱᕆᔪᓐᓇᑎᒃᑲᕕᙵ, ᐃᒃᓯᕙᐅᑖᖅ. 

ᓅᒋᐊᕈᒪᓕᖅᑐᖓ ᐅᖅᓱᐊᓗᓕᕆᔨᒃᑯᓐᓄᑦ 

ᖃᑦᑎᐅᓂᕆᔭᖓᓂᒃ ᑐᒃᓯᕋᐅᑕᐅᔪᖅ. ᑕᐃᔅᓱᒪᓂ 

ᐅᖃᐅᓯᖃᕆᐊᙵᖅᑎᓪᓗᑕ ᑖᔅᓱᒥᖓ ᒪᓕᒐᒃᓴᒥᒃ, 

ᐃᓱᒫᓘᑎᑕᖃᓚᐅᖅᓯᒪᒻᒐᒪ ᓇᒻᒥᓂᖅ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᓴᖅᑭᓚᐅᖅᑕᖏᑦ, 

ᐃᓱᒪᒋᔭᐅᓚᐅᕐᒪᑦ  ᒪᓕᒐᓕᐅᖅᑎᑐᐃᓐᓇᕐᓄᑦ 

ᑖᒃᑯᐊ ᐃᖅᑲᐅᒪᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ 

ᖄᒃᑲᓐᓂᐊᒍᑦ ᒪᓕᒐᓕᐅᖅᑏᑦ 

ᐱᓕᕆᐊᖃᕐᓂᐊᕐᓗᑎᒃ ᐅᖅᓱᐊᓗᐃᑦ ᐊᑭᖏᓐᓂᒃ 

ᑲᒪᒋᔭᖏᓐᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ.  

 

ᑕᒪᓐᓇ ᐱᔾᔪᑎᒋᓚᐅᕐᒪᒍ ᑭᖑᕙᕆᐊᖅᑕᐅᖁᓪᓗᒍ 

ᑖᓐᓇ ᒪᓕᒐᒃᓴᖅ, ᒥᓂᔅᑕᐅᕝᕕᒃ ᐅᖃᕈᓐᓇᖁᓪᓗᒍ 

ᐅᕙᑦᑎᓐᓄᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᖃᓄᖅ 

ᒥᑭᓪᓕᑎᕆᓂᕐᒥᒃ ᐊᑐᕐᓂᐊᕐᒪᖔᑕ ᒥᑭᓪᓕᑎᕆᓂᕐᒥᒃ 

ᐋᖅᑭᒋᐊᕈᑎᓂᒃ ᑮᓇᐅᔭᓂᒃ. ᑖᒃᑯᐊ ᑮᓇᐅᔭᐃᑦ 

ᐊᖏᖅᑕᐅᑉᐸᑕ $20-ᒥᓕᐊᓄᑦ.  

 

ᑕᑯᓯᒪᖏᑦᑐᖓ ᐱᓕᕆᐊᖑᔪᒥᒃ ᐱᓕᕆᕕᐊᓂᒃ 

ᓄᓇᓖᑦ ᒐᕙᒪᓕᕆᔨᒃᑯᓪᓗ ᐅᕝᕙᓘᓐᓃᑦ 

ᐅᖅᓱᐊᓗᓕᕆᔨᒃᑯᑦ ᑭᓪᓕᓕᐅᕆᓗᑎᒃ ᓈᓴᐅᑎᒥᒃ 

ᐅᕝᕙᓘᓐᓃᑦ ᓇᓂᓯᓗᑎᒃ ᖃᓄᖅ ᐲᕈᓐᓇᕐᒪᖔᒍ. 

ᐊᖏᕋᓗᐊᖅᑐᑎᒍᓘᓐᓃᑦ $4.7 ᒥᓕᐊᓐ ᐅᓪᓗᒥ, 

ᓱᓕ ᑕᐃᒪᐃᓕᖓᐃᓐᓇᑎᑦᓯᔪᖅ ᑮᓇᐅᔭᓂᒃ 

ᐃᓱᖃᕐᕕᒋᔪᓐᓇᖅᑕᖓᓂᒃ, ᑕᒪᓐᓇ 

ᑭᓪᓕᖃᖅᑎᑦᓯᓪᓚᕆᑦᓱᓂ ᖃᓄᐃᑦᑐᑐᐃᓐᓇᕐᒥᒃ 

ᐃᓪᓗᕈᓯᕐᒥᒃ ᓱᕐᕋᓗᐊᔾᔭᐃᒃᑯᑎᒥᒃ ᑮᓇᐅᔭᓂᒃ 

ᑐᕌᖓᒻᒪᑦ ᐊᑐᐃᓐᓇᐅᑎᑦᓯᒍᑕᐅᓗᓂ 

ᐅᖅᓱᐊᓗᓕᕆᔨᒃᑯᓐᓂᒃ 

ᐊᑭᓕᐅᕆᑦᓴᐅᑎᒋᕙᑦᑕᖏᓐᓂᒃ. 

 

ᑕᐃᒪᓕ, ᐱᓕᕆᕕᐅᔪᖅ ᐅᕝᕙᓘᓐᓃᑦ ᒥᓂᔅᑕᐅᔪᖅ 

ᓇᓗᓇᐃᕐᓯᔪᓐᓇᖅᐸᑦ ᐅᕙᓐᓄᑦ ᖃᓄᖅ 

ᐸᕐᓇᓯᒪᒻᒪᖔᑕ ᑕᐃᒃᑯᐊ $20 ᒥᓕᐊᓐ 

ᓇᒻᒪᓯᒋᐊᕈᑕᐅᔪᑦ ᑭᓇᐅᔭᐃᑦ ᐊᒥᐊᒃᑯᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᒃᑲ 

ᐃᓱᒫᓘᑎᒋᔭᖏᑦ ᐊᒻᒪᓗ ᐊᑲᐅᒃᓴᖏᓐᓂᖏᑦ 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᖅᑎᑐᐃᓐᓇᕐᓄᑦ, 

ᐱᔾᔪᑎᒋᓪᓗᒍ ᐊᑭᖓ ᐅᖅᓱᐊᓘᑉ ᒪᓕᒐᓕᐅᕐᕕᒃᑯᑦ. 

ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 

ᐊᔭᐅᖅᑐᐃᓇᓱᓚᐅᓐᖏᓚᑦ 

ᒪᓕᒐᓕᐅᖅᑎᑐᐃᓐᓇᕐᓂᑦ ᑕᒪᑐᒥᖓ 

ᐱᓕᕆᐊᖃᖁᓪᓗᒋᑦ, ᑭᓯᐊᓂ ᐊᑭᓖᙱᖔᕐᓗᑕ, 

ᐅᖅᓱᐊᓘᑉ ᐊᑭᖓ ᒫᓐᓇᐅᔪᖅ ᐊᑐᖅᑕᐅᒻᒪᑦ.  

 

ᐊᓪᓚᑦ ᑭᖑᓂᑦᑎᓐᓂᑦ ᐊᒻᒪᓗ ᒫᓐᓇᐅᔪᖅ 

ᒐᕙᒪᐅᓚᐅᖅᑐᓂᑦ, ᑕᒪᓐᓇ ᐊᑐᖅᑕᐅᕗᖅ 

ᒫᓐᓇᐅᔪᖅ ᐊᑐᖅᑕᐅᔪᖅ ᑲᒪᔾᔪᑕᐅᒻᒪᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ 

ᐃᓱᒪᒻᒪᑕ ᐊᖏᕆᐊᖃᖅᑐᒋᓪᓗᒋᑦ, 

ᐊᑭᑦᑐᕆᐊᕆᐊᖃᕋᑦᑎᒍ ᐅᖅᓱᐊᓗᒃ. ᐊᒻᒪᓗ ᑕᒪᓐᓇ 

ᐃᓚᒋᒻᒥᔭᖓ ᒫᓐᓇᐅᔪᖅ ᕿᒥᕐᕈᔭᕗᑦ 

ᒐᕙᒪᓕᕆᓂᒃᑰᖏᑦᑐᖅ, ᐊᑐᕈᓐᓇᕈᒃᑯ ᐅᖃᐅᓯᖅ, 

ᖃᓄᖅ ᐱᓕᕆᐊᖃᕐᓗᑕ ᐊᑭᑦᑐᕆᐊᕐᓂᕐᒥᒃ 

ᐅᖅᓱᐊᓘᑉ. 

 

ᒫᓐᓇᐅᔪᖅ ᐊᑐᖅᐸᑦᑕᕗᑦ, ᐃᒃᓯᕙᐅᑖᖅ, 

ᐊᑭᓪᓚᑦᑖᕆᒋᐊᖃᖅᐸᖏᑦ ᐅᖅᓱᐊᓗᒻᒧᑦ ᓄᓇᒧᑦ 

ᓄᓇᕗᒻᒥ ᓄᓇᓕᓐᓂᑦ. ᒥᒃᓴᐅᓴᒃᑕᐅᓯᒪᔪᑦ ᐊᑭᖏᑦ 

ᐃᖏᕐᕋᔾᔪᑎᓄᑦ ᐊᒻᒪᓗ ᐊᓯᖏᓐᓄᑦ 

ᐅᖅᓴᒃᑕᐅᒃᑲᓐᓂᕈᑎᓄᑦ ᐊᑭᖏᓐᓄᑦ ᒥᒃᓴᐅᑦᑎᓯᒪᕗᑦ 

ᐊᑭᒋᓇᔭᖅᑕᖏᓐᓂᒃ ᐅᖅᓱᐊᓗᓕᕆᔨᒃᑯᑦ 

ᐊᐅᓚᔾᔪᑎᓄᑦ ᐊᒻᒪᓗ ᐱᔭᕆᐊᖃᕐᓂᕐᒧᑦ 

ᐅᖅᓱᐊᓗᖕᓂᒃ ᓄᓇᓕᖕᓂ. ᐊᒻᒪᓗ ᑕᒪᓐᓇ 

ᐊᕕᑦᑐᖅᑕᐅᓪᓗᓂ ᐊᒥᓲᓂᖏᑦ ᓖᑕᐅᔪᑦ 

ᐅᑎᖅᑎᐸᑦᑕᕗᑦ ᓄᓇᓕᓐᓄᑦ.  

 

ᑕᒪᓐᓇ ᐊᑯᓂᐊᓘᕐᒪᑦ, ᑭᓯᐊᓂᓕ ᒐᕙᒪᓕᕆᓂᒃᑯᑦ 

ᐃᓱᒪᓕᐅᕈᑕᐅᓕᓲᖑᒻᒪᑦ ᐊᒻᒪᓗ ᑕᒪᓐᓇ, 

ᐱᓕᕆᖃᑎᖃᖅᑐᖓ ᑐᖏᓕᓐᓂᒃ ᐊᒻᒪᓗ 

ᐊᓯᖏᓐᓂᒃ ᑐᖏᓕᐅᔪᓂᒃ ᖃᐅᔨᓇᓱᐊᖅᑐᖓ 

ᖃᓄᖅ ᐊᐅᓚᓂᖃᕈᓐᓇᕐᒪᖔᖅ 

ᑕᐃᒪᐃᙱᒃᑲᓗᐊᕐᒪᖔᖅ. ᑕᒪᓐᓇ 

ᑕᐃᒪᐃᑦᑕᐅᑎᒋᕙᒻᒪᑦ ᖁᕝᕙᐸᓪᓕᐊᒋᐊᖃᓕᕋᐃᒻᒪᑕ 

ᐅᕝᕙᓘᓐᓃᑦ ᑲᑕᑦᑕᕆᐊᖃᓕᕋᐃᒻᒪᑕ. ᑭᓯᐊᓂᓕ 

ᐅᖅᓱᐊᓗᓕᕆᔨᒃᑯᑦ ᖃᓄᐃᓕᐅᕋᓱᐊᕐᒪᖔᑕ ᑕᒪᓐᓇ 

ᐱᓗᐊᕈᓐᓃᖅᑎᓐᓇᓱᐊᕐᓗᒍ ᐊᒻᒪᓗ 

ᖃᐅᔨᓇᓱᐊᕐᓗᑕ ᖃᓄᖅ ᑕᒪᓐᓇ 

ᑲᒪᒋᔪᓐᓇᕐᒪᖔᑦᑎᒍᑦ ᒫᓐᓇᐅᔪᖅ 

ᖃᓄᐃᓕᖓᓂᐅᔪᖅ. ᑖᓐᓇ ᑐᖏᓕᕋ ᓰᓕ 

ᐃᓚᒋᐊᖅᓯᑎᒃᑲᓐᓂᕈᕕᐅᒃ, ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᔅᑕ 

ᓰᓕ, ᑲᔪᓯᒋᐊᑐᐃᓐᓇᕆᑦ.  

 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5293 

 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐅᖅᓱᐊᓗᓕᕆᔨᒃᑯᑦ ᒪᕐᕉᓐᓂᒃ 

ᐊᔾᔨᒌᙱᑦᑑᓐᓂᒃ ᐊᑐᖅᓯᒪᕗᑦ 

ᐊᐅᓚᓂᖃᕈᓐᓇᖁᓪᓗᑕ ᐊᖏᕈᑕᐅᒌᖅᓯᒪᔫᑉ 

ᑭᓪᓕᖓᑕ ᐃᓗᐊᓂ. ᑕᒪᒃᑯᐊ ᐊᑐᖅᑕᐅᕙᑦᑐᑦ 

ᐱᖃᓯᐅᔾᔨᔪᑦ ᓇᓗᓇᐃᒃᑯᑎᖅᓱᐃᓂᕐᒥᒃ 

ᐃᖅᑲᓇᐃᔮᓄᑦ ᐱᔨᑦᑎᕈᑎᓂᒃ ᐃᓗᐊᓂ ᐱᓕᕆᕕᐅᑉ 

ᖃᐅᔨᒪᓇᑦᑎᐊᖁᓪᓗᒍ 

ᐊᑭᓖᑎᑦᑎᖃᑦᑕᕋᓗᐊᕐᒪᖔᑦᑕ ᓈᓴᐅᑎᑦᑎᓐᓂᒃ 

ᐊᒻᒪᓗ ᑮᓇᐅᔭᒃᑯᕕᑦᑎᓐᓂᒃ ᐱᑦᑎᐊᖅᓯᒪᔪᒃᑯᑦ 

ᐊᒻᒪᓗ ᑕᐃᒪᐃᑦᑕᐃᓇᓕᔪᒃᑯᑦ. ᐊᓯᐊᑦᑕᐅᖅ 

ᐊᑐᖅᓯᒪᔭᕗᑦ, ᓲᖃᐃᒻᒪ, ᐊᖏᖅᑕᐅᓂᖓ ᑕᕝᕙᓂ 

ᑲᑎᒪᕕᒻᒥ ᐊᖏᓪᓕᒋᐊᕆᓂᕐᒥᒃ ᐱᔪᓐᓇᕐᑎᑕᐅᓂᕐᒥᒃ 

ᑭᓪᓕᖓᓂᒃ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖃᑦᑕᖅᑐᑦ 

ᑮᓇᐅᔭᐃᑦ. ᐊᒻᒪ ᓱᓕ ᐱᐅᓯᕚᓪᓕᖅᓯᒪᔪᑦ 

ᐊᑭᓕᐅᑕᐅᕙᑦᑐᑦ ᓄᐊᑦᑎᓂᕐᒧᑦ ᐊᑭᓕᔅᓴᓕᓐᓂᒃ 

ᐊᖏᓂᖅᓴᓂᒃ ᐅᖅᓱᐊᓗᓕᕆᔨᓂᒃ ᑕᐃᒃᑯᐊ 

ᓂᐅᕕᖃᑦᑕᖅᑐᑦ ᐅᖅᓱᐊᓗᒻᒥᑦ.  

 

ᑕᐃᒪᓕ ᖃᐅᔨᓴᕈᑎᖃᒃᑲᓂᕐᓗᑕ ᑕᒪᒃᑯᐊ 

ᓄᐊᐸᓪᓕᐊᔭᕗᑦ ᑮᓇᐅᔭᐃᑦ ᐅᑎᖅᑐᔅᓴᐃᑦ ᐊᒻᒪᓗ 

ᐊᒥᓱᕈᕆᐊᕐᓗᒋᑦ ᑲᑎᑦᑐᒋᑦ ᐊᖏᖅᑕᐅᓯᒪᔪᑦ 

ᑭᓪᓕᖏᑦ ᐅᑎᖅᑕᖅᑐᓄᑦ ᑮᓇᐅᔭᓄᑦ. ᐊᕐᕌᒍᑕᒫᑦ 

ᐊᔾᔨᒌᔾᔫᒥᔪᓂᒃ ᐋᖅᑭᒃᓯᖃᑦᑕᕈᒪᒐᓗᐊᖅᐳᒍᑦ. 

ᐊᒻᒪᓗ ᐊᕐᕌᒍᑕᒫᑦ ᐅᖅᓴᒃᓯᖃᑦᑕᕐᓂᖅ ᓯᕗᓂᐊᒍᑦ 

ᐊᑭᑐᒻᒪᑦ ᐊᑐᓂ ᐅᑎᖅᑕᖅᑐᑦ ᑮᓇᐅᔭᐃᑦ. ᑕᐃᒪᓕ, 

ᐱᔭᕇᖅᑕᐅᑉᐸᑦ ᐅᖅᓴᑦᑕᐅᑲᓐᓂᕐᓂᖓ, 

ᐱᒋᐊᖅᑎᑦᑎᔪᓐᓇᕐᓂᐊᖅᑐᒍᑦ ᓈᓴᐃᓂᕐᒥᒃ 

ᕿᓚᒥᐅᓂᖅᓴᒃᑯᑦ ᑐᓂᓯᓗᑕ ᐊᑭᖏᓐᓂᒃ 

ᓇᓚᐅᑦᑖᑐᐃᓐᓇᖏᓪᓗᑕ ᐊᑭᖏᓐᓂᒃ. ᐊᒻᒪᓗᑦᑕᐅᖅ 

2022-2023 ᑐᙵᕕᐅᓪᓗᓂ 

ᐋᖅᑭᒃᓱᐃᔪᖃᓚᕿᖃᑦᑕᕐᒪᑦ. ᐃᓛᓂᐅᖏᑦᑐᖅ, 

ᑐᒃᓯᕋᖅᑐᖃᕋᑖᖅᑑᒐᓗᐊᖅ ᐅᓪᓗᒥ ᑭᓯᐊᓂ ᑖᓐᓇ 

ᐱᔾᔪᑎᒋᓪᓗᒍ ᐊᖅᑭᒃᓱᐃᖃᑦᑕᕐᓂᖏᓐᓂᒃ 

ᐊᑭᓕᒃᓴᕆᔭᐃᑦ ᑕᐃᑦᓱᒪᓂ ᐊᑐᕐᓂᐊᖅᑕᕗᑦ 

ᑮᓇᐅᔭᖅᑑᑎᒃᓴᐃᑦ ᐃᓚᒋᐊᕈᖓᑦ 2022-2023 

ᐊᕐᕌᒧᑦ ᐋᖅᑭᒃᑕᐅᓯᒪᒻᒪᑦ, ᑐᑭᓯᒋᕙᐅᒃ ᑕᒡᕙ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋ, ᒥᓂᔅᑕ ᐊᒻᒪ ᒥᔅᑕ ᓰᓕ 

ᑭᐅᔪᓐᓇᕐᒪᑦ. ᓯᕗᕙᒋᐊᕐᓗᒍ ᑕᒪᓐᓇ. ᐄ, 

ᖁᕕᐊᓱᒃᑐᖓᐅᒐᓗᐊᖅ ᓇᓗᓇᐃᕆᑦᑎᐊᕐᒥᒐᕕᑦ 

ᑕᒪᒃᑯᐊ ᐋᖅᑭᒃᓯᐊᖅᓯᒪᓲᖑᓂᖏᓐᓂᒃ 

ᐋᖅᑭᒃᓯᐊᕆᒐᓱᒃᓱᑎᓪᓗ. ᑭᓯᐊᓂ $20 ᒥᓕᐊᓐ 

ᑖᒃᓱᒪᖓᑦ ᑮᓇᐅᔭᖏᓐᓂᑦ ᑖᒃᓱᒪᖓᑦ 

ᐊᐱᖅᑯᑕᐅᓯᒪᖏᒪᑦ. ᒪᑯᐊ ᐊᒥᐊᒃᑯᐃᑦ ᑕᐃᑲᖓᑦ 

ᐊᑭᑐᑲᓪᓚᔾᔭᐃᒃᑯᑏᑦ ᐱᑕᖃᕆᐊᖃᕐᒪᑦ.  

 

ᐊᒻᒪᓗ ᐅᑎᖅᑎᑦᓯᔪᓐᓇᕋᔭᕆᐊᒃᓴᑦᑕ ᑮᓇᐅᔭᐃᑦ 

ᐊᑭᑦᑐᑲᓪᓚᑦᑐᒥᓂᐅᑎᓪᓗᒋᑦ ᑕᒪᓐᓇ 

ᐅᑎᖅᑎᒍᓐᓇᕋᔭᕆᐊᖏᑦ ᐊᔾᔨᒌᓕᕐᔫᒥᖃᑦᑕᕐᓗᑎᓪᓗ 

ᑕᒪᒃᑯᓄᖓ ᑮᓇᐅᔭᓂᒃ $20 ᒥᓕᐊᓐᒥᑦ ᒫᓐᓇ, 

ᓲᕐᓗ ᑭᐅᕕᖃᕆᐊᖃᕐᓂᑦᑎᓐᓄᓪᓗ ᑕᒪᓐᓇ 

ᐃᓱᒪᒋᒋᐊᖃᕋᑦᑎᒍᑦ.  

 

ᑕᐃᒪᓐᓇ ᑕᒡᒐ ᓂᕈᐊᕐᓇᐅᒐᔭᕐᒥᖕᒪᑦ ᐃᒻᒪᖄ, 

ᐃᓱᒪᓇᖅᑰᔨᒐᔭᖅᑐᐃᑦ ᓵᖓᓕᕐᓗᒋᑦ ᑖᒃᑯᓂᖓ 

$20 ᒥᓕᐊᓐᒥᖃᐃ ᓂᕈᐊᖅᑎᓂᒃ 

ᐅᑎᖅᑎᑦᓯᒋᐊᖃᕋᔭᖅᐱᑖ? ᑕᒪᓐᓇ 0-ᒧᑦ 

ᑎᑭᐅᑎᓗᒍ? ᑕᒪᓐᓇ ᐃᓱᒪᓇᖅᑰᔨᓂᖓᓂᒃ ᓲᕐᓗ 

ᒐᕙᒪᐃᑦ ᐅᕙᑦᑎᓐᓂᒃ ᑭᖑᓂᑦᑎᓐᓂ 

ᐊᓚᒃᑲᓚᖓᔪᐃᑦ ᐱᕕᖃᕈᓐᓇᑦᓯᐊᔾᔮᖏᑦᑐᐃᑦ. 

ᐊᒻᒪᓗ ᑖᓐᓇ ᑮᓇᐅᔭᖅᑐᑲᓪᓚᑦᑐᒥᓂᐅᔪᖅ ᒫᓐᓇ 

ᐊᑐᖅᑕᐅᔪᖅ ᐊᑐᕐᓂᕈᑦᑎᒍ ᑕᐃᒪᐃᑦᑎᓪᓗᒍ. 

 

ᐃᓱᒪᕗᖓ, ᖃᓄᕐᓕ ᒐᕙᒪᐃᑦ ᐸᕐᓇᒃᓯᒪᕙᑦ? 

ᐃᓱᒪᕚᓪᓕᖅᓯᒪᕕᓪᓘᓐᓃᑦ ᖃᓄᒃᑲᓐᓂᖅ 

ᐋᖅᑭᒃᓱᐃᒃᑲᓐᓂᕈᓐᓇᕆᐊᑦᓴᑎᒃ $10 

ᒥᓕᐊᓐᒧᓪᓘᓐᓃᑦ. ᑖᒃᑯᐊ ᐱᔨᒃᓯᕋᐅᑎᓄᑦ 

ᑐᕌᖓᔪᐃᑦ ᓲᕐᓗ ᔪᓚᐃᒧᓪᓘᓐᓃᑦ 

ᐊᑭᑦᑐᕆᐊᕆᒍᓐᓇᕋᔭᖏᒃᑲᓗᐊᕐᒪᖔᖅᐱᓪᓘᓐᓃᑦ. 

ᑕᒪᒃᑯᐊ ᐅᑎᖅᑕᐅᔪᓐᓇᕆᐊᓖᑦ ᐅᓪᓗᒥ 

ᐊᖏᕈᑎᒋᔭᕗᑦ, ᑖᓐᓇ ᐲᕐᓗᒍ ᑮᓇᐅᔭᐃᑦ 

ᖃᐅᔨᓴᖅᑕᐅᓲᖑᓂᖏᓐᓂᒃ ᐊᐅᓚᑕᐅᓂᖏᓐᓂᒃ.  

 

ᑖᓐᓇ ᐸᕐᓇᒃᓯᒪᕕᓯ ᖃᓄᖅ, ᑖᓐᓇ 

ᐊᑭᑦᑐᑲᓪᓚᔅᓯᒪᔾᔪᑎᓄᑦ ᐊᑐᖅᑕᐅᔪᐃᑦ, ᖃᓄᕐᓕ 

ᐸᕐᓇᒃᓯᒪᓂᐊᖅᐱᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ 

ᐊᐱᕆᒐᕕᑦ. ᒥᔅᑕ ᓰᓕᖃᐃ ᑭᐅᑎᒃᑯᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, 

ᑲᔪᓯᒋᐊᑐᐃᓐᓇᕆᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᑮᓇᐅᔭᓂᒃ ᑐᔅᓯᕋᕐᓂᕗᑦ ᐱᓕᕆᐊᖑᑎᓪᓗᒍ 

ᓇᓗᓇᕈᓐᓃᑎᑦᑎᓛᕐᖓᑦ 

ᓇᓗᓇᕈᓐᓃᑎᑦᑎᒍᒪᓚᐅᕋᑦᑕ ᑖᔅᓱᒥᖓ. 

ᐊᑭᑦᑐᑳᓪᓚᔾᔭᐃᒃᑯᑎᖏᓐᓂᓪᓗ ᑮᓇᐅᔭᓂᑦ.  

 

ᑕᐃᒃᑯᐊ $20 ᒥᓕᐊᓐ ᐅᖓᑖᓅᕈᓐᓇᖏᓐᓇᑦ 

ᐊᑭᓕᒃᓴᓂᖃᑦᑕᕐᓗᑕ. ᐊᒻᒪᓗ ᐅᕙᓂ ᐋᖅᑭᑦᑕᐅᔪᑦ 

ᒪᓕᓪᓗᒍ, ᐱᓕᕆᕕᕗᑦ ᐊᑭᔅᓴᐅᒐᔭᖑᐊᖅᑑᔮᖅᑐᓂᒃ 

ᐋᖅᑭᑦᑎᕆᕙᓪᓕᐊᓯᒪᓕᕇᖅᑐᑦ. 

ᐅᑎᖅᑎᑏᔾᔪᑕᐅᒐᓱᓐᓂᐊᕐᓗᑎᒃ 

ᑮᓇᐅᔭᐃᔭᕈᑎᐅᓯᒪᔪᓂᑦ ᐅᑎᖅᑕᖅᑐᓄᑦ ᑮᓇᐅᔭᓂᑦ.  

 

ᐊᒻᒪ ᐊᐅᑉᐹᑦᑕᐅᖅ ᖃᐅᔨᒐᓱᓐᓂᕆᕙᑦᑕᕗᑦ 

ᖃᑦᑎᕌᕐᓗᒍ ᓂᐅᕕᐊᕆᓂᐊᕐᒪᖔᑦᑎᒍ 

ᐅᖅᓱᐊᓗᐃᑦ. ᐊᒻᒪᓗ ᑮᓇᐅᔭᓕᕆᔩᑦ ᑲᑎᒪᔨᕋᓛᖏᑦ 

ᐊᖏᖅᑲᑕ ᑮᓇᐅᔭᑦ ᐅᑎᖅᑎᑕᐅᒐᓱᓛᕐᓗᑎᒃ. ᑖᒃᑯᐊ 

ᐊᓯᔾᔨᖅᑕᕈᓐᓃᕐᔫᒥᓂᐊᕐᖓᑕ ᑮᓇᐅᔭᐃᑦ, 

ᐊᖏᖅᑕᐅᓯᒪᔪᓄᓪᓗ ᐃᓱᐊᓅᕈᓐᓇᖃᕐᓗᑎᒃ.  

 

ᐅᓪᓗᒥ ᑕᐃᒪ ᑕᕝᕙ ᐋᖅᑭᑦᑕᐅᔪᑦ ᒪᓕᓪᓗᒋᑦ 

ᖃᐅᔨᓂᐊᖅᑯᒍᑦ ᖃᓄᑎᒋᑦ ᐊᑭᖏᓐᓂᑦ 

ᐊᓯᔾᔩᒋᐊᖃᓛᕐᒪᖔᑦᑕ ᐅᖅᓱᔅᓴᐃᑦ. 

ᑭᐅᒐᓗᐊᖅᑭᒋᖅᑲᐃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑐᐃᓐᓇᕐᓗᖓᖃᐃ ᐱᔭᕇᓕᕈᒪ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖁᔭᓕᒍᒪᔭᒃᑲ 

ᐊᖏᖃᑎᖃᕈᓐᓇᓂᕐᖓᑕ 

ᓄᓇᖃᖅᑳᖅᑐᒥᓂᓕᕆᔨᒃᑯᓐᓂᑦ ᑕᐃᒃᑯᓄᖓ 

ᐊᑭᓖᔾᔪᑕᐅᖃᑦᑕᕐᓂᐊᖅᑐᓂᒃ ᓇᓪᓕᐅᒃᑯᒫᖃᖏᑦᑐᑦ 

ᐋᓐᓂᐊᕕᓕᐊᕈᑎᖏᓐᓄᑦ. 

 

ᒥᓂᔅᑕᓗ, ᒥᓂᔅᑕᐅᓪᓗ ᑐᖏᓕᖓᓗ 

ᑮᓇᐅᔭᓕᕆᔨᒃᑯᓐᓄᑦ ᓇᓗᓇᐃᖅᓯᕕᐅᖅᑲᐅᒐᑦᑕ 

ᐊᒥᐊᒃᑯᖃᒐᓛᑐᐃᓐᓇᕆᐊᖃᕐᖓᑕᒎᖅ. 

ᐃᓱᒫᓗᑕᐅᕐᒥᒐᒪᐃᓛᒃ ᑖᓐᓇ 

ᐊᑭᓕᔅᓴᒨᓛᕐᓂᐊᖅᑐᒋᓪᓗᒍ, ᑖᒃᑯᐊᓗ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᑦ ᐱᓕᕆᓂᕆᔭᖏᑦ 

ᐃᓕᓴᕆᓪᓗᒋᑦ. ᑕᐃᒫᒃ ᑖᒃᑯᐊ 

ᓄᖒᑦᑎᕙᓪᓕᐊᖁᓇᓪᓚᕆᑦᑑᒐᓗᐊᖅ $20 

ᒥᓕᐊᓐᓂᒃ ᐊᑭᓕᔅᓴᐅᑉ ᐃᓱᐊᓃᒻᒪᑕ 

ᐊᑭᓕᔅᓴᓂᑦᑕᐅᒍᓐᓇᖅᑐᑦ ᐃᓱᐊᓃᓕᕐᖓᑕ. ᑖᓐᓇ 

ᐃᑲᔪᖅᓯᓈᖅᑕᕋ ᒪᓕᒐᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᖏᒻᒪᕆᑦᑐᖓᐃᓛᒃ 

ᒪᓕᒐᓕᐅᖅᑎᐅᖃᑎᓐᓂᒃ 

ᐅᖃᐅᔾᔨᖃᑦᑕᕐᓂᕆᒍᓐᓇᓛᖅᑕᓐᓄᑦ 

ᖃᓄᐃᓕᕙᓪᓕᐊᓂᕆᔭᖏᓐᓂᑦ ᑖᒃᑯᐊ ᑮᓇᐅᔭᐃᑦ 

ᐅᖃᐅᓯᐅᕋᑖᖅᑐᐃᑦ. ᐊᒻᒪᓗ ᐅᖅᓱᐊᓘᓪᓗ ᐊᑭᖓ 

ᐊᓯᔾᔨᖅᑕᐅᖃᑦᑕᑎᓪᓗᒍ, ᐊᓯᔾᔨᖃᑦᑕᑐᐃᓐᓇᖁᓪᓗᒍ 

ᓂᕈᐊᖅᑕᐅᓯᒪᔪᓄᑦ ᐅᔭᐅᖅᑕᐅᖏᓪᓗᓂ. ᑕᒫᓂ 

$0.74-ᕌᕈᓐᓇᓂᐊᕐᖓᑦ ᖃᓪᓗᑎ ᐊᑕᐅᓯᖅ. 

ᐊᑭᑐᔪᐊᓘᔮᖅᑑᒐᓗᐊᖅ ᓂᐅᕙᓪᓛᒥ $1.94-ᕌᖅᑐᖅ 

ᖃᓪᓗᑎ, ᑐᕌᓐᑐᒥ $1.97-ᕌᖅᑐᓂ ᖃᓪᓗᑎ. ᐊᒻᒪ 

ᕚᓐᑰᕗᒥ $2.34-ᕌᖅᑐᖅ ᑖᓐᓇᓴᐃᓐᓇᖅ. 

 

ᑕᕝᕙᓕ ᒑᓯᑐᐃᓐᓇᕐᓄᑦ ᐊᑭᒋᔭᐅᖃᑦᑕᖅᑐᐃᑦ 

ᐅᖃᐅᓯᕆᕋᑖᕋᒃᑭᑦ, ᐅᑯᐊᓕ ᒑᓯᑦᑎᐊᕙᐅᓂᖅᐹᒥᒃ 

ᐱᓲᖑᒐᑦᑕᓕ. ᒑᓯᑖᕐᕕᓐᓂ ᖃᓪᓗᓈᓂ ᑕᑯᓲᖑᔪᓯ 

ᐊᑭᖏᓐᓂ ᐊᔾᔨᒌᖏᑦᑐᓂᒃ. ᑖᓐᓇ $2.00-

ᕌᓗᐊᖅᑐᖅ ᕚᓐᑰᕗᒥ ᒐᓯᑐᐃᓐᓇᓪᓚᕆᒻᒧᑦ 

ᐱᐅᓂᖅᐹᖑᖏᑦᑐᒧᑦ. ᖃᒪᓂᑦᑐᐊᕐᒥ $1.74-ᕌᖅᑐᖅ 

ᐅᖅᓱᐊᓗᒃ ᒑᓯᑦᑎᐊᕙᐅᓂᖅᐹᖅ. 

ᑲᓇᑕᒥᐅᑕᐅᖃᑎᕗᑦ ᓴᓂᓕᕆᓗᑎᒍ, 

ᐊᑭᑦᑎᐊᕆᑦᑐᐊᓘᑎᑦᑎᖃᑦᑕᖅᑐᒍᑦ, 

ᖁᑦᑎᑦᑑᔮᖏᓐᓇᐸᑦᑑᒐᓗᐊᖅ. 

 

ᑕᒪᓐᓇ ᓇᓗᓇᐃᖅᑐᕈᒪᕋᑖᕋᒃᑯ ᐊᒻᒪᓗ ᒥᔅᑕ ᕼᐃᒃᔅ 

ᐃᑲᔪᖅᓰᓂᐊᕋᕕᒡᒎᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓱᑲᓪᓚᓐᓂ ᐊᐱᖅᑯᑎᔅᓴᖃᕋᓗᐊᖅᑐᖓ. 

ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓᓂᒃ 

ᐊᐱᖅᑯᑎᖃᕆᐊᕐᓗᖓ, 

ᐊᑭᑭᓐᓂᖅᐹᖁᑎᖃᕋᑦᑕᐃᓛᒃ ᒑᓯᓂ ᑲᓇᑕᒥᒃ. 

ᒥᓂᔅᑕ ᑖᓐᓇ ᐅᑉᐱᕆᒐᓱᑉᐸᕋ. ᐊᒻᒪ ᑕᐃᒪᐃᒃᑭᓪᓗᑕ 

ᒥᓂᔅᑕᐅᖅᑲᐃ ᑭᐅᔪᓐᓇᕐᒪᖔᒍ ᖃᐅᔨᒪᖏᑦᑐᖓ 

ᑐᖏᓕᖓᑕᓘᓐᓃᑦ. ᓱᒻᒪᓄᑯᐊ ᒑᓯᒻᐅᑉ ᐊᑭᖏᑦ 

ᖁᕝᕙᕆᐊᖅᑕᐅᓚᐅᖏᓚᑦ $4.7 ᒥᓕᐊᓐ 

ᐊᑭᑭᓐᓂᖅᐹᒥᒃ ᒑᓯᖃᖅᑎᓪᓗᑕ, ᓱᒻᒪᑦ 

ᑕᐃᒪᐃᓕᐅᖅᑕᐅᓂᖏᓚᑦ? ᖁᔭᓐᓇᒦ.ᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ 

ᐊᕕᑦᑐᖅᓯᒪᓂᖓᑦ. ᐃᓱᒫᓗᓇᖅᑐᖁᑎᖃᖅᓯᒪᒻᒪᑕ 

ᑖᒃᑯᓂᖓᑐᐊᖑᖏᑦᑐᖅ ᐅᑎᖅᑕᖅᑐᒥᒃ ᑮᓇᐅᔭᓂᒃ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5295 

 

 

ᐃᖅᑲᓇᐃᔭᖅᑎᑭᒃᓱᓂᕐᒧᑦᑕᐅᖅ 

ᐊᑲᐅᙱᓕᐅᕈᑎᖃᖃᑦᑕᖅᓯᒪᒻᒥᒪᑕ 

ᐅᖅᓱᐊᓗᓕᕆᔨᒃᑯᓐᓂᑦ. ᐊᑯᓂᑲᓪᓚᒃ ᑖᒃᑯᐊ 

ᓈᓴᐅᑏᑦ ᑲᑎᑎᖅᑕᐅᒍᓐᓇᖅᑕᓯᓐᓇᓕᓚᐅᕐᖓᑕ. 

ᖃᐅᔨᑦᑕᓯᓐᓇᓕᓚᐅᖅᑐᑕᓗ ᑕᐃᒪᐃᑦᑐᒦᓕᕐᓂᑎᓐᓂ. 

 

ᐱᓕᕆᕙᓪᓕᐊᓯᒪᓕᕋᓗᐊᖅᑐᒍᑦ ᑖᒃᑯᐊ 

ᐊᑭᓕᖅᓴᕈᖅᓯᒪᔪᐃᑦ ᓄᖑᑉᐸᓪᓕᐊᑎᒐᓱᓛᕐᓗᑎᒍ. 

ᒥᔅᑕ ᓰᓕᐅᑉ ᓇᓗᓇᐃᒃᑲᓐᓂᕈᓐᓇᖅᑕᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᒥᓂᔅᑕᐅᑉ ᑐᖏᓕᖓ, ᓰᓕ. ᐅᖃᕆᐊᑐᐃᓐᓇᕆᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᑐᐃᓐᓇᖑᓱᑉᐸᓪᓚᐃᔭᕋ. ᑖᒃᑯᐊ 

ᐃᓚᒋᐊᖅᓯᒍᒪᔾᔪᑏᑦ 2022-2023-ᒥ, ᐊᑭᖏᓐᓂᒃ 

ᐊᓯᔾᔩᒐᔭᕐᓂᕐᖓᑕ 2022-ᒥ ᐅᕝᕙᓘᓐᓃᑦ 

ᓯᕗᓂᐊᒍᑦ. ᑕᐃᔅᓱᒪᓂ ᐅᖅᓱᐊᓗᓕᕆᔨᒃᑯᑦ 

ᐊᑭᑦᑐᕆᐊᕆᔪᔫᒐᓗᐊᑦ $0.20-ᒥᑦ ᐊᑕᐅᓯᖅ 

ᖃᓪᓗᖅ, ᖃᓪᓗᑎ. 

 

ᑕᐃᔅᓱᒪᓂ ᐊᑭᖏᑦ ᐊᓯᔾᔨᖅᑕᐅᒍᒪᑎᓪᓗᒋᑦ ᐅᑎᒧᑦ 

ᕿᒥᕐᕈᐊᕐᓗᒋᑦ ᐃᓱᒪᒋᓪᓗᒋᑦ $0.40-ᒧᖔᖅ 

ᐊᑭᑦᑐᕆᐊᕆᐊᓕᒥᓂᙳᐊᖑᔮᑑᒐᓗᐊᑦ. ᑖᒃᑯᐊ 

ᑮᓇᐅᔭᖏᑦ ᐅᑎᑦᑎᐊᕈᓐᓇᕋᔭᕐᓂᕋᓗᐊᕐᖓᑕ.  

 

ᑖᓐᓇ ᐊᓯᔾᔨᖅᑕᐅᔪᒻᒪᑦ ᐊᑭᖓ ᓂᕆᐅᒋᔭᐅᔪᐃᑦ 

ᒥᔅᓴᐅᓯᔭᐅᓯᒪᔪᐃᓪᓗ ᒪᓕᑦᑕᐅᓪᓗᑎᒃ, ᑕᐃᔅᓱᒪᓂ 

ᒥᔅᓴᐅᓯᔭᐅᓯᒪᔪᑦ ᐊᑦᑎᓈᖅᑕᐅᓗᐊᕐᓂᖓᑕ. 

ᑕᐃᔅᓱᒪᓂ ᐃᓱᒪᓕᐅᕈᑎᒋᓚᐅᖅᓯᒪᔭᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓚᒋᐊᖅᓯᒍᒪᔾᔪᑏᑦ ᒪᓕᒐᒃᓴᖅ 

ᑕᐃᒪᓐᓇᔅᓴᐃᓇᕐᓂᒃ $4.7 ᒥᓕᐊᓐᓂᒃ 

ᑐᔅᓯᕋᕐᓂᐅᒻᒪᑦ. ᑕᖅᑮᑦ ᖃᑦᑏᓐᓇᕈᓗᐃᑦ 

ᐊᓂᒍᓕᖅᑐᐃᑦ ᑖᓐᓇ ᐅᖓᕙᕆᐊᖅᑕᐅᔪᒻᒪᑦ, 

ᑖᓐᓇᓴᐃᓐᓇᖅ ᑮᓇᐅᔭᖅ. 

 

ᐅᕙᓐᓂᓪᓕ ᑕᕝᕙ, ᐃᓛᓪᓕ ᑐᑭᓯᕙᕋᓕ ᑕᕝᕙ 

ᐅᖅᓱᖅ ᒑᓯᒧᑦ ᐊᑭᖓᑦ ᐊᑭᓕᐅᑕᐅᖃᑦᑕᖅᑐᖅ 

ᓄᖒᑦᑎᕙᓪᓕᐊᔾᔪᑕᐅᖏᑦᑐᖅ 

ᐊᑭᓕᔅᓴᖅᑖᖑᓯᒪᔪᓂᒃ. 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑎᑐᑦ 

ᑮᓇᐅᔭᖅᑖᒃᑲᓐᓂᐊᕐᔪᔅᓯᒪᒻᒪᑕ, 

ᑐᔅᓯᕋᖏᓂᖅᓴᐅᓕᔪᕗᓪᓕ, ᒫᓐᓇᓕ ᐊᔾᔨᖓᓂᒃ 

ᑐᔅᓯᕋᖅᑐᓯ. ᓱᒻᒪᓄᓇ ᐅᖅᓱᐊᓗᒃ ᐊᑭᖓ, ᒑᓯᑦ 

ᐊᑭᖓ ᐊᓯᔾᔨᑕᐅᓂᙱᓚᐅᖅ 

ᐊᓯᔾᔨᖅᑕᐅᒋᐊᖃᓕᖅᑎᓪᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑖᓐᓇ 

ᑕᒻᒪᖅᓯᒪᔪᖅᓯᐅᕐᓂᖅ ᐊᑐᖅᑕᐅᓲᖑᕗᑦ 2022-

2023-ᒥ ᑕᒻᒪᖅᓯᒪᔪᖅᓯᐅᕐᓇᖅ 

ᒪᑐᓯᒪᓕᓚᐅᖅᓯᒪᒻᒪᑦ. ᐊᑭᓕᕆᐊᖃᔪᒻᒥᒐᑦᑎᒍᓪᓗ 

ᑕᐃᓐᓇ ᓈᓴᐅᑎ ᐊᓯᔾᔨᔾᔮᖏᒻᒪᑦ 2022-2023, 

2024-ᒥ ᐅᖃᐅᓯᐅᒃᑲᓐᓂᕋᓗᐊᖅᑲᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒫᓪᓕᖃᐃ ᐊᐱᕆᒍᒪ. ᑖᓐᓇᓕᑭᐊᖅ ᖃᑦᑎᒦᓕᖅᑲ 

ᐊᑭᑦᑐᑲᓪᓚᔭᐃᒃᑯᑎ ᑮᓇᐅᔭᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 24-ᒦᕈᔪᑉᐸᓪᓚᐃᔪᖑᓇ. 

$24,000,900-ᖑᓗᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑲᑎᑎᕆᖑᐊᑲᐃᓐᓇᕋᒪ $4.7 ᒥᓕᐊᓐ, $20 

ᒥᓕᐊᓐᒧᑦ ᑎᑭᐅᑎᔾᔮᖏᑦᑐᖅ 

 ᐊᑭᓕᐅᑕᐅᒐᓗᐊᖅᑲᑦ $20 ᒥᓕᐊᓐ ᓱᓕ 

ᐅᖓᑖᓃᒐᓚᓐᓂᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. 20-ᓗᐊᓪᓚᕆᑯᓘᓕᕋᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓈᓴᐅᓯᕆᓂᕐᒥᒃ 

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᐸᓪᓚᐃᔪᖓ. ᒥᓂᔅᑕ 

ᐅᖃᕋᑖᕐᖓᑦ, ᑖᓐᓇ ᐊᓯᔾᔨᑲᓪᓚᔭᐃᒃᑯᑎ 

$4,900,000-ᒦᑦᑕᖅᑯᖅ. ᐊᒻᒪ ᑮᓇᐅᔭᓂᒃ 

ᐃᓚᒋᐊᖅᓯᒪᒍᒪᔾᔪᑎᓂᒃ $4,000,700-ᓂᑦ 

ᑐᔅᓯᕋᕋᔅᓯ. $200,000-ᓂᒃ 

ᐊᔾᔨᒋᙱᓐᓂᖃᕐᖓᑎᓄᑯᐊ, ᖃᓄᖅ, ᓱᒻᒪᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓰᓕᐅᑉ 

ᓇᓗᓇᐃᖅᑐᓚᐅᕐᓕᐅᒃ, ᒥᔅᑕ ᓴᕕᑲᑖᑉ 

ᑲᑎᑦᑎᐊᕈᓐᓇᖏᑦᑕᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓰᓕ. 

ᒥᔅᑕ ᓴᕕᑲᑖᖅ, ᐃᓕᓴᑎᓚᐅᕈᒃ ᓈᓴᐅᑎᓯᕆᓂᕐᒥᒃ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖑᓇ ᐅᖃᕋᑖᖅᑐᖅ ᑖᓐᓇ 

ᐊᓯᔾᔨᑲᓪᓚᔾᔭᐃᒃᑯᑎ ᑮᓇᐅᔭᖅ ᐊᑐᓗᐊᕐᓂᑯᒥᓃᒻᒪᑕ. 

$24.719-ᒥᑦ, ᐊᒻᒪ ᐅᕙᓂ ᑐᔅᓯᕌᕗᑦ $4,719,000. 

ᑖᔅᓱᒥᖓ ᐊᑦᑎᑦᑐᒧᑦ ᐃᓱᐊᓄᑦ 

ᖃᓪᓕᓂᖅᓴᐅᒐᔭᖅᑐᑦ. ᑖᓐᓇ 

ᐊᑐᓗᐊᖅᓯᒪᓂᑯᒥᓂᐅᔪᖅ ᓄᖑᔾᔫᒥᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᑐᐃᓐᓇᖅᑐᖓ $20 

ᒥᓕᐊᓐᓂᕈᑦᑕᓂᐊᕐᖓᑦ, ᑕᐃᒪᓕ 

ᓇᓕᐊᓐᓄᑐᐃᓐᓇᑦᑎᐊᖅ 

ᐊᐅᓚᔾᔭᒐᓛᕝᕕᔅᓴᖃᖏᓪᓗᓂ. ᑕᐃᒪᓕ 

ᒑᓯᓕᕆᒋᐊᖃᒃᑲᓐᓂᓕᕐᓂᕈᑦᑕᓘᓐᓃᑦ $24.7 

ᒥᓕᐊᓐᓂᓪᓕᑭᐊᖅ ᐊᑭᓕᕐᓗᓯ 0-ᒥᑦ 

ᐱᒋᐊᕐᓂᐊᕐᖓᑦ ᑖᓐᓇ ᑮᓇᐅᔭᖅ, 

ᐊᑭᓕᒃᓴᓂᒃᓴᑕᐅᔪᓐᓇᖅᑐᖏᓛᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᒥᔅᑕ ᓰᓕᐅᑉ ᑭᐅᓂᐊᕐᖓᒍ ᑖᓐᓇ 

ᐊᐱᖅᑯᑎᖓ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ, 

ᑲᔪᓯᑐᐃᓐᓇᕆᑦ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑐᐃᓐᓇᕐᓗᒍ ᑖᒃᑯᐊ ᐅᑎᖅᑕᖅᑐᐃᑦ ᑮᓇᐅᔭᐃᑦ 

ᐱᒋᐊᖃᖅᑎᑎᒻᒪᑕ ᖃᓄᑐᐃᓐᓇᖅ ᐊᑐᓗᐊᕐᓂᑰᔪᖅ. 

ᑮᓇᐅᔭᐅᓄᑦ ᑐᔅᓯᕌᓅᓛᕐᓗᑎᒃ ᐊᑐᓗᐊᕐᓂᑯᒋᔭᖏᑦ. 

ᒐᕙᒪᒃᑯᓐᓂᑦ ᑮᓇᐅᔭᓂᒃ ᑐᔅᓯᕋᕐᓂᒃᑰᓛᕐᓗᑎᒃ, 

ᑕᐃᒃᑯᓂᖓᑐᐊᖅ ᐅᖓᑖᓅᕈᑎᒋᓯᒪᔭᖏᓐᓂᑦ. 

ᑕᐃᒃᑯᐊ ᐊᑐᖅᑕᐅᓗᑎᒃ ᑮᓇᐅᔭᐃᑦ 

ᐅᑎᖅᑕᓲᖑᔪᐃᑦ ᐊᑭᓕᐅᑎᐅᖃᑦᑕᕆᐊᓕᐅᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑐᐃᓐᓇᕐᓗᖓ ᖃᐅᔨᑐᐃᓐᓇᕐᓂᐊᕋᑦᑕ. ᑖᓐᓇ 

ᐊᓯᔾᔨᑲᓪᓚᔭᐃᒃᑯᑎᖓ ᑮᓇᐅᔭᑦ $20 

ᒥᓕᐊᓐᕈᖅᑎᑕᐅᒐᓱᒻᒪᑦ. ᑖᒃᑯᐊ ᑮᓇᐅᔭᐃᑦ 

ᐊᓯᔾᔨᑲᓪᓚᔭᐃᒃᑯᑏᑦ ᐊᑭᖏᓐᓂᑦ 

ᐊᑉᐸᕆᐊᖅᑕᐅᔪᓐᓇᖏᒻᒪᑖ? ᑕᒪᒃᑯᓄᖓ ᒑᓰᑦ 

ᐊᓯᔾᔨᑕᕐᓂᖏᓐᓄᑦ ᐃᑲᔫᑎᐅᕙᑦᑑᒐᓗᐊᑦ, ᑭᓯᐊᓂ 

ᑮᓇᐅᔭᓕᐅᕈᑎᒋᕙᖏᓇᑦᑎᒍᑦ 

ᐃᓯᖅᑎᑦᑎᕙᓪᓕᐊᕙᖏᒻᒪᑕ.  

 

ᑖᒃᑯᐊ ᓄᖑᑕᐅᒍᓐᓇᖅᑐᐃᑦ ᑭᓯᐊᓂ 

ᐊᑭᑦᑐᑲᓪᓚᔭᐃᒃᑯᑏᑦ ᐊᒥᓲᓂᖅᓴᐅᓂᒃ 

ᐊᑭᑐᓂᖅᓴᐅᓗᒋᑦ ᐅᖅᓱᔅᓴᓂᒃ 

ᓂᐅᕕᐊᔅᓴᖃᖃᑦᑕᕈᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᒃᑲᓐᓂᖅᑐᓂᒃ 

ᐅᖅᓱᐊᓗᒃᓂ ᓂᐅᕐᕈᑎᖃᕐᓗᑕ, ᑕᐃᒃᑯᐊ ᐱᒐᑦᑎᒃᑯᑦ 

ᓂᐅᕕᕋᑦᑎᒃᑯᑦ ᐊᑭᑐᓂᖅᓴᐅᓗᑎᒃ 

ᓂᐅᕐᕈᑕᐅᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᐊ ᑕᐃᒃᑯᓇᖓᑦ ᐅᖃᐅᓯᖃᖅᑲᐅᒻᒪᑦ 

ᐅᖅᓱᐊᓗᐃᑦ ᑕᐃᒃᑯᐊ ᐃᖏᕐᕋᑦᑎᐊᒃᑲᓐᓂᖁᓪᓗᒋᑦ. 

ᐅᒥᐊᕐᔪᐊᖅ ᐱᒋᐊᓕᖅᐸᑦ ᑖᒃᑯᐊ ᓱᕐᕈᓗᐊᔾᔭᐃᒃᑯᑏᑦ 

ᑮᓇᐅᔭᖁᑎᖏᑦ ᖃᓄᐃᓕᖓᓛᓕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒃᓴᖏᑦ 

ᐊᑕᐅᓯᐅᖏᑦᑐᑦ. ᑕᐃᒃᑯᐊ ᓱᐴᔫᖅᓯᐅᑦ 

ᐅᖃᐅᓯᕆᖅᑲᐅᔭᒃᑯᑦ, ᑮᓇᐅᔭᖅᑐᕈᑎᖏᑦ 

ᐅᖅᓱᐊᓗᐃᓪᓗ ᐊᑭᖏᑦ ᐊᒻᒪᓗ ᐊᑭᒋᓚᐅᖅᑕᖏᑦ 

ᑕᒫᓂ ᐃᖏᕐᕋᔾᔪᑎᖏᑦ ᐊᐅᓪᓚᖅᑎᑕᐅᓂᖏᓪᓗᑦ 

ᓄᓇᓕᖕᓄᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑕᒪᒃᑯᐊ 

ᐊᑐᖅᑐᑦ.  

 

ᐅᓇ ᑲᔪᓯᑉᐸᑦ $20 ᒥᓕᐊᓐᒦᓕᕋᔭᖅᑐᑦ 

ᐊᑭᓕᖅᓴᕗᑦ ᑕᐃᑲᓂ ᓱᕐᕋᓗᐊᔾᔭᐃᒃᑯᑎ 

ᑮᓇᐅᔭᖁᑎᖏᓐᓃᑦᑐᑦ. ᐊᒻᒪ ᐊᑭᖏᑦ 

ᐋᖅᑭᒃᓱᖅᑕᐅᓕᖅᖢᑎᒃ, ᑭᓯᐊᓂ $20 ᒥᓕᐊᓐᓂᒥᑦ 

ᐱᒋᐊᕈᑎᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᖓ ᐅᓇ ᐊᓂᒍᖅᐸᑦ $20 

ᒥᓕᐊᓐᖑᓂᐊᖅᑐᑦ. ᑕᐃᒪ ᐅᖅᓱᐊᓗᐃᑦ 

ᑎᑭᓐᓂᖅᐸᑦ, ᐃᒪᓐᓇᑎᒋᑦ ᐅᖅᓱᐊᓗᒃᑖᕋᑦᑕ ᐅᕝᕙ 

ᐅᒥᐊᕐᔪᐊᒃᑰᕈᑎᖏᑦ ᓱᑯᑦᑎᐊᓃᓕᕋᔭᖅᐸᑦ ᑕᐃᓐᓇ 

ᓱᕐᕋᓗᐊᔾᔭᐃᒃᑯᑦ ᑮᓇᐅᔭᒃᑯᕕᖓᑦ, ᐅᖅᓱᐊᓗᐃᑦ 

ᑎᑭᓯᒪᓕᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. $20 ᒥᓕᐊᓐᒦᓕᕋᔭᖅᑐᖅ, 

ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᑕ ᑕᐃᑲᓂ 

ᑐᑭᓯᓇᔭᓕᖅᑐᒍ. ᑭᓯᐊᓂ ᐱᒋᐊᕈᑖ $20 

ᒥᓕᐊᓐᒦᒐᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᒃᑲᓐᓂᕐᓂᐊᕋᑦᑕ ᒑᓰᑦ ᓂᐅᕐᕈᑕᐅᑉᐸᑕ 

ᑕᐃᒪᓐᓇ ᑎᑭᑎᑕᐅᓂᖓᑕ 

ᑮᓇᐅᔭᖅᑐᕐᓂᕆᓚᐅᖅᑕᖓ ᐊᑭᑦᑐᕆᐊᕐᓗᒍ, 

ᐊᕐᕌᒍᑦ ᐊᑕᐅᓯᐊᕐᓗᒍ ᑕᐃᒪᓐᓇᐅᖃᑦᑕᖅᑳᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᖁᓱᒐᖅ (ᑐᓵᔨᑎᒍᑦ): ᐄ. 

ᐊᕐᕌᒍᑦ ᐊᑕᐅᓯᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᑦ ᑮᓇᐅᔭᑦ ᐃᓕᒋᐊᕈᑎᓂᑦ 

ᑐᒃᓯᕋᒃᑲᓐᓂᔾᔮᖏᒻᒪᑦ ᓲᕐᓗ ᐱᓇᓱᔪᖏᒃᑯᑦᑕ 

ᐅᖅᓱᐊᓗᐃᓪᓗ ᐊᑭᑦᑐᕆᐊᖅᑕᐅᖏᑉᐸᑕ, 

ᑕᐃᒪᐃᖁᖏᒃᑲᓗᐊᕐᓗᒍ ᑕᐃᒪᐃᑦᑕᕆᐊᖃᕐᒪᑦ. 

ᑮᓇᐅᔭᑦ ᐃᓚᒋᐊᕈᑎᓂᒃ ᑐᒃᓯᕋᒃᑲᓐᓂᕋᔭᖅᑐᓯ 

ᑖᒃᑯᐊ ᓱᕐᕋᓗᐊᔾᔭᐃᒃᑯᑏᑦ ᑮᓇᐅᔭᑦ $20-

ᒥᓕᐊᓐᖏᓐᓃᒐᔭᕐᒪᑦ. ᐅᓇ ᑲᔪᓯᒃᐸᑦ ᓇᐅᒃᑯᑦ 

ᓇᓖᕌᕐᕕᒃᓴᖃᔾᔮᖏᑦᑎᐊᖅᑐᒍᑦ.  

 

ᐊᒻᒪᓗ ᑐᒃᓯᕋᒃᑲᓐᓂᕆᐊᖃᕐᓂᐊᓕᖅᖢᑎᒃ 

ᐅᖅᓱᐊᓗᐃᑦ ᐊᑭᖏᑦ ᐋᖅᑭᑦᑎᐊᖅᓯᒪᒐᔭᖅᑐᑦ. ᐄ, 

ᑕᐃᒪᑐᖅ ᐊᑭᑭᓪᓕᒋᐊᕐᓂᐊᖅᐳᑦ ᐅᖅᓱᐊᓗᐃᑦ 

ᐊᑭᖏᑦ $1.00-ᑐᖅᐸᑦ 

ᖁᕕᐊᓱᒃᑐᐃᓐᓇᐅᓕᕋᔭᖅᑐᒍᑦ. ᑭᓯᐊᓂ ᐊᑭ 

ᐋᖅᑭᑦᑎᐊᕆᐊᖃᖅᑕᕗᑦ ᓄᖑᑉᐸᓪᓕᐊᓂᐊᕐᒪᑦ. 

ᐃᓚᒋᐊᕈᑎᓂᑦ ᑕᐃᒪ ᐱᑕᖃᒃᑲᓐᓂᕐᓂᐊᖅᐸᑦ 

ᐅᕙᒍᑦ ᑭᓯᐊᓂ ᑕᕝᕙᐅᓇᔭᓕᖅᑐᒍᑦ ᐊᖏᖅᑎᐅᒐᑦᑕ 

ᐋᒃᑳᖅᑎᐅᒐᑦᑕᓘᓐᓃᑦ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. 2023-2024 

ᑕᒻᒪᖅᓯᒪᔪᖅᓯᐅᖅᑕᐅᓂᖏᑦ ᐱᔭᕇᖅᑕᐅᑉᐸᑦ 

ᑐᑭᓯᓂᐊᖅᑐᒍᑦ ᑐᒃᓯᕋᒃᑲᓐᓂᕆᐊᖃᕐᓂᐊᕐᒪᖔᑦᑕ 

ᑕᐃᒪᐃᑦᑐᒥᓇᓐᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ 

ᐅᖃᖅᑎ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᕆᐅᓐᓂᑐᐃᓐᓇᐅᒋᐊᖃᓐᖏᑦᑐᖅ 

ᐋᖅᑭᑦᑎᐊᖅᓯᒪᔭᕆᐊᖃᕐᒪᑦ ᓱᕐᕋᓗᐊᕐᔭᐃᒃᑯᑏᑦ 

ᑮᓇᐅᔭᓗᑦᑖᑦ ᐋᖅᑭᑦᑕᐅᓚᐅᖅᑐᑦ ᐊᑭᖏᑦ 

ᐅᖅᓱᐊᓗᐃᑦ ᑭᓂᖅᑐᓪᓗ ᐊᑭᑦᑐᑎᓪᓗᒍ 

ᑮᓇᐅᔭᖁᑎᖃᒃᖤᕋᑦᑕ ᐊᑭᑭᓐᓂᖓᓂ ᑮᓇᐅᔭᑦ 

ᑕᕝᕗᖓ ᐴᖅᑲᖅᑕᐅᖅᖤᖅᐳᑦ. ᑕᐃᒪᓇ 

ᐱᔾᔪᑎᖃᖅᖢᓂ ᑖᒃᑯᐊ ᑮᓇᐅᔭᒃᑯᕖᑦ 

ᐋᖅᑭᑦᑕᐅᓚᐅᖅᓯᒪᔪᑦ. 

ᓂᕆᐅᓐᓂᑐᐃᓐᓇᐅᒍᓐᓇᖏᒻᒪᑦ ᑭᓯᐊᓂ ᒪᑯᐊ 

ᐊᑐᖅᐸᓪᓕᐊᔪᑦ ᒪᓕᓪᓗᒋᑦ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5298 

 

 

ᑐᑭᓯᕋᐃᓐᓇᖃᑦᑕᕐᓂᐊᖏᓐᓇᑦᑕ ᑮᓇᐅᔭᑦ 

ᐃᓚᒋᐊᕈᑎᖏᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᐃᑦᑐᖃᓚᐅᕐᒪᑦ 

ᐃᒻᒪᓗᒃ ᓂᕆᐅᒃᖢᖓ ᒐᕙᒪᒃᑯᑦ ᑕᐃᒃᑯᐊ ᑮᓇᐅᔭᑦ 

ᐃᓚᒋᐊᕈᑎᖏᑦ ᑐᒃᓯᕋᐃᓐᓇᖃᑦᑕᕆᐊᖃᓚᐅᕐᒪᑕ 

ᑕᐃᒪᐃᑦᑐᓂᒃ ᑕᑯᔪᒪᓐᖏᒃᑲᓗᐊᖅᖢᑕ ᑭᓯᐊᓂ 

2023-24-ᒥ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑐᑦ 

ᑕᑯᒍᑦᑎᒃᑯ ᑭᓯᐊᓂ ᓇᓗᓇᕈᓐᓃᓛᖅᑐᑦ ᐅᖅᓱᐊᓗᒃ 

ᐊᑭᖏᑦ, ᐅᖅᓱᐊᓗᑦ ᑮᓇᐅᔭᖅᑐᕈᑎᖏᓐᓂ 

ᐊᑭᓕᖅᓱᐃᕙᒋᓪᓗᒋᑦ ᐅᑎᖅᑎᓪᓗᑎᒃᑯᓪᓗ ᑕᐃᒃᑯᐊ 

20-ᒥᓕᐊᑦ ᑖᒃᑯᓄᖓ ᓱᕐᕋᓗᐊᕐᔭᐃᒃᑯᑏᑦ 

ᑮᓇᐅᔭᖁᑎᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᖑᓪᓕᖅᐹᖑᓂᐊᖅᑕᐅᔫᒐᓗᐊᖅ. ᑮᓇᐅᔭᑦ 

ᐃᓚᒋᐊᕈᑎᖏᑦ ᑕᑯᖃᑦᑕᖅᓯᒪᒐᒪ $200,000-

ᓂᑭᐊᖅ ᐅᓇᓕ $4.7-ᒥᓕᐊᓐ. ᐊᕙᑎᓪᓗᐊᖅ 

ᐅᓄᕐᓂᖅᓴᐅᔪᑦ. ᑕᐃᒪ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐅᒻᒪᑦ. ᐊᐱᖅᑯᑎᔅᓴᐃᑦ. 

ᐱᑕᖃᓐᖏᒻᒪᑦ ᑲᑎᓕᒫᕐᓗᒋᑦ ᐱᓕᕆᓂᐅᑦ 

$5,572,000. ᒪᑉᐱᑦᑐᒐᖅ 5-ᒧᐊᕐᓗᑎᒃ. 

ᐃᓄᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

$11,816.00. ᐊᐱᖅᑯᑏᑦ? ᐱᑕᖃᓐᖏᒻᒪᑦ. ᐃᑲᔫᑏᑦ 

$1,666,000 ᐊᐱᖅᑯᑏᑦ? ᑲᑎᓕᒫᕐᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ $278,000 

ᐊᐱᖅᑯᑏᑦ? ᑲᑎᓕᒫᕐᓗᒋᑦ ᐊᒃᖢᓗᐊᖅᑕᐃᓕᒪᓂᖅ 

$890,000.00 ᐊᐱᖅᑯᑏᑦ? ᑲᑎᓕᒫᕐᓗᒍ ᑮᓇᐅᔭᑦ 

ᐊᐅᓚᑕᐅᓂᖏᑦ $372,000, ᐊᐱᖅᑯᑏᑦ? 

ᑲᑎᓕᒫᕐᓗᒍ ᐱᓕᕆᕕᒃ $15,117,000 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 38-ᒧᑦ 

ᐅᑎᕐᓗᑎᑦ. ᒪᓕᒐᒃᓴᖅ 38 ᑮᓇᐅᔭᑦ ᐃᓚᒋᐊᕈᑎᑦ 

ᐊᐅᓪᓚᔾᔪᑏᑦ ᒪᑭᒪᐅᑏᓪᓗ ᓈᓴᐅᑎᓕᒃ 2 - 2023-

2024 ᓈᓴᐅᑎᓕᒃ 1 – 2 ᐊᖏᖅᐱᓯᐅᒃ? 

ᓈᓴᐅᑎᓕᒃ 3 ᐊᖏᖅᐱᓯᐅᒃ? ᒪᑉᐱᑦᑐᒐᖅ 2 

ᐃᓚᒋᐊᕈᑏᑦ ᑮᓇᐅᔭᕆᓐᓇᐅᒃ ᐊᕐᕌᒍᑦ ᒫᔾᔨ 31, 

2024, $20,245,000 ᐊᖏᖅᐱᓯᐅᒃ? ᓈᓴᐅᑎᓕᒃ 

4, ᐊᖏᖅᐱᓯᐅᒃ? ᓈᓴᐅᑎᓕᒃ 5, ᐊᖏᖅᐱᓯᐅᒃ? 

ᓈᓴᐅᑎᓕᒃ 6, ᐊᖏᖅᐱᓯᐅᒃ? ᐊᐱᖅᐱᓰᑦ ᑖᓐᓇ 

ᐃᓗᐃᒃᑲᐅᓗᒍ ᐊᖏᖅᐱᓯᐅᒃ? ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 38 ᑲᑎᒪᔾᔪᑎᔅᓴᓄᐊᖅᑕᐅᖁᓪᓗᒍ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑦ? ᒪᑐᓯᔾᔪᑏᑦ 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᒃᑯᐊ ᐅᑕᖅᑭᑦᑎᐊᕐᒪᑕ ᑖᓐᓇᓗ ᐊᓂᒍᖅᑎᑕᐅᒻᒪᑦ 

ᖁᔭᓐᓇᒦᕈᒪᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᐋᔩᖃᑎᒌᔅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ 

ᐃᓚᒋᐊᕈᑎᓂᒃ ᑐᔅᓯᕌᖃᖅᓯᒪᒻᒪᑦ 

ᐊᔅᓱᕉᓴᑦᑎᐊᖅᖢᑎᒃ ᐃᖅᑲᓇᐃᔭᖅᓯᒪᒻᒪᑕ ᑖᒃᑯᐊ 

ᒥᓂᔅᑕᖓᓪᓗ ᐊᒻᒪᓗ ᒥᔅᑕ ᕼᐃᒃᔅ. ᖁᔭᓐᓇᒦᖅᐳᖓ 

ᑖᒃᑯᐊ ᐊᒃᓱᕉᑎᒋᓚᐅᕐᒪᒋᑦ ᐊᒻᒪᓗ ᒥᔅᑕ ᓰᓕ 

ᐊᒃᓱᕈᖅᓯᒪᒻᒪᑦ ᑖᔅᓱᒥᖓ ᐱᓕᕆᐊᖃᖅᖢᓂ 

ᐅᖅᓱᐊᓗᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐅᓇ 

ᒪᓕᒐᒃᓴᐅᑉ ᐊᓂᒍᖅᑎᑕᐅᓂᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓕᒋᐊᕈᑎᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2024-2025 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. 

ᒪᓕᒐᒃᓴᖅ 47, ᑕᑉᐹᓃᖃᑎᖃᕈᒪᕖᑦ ᐊᓯᖏᓐᓂ 

ᐅᕝᕙᓘᓐᓃᑦ ᑖᒃᑯᐊᓴᐃᓐᓇᐃᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᖏᓐᓂ 

ᒪᐅᓐᖓᖁᔨᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᒥᔅᑕ ᒥᓂᔅᑕ ᓵᔅᓯᓐᓃᖁᔨᕖᑦ ᖃᐃᖁᔭᐅᓯᒪᔪᓂᒃ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᔨᐅ ᔭᖕ, ᒥᓂᔅᑕᐅᑉ 

ᑐᖏᓕᐊ ᑮᓇᐅᔭᓕᕆᓂᕐᒧᑦ, ᕇᐱᑲ ᕼᐊᐃᓐᓄ, 

ᒥᓂᔅᑕᐅᑉ ᑐᖏᓕᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᒪᑐᐃᖅᓯᔾᔪᑎᒃᑲ ᑖᒃᑯᐊ ᐅᖃᐅᓯᕆᓂᐊᓕᕋᒃᑭᑦ.  

 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5299 

 

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 

47-ᒥᑦ - ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔪᓄᑦ) 

ᒪᓕᒐᖅ, ᓈᓴᐅᑎᓕᒃ 2, 2024-25. 

 

ᒪᓕᒐᒃᓴᖅ ᐊᑐᖅᖢᒍ, $3.6-ᒥᓕᐊᓂᒃ ᕿᓂᖅᐳᒍᑦ 

ᐃᓚᒋᐊᕈᑎᑦ ᐊᑭᑐᔪᓄᑦ ᑮᓇᐅᔭᓂᒃ 2024-25-ᒧᑦ. 

ᐃᓚᒋᐊᕈᑎᑦ ᑮᓇᐅᔭᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᑐᕌᖓᕗᑦ ᑲᒪᒋᔭᐅᓯᑲᐅᑎᒋᖁᓪᓗᒍ 

ᐊᑦᑕᕐᓇᖅᑕᐃᓕᒪᓂᕐᒧᑦ-ᐊᒃᑐᐊᓂᓖᑦ 

ᓯᕗᓪᓕᐅᔾᔭᐅᔭᕆᐊᖃᓪᓚᕆᒃᑐᓪᓗ ᓴᓇᔭᐅᔭᕆᐊᓖᑦ 

ᐊᑕᒍᑦᑖᓗᒃ ᓄᑲᖅᖡᑦ ᐃᓕᓐᓂᐊᕐᕕᖓᓐᓄᑦ 

ᐃᒡᓗᓕᖕᒥ ᐅᑕᖅᑭᔪᓐᓇᙱᒻᒪᑦ 2025-26-ᒧᑦ 

ᑎᑭᓪᓗᒍ. 

ᑕᒪᓐᓇ ᑐᐊᕕᕐᓇᕐᓂᖓᓄᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᓅᑎᑦᑎᓚᐅᖅᐳᑦ $3.6 ᒥᓕᐊᓂᒃ ᑕᓗᕐᔪᐊᕐᒥ 

ᐊᖓᔪᒃᖡᑦ ᐃᓕᓐᓂᐊᕐᕕᒃᓴᐅᑉ 

ᐱᓕᕆᐊᒃᓴᖓᓂᙶᖅᑐᒥᑦ ᐊᑕᒍᑦᑖᓗᒃ ᓄᑲᖅᖡᑦ 

ᐃᓕᓐᓂᐊᕐᕕᖓᓄᑦ, ᐃᕐᙲᓐᓇᖅ ᑮᓇᐅᔭᓂᒃ 

ᐊᑐᕈᓐᓇᖅᓯᖁᓪᓗᒋᑦ. ᑎᑎᖅᑲᒥᒃ ᓇᒃᓯᐅᔾᔨᓚᐅᖅᐳᑦ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ 

ᒪᓕᒐᓕᐅᖅᑎᒥᑦ ᑐᓴᖅᑎᑦᑎᓪᓗᑎᒃ ᑖᓐᓇ 

ᓅᑎᑕᐅᓂᖓᓂᒃ. 

 

$3.6 ᒥᓕᐊᓐ ᐃᓚᒋᐊᕈᑎᑦ ᑮᓇᐅᔭᑦ 

ᑐᒃᓯᕋᐅᑕᐅᔭᕆᐊᖃᖅᑐᖅ ᐱᒋᐊᒃᑲᓐᓂᕐᓗᒍ 

ᑕᓗᕐᔪᐊᕐᒥ ᐱᓕᕆᐊᒃᓴᖅ ᑮᓇᐅᔭᓂᑦ 

ᐊᑐᖅᑐᐊᖅᑕᐅᓚᐅᖅᑐᓂᑦ ᑕᓗᕐᔪᐊᕐᒥ 

ᐃᓕᓐᓂᐊᕐᕕᐅᑉ ᐱᓕᕆᐊᒃᓴᖓ ᑲᔪᓯᔪᓐᓇᕐᓂᐊᕐᒪᑦ 

ᐋᖅᑭᒃᑕᐅᓯᒪᔪᒥᑦ. 

 

ᑕᓗᕐᔪᐊᕐᒥ ᐱᓕᕆᐊᒃᓴᖅ ᐊᖏᕈᑎᒃᑯᑦ 

ᐱᓕᕆᐊᖑᓪᓚᕆᖕᓂᐊᕐᓂᕋᖅᓯᒪᕗᖅ 

ᒪᓕᒃᑕᐅᔭᕆᐊᖃᖅᖢᓂ; ᑕᐃᒪᐃᒻᒪᑦ, ᑮᓇᐅᔭᑦ 

ᐅᑎᖅᑎᑕᐅᔭᕆᐊᖃᖅᐳᑦ ᓯᑎᐱᕆ 2024 ᑐᖔᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᓂᒃ 

ᓅᑎᑦᑎᑐᐃᓐᓇᓚᐅᖅᐳᑦ ᐃᒡᓗᓕᖕᒥ ᐃᓕᓐᓂᐊᕐᕕᒃ 

ᐱᔭᕆᐊᖃᓪᓚᕆᖕᓂᖓ ᐱᔾᔪᑎᒋᓪᓗᒍ, ᐊᓯᖏᓐᓂᒡᓗ 

ᑮᓇᐅᔭᓂᒃ ᐊᑐᐃᓐᓇᐅᔪᖃᙱᖦᖢᓂ 

ᐱᔭᕆᐊᖃᖅᑐᒥᑦ ᓴᖅᑭᑦᑎᖁᓪᓗᒋᑦ. 

ᑲᒪᒋᔭᐅᓵᓕᙱᒃᑯᓂ ᓇᓗᓇᐃᖅᑕᐅᓯᒪᔪᑦ 

ᐊᑦᑕᕐᓇᖅᑐᓄᑦ ᐃᓱᒫᓘᑕᐅᔪᑦ ᐃᓕᓐᓂᐊᕐᕕᒃ 

ᒪᑐᔭᐅᓇᔭᓚᐅᖅᑐᖅ ᐊᓯᖏᓐᓂᒡᓗ 

ᐃᓂᒃᓴᖅᑕᖃᙱᖦᖢᓂ ᐃᓕᓐᓂᐊᕐᕕᖕᒥ ᓄᑕᖅᑲᑦ 

ᐃᓂᒃᓴᖓᓂ.  

 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᑕᒪᐃᓐᓂᒃ ᑮᓇᐅᔭᓕᕆᔨᒃᑯᓐᓂ ᐊᒻᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᐊᑕᒍᑦᑖᓗᒃ 

ᓄᑲᖅᖡᑦ ᐃᓕᓐᓂᐊᕐᕕᖓᑕ ᐸᕐᓇᐅᑎᖓᓂᒃ. 

ᑭᓯᐊᓂᓕ, ᑭᖑᓪᓕᖅᐹᒥ ᐸᕐᓇᐅᑎᒥᒃ 

ᓴᖅᑭᑦᑎᓚᐅᙱᓐᓂᑦᑎᓐᓂ, ᐃᓕᓐᓂᐊᕐᕕᖕᒥ 

ᐊᑦᑕᕐᓇᖅᑕᐃᓕᒪᑎᑦᑏᓐᓇᕆᐊᖃᖅᐳᒍᑦ 

ᐃᓕᓐᓂᐊᖅᑎᓄᑦ ᐊᒻᒪ ᓄᓇᓕᖕᓄᑦ.  

 

ᐃᒃᓯᕙᐅᑖᖅ, ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ 

ᑮᓇᐅᔭᑦ ᐃᓚᒋᐊᕈᑎᑦ ᒥᒃᓵᓄᑦ ᐅᕝᕙᓘᓐᓃᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᑦ 

ᐊᑕᖏᕐᓗᒋᑦ.  

 

ᑭᓯᐊᓂ, ᐃᓚᒋᔭᐅᔪᑦ ᑎᓕᐅᖅᐸᒃᑲ ᑖᔅᓱᒪ 

ᐱᓕᕆᐊᒃᓴᐅᑉ ᒥᒃᓵᓄᑦ ᐊᐱᕆᖁᓪᓗᒋᑦ ᒥᓂᔅᑕᒧᑦ 

ᑕᒪᑐᒥᖓ ᑲᒪᒋᔭᒃᓴᓕᖕᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ 

ᑐᕌᖓᔪᓂᑦ ᐊᐱᖅᑯᑎᔅᓴᖅᑕᖃᖅᐸ? 

ᐃᓗᓕᖏᓐᓅᓚᐅᓐᖏᓂᑦᑎᓐᓂ? ᒪᑉᐱᖅᑐᒐᖅ 

ᑮᓇᐅᔭᖅᑐᕈᑎᓂᑦ ᐃᓚᒋᐊᕈᑏᑦ 2024-2025 

ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᓯᒪᓐᖏᑦᑐᑦ 

$600,000, ᐊᐱᖅᑯᑏᑦ? ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᔅᓴᖃᖅᑐᖓ $3.6-ᒥᓕᐊᓐ ᑖᒃᑯᐊ 

ᑐᔅᓯᕌᕆᔭᐅᔪᑦ ᐃᓕᓐᓂᐊᕐᕕᒃ ᑲᒪᒋᔭᐅᔪᓐᓇᕐᓂᐊᕐᒪᑦ 

ᐊᒻᒪᓗ ᒪᑐᐃᖅᓯᔾᔪᑎᓂᒃ ᐅᖃᖅᓯᒪᓪᓗᓂ ᑖᓐᓇ 

ᑲᒪᒋᔭᐅᔭᕆᐊᓕᒃ ᐃᓕᓐᓂᐊᕐᕕᒃ ᒪᑐᔾᔮᖏᒻᒪᑦ. ᒪᑯᐊ 

ᖃᖓᑕᓲᒃᑯᑦ ᑎᑭᓵᕆᔭᐅᔭᕆᐊᖃᓚᐅᖅᐸᑦ ᑕᐃᒃᑯᐊ 

ᐊᑐᕆᐊᓖᒃ ᕿᔪᐃᑦ ᐊᓯᖏᓪᓗ? ᑕᒪᒃᑯᐊ 

ᓇᓗᓇᐃᔭᖅᑕᐅᖁᓂᐊᖅᑕᒃᑲ ᖃᓄᖅ $3.6-

ᒥᓕᐊᓐᑖᓚᓄᑦ ᑎᑭᐅᑎᓚᐅᕐᒪᖔᑦ ᐊᒻᒪᓗ 

ᑮᓇᐅᔭᖅᑐᕈᑏᑦ ᐅᓄᒃᑲᓂᕐᓂᐊᖅᑐᔅᓴᐅᕗᑦ 

ᖃᖓᑕᓲᒃᑯᑦ ᑎᑭᑎᑕᐅᓂᖅᐸᑕ ᑕᒪᒃᑯᐊ ᓱᓇᒃᑯᑖᑦ 

ᐊᑐᕆᐊᓖᑦ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐅᓐᖏᑦᑐᑦ ᑖᒃᑯᐊ 

ᐃᓕᓐᓂᐊᕐᕕᒻᒥ ᐱᔭᕆᐊᖃᓚᐅᖅᑐᑦ ᐃᓚᖏᑦ 

ᓱᓇᒃᑯᑖᑦ ᑎᑭᑎᑕᐅᔭᕆᐊᖃᕐᓂᖅᓱᑎᒃ ᐆᑦᑑᑎᒋᓗᒍ 

ᒪᐃᖑᓚᐅᖅᑐᖅ ᑕᖅᑭᒋᔭᑉᑎᓐᓂ ᑖᒃᑯᐊ ᐲᔅᑎᕐᒃᑯᑦ 

ᑳᓐᑐᓛᕈᑎᒥᒃ ᑕᒃᑯᓂᖓ KRT-ᑯᓐᓂᑦ ᐅᐊᔭᒨᖅᑐᓂᒃ 

ᓄᑖᓐᖑᔭᕆᐊᖁᔨᓪᓗᒋᑦ ᔫᓐᓂᐅᑉ ᓄᓐᖑᐊᓂ 

ᐱᔭᕇᕆᐊᖃᓚᐅᖅᓯᒪᓪᓗᓂ ᐊᒻᒪᓗ ᒪᐃᒥ. 

ᑳᓐᑐᓛᒥᑦᑕᐅ ᐱᐊᓂᑦᓯᒋᐊᖃᓚᐅᕐᓂᖏᑦ ᒪᑐᐃᑦ, 

ᒪᑐᓂᒃ ᐊᒻᒪ ᑐᓐᖓᕕᒃᓴᐅᔪᓂᑦ ᐊᒻᒪ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5300 

 

 

ᓴᓇᒪᓂᒃᓴᖓᑕ ᐃᒡᓘᑉ ᑖᓐᓇ ᒪᑐᓄᑦ 

ᐱᐅᓂᒃᓯᒪᓕᕈᑎᒃ ᑖᓐᓇ 

ᑲᔪᓯᑎᑕᐅᒋᐊᒃᑲᓐᓂᕈᒫᑦᓱᓂ ᐱᐅᓂᑦᑕᐅᓂᔅᓴᖓ 

2024-ᒥ ᑖᒃᑯᐊ ᐊᑕᐅᓯᐅᓐᖏᑦᑐᑦ ᑕᒪᒃᑯᐊ 

ᐊᑦᑕᓇᖅᑕᐃᓕᓂᕐᒧᑦ ᐃᓱᒫᓘᑕᐅᓚᐅᕐᓂᖓᓄᑦ 

ᐊᑕᒎᑦᑖᓗᒻᒥ, ᐊᑦᑕᓇᖅᑐᒦᖁᓇᒋᐅᒐᓗᐊᖅ. 

ᐃᓚᖏᑦ ᓱᓇᒃᑯᑖᑦ ᑎᑭᑎᑕᐅᔭᕆᐊᖃᓚᐅᖅᑐᑦ 

ᖃᖓᑕᓲᒃᑯᑦ. ᑲᖐᓈᖅᐳᖅ ᓱᓕᒃᑲᓐᓂᖅ 

ᐱᑦᓴᕆᐊᖃᓛᕐᒪᑕ ᐃᓕᓐᓂᐊᕐᕕᒻᒥ $3.6-ᒥᓕᐊᓐ 

ᐃᓗᐊᓃᖃᓯᐅᑎᔪᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ 

ᒪᑐᐃᕈᑎᓐᓂᒃ ᒪᑉᐱᒐᖓ 1, ᑖᓐᓇ ᐱᓕᕆᐊᒃᓴᖅ 

ᑕᓗᕐᔪᐊᒥ. ᑳᓐᑐᓛᓄᑦ ᒪᓕᒋᐊᖃᖅᓯᒪᔪᓂᒃ ᑖᒃᑯᐊ 

ᑮᓇᐅᔭᐃᑦ ᑕᕝᕙ ᐊᑐᖅᑕᐅᓚᐅᖅᑐᑦ ᑕᐃᒃᑲᓐᖓᑦ 

ᑏᓰᑉᐱᕆ 2024-ᖑᓚᐅᓐᖏᓐᓂᖓᓂ 

ᑭᖑᕐᕕᑦᑕᐅᒋᐊᖃᓚᐅᖅᑐᑦ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᑦ 

ᐃᒡᓗᓕᒻᒥ ᑐᐊᕕᕐᓇᖅᑐᖃᓚᐅᕐᓂᖓᓂ 

ᑮᓇᐅᔭᖅᑕᖃᓐᖏᓐᓂᖓᓄᓪᓗ ᐊᓯᑦᑎᓐᓂ. 

ᐱᔭᕆᕈᑎᔅᓴᓄᑦ. ᑮᓇᐅᔭᖃᕐᓂᐊᖅᑐᖅᓴᐅᔫᒐᓗᐊᖅ 

ᐊᔾᔨᐅᖏᑦᑐᒃᑯᑦ ᑎᓕᓯᔾᔪᑎᖃᖅᐸᑦ ᐃᒫᒃ ᐊᓯᐊᓂ 

ᐱᓕᕆᐊᖑᔪᒥᑦ ᓇᕝᕚᖏᓪᓗᑎᑦ. ᓱᒻᒪᑦ ᑕᒪᒻᓇ 

ᐃᓱᒪᒋᔭᐅᓚᐅᓐᖏᒻᒪᖔᖅ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑭᓪᓕᖃᕐᒥᒻᒪᑦ 

ᐅᓪᓗᖅᓯᐅᑎᑎᒍᑦ ᖃᖓᒃᑯᑦ ᐊᔾᔨᐅᖏᑦᑐᒃᑯᑦ 

ᑎᓕᓯᒃᑲᐃᒍᑎᖃᕈᓐᓇᕐᓂᖅ ᓇᕝᕚᕈᑎᖃᕈᓐᓇᕐᓂᕗᑦ 

ᐊᔪᓚᐅᕐᒪᑦ. ᑕᐃᒪᐃᒻᒪᑦ ᑕᒪᓐᓇ ᐊᑐᖅᑕᕗᑦ ᒫᓐᓇ 

ᐊᑐᕐᓗᒍ ᑭᓯᐊᓂᐅᓚᐅᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᓗ 

ᐊᐱᖅᑯᑏᑦ? ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ $3.6 ᒥᓕᐊᓐ ᑐᒃᓯᕋᕈᑎᐅᔪᑦ. ᑳᓐᑐᓛᒧᓪᓗ 

ᐊᖏᕈᑎᐅᓯᒪᔪᑦ ᒪᓕᒋᐊᖃᖅᓱᑎᒃ ᑕᕝᕙ ᓰᑏᑉᐱᕆ 

2024-ᕈᓚᐅᓐᖏᓐᓂᖓᓐᓂ ᐊᓯᔾᔨᖅᑕᐅᒋᐊᖃᓛᕐᒪᑕ 

ᑎᒍᔭᐅᔪᑦ ᑮᓇᐅᔭᐃᑦ. ᖃᓄᖅ ᑕᐃᒪ 

ᐅᖃᐅᑎᔭᐅᑦᑎᐊᕈᓐᓇᖅᐳᑦ ᑮᓇᐅᔭᑦ. 2024-ᒥ 

ᑭᖑᕐᕕᑦᑕᐅᓪᓚᖅᑖᓚᐅᕐᓂᖏᓐᓂ ᐃᒻᒪᖃᖃᐃ ᓇᑭᑦ 

ᓇᐅᒃᑯᑦ ᑮᓇᐅᔭᓂᒃ ᓇᓂᓯᔭᕆᐊᖃᓛᕆᕕᓯ 

ᓰᑎᑉᐱᕆ 2024 ᑎᑭᓚᐅᓐᖏᓐᓂᖓᓂ 

ᐊᑐᖅᑕᐅᔪᔅᓴᓂᑦ? ᐃᒃᓯᕙᐅᑕᖅ, ᑖᓇ 

ᐸᐃᑉᐹᓕᕆᓂᑰᑐᐃᓐᓇᒧᑦ ᓇᑭᑐᐃᓐᓇᖅ 

ᑮᓇᐅᔭᖅᑖᕐᓂᐊᕈᑕ ᐊᖏᖅᑕᐅᓯᒪᒍᑎᒃ ᑕᕝᕙᑲᐅᑎᒋ 

ᐃᓕᖃᓯᐅᑎᒐᔭᖅᑐᑦ. ᒫᓐᓇᓕ ᒪᓕᑦᓯᐊᕋᓗᐊᕐᒪᖔᑕ 

ᒪᓕᒐᕐᓂᑦ ᓅᑎᕆᔪᓐᓇᕐᓗᑕ ᑮᓇᐅᔭᓂᒃ ᐅᑯᓇᓐᖓᑦ 

ᐊᓯᐊᓄᑦ. ᑕᕝᕗᖓ ᐅᖃᑐᐃᓐᓇᕐᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᑎᔭᐅᒍᓐᓇᖅᐳᖓ ᑕᓗᕐᔪᐊᒥ 

ᐃᓕᓐᓂᐊᕐᕕᐊᓗᑦᓴᒧᑦ 

ᓄᖅᑲᖓᑎᑕᐅᓚᖏᓐᓂᖓᓂ. ᐊᑯᓂᐅᓕᕐᒪᑦ 

ᓄᓇᑦᑎᓐᓂ 

ᐃᓪᓗᓕᐅᖅᑐᖃᒻᒪᕆᓚᐅᖅᓯᒪᖏᑕᐃᓐᓇᕐᒪᑦ, ᑖᓐᓇ 

ᐊᑲᐅᓈᓪᓗᐊᓕᕋᓗᐊᕐᒪᑦ ᓂᕈᐊᖅᑎᖁᑎᒋᔭᑉᑎᓐᓄᑦ. 

ᑖᓐᓇ ᑲᔪᓯᑦᓯᐊᖁᓇᓪᓚᕆᒻᒪᑦ, ᑮᓇᐅᔭᐃᓪᓗ 

ᐅᑎᖅᑎᑕᐅᑦᓯᒪᑦᓯᐊᓛᖁᓪᓗᒋᑦ ᓯᑦᑎᕝᕕᕆ 2024 

ᑎᑭᓚᐅᖏᓐᓂᖓᓂ.  

 

ᐅᖃᐅᑎᔭᐅᒍᓐᓇᓪᓚᑦᑖᖅᐳᖓ ᑮᓇᐅᔭᓂᑦ 

ᓇᓂᓯᓪᓚᑦᑖᓛᕐᓂᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᐃᓈᕐᓗᒍ ᐄ. 

ᑮᓇᐅᔭᖃᖅᐳᒍᑦ. ᐊᑲᐅᓈᓚᐅᖅᑐᑦ ᑮᓇᐅᔭᐃᑦ 

ᑖᓐᓇ ᑲᔪᓯᑎᒍᑦᓯᐅᒃ. ᑕᐃᒪᐃᒻᒪᑦ 

ᐃᑲᔪᖅᓱᖅᑕᐅᖁᕙᕗᑦ ᑖᓐᓇ ᐊᑐᕋᓱᑦᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. 

(ᑐᓵᔨᑎᒍᑦ) ᐊᐱᖅᑯᑎᑦᓴᖃᖅᑐᖃᖅᐸ ᓱᓕ? 

ᐱᑕᖃᖏᑉᐸᑦ. ᑲᑎᑦᑐᒋᑦ $600.0000 ᒥᓕᐊᓐ, 

ᒪᒥᐊᓇᖅ ᐅᖃᑦᓯᐊᖏᓐᓇᒃᑯ. $600.0000 ᒥᓕᐊᓐ, 

ᐊᖏᖅᐱᑎᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᒪᓕᒐᒃᓴᓯᓐᓄᑦ 47 

ᐸᐃᑉᐹᖁᑎᑦᓯᓐᓂ. ᒪᓕᒐᒃᓴᖅ 47, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᑦᓴᐃᑦ ᐊᑭᑐᔫᑎᓄᑦ, ᓈᓴᐅᑎᓕᒃ 2ᒥ, 

2024 ᑎᑎᕋᖅᓯᒪᔪᑦ 1, ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 



ᓇᒡᒐᔾᔭᐅ, ᒪᐃ 27, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5301 

 

 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 2, 

ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖓᔪᐊᑦ 

ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓄᐊᓕᕐᒥᑕ 

ᐅᓪᓗᖅᓯᐅᑎᓄᑦ 2, ᒪᑉᐱᒑᓂ 2. ᐅᓪᓗᖅᓯᐅᑏᑦ 

ᑖᒃᑯᐊ ᑮᓇᐅᔭᐃᑦ ᓴᓂᕐᕙᑦᑕᐅᔪᑦ ᐅᑭᐅᖅ 

ᐃᓱᓕᑦᑐᒧᑦ ᒫᑦᓯ 31, 2025, ᑲᑎᑦᑐᒋᑦ 

ᓴᓂᕐᕙᑦᑕᐅᔪᑦ ᐃᓚᒋᐊᕈᑎᑦ $3 ᒥᓕᐊᓐ 

$600.0000.00, ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 4, 

ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 5, 

ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 6, 

ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 7ᖓ, ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᑯᑎᖃᖅᐸᑦ ᐃᓘᓐᓈᓂᒃ ᒪᓕᒐᒃᓴᖅ 47?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐸᑦ. ᑖᓐᓇ ᒪᓕᒐᒃᓴᖅ 47 ᑲᑎᒪᔾᔪᑎᓄᑦ 

ᐃᓚᓕᐅᖅᑕᐅᖁᓪᓗᒍ ᐱᖓᔪᐊᓂ 

ᐅᖃᓕᒫᖅᑕᐅᓂᐊᕐᒪᑦ. ᓄᖅᑲᐅᓯᕈᑎᓄᑦ ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑉᓗᒋᑦ 

ᐃᓄᓕᕆᔩᒃᑯᑦ, ᐃᓕᓐᓂᐊᖅᑐᓕᕆᔨᒃᑯᓪᓗ ᑖᔅᓱᒪᖓᑦ 

ᐅᖃᐅᓯᕆᓵᖅᑕᑎᓐᓂᑦ ᐊᒻᒪ ᑲᑎᒪᔨᐅᖃᑎᒃᑳ. 

ᓇᐃᓈᑦᑎᐊᕈᓘᔭᖅᐳᖅ ᐅᓪᓗᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᓱᖅᑏ, 

ᑖᒃᑯᐊ ᐊᓂᑎᒍᓐᓇᖅᓯᕙᑎᑦ ᐊᐱᖅᓱᖅᑕᐅᕕᒻᒦᑦᑐᑦ. 

ᐱᐊᓂᒃᑲᑉᑎᒍ ᐅᓪᓗᒧᑦ, ᓇᖏᖅᓯᓂᐊᓕᖅᐳᖓ 

ᐱᕙᓪᓕᐊᓂᕗᑦ ᐱᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ 

ᒪᓕᒐᒃᓵᒃ 38 ᐊᒻᒪ 47 ᐊᒻᒪᓗ ᐅᓂᒃᑳᕈᒪᓕᖅᑐᑎᒃ 

ᒪᓕᒐᒃᓵᒃ 38 ᐊᒻᒪ 47 ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖅᓯᒻᒪᑕ, ᒪᓕᓪᓗᒍ ᒪᓕᒐᖅ 73, 

ᐊᒻᒪᓗ ᐊᑕᐅᓯᕐᒥᒃ ᐱᒋᐊᖅᑎᑦᑎᔪᖃᕋᑖᕐᒪᑦ 

ᑲᑎᒪᔨᕋᓛᓂ ᑲᔪᓯᑎᑕᐅᓪᓗᓂ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᓈᒻᒪᒋᔭᐅᖁᓪᓗᒍ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2023-2024 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ ᒪᓕᒐᓕᐅᖅᑎᖓᓄᑦ, 

ᒪᓕᒐᒃᓴᖅ 38, ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 2, 

2023-2024, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᓕᒫᑦ? 

ᓈᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ ᐊᖏᖅᑕᐅᔪᓐᓇᖅᓯᕗᖅ. 

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓕᒋᐊᕈᑎᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 2, 2024-2025 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ ᒪᓕᒐᓕᐅᖅᑎᖓᓄᑦ, 

ᒪᓕᒐᒃᓴᖅ 47, ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᓈᓴᐅᑎᖓ 2, 2024-2025, ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᒃᓴᖅᑐᓕᒫᑦ? ᓈᒻᒪᒃᓴᓐᖏᑦᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 

ᐊᖏᖅᑕᐅᔪᓐᓇᖅᓯᕗᖅ. 

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᑐᐃᓐᓇᖅᐳᖓ ᒪᓕᒐᓕᐅᖅᑎᓕᒫᑦ 

ᑲᑎᒪᓛᕐᒪᑕ ᖃᐅᑉᐸᑦ 9-ᒥ ᐅᓪᓛᒃᑯᑦ ᓇᓄᖅ 

ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᒪᐃ 28ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐊᐃᑉᐱᕈᕋᓱᓐᓂᖓᓂ, 

ᒪᐃ 28, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:08ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 27, 2024



 
 
 
 
 
 
 
 
 
 

 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ  

ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ  
 

ᐅᓂᒃᑳᑦ ᐱᔾᔪᑎᖃᖅᑐᑦ ᕿᒥᕐᕈᔭᐅᓂᕆᔪᔭᖏᓐᓂᑦ 2022-2023ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑕ ᓄᓇᕗᑦ  

 

ᑐᒡᓕᐊᓂᑦ ᑲᑎᒪᕐᔪᐊᕐᓂᖓ 6−ᒋᔭᖓᑕ ᓄᓇᕗᒻᒥ ᒪᓕᒐᓕᐅᖅᕕᐅᑉ 

ᐅᐱᕐᖔᒃᑯᑦ 2024-ᒥ ᐃᒃᓯᕙᓂᖓᑦ 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᐃᒃᓯᕙᐅᑕᐅᖃᑎᖓ 

ᐋᓚᒃᓵᓐᑐ ᓴᒻᒧᖅᑐᖅ 

 

ᑲᑎᒪᔩᑦ 

ᕚᕕ ᐊᓇᕕᓗᒃ 

ᔮᓇᑦ ᐱᑦᓯᐅᓛᖅ ᕗᕉᔅᑐ 

ᒥᐊᕆ ᕿᓕᖅᑎ 

ᐋᑕᒻ ᐋᕆᐊᒃ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᔪᐊᓇ ᖁᐊᓴ 

ᔫᓯᑉ ᖂᒃᑭᐊᖅ 

ᔫ ᓴᕕᑲᑖᖅ 

ᑯᕋᐃᒃ ᓯᒪᐃᓚᒃ 

ᐱᒋᐊᓐᖓᕐᓂᖓᓂ ᓇᓗᓇᐃᖅᑐᐃᔾᔪᑎ 
 

ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐄᐳᕈ 19-20, 2024-ᒥ, ᐱᔾᔪᑎᖃᖅᑐᑎᒃ 2022-2023ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᓄᓇᕗᒻᒥ. 
 

ᑖᒃᑯᐊ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ ᐊᑐᖅᑕᐅᓚᐅᖅᑐᖅ ᑲᑎᒪᕐᔪᐊᖅᕕᖓᓂ ᒪᓕᒐᓕᐅᖅᕕᐅᑉ 

ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑦᑕᐅᑎᒋᓪᓗᓂ ᓄᓇᕗᓕᒫᒥ. ᑖᓐᓇ ᓈᓚᓐᓂᖃᖅᑎᑦᑎᓂᖅ ᒪᑐᐃᖓᓚᐅᖅᑐᖅ 

ᑭᒃᑯᓕᒫᓄᑦ ᐱᕙᓪᓕᐊᔪᓕᕆᔨᓄᓪᓗ ᑕᑯᓐᓈᖅᑕᐅᔪᓐᓇᖅᑐᑎᒃ ᒪᓕᒐᓕᐅᖅᕕᐅᑉ ᐳᓛᖅᕕᖓᓂᑦ, ᐊᒻᒪᓗ 

ᑕᑯᒃᓴᐅᑦᑕᐅᑎᒋᒋᓪᓗᓂ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. ᑲᑎᒪᔨᕋᓛᑦ 

ᓈᓚᓐᓂᖃᖅᑎᑦᑎᓂᖓᓂ ᐅᖃᐅᓯᒥᓃᑦ ᓇᕿᑦᑕᖅᓯᒪᔪᑦ ᐱᔭᐅᔪᓐᓇᖅᑐᑦ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖓᓂ.  
 

ᐅᖃᕆᐊᖅᑐᖅᓯᒪᔪᑦ ᓵᖓᓃᒋᐊᖅᑐᖅᑐᑎᒃ ᑖᒃᑯᐊ ᑲᑎᒪᔨᕋᓛᑦ ᐃᓚᖃᓚᐅᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐊᒻᒪᓗ ᐊᒥᓱᑲᓪᓚᓐᓂᑦ ᓄᓇᕗᑦ ᒐᕙᒪᖓᑕ ᐊᖏᔪᖅᑳᒡᒍᑎᖏᓐᓂᑦ 

ᑭᒡᒐᖅᑐᐃᔪᓂᑦ ᐱᓕᕆᕕᖓᑕ ᓯᕗᓕᖅᑎᓂᑦ  ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ, ᐱᓕᕆᕕᖓᓂᑦ 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐱᓕᕆᕕᖓᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ, ᐊᒻᒪᓗ 

ᐱᓕᕆᕕᖓᓂᑦ ᒪᓕᒐᓕᕆᔨᒃᑯᑦ. ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ ᑕᐃᒃᑯᓂᖓ ᐅᖃᕆᐊᖅᑐᖅᓯᒪᔪᔪᓂᑦ. 

 

 

ᐃᓘᓐᓇᖏᓐᓂᑦ ᓇᓗᓇᐃᖅᑐᐃᓂᖅ ᐊᒻᒪᓗ ᖃᖓᒃᑰᖅᑕᕐᓂᒥᓂᖏᓐᓂᑦ ᐅᖃᐅᓯᓖᑦ 
 

ᑖᓐᓇ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

ᐱᑖᖑᓚᐅᖅᓯᒪᔪᖅ ᓄᓇᑦᓯᐊᖅ ᐊᕕᑦᑕᐅᑎᓪᓗᒍ ᐄᐳᕈ 1, 1999−ᒥ. 
 

ᒫᓐᓇᓕᓴᐅᓛᑦ ᐊᒃᓱᑲᓪᓚᒃ ᐋᖅᑭᒋᐊᖅᓯᔾᔪᑎᒥᓃᑦ ᑖᒃᓱᒧᖓ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐱᓕᕆᐊᖑᔪᕗᑦ 2017-ᒥ. ᐱᖁᔭᒃᓴᖅ 48, 

ᐱᖁᔭᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ, ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᕗᖅ ᔫᓂ 6, 2017−ᒥ. ᑖᓐᓇ 

ᐱᖁᔭᒃᓴᖅ ᐱᓐᖑᖅᑎᑕᐅᔪᔪᖅ ᓯᑎᐱᕆ 19, 2017−ᒥ. 
 

 

ᐃᓗᓕᖓ ᓈᓴᐅᑎᓕᒃ 61 ᐱᖁᔭᐅᔪᒥ ᐃᒪᐃᒍᓐᓇᑎᑦᑎᒻᒪᑦ, ᐃᓚᖓᒍᑦ, ᑕᐃᒫᒃ: 
 

ᑎᒃᑯᐊᖅᑕᐅᓂᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

61. (1) ᑖᓐᓇ ᑲᒥᓴᓇ ᒪᓕᓪᓗᓂ ᐊᑐᓕᖁᔭᓕᐊᒥᓂᐅᔪᓂᒃ ᒪᓕᒐᓕᐅᖅᕕᒻᒥ, 

ᑎᒃᑯᐊᖅᓯᒋᐊᖃᖅᐳᖅ  ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ 

ᐱᓕᕆᐊᖃᖃᑦᑕᓂᐊᖅᑐᒥᑦ ᐱᓕᕆᐊᖑᒋᐊᓕᓐᓂᑦ ᓇᓗᓇᐃᖅᑐᖅᑕᐅᓯᒪᔪᓂᑦ ᐅᕙᓂ ᐱᖁᔭᐅᔪᒥ 

ᐊᒻᒪᓗ ᐱᓕᕆᐊᖃᖃᑦᑕᕐᓗᓂ ᐊᓯᖏᓐᓂᑦ ᑲᒪᖃᑦᑕᕐᓗᓂ ᐊᐅᓚᓂᐅᔪᓂᑦ ᖄᖓᒍᒃᑲᓐᓂᖅ, 

ᐱᓕᕆᐊᖑᖁᔭᐅᔪᓂᑦ ᐊᓯᖏᓐᓄᑦ ᒪᓕᒐᕐᓄᑦ. 
 

 

ᑕᐃᓐᓇ ᐅᓪᓗᒥ ᑲᒥᓴᓇᐅᔪᖅ, ᒍᕋᐃᔭᒻ ᓯᑏᔪᓪ, ᐊᓪᓚᕝᕕᖓᓄᑦ ᐃᓂᓪᓚᔪᔪᖅ ᔮᓐᓄᐊᓕ 11, 2021-ᒥ. 

ᐊᑕᓂᖓᑕ ᐃᓱᓕᒃᕕᒃᓴᖃᕐᑐᖅ ᔮᓐᓄᐊᓕ 10, 2026-ᒥ. ᐃᓇᖏᓚᐅᖅᓯᒪᔭᖓ, ᐃᓅᔪᓐᓃᖅᓯᒪᓕᖅᑐᖅ 

ᐃᓚᐃᓐ ᑮᓇᓐ ᕚᓐᒃᔅ, ᐱᔨᑦᑎᕋᓚᐅᖅᓯᒪᔪᖅ ᓄᕕᐱᕆ 15, 1999−ᒥᑦ, ᔮᓐᓂᐊᕆ 10, 2021-ᒧᑦ. 
 

 

ᑕᐃᒃᑯᐊ 2016-2017 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ  ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓯᑎᐱᕆ 12, 2017−ᒥ. 

ᑕᐃᒃᑯᐊᓗ 2017-2018 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᓪᓗᑎᒃ 

ᐊᒃᑑᕝᕙ  26, 2018−ᒥ. ᑕᐃᒃᑯᐊ ᑕᓪᓕᒪᒋᔭᖓᑕ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᕆᔭᖏᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᐊᒻᒪᓗ ᑮᓇᐅᔭᖅᑐᕈᑎᖏᓐᓂᑦ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐱᓪᓗᒋᑦ ᑕᐃᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐄᐳᕈ 11, 2019−ᒥ. 

ᑖᒃᑯᐊ ᑲᑎᒪᔨᕋᓛᑦ ᓴᖅᑭᖅᓯᔪᔪᑦ ᐅᓂᒃᑳᓕᐊᒥᓂᖏᓐᓂᑦ ᐱᔾᔪᑎᖃᖅᑐᓂᑦ ᕿᒥᕐᕈᓂᕆᔪᔭᖏᓐᓂᑦ 2015-

2016 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ, ᒪᓕᒐᓕᐅᖅᕕᒃ ᐃᒃᓯᕙᓂᖃᖅᑎᓪᓗᒍ ᔫᓂ 6, 2019−ᒥ. ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᓐᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᐊᒃᑑᕝᕙ 25, 2019−ᒥ. 

 

ᑕᐃᒃᑯᐊ 2018-2019−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᐊᒃᑑᕝᕙ  17, 2019−ᒥ. 

ᑕᐃᒃᑯᐊᓕ 2019-2020 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᑦ ᐊᒃᑑᕝᕙ 

21, 2020−ᒥ. ᐱᔾᔪᑎᖃᖅᑐᑎᓪᓕ ᓄᕙᓐᓇᕐᔪᐊᕐᒥᑦ, ᑖᒃᑯᐊ ᐅᓂᒃᑳᓕᐊᒥᓃᑦ ᑕᓚᕖᓴᒃᑰᖅᑐᑎᒃ 

ᓈᓚᓐᓂᖃᖅᑎᑦᑎᔾᔪᑎᐅᓚᐅᓐᖏᑦᑐᑦ.  

 

ᑕᐃᒃᑯᐊᓕ 2020-2021 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓯᑎᐱᕆ 9, 2021. ᑕᐃᒃᑯᐊ 

2021-2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᑦ ᒪᐃ 25, 2022−ᒥ. 

ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᔪᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᑦ ᓯᑎᐱᕆ 26-ᒥᑦ 27−ᒧᑦ, 2022−ᒥ. ᑖᒃᑯᐊ ᑲᑎᒪᔨᕋᓛᑦ ᑭᖑᓂᖓᒍᑦ ᑐᓂᓯᓗᒻᒥᔪᑦ 

ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ ᓄᕕᐱᕆ 8, 2022−ᒥ. ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑭᐅᔾᔪᑎᖏᑦ ᐅᓂᒃᑳᓕᐊᒥᓂᖓᓄᑦ ᑖᒃᑯᐊ ᑲᑎᒪᔨᕋᓛᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒫᑦᓯ 6, 2023−ᒥ. ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖓᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ. 

 

ᑕᐃᒃᑯᐊ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ. ᑖᒃᓱᒪ 

ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 2024-2027 ᐱᓕᕆᐊᒃᓴᓄᑦ 

ᐸᕐᓇᐅᑎᖓ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᕕᕝᕗᐊᕆ 27, 2024−ᒥ. 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ ᖁᓚᐅᖅᑎᔪᓂᑦ 

ᑲᒪᒋᐊᖃᕐᓂᖃᕐᒪᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐊᒻᒪᓗ ᐊᑦᑐᐊᓂᖃᖅᑐᓂᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ 

(ᑕᑯᔭᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᑦ ᑲᓐᖑᓇᖅᑐᑦ ᐊᑐᐊᒐᖓ, ᑲᓐᖑᓇᖅᑐᑦ 

ᐃᓵᖅᑕᐅᑎᓪᓗᒋᑦ ᐊᑐᐊᒐᖓ, ᐊᒻᒪᓗ ᑲᓐᖑᓇᖅᑐᑦ ᑕᑯᔭᐅᑎᓪᓗᒋᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒧᑦ 

ᐊᑐᐊᒐᖅ). ᒐᕙᒪᒃᑯᑦ 2019-2020−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ 

ᐊᐅᓚᑕᐅᓂᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒫᑦᓯ 16, 2021. ᑕᐃᒃᑯᐊᓕ 2020-2021, 2021-2022 

ᐊᒻᒪᓗ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᓱᓕ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓯᒪᓐᖏᑦᑐᑦ. 

ᑕᐃᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᖅᑎᒍ2ᓴᖅᑭᖅᑕᐅᒋᐊᖃᕐᓂᖃᓐᖏᑦᑐᑦ 

ᒪᓕᒐᓕᐅᖅᕕᒻᒧᑦ. 

ᑕᑯᔭᐅᓯᒪᔪᑦ ᐊᑐᓕᖁᔭᓕᐊᖑᓯᒪᔪᓪᓗ ᑐᕌᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᖓᓄᑦ  
 

ᐱᔾᔪᑎ:  ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ s ᐱᔾᔪᑎᖃᖅᑐᑦ ᐊᐅᓚᑕᐅᓂᖓᓂᑦ ᑕᑯᔪᓐᓇᕈᑎ     

        ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ ᖁᓚᐅᖅᑎᔪᓂᑦ 

ᑲᒪᒋᐊᖃᕐᓂᖃᕐᒪᑦ ᒐᕙᒪᒃᑯᑦ ᐊᐅᓚᑦᑎᓂᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐊᒻᒪᓗ ᐊᑦᑐᐊᓂᖃᖅᑐᓂᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ 

(ᑕᑯᔭᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᑦ ᑲᓐᖑᓇᖅᑐᑦ ᐊᑐᐊᒐᖓ, ᑲᓐᖑᓇᖅᑐᑦ 

ᐃᓵᖅᑕᐅᑎᓪᓗᒋᑦ ᐊᑐᐊᒐᖓ, ᐊᒻᒪᓗ ᑲᓐᖑᓇᖅᑐᑦ ᑕᑯᔭᐅᑎᓪᓗᒋᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒧᑦ 

ᐊᑐᐊᒐᖅ).  

 

ᒐᕙᒪᒃᑯᑦ 2019-2020−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᐊᐅᓚᑕᐅᓂᖏᓐᓂᑦ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᔪᒻᒪᑕ ᒫᑦᓯ 16, 2021. ᑕᐃᒃᑯᐊᓕ 2020-2021, 2021-2022 ᐊᒻᒪᓗ 2022-2023 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᓱᓕ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓯᒪᓐᖏᑦᑐᑦ. ᑕᐃᒃᑯᐊ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᖅᑎᒍ3ᓴᖅᑭᖅᑕᐅᒋᐊᖃᕐᓂᖃᓐᖏᑦᑐᑦ ᒪᓕᒐᓕᐅᖅᕕᒻᒧᑦ. 

 

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᐱᒻᒪᕆᐊᓘᓂᖓᓂᑦ ᐅᐸᓗᖅᓯᒪᓐᖏᑦᑐᓂᑦ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓯᖃᑦᑕᕆᐊᖃᕐᒪᑕ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ . 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᓱᒪ ᓄᓇᕗᑦ ᒐᕙᒪᖓᑕ 2020-2021, 2021-2022 ᐊᒻᒪᓗ 2022-

2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐱᔾᔪᑎᖃᖅᑐᑦ ᐊᐅᓚᑕᐅᓂᖓᓂᑦ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᒪᓕᒐᓕᐅᖅᕕᒻᒧᑦ 

ᓴᖅᑭᖅᑕᐅᖁᔭᐅᓪᓗᑎᒃ ᐱᔪᓐᓇᖅᑕᐅᓕᑐᐊᖅᐸᑕ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ 

ᐋᖅᑭᒋᐊᖅᑕᐅᔾᔪᑎᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂᑦ ᒪᓕᒐᖅᑎᒍᑦ ᒥᓂᔅᑕ ᑲᒪᔨᐅᔪᖅ ᑖᒃᓱᒥᖓ ᐱᖁᔭᐅᔪᒥᑦ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓯᖃᑦᑕᕆᐊᖃᕐᓗᓂ, ᐃᓗᐊᓂ 6 ᑕᖅᑮᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ ᐃᓱᓕᒃᕕᖓᓂᑦ 

ᐱᒋᐊᖅᓯᒪᔪᓂᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᖏᓐᓂᑦ ᒪᓕᒐᓕᐅᖅᕕᒻᒧᑦ ᐅᖃᐅᓯᖃᖅᑐᓂᑦ ᖃᓄᖅ 

ᐊᐅᓚᑕᐅᒻᒪᖔᖅ ᑖᓐᓇ ᐱᖁᔭᐅᔪᖅ. 

ᐱᔾᔪᑎ:  ᐃᖅᑲᓇᐃᔭᖅᑎᑖᖅᑐᕐᓂᖅ ᐊᒻᒪᓗ ᕿᑎᖓᓂ ᐊᐅᓚᑦᑎᓕᕐᓂᖅ 
 

ᐊᒃᓱᑲᓪᓚᒃ ᕿᒥᕐᕈᔭᐅᓚᐅᖅᑐᑦ ᑕᐃᑲᓂ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ 

ᐅᓪᓗᖏᓐᓂ ᓯᑎᐱᕆ 26-27, 2022−ᒥ, ᐊᒻᒪᓗ ᐄᐳᕈ 19-20, 2024−ᒥ, ᐃᓱᒫᓗᒋᔭᐅᔪᓂᑦ 

ᐃᖅᑲᓇᐃᔭᖅᑎᑖᖅᑐᕆᐊᓕᓐᓂᑦ ᐊᒻᒪᓗ ᕿᑎᖓᓂ ᐊᐅᓚᑦᑎᓕᕐᓂᐅᔪᓂᑦ. 
 

ᑕᐃᑲᓂ 2021-2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᕐᒪᑦ “ᐊᒥᓲᓗᐊᕐᓂᖏᓐᓂᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ, ᐃᖅᑲᓇᐃᔭᖅᑎᖏᓪᓗ ᐊᓯᔾᔨᖅᑕᖃᑦᑕᓗᐊᖅᑐᑎᒃ, ᐃᖅᑲᓇᐃᔮᒧᑦ 

ᐱᓕᒻᒪᒃᓴᐃᔪᖃᓐᖏᓗᐊᖅᑐᓂ ᐊᒻᒪᓗ ᐊᐅᓚᑦᑎᔨᓄᑦ ᐃᑲᔪᖅᓯᖅᑕᐅᒐᓛᑐᐃᓐᓇᐸᑦᑐᑎᒃ ᐃᓛᓐᓂᓪᓗ 

ᐃᑲᔪᖅᓯᖅᑕᐅᕙᓐᓇᑎᒃ ᐱᓪᓗᒋᑦ ᒐᕙᒪᒃᑯᑦ ᑕᑯᔪᓐᓇᐅᑎᖏᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓄᑦ ᑐᑭᒧᐊᑦᑎᑦᑎᔨᖏᑦ. 
 

ᑕᐃᑲᓂ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓯᒪᔪᖅ ᑕᒪᒃᑯᐊ “ᐃᖅᑲᓇᐃᔭᖅᑎᑭᒃᓱᕐᓃᑦ ᐃᓗᐊᓂ ᓄᓇᕗᑦ 

ᒐᕙᒪᖓ ᐱᑕᖃᕈᓐᓃᑎᑦᑎᓕᕐᒪᑕ ᑕᑯᔪᓐᓇᕈᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖓᓂᑦ 

ᑲᓐᖑᓇᖅᑐᑦ.” 
 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᔪᑦ ᒐᕙᒪᒃᑯᑦ ᓱᓕ ᓵᓐᖓᑦᑎᒻᒪᑕ ᐊᒥᓱᑲᓪᓚᓐᓂᑦ ᐃᖅᑲᓇᐃᔭᖅᑎᑭᒃᓱᕐᓂᐅᔪᓂᑦ 

ᐃᓐᓄᒃᓯᒐᓱᐊᕋᓗᐊᖅᑐᑎᒃ ᐃᓄᖃᕆᐊᖃᓪᓚᕆᑦᑐᓂᑦ ᐃᖅᑲᓇᐃᔮᓂᑦ, ᐃᓚᖃᖅᑐᓂᑦ 

ᐋᓐᓂᐊᖅᑕᐃᓕᓕᕆᔨᓂᑦ. 
 

ᐋᒡᒌᓯ 12, 2022−ᒥ, ᓄᓇᕗᑦ ᒐᕙᒪᖓ ᓴᖅᑭᖅᓯᔪᒻᒪᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᑦ ᐊᑭᑦᑐᕋᐅᑎᓂᒃᑯᑦ 

ᓈᓴᐅᑎᓕᒻᒥᑦ 2022-52: ᐱᓕᕆᒋᐊᖃᓕᕋᐃᑉᐸᑕ ᐱᓕᕆᑎᑕᐅᖃᑦᑕᕋᔭᖅᑐᓂᑦ − ᑲᓐᖑᓇᖅᑐᓂᑦ 

ᑐᑭᓯᐅᒪᔾᔪᑎᓂᓪᓗ ᐊᐅᓚᑦᑎᓂᕐᒧᑦ-ᑐᕌᖓᔪᓂᑦ ᐊᒻᒪᓗ ᖃᐅᔨᓴᖅᑎᐅᓗᑎᒃ ᐱᔨᑦᑎᕋᕐᓗᑎᒃ. ᑖᓐᓇ 

ᐱᒐᓱᐊᕋᒃᓴᖅ ᒪᑐᔪᔪᖅ ᓯᑎᐱᕆ 16, 2022−ᒥ. 
 

ᐊᕐᕌᒍᑕᒫᑦ ᑮᓇᐅᔭᕆᕙᑦᑕᖏᑦ ᐊᑐᕈᒫᕐᓂᐊᖅᑐᑦ ᐱᓕᕆᕕᖓᑕ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ 

ᐱᓕᕆᐊᖃᖅᑏᑦ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓᑕ 

ᐊᒥᓱᕈᕆᐊᖅᑕᐅᓯᒪᓕᕐᒪᑕ 115% ᑕᒫᓐᖓᑦ $293,000−ᓂᑦ 2022-2023 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, 

ᑕᒪᐅᖓ $630,000−ᓄᑦ 2024-2025 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐱᓕᕆᕕᖓᑕ ᓯᕗᓕᖅᑎᓂᑦ  

ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ 2024-2025−ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᖃᑦᑎᐅᓂᖏᑦᒎᖅ ᐃᖅᑲᓇᐃᔮᖁᑎᖏᑦ ᑕᐃᑲᓂ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓᓂ ᐊᒥᓱᕈᕆᐊᕐᓂᐊᖅᑐᒋᔭᐅᓐᓂᕐᒪᑕ 2.0 

ᐃᖅᑲᓇᐃᔮᓂᑦ, ᑕᒪᐅᖓ 5.0 ᐃᖅᑲᓇᐃᔮᓄᑦ 2024-2025−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒪᑦ ᑕᐃᓐᓇᒎᖅ 

ᓄᓇᕗᒻᒥ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ 

“ᐃᓗᐃᑦᑐᓂᑦ ᐃᓕᓐᓂᐊᕈᑎᒃᓴᖃᕐᒪᑕ ᑐᕌᖓᔪᓂᑦ ᑕᑯᔪᒪᔪᓄᑦ ᑐᒃᓯᕋᐅᑎᓄᑦ ᐊᒻᒪᓗ ᑲᓐᖑᓇᖅᑐᑦ 

ᐃᓵᖅᑕᐅᓂᒥᓂᖏᓐᓂᑦ ᖃᐅᔨᓴᕐᓂᕐᒧᑦ. ᐱᓕᕆᐊᖑᓂᖓ ᐃᓕᓐᓂᐊᕈᑎᒃᓴᑦ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒧᑦ ᐱᒋᐊᓛᖅᑐᑦ ᕿᒥᕐᕈᔭᐅᑦᑎᐊᓚᐅᖅᑎᓪᓗᒍ ᐃᓘᓐᓇᖓ ᐅᓪᓗᒥᐅᔪᖅ 

ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᐅᕙᑦᑐᑦ ᕿᒥᕐᕈᔭᐅᓚᐅᖅᑎᓪᓗᒋᑦ. ᑕᑯᔪᓐᓇᐅᑎᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ ᐱᒋᐊᖅᑎᑦᑎᓛᖅᑐᖅ 

ᐱᕙᓪᓕᐊᑎᑕᐅᓂᖏᓐᓂᑦ ᑲᕋᓴᐅᔭᒃᑯᑦ ᐃᒻᒥᓂᒃ ᐃᓕᓐᓂᐊᖅᑎᒍᑎᒃᓴᐃᑦ.” 
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒥᒻᒪᑦ ᑕᐃᓐᓇᒎᖅ 

“ᓄᓇᕗᑦ ᒐᕙᒪᖓᑕ ᖃᕋᓴᐅᔭᒃᑯᑦ ᐃᓵᖅᑕᐅᑦᑕᐃᓕᑎᑦᑎᓂᕐᒧᑦ ᐃᓕᓐᓂᐊᕈᑎᖓ ᐃᓗᓕᖃᕐᒥᒻᒪᑦ 

ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓄᑦ ᐃᓕᓐᓂᐊᕈᑎᐅᔪᓂᑦ. 

ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ 

ᐱᓕᕆᖃᑎᖃᖅᓯᒪᒻᒥᔪᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᓂᑦ ᐱᕙᓪᓕᐊᑎᑦᑎᓪᓗᑎᒃ ᖃᕋᓴᐅᔭᒃᑯᑦ 

ᑲᓐᖑᓇᖅᑐᓕᕆᓂᕐᒥᑦ ᐃᓕᓐᓂᐊᕋᒃᓴᓂᑦ ᐋᓐᓂᐊᕕᓐᓂ ᐱᓕᕆᔨᐅᔪᓄᑦ. ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓ ᐱᕙᓪᓕᐊᑎᑦᑎᓯᒪᒻᒥᔪᖅ ᐃᓕᓐᓂᐊᕈᑎᒃᓴᕐᓂᑦ 

ᐊᑐᖅᑕᐅᔪᓐᓇᖅᑐᓂᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᑦᑎᒍᑎᐅᓗᑎᒃ ᐊᒻᒪᓗ 

ᐱᓕᕆᐊᖃᕐᓂᐊᖅᑐᑎᒃ ᐊᓯᐊᒎᖅᕕᖃᕋᑎᒃ ᐃᓕᓐᓂᐊᖅᑕᐅᔭᕆᐊᖃᓪᓚᕆᑦᑎᑕᐅᔪᓂᑦ ᑲᔪᓯᒐᔭᖅᑐᓂᒃ 

2024-2025−ᒥ.” 
 

ᑖᒃᓱᒪ ᐱᓕᕆᕕᐅᔫᑉ ᐅᓪᓗᒥ ᐊᑐᖅᑕᖓ ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᓯᒪᒻᒥᒻᒪᑦ ᒪᕐᕉᒎᒃ ᐅᓪᓗᒥ 

ᓯᕗᓪᓕᐅᑎᑕᖏᑦ ᐅᑯᐊᖑᒻᒪᑎᒃ “ᓄᑖᕈᕆᐊᖅᑕᐅᓗᑎᒃ ᐊᖅᑯᑎᐅᔪᓐᓇᖅᑐᑦ ᐊᑐᕈᒪᔪᓄᑦ ᑕᑯᔪᓐᓇᐅᑎᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᔨᑦᑎᕋᐅᑎᓂᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ” ᐊᒻᒪᓗ ᓴᓇᓗᑎᒃ ᐊᓯᐊᒎᖅᕕᖃᕋᑎᒃ ᐃᓕᓐᓂᐊᖅᑕᐅᔭᕆᐊᓕᓐᓂᑦ  

ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐃᓛᒃᑯᑦ ᐃᖅᑲᓇᐃᔭᖅᑎᖏᑕ ᖁᑦᑎᓕᕇᓐᓂᓕᒫᖏᓐᓂ 

ᐃᓕᓐᓂᐊᖅᑎᑕᐅᓗᑎᒃ ᑲᒪᒋᒋᐊᓕᖏᓐᓂᑦ ᐱᓕᕆᐊᕆᒋᐊᓕᖏᓐᓂᓪᓗ ᐱᓪᓗᒋᑦ ᑕᑯᔪᓐᓇᐅᑎᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᐃᓕᖓᓕᕐᒪᖔᑕ ᐅᓪᓗᒥ ᐃᖅᑲᓇᐃᔮᓂᑦ ᐃᓐᓄᒃᓯᒐᓱᐊᕐᓂᖏᑦ 

ᑕᐃᖁᖓ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᓪᓚᕝᕕᖓᓄᑦ 

ᐱᓕᕆᕕᖓᑕ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᓪᓚᑦᑖᖅ ᐱᓕᕆᒻᒪᖔᑕ 

ᐱᐅᓯᒋᐊᖅᓯᓪᓗᑎᒃ ᐊᑕᐅᑦᑎᒧᑦ ᐃᑲᔪᖅᓯᖅᑕᐅᕙᓐᓂᖏᑦ ᐱᓕᕆᕕᐅᔪᑦ ᐊᓯᖏᓪᓗ ᒐᕙᒪᒃᑯᑦ ᑎᒥᖁᑎᖏᑦ 

ᐱᓪᓗᒍ ᐊᐅᓚᑕᐅᓂᖏᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐱᓕᕆᐊᖑᓯᒪᔪᓂᑦ ᐅᓪᓗᒥᒧᑦ ᑎᒥᐅᔪᓄᑦ 

ᐱᓕᕆᑎᑕᐅᔪᓄᑦ ᑳᓐᑐᕌᒥᑦ ᐱᒐᓱᐊᕋᒃᓴᐅᔪᒥᑦ ᐊᑭᑦᑐᕋᐅᑎᓂᒃᑯᑦ ᓈᓴᐅᑎᓕᒻᒥᑦ 2022-52: 

ᐱᓕᕆᒋᐊᖃᓕᕋᐃᑉᐸᑕ ᐱᓕᕆᑎᑕᐅᖃᑦᑕᕋᔭᖅᑐᓂᑦ − ᑲᓐᖑᓇᖅᑐᓂᑦ ᑐᑭᓯᐅᒪᔾᔪᑎᓂᓪᓗ 

ᐊᐅᓚᑦᑎᓂᕐᒧᑦ-ᑐᕌᖓᔪᓂᑦ ᐊᒻᒪᓗ ᖃᐅᔨᓴᖅᑎᐅᓗᑎᒃ ᐱᔨᑦᑎᕋᕐᓗᑎᒃ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ 

ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦᓄᑦ−ᐊᑦᑐᐊᓂᖃᖅᑐᑦ 

ᐃᓕᓐᓂᐊᑎᑦᑎᓂᖏᑦ ᐊᒻᒪᓗ ᓄᑖᕈᕆᐊᖅᑎᑦᑎᓂᕐᒧᑦ ᐱᒋᐊᖅᑎᒃᓯᒪᔭᖏᓐᓂᑦ ᐅᖃᐅᓯᐅᔪᓂᑦ ᒪᑉᐱᒐᖓᓂ 

8 ᑕᐃᑲᓂ 2024-2026 ᐱᓕᕆᐊᒃᓴᓄᑦ ᐸᕐᓇᐅᑎᖓᓂ ᑖᒃᓱᒪ ᐱᓕᕆᕕᖓᑕ ᓯᕗᓕᖅᑎᓂᑦ  

ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ. 

ᐱᔾᔪᑎ:  ᐃᓱᓕᓕᖅᑐᑦ ᐊᑐᐊᒐᑦ 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ ᐊᐅᓚᑦᑎᑦᑕᕐᒪᑦ 

ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐊᑐᐊᒐᖓᓂᑦ. ᑖᓐᓇ 

ᐊᑐᐊᒐᖅ ᒫᓐᓇᓕᓴᐅᓛᖑᔪᒥ ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ ᐃᓱᓕᒃᕕᒃᓴᖃᖅᑐᓂ ᐊᒃᑑᕝᕙ 

2024−ᒥ. 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ 

ᐊᐅᓚᑦᑎᖃᑦᑕᕐᒪᑦ ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᑐᐊᒐᖓᓂᑦ. ᑖᓐᓇ ᐊᑐᐊᒐᖅ ᒫᓐᓇᓕᓴᐅᓛᖑᔪᒥ 

ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ ᐃᓱᓕᒃᕕᒃᓴᖃᖅᑐᓂ ᐊᒃᑑᕝᕙ 2024−ᒥ. 

 

ᓄᓇᕗᑦ ᒐᕙᒪᖓᑕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᕕᖓ 

ᐊᐅᓚᑦᑎᖃᑦᑕᕐᒪᑦ ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᒃᑐᖅᑕᐅᔪᓂᑦ ᖃᐅᔨᓴᕐᓂᕐᒧᑦ ᐊᑐᐊᒐᖓᓂᑦ. ᑖᓐᓇ 

ᐊᑐᐊᒐᖅ ᒫᓐᓇᓕᓴᐅᓛᖑᔪᒥ ᐊᓯᔾᔨᖅᑕᐅᔪᒻᒪᑦ ᐊᒃᑑᕝᕙ 2019−ᒥ ᐊᒻᒪᓗ ᐃᓱᓕᒃᕕᒃᓴᖃᖅᑐᓂ ᐊᒃᑑᕝᕙ 

2024−ᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᐃᓗᓕᖅᑐᔪᓂᑦ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᐃᓕᖓᓕᕐᒪᖔᑕ 

ᕿᒥᕐᕈᓂᕆᔭᖏᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓂᑦ 

ᐊᑐᐊᒐᖓᓂᑦ, ᑲᓐᖑᓇᖅᑐᑦ ᐃᓵᖅᑕᐅᑎᓪᓗᒋᑦ ᐊᑐᐊᒐᖓᓂᑦ, ᐊᒻᒪᓗ ᑲᓐᖑᓇᖅᑐᑦ ᐃᓵᖅᑕᐅᓂᖏᓐᓄᑦ 

ᐊᒃᑐᖅᑕᐅᔪᓂᑦ ᖃᐅᔨᓴᕐᓂᕐᒧᑦ ᐊᑐᐊᒐᖓᓂᑦ. 

ᐱᔾᔪᑎ:  ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓃᑦ 

 

2017−ᒥ, ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓪᓚᓐᓂᑦ ᐋᖅᑭᒋᐊᖅᓯᔾᔪᑎᓂᑦ ᑕᑯᔪᓐᓇᐅᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ, ᐱᖃᓯᐅᔾᔨᓪᓗᑎᒃ 

ᐃᓚᒋᐊᖅᓯᓂᐅᔪᓂᑦ ᑎᑎᕋᖅᓯᒪᓂᐅᔪᓂᑦ ᐱᔾᔪᑎᖃᖅᑐᓂᑦ ᑲᓐᖑᓇᖅᑐᖅ ᐊᒃᑐᖅᑕᐅᓂᖏᓐᓂᑦ 

ᖃᐅᔨᓴᕐᓂᐅᔪᓂᑦ.  
 

ᑖᓐᓇ ᐱᖁᔭᖅ ᑐᑭᖃᖅᑎᑦᑎᔪᖅ “ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᐊᐅᔨᓴᕐᓂᕐᒥᑦ” ᑐᑭᖃᕐᓗᓂ 

“ᖃᐅᔨᓴᕐᓂᐅᔪᒥᑦ ᐱᓕᕆᐊᖑᔪᒥᑦ ᒐᕙᒪᒃᑯᑦ ᑎᒥᖁᑎᒋᔭᖓᓄᑦ ᑕᐃᒫᒃ ᑐᑭᖃᖅᑎᑕᐅᒻᒪᑦ ᐃᓗᓕᖓᓂ  

ᓈᓴᐅᑎᓕᒃ 2−ᒥ, ᑭᓯᐊᓂᓕ ᐱᖃᓯᐅᔾᔨᓇᓂ ᓄᓇᓕᐅᑉ ᒐᕙᒪᕋᓛᖓᓂᑦ, ᖃᐅᔨᒐᓱᐊᖅᑐᑎᒃ ᐅᓪᓗᒥᐅᔪᖅ 

ᐅᕝᕙᓘᓐᓃᑦ ᑐᒃᓯᕌᖑᔪᖅ ᐱᓕᕆᓂᐅᔪᖅ ᐱᔨᑦᑎᕋᐅᑎᐅᔪᕐᓘᓐᓃᑦ ᑎᑭᐅᑎᒻᒪᖔᖅ 

ᖃᓄᐃᓕᖓᒋᐊᖃᕐᓂᐅᔪᓄᑦ ᓇᓗᓇᐃᖅᑐᖅᓯᒪᔪᓄᑦ ᐊᕕᑦᑐᖅᓯᒪᓂᖓᑕ 2-ᒥ ᑕᕝᕙᓂ ᐱᖁᔭᐅᔪᒥ.” 
 

ᐃᓗᓕᖓ ᓈᓴᐅᑎᓕᒃ 42.1 ᐱᖁᔭᐅᔪᒥ ᐃᒪᐃᒍᓐᓇᑎᑦᑎᒻᒪᑦ: 
 

ᑲᓐᖑᓇᖅᑐᖅ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᕐᒥᑦ 

42.1. (1) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ, ᐱᕙᓪᓕᐊᑎᑕᐅᔪᖃᖅᑎᓪᓗᒍ ᐱᓕᕆᔾᔪᑎᐅᔪᒥᑦ 

ᐱᔨᑦᑎᕋᐅᑎᐅᔪᒥᓪᓘᓐᓃᑦ ᒐᕙᒪᒃᑯᑦ ᑎᒥᐅᑎᒋᔭᖓᓄᑦ ᐅᕝᕙᓘᓐᓃᑦ ᐋᖅᑭᑎᒃᓯᒪᓂᖓ 

ᐊᓯᓂᑦᑕᐅᑎᓪᓗᒍ ᐅᑕᕙᒌᖅᑐᖅ ᐱᓕᕆᔾᔪᑎᐅᔪᖅ ᐱᔨᑦᑎᕋᐅᑎᐅᔪᕐᓘᓐᓃᑦ ᒐᕙᒪᒃᑯᑦ 

ᑎᒥᖁᑎᒋᔭᖓᓄᑦ, ᑐᓂᓯᓂᐊᖅᐳᖅ ᒥᓂᔅᑕᐅᔪᒧᑦ ᑲᒪᔨᐅᔪᒧᑦ ᑖᒃᓱᒥᖓ ᐱᖁᔭᐅᔪᒥᑦ 

(a) ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᐅᔪᒥᑦ ᑭᒥᕐᕈᓂᐊᖅᑕᖏᓐᓂᑦ ᒥᓂᔅᑕᐅᑉ 

ᐅᖃᐅᓯᒃᓴᖃᖅᕕᒋᓗᒋ7ᓗ; ᐅᕝᕙᓘᓐᓃᑦ 

(b) ᖃᐅᔨᔭᒥᓂᐅᔪᓂᑦ ᖃᐅᔨᓴᕆᐊᓐᖓᖅᑐᓄᑦ ᓇᓗ;ᓇᐃᖅᓯᓯᒪᔪᓂᑦ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓄᑦ ᖃᐅᔨᓴᖅᑐᕆᐊᑐᓐᖏᒻᒪᑦ ᐱᓕᕆᔾᔪᑎᐅᔪᒥᑦ 

ᐱᔨᑦᑎᕋᐅᑎᐅᔪᒥᓪᓘᓐᓃᑦ. 
 

ᖃᐅᔨᓴᕆᐊᓐᖓᕐᓂᖅ 

(2) ᒥᓂᔅᑕᐅᔪᖅ ᖃᐅᔨᓴᕆᐊᓐᖓᓂᐊᖅᐳᖅ ᐱᒋᐊᓕᕋᑖᖅᑐᖅᓯᐅᑎᒥᑦ, ᐊᒻᒪᓗ ᑕᐃᒪᐃᒋᐊᖃᕈᓂ, 

ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ ᖃᐅᔨᓴᖅᑕᐅᑎᑦᑎᔪᓐᓇᖅᑐᓂ ᒪᓕᓪᓗᓂ ᒥᓂᔅᑕᒋᕙᐅᔪᒥᑦ 

ᑲᒪᔨᐅᔪᒥᑦ ᑖᒃᓱᒥᖓ ᐱᖁᔭᐅᔪᒥᑦ. 
 

ᓄᓇᓖᑦ ᒐᕙᒪᕋᓛᖏᑦ ᐱᖃᑕᐅᓐᖏᑦᑐᑦ 

(3) ᓄᓇᓕᐅᑉ ᒐᕙᒪᕋᓛᖓ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓐᖏᒻᒪᑦ ᓇᓗᓇᐃᖅᑕᐅᓯᒪᓪᓗᓂ 

ᐃᓗᓕᒃᑲᓐᓂᖏᓐᓂ ᓈᓴᐅᑎᓕᒻᒥ (1)−ᒥᑦ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᐃᓗᓕᖅᑐᔪᓂᑦ ᓇᓗᓇᐃᖅᑐᐃᓯᒪᔪᓂᑦ ᐃᓛᒃᑰᖓᔪᓂᑦ ᖃᐅᔨᔭᒥᓂᐅᔪᓂᑦ ᑲᓐᖑᓇᖅᑐᑦ 

ᐊᒃᑐᖅᑕᐅᓂᖏᓐᓂᑦ ᖃᐅᔨᓴᕐᓂᒥᓂᐅᔪᓂᑦ ᐊᒻᒪᓗ ᖃᐅᔨᓴᕆᐊᓐᖓᕐᓂᒥᓂᐅᔪᓂᑦ ᐊᑖᒍᑦ ᐃᓗᓕᖓ 

ᓈᓴᐅᑎᓕᒃ 42.1 ᑕᐃᑲᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᒍᑦ ᐊᑯᓐᓂᖓᓂ ᐄᐳᕈ 1, 2022 ᐊᒻᒪᓗ ᒫᑦᓯ 31, 2024, ᐊᒻᒪᓗ ᓇᓗᓇᐃᖅᑐᐃᓂᖏᑦ 

ᐅᖃᐅᓯᖃᕐᓗᑎᒃ ᖃᓄᑎᒋ ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᖃᐅᔨᒋᐊᖅᕕᐅᖃᑦᑕᓂᕐᒪᖔᖅ ᖃᓄᖅ ᐃᓱᒪᖃᕐᒪᖔᖅ ᑖᒃᑯᐊ ᐊᑐᐃᓐᓇᕈᖅᓴᖅᑕᐅᑎᓪᓗᒋᑦ. 

ᐱᔾᔪᑎ:  ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑏᑦ 

 

ᐊᒃᓱᑲᓪᓚᒃ ᐅᖃᐅᓯᐅᓚᐅᖅᑐᖅ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ ᓯᑎᐱᕆ 

26-27, 2022−ᒥ, ᐊᒻᒪᓗ ᐄᐳᕈᒐ 19-20, 2024−ᒥ, ᑕᒪᒃᑯᐊ ᓴᖅᑭᖅᑕᐅᓂᐊᕐᓂᕋᐃᒐᑎᒃ 

ᐊᖏᖃᑎᒌᒍᑏᑦ. 

 

ᐅᖃᐅᓯᕆᔪᔭᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᓯᑎᐱᕆ 27, 2022−ᒥ, ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᔪᖅ: 
 

“ᑭᐅᔾᔪᑎᒐ ᐃᕝᕕᑦ ᐊᐱᖅᑯᑎᖓᓄᑦ ᐅᓇᐅᕗᖅ, ᓇᒻᒥᓂᖅ ᐅᕙᖓ ᐃᓱᒪᒋᔭᖓᒍᑦ ᐃᓕᒃᓯᓐᓄᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒋᔭᐅᓪᓗᖓ, ᐊᒻᒪᓗ 

ᒪᓕᒐᕐᓂᐊᖅᑎᐅᓯᒪᓪᓗᖓ ᐅᖓᑖᓄᑦ ᐊᕐᕌᒍᑦ 30, ᑕᒪᒃᑯᐊ ᑐᑭᓯᐅᒪᔾᔪᑎᓕᕆᓂᕐᒧᑦ ᒪᓕᒐᐃᑦ 

ᓴᓐᖏᓂᖅᓴᐅᔪᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑎᓂᑦ, ᐱᓗᐊᖅᑐᒥ ᒐᕙᒪᓕᕆᓪᓗᓂ, 

ᐅᐱᓐᓇᕋᓂ ᑭᒃᑯᓕᒫᑦ ᑮᓇᐅᔭᖁᑎᒋᒻᒪᒋᑦ. ᑕᐃᒪᓕ ᓄᓇᕗᑦ ᒐᕙᒪᖓ ᓴᖅᑭᖅᑕᐅᓂᐊᕐᓂᕋᐃᒐᑎᒃ 

ᐊᖏᖃᑎᒌᒍᑎᓕᐅᖅᑲᑕ, ᑐᑭᖃᖅᑐᖅ ᒐᕙᒪᒃᑯᑦ ᐱᖃᑕᐅᓂᖃᕐᒪᑕ ᐃᓚᖓᒍᑦ, ᑭᓯᐊᓂᓕ 

ᑕᐃᒪᐃᑦᑐᒥᑦ ᑲᒪᒋᐊᖃᓚᐅᖅᓯᒪᓐᖏᑦᑐᖓ, ᑕᐃᒫᖏᓛᒃ ᑭᓇᑐᐃᓐᓇᖅ ᑐᒃᓯᕋᕐᓂᖅᑲᑦ 

ᐊᖏᖃᑎᒌᒍᑎᐅᔪᒥᑦ ᑕᑯᔪᒪᓗᓂ ᐊᒻᒪᓗ ᒐᕙᒪᒃᑯᑦ ᐅᑲᖅᑐᒥᓂᐅᓗᑎᒃ ‘ᐋᒡᒐ, ᐃᓕᓐᓄᑦ 

ᑐᓂᓯᔾᔮᖏᑦᑐᒍᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ ᑎᑎᕋᖅᓯᒪᓂᖅᑕᖃᕐᒪᑦ ᐊᖏᖃᑎᒌᒍᑎᖓᓂ,’ 

ᒐᕙᒪᒃᑯᑦ ᑕᐃᒪᐃᓕᑉᐸᑕ ᒪᓕᒐᖅᑎᒍᑦ ᓵᓚᐅᔪᓐᓇᖅᑐᒋᔭᒃᑲ ᐊᒻᒪᓗ ᐊᖏᖃᑎᒌᒍᑎ 

ᓴᖅᑭᖅᑕᐅᔭᕆᐊᖃᕋᔭᖅᑐᓂ. ᓇᐃᓈᕐᓗᒍ ᐅᖃᕐᓗᒍ, ᑲᑎᒪᔩ, ᒐᕙᒪᒃᑯᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ 

ᐊᖏᖃᑎᒌᒍᑎᓂᑦ ᐊᑐᖃᑦᑕᕆᐊᖃᖅᑐᒋᓐᖏᑕᒃᑲ, ᐊᒻᒪᓗ ᑕᐃᒪᐃᑉᐸᒃᑲᓗᐊᖅᑲᑕ, 

ᒪᓕᒋᐊᖃᓪᓚᕆᒃᑲᔭᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᕐᓂᑦ.” 

 

ᐅᖃᐅᓯᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024−ᒥ, ᐱᓕᕆᕕᖓᑕ ᒪᓕᒐᓕᕆᔨᒃᑯᑦ 

ᐅᖃᕆᐊᖅᑐᑎᒃᓯᒪᔭᖓᑦ ᐃᒪᐃᓕᓚᐅᖅᑐᖅ: 

 

“ᑭᐅᓗᒍ ᐊᐱᖅᑯᑎᕕᑦ ᐃᓚᒋᕋᑖᖅᑕᖓ ᐱᔾᔪᑎᖃᖅᑐᖅ ᐃᖅᑲᖅᑐᐃᕕᐅᑉ ᓯᓚᑖᒍᑦ 

ᐋᖅᑮᖃᑎᒌᓐᓂᐅᔪᓂᑦ, ᐃᓛᓐᓂᒃᑯᑦ ᑕᐃᒪᐃᑦᑐᑦ ᐋᖅᑮᖃᑎᒌᓐᓃᑦ ᐃᓚᖃᓲᖑᒻᒪᑕ 

ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑎᓂᑦ. ᓴᐳᒻᒥᑦᔪᑎᐅᔾᔮᓲᖅ ᐃᓄᒻᒥᑦ ᐅᖃᐅᓯᓕᓐᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᐃᓛᓐᓂᒃᑯᑦ ᓴᐳᒻᒥᑦᑎᔾᔪᑎᐅᓪᓗᑎᒃ ᑮᓇᐅᔭᓕᑦᑖᖅᑐᓂᒃ 

ᐋᖅᑭᖃᑎᒌᒍᑎᐅᓯᒪᔪᓂ. ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᐅᖃᖅᑲᑦᑕᖅᓯᒪᒻᒪᑦ, 

ᐊᖏᖃᑎᒋᓪᓗᑎᒍᓪᓗᓕ, ᑕᒪᓐᓇ ᖃᑦᑎᕌᕐᓂᖓ ᑮᓇᐅᔭᖅᑎᒍᑦ ᓄᓇᕗᑦ ᒐᕙᒪᖓᑕ 

ᐊᑭᓕᐅᑎᒋᔭᖓ ᑐᓴᕆᐊᖃᕋᒃᓯᐅᒃ ᐊᒻᒪᓗ ᑭᒃᑯᓕᒫᓄᑦ ᑐᓴᖅᑕᐅᔪᓐᓇᕆᐊᖃᖅᑐᓂ, ᑕᐃᒫᓪᓗ 

ᓴᖅᑭᕆᐊᖃᕋᔭᕋᑦᑎᒍ. ᑕᐃᒫᖏᓛᒃ ᐃᔨᖅᑕᐅᓯᒪᒐᔭᓐᖏᒻᒪᑕ ᑲᓐᖑᓇᖅᑑᓂᕋᖅᑕᐅᓗᑎᒃ 

ᐋᖅᑮᖃᑎᒌᒍᑎᐅᔪᓂ, ᑕᐃᒪᐃᒍᓐᓇᕋᓗᐊᕐᓗᓂ ᐃᖅᑲᖅᑐᐃᕕᒃᑯᑦ ᐊᔾᔨᐅᖏᑦᑐᒃᑯᑦ 

ᐱᓕᕆᐊᖑᖁᔭᐅᓐᓂᖅᐸᑦ.” 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᐃᓗᓕᖅᑐᔪᓂᑦ ᑎᑎᕋᖅᓯᒪᔪᓂᑦ ᓴᖅᑭᖅᑕᐅᓂᐊᕐᓂᕋᐃᒐᑎᒃ ᐊᖏᖃᑎᒌᒍᑎᐅᓯᒪᔪᓂᑦ 

ᐊᑎᓕᐅᖅᑕᐅᓯᒪᔪᓂᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ ᐃᓄᑐᐃᓐᓇᕐᓄᓪᓗ 

ᐊᑯᓐᓂᖓᓂ ᐄᐳᕈ 1, 2022 ᐊᒻᒪᓗ ᒫᑦᓯ 31, 2024. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑲᓕᐊᒥᓂᕐᒧᑦ ᓴᖅᑭᖅᓯᖁᓪᓗᒋᑦ ᑲᑎᓪᓗᒋᑦ ᒐᕙᒪᒃᑯᑦ ᑮᓇᐅᔭᖃᑎᖏᑦ ᐊᑭᓕᐅᑕᐅᓯᒪᒻᒪᖔᑕ 

ᑲᑎᑎᖅᓯᒪᔪᑦ ᑮᓇᐅᔭᖁᑎᖏᓐᓂᑦ ᑕᐃᑲᓂ 2021-2022 ᐊᒻᒪᓗ 2022-2023−ᒥ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᓐᓂ ᑐᕌᖅᑐᒥᓂᐅᔪᓂᑦ ᓇᓗᓇᐃᖅᑕᐅᓯᒪᔪᓄᑦ ᑎᑎᖅᑲᖅ 21(b)−ᒥ ᑕᐃᑲᓂ 2021-2022 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᓐᓂ ᓄᓇᕗᒻᒥ. 

ᐱᔾᔪᑎ:  ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᑮᓇᐅᔾᔭᒃᓵᖏᓐᓂᑦ ᓴᖅᑭᖅᓯᖃᑦᑕᕐᓂᖅ 

 

2017−ᒥ, ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓪᓚᓐᓂᑦ ᐋᖅᑭᒋᐊᖅᓯᔾᔪᑎᐅᔪᓂᑦ ᑖᒃᓱᒧᖓ ᑕᑯᔪᓐᓇᐅᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ , ᐱᖃᓯᐅᔾᔨᓪᓗᑎᒃ 

ᐃᓚᓕᐅᑎᓯᓂᕐᒥᑦ ᓄᑖᓂᑦ ᑎᑎᕋᖅᓯᒪᓂᐅᔪᓂᑦ ᐱᔪᓐᓇᖅᓯᑎᑦᑎᔪᓂᑦ, ᒪᓕᒐᖅᑎᒍᑦ, ᓴᖅᑭᖅᑕᐅᓂᖏᓐᓂᑦ 

ᑮᓇᐅᔾᔭᒃᓵᖏᓐᓂᑦ ᖁᑦᑎᓕᕇᑦᑐᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ. ᑭᓯᐊᓂᓕ, ᓄᑖᑦ ᒪᓕᒐᐃᑦ 

ᐊᑐᓕᖅᑎᑎᑦᑎᔾᔪᑎᐅᒐᔭᖅᑐᑦ ᑕᒪᒃᑯᓂᖓ ᐊᓯᔾᔨᖅᓯᓂᐅᔪᓂᑦ ᓱᓕ ᑲᔪᓯᑎᑕᐅᓯᒪᓐᖏᒻᒪᑕ. 

 

ᑖᒃᑯᐊ ᑲᑎᒪᔨᕋᓛᑦ ᑕᑯᒻᒪᑕ ᐃᓗᓕᖓ ᓈᓴᐅᑎᓕᒃ 36−ᒥᑦ ᒪᓕᒐᓕᐅᖅᕕᐅᑉ ᐊᒻᒪᓗ ᐊᐅᓚᑦᑎᔩᑦ 

ᑲᑎᒪᔨᖏᑕ ᐱᖁᔭᕐᔪᐊᖓ ᐃᒪᐃᒍᓐᓇᑎᑦᑎᒻᒪᑦ: 

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐅᖃᖅᑎᐅᑉ  

36. (1) ᑖᓐᓇ ᐅᖃᖅᑎ ᑕᐃᒪᐃᓐᓂᐊᖅᐳᖅ, ᑮᓇᐅᔭᓕᕆᔾᔪᑎᑦ ᐊᕐᕌᒍᓕᒫᖏᓐᓂ, 

ᐅᓂᒃᑳᓕᐅᖅᑎᑦᑎᖃᑦᑕᕐᓗᓂ ᒪᓕᒐᓕᐅᖅᕕᒻᒧᑦ ᑐᓂᔭᐅᓗᑎᒃ   

(a) ᓇᓗᓇᐃᖅᑐᐃᓯᒪᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᐊᒐᕐᓂᑦ ᓴᓇᔭᒥᓂᐅᔪᓂᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(1) ᐊᓂᒍᕋᑖᖅᑐᒥ ᑮᓇᐅᔭᓕᔾᔪᑎᑦ ᐊᕐᕌᒍᖓᓂ; ᐊᒻᒪᓗ  

(b) ᓴᖅᑭᔮᕐᓗᑎᒃ ᖃᑦᑎᓂᑦ ᐊᑭᓖᓐᓂᕐᒪᖔᖅ ᒪᓕᒐᓕᐅᖅᕕᒃ ᑮᓇᐅᔭᖅᑖᒥᓂᐅᔪᓂᑦ, 

ᐃᑲᔫᓯᐊᖅᑖᒥᓂᐅᔪᓂᑦ, ᑮᓇᐅᔭᖅᑐᕐᓂᒥᓂᐅᔪᓂᑦ ᐅᕝᕙᓘᓐᓃᑦ ᐱᕚᓪᓕᕈᑎᒥᓂᐅᔪᓂᑦ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᓂᒍᕋᑖᖅᑐᒥ, ᐱᖃᓯᐅᑎᔭᐅᓐᖏᓪᓗᑎᒃ ᐊᑭᓕᐅᑎᒥᓂᐅᔪᑦ 

ᒪᓕᑦᑐᑎᒃ ᐊᑐᐊᒐᕐᒥᑦ ᓴᓇᔭᒥᓂᐅᔪᒥᑦ ᐊᑖᒍᑦ ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2).  

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᓯᕗᓕᖅᑎᐅᑉ  

(2) ᓯᕗᓕᖅᑎ ᑕᐃᒪᐃᓐᓂᐊᖅᐳᖅ, ᑮᓇᐅᔭᓕᕆᔾᔪᑎᑦ ᐊᕐᕌᒍᓕᒫᖏᓐᓂ, 

ᐅᓂᒃᑳᓕᐅᖅᑎᑦᑎᖃᑦᑕᕐᓗᓂ ᒪᓕᒐᓕᐅᖅᕕᒻᒧᑦ ᑐᓂᔭᐅᓗᑎᒃ   

(a) ᓇᓗᓇᐃᖅᑐᐃᓯᒪᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᐊᒐᕐᓂᑦ ᓴᓇᔭᒥᓂᐅᔪᓂᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2) ᐊᓂᒍᕋᑖᖅᑐᒥ ᑮᓇᐅᔭᓕᔾᔪᑎᑦ ᐊᕐᕌᒍᖓᓂ; ᐊᒻᒪᓗ   

(b) ᓴᖅᑭᔮᕐᓗᑎᒃ ᖃᑦᑎᓂᑦ ᐊᑭᓖᓐᓂᕐᒪᖔᖅ ᒪᓕᑦᑐᑎᒃ ᐊᑐᐊᒐᕐᒥᑦ ᓴᓇᔭᒥᓂᐅᔪᒥᑦ ᐊᑖᒍᑦ 

ᐃᓗᓕᒃᑲᓐᓂᖓᑕ ᓈᓴᐅᑎᓕᐅᑉ 33.1(2) ᐃᑲᔫᓯᐊᖅᑖᒥᓂᐅᔪᓂᑦ, ᑮᓇᐅᔭᖅᑐᕐᓂᒥᓂᐅᔪᓂᑦ 

ᐅᕝᕙᓘᓐᓃᑦ ᐱᕚᓪᓕᕈᑎᒥᓂᐅᔪᓂᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᓂᒍᕋᑖᖅᑐᒥ ᑭᒃᑯᓕᒫᓄᑦ 

ᑲᑎᒪᔨᐅᖃᑕᐅᓯᒪᔪᓄᑦ ᐊᐅᓚᑦᑎᔩᑦ ᑲᑎᒪᔨᖏᓐᓂ ᑕᐃᑲᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ.  

 

ᑲᑎᑎᖅᑕᐅᓯᒪᔪᑦ ᐅᓂᒃᑳᓕᐊᒥᓃᑦ  

(3) ᑐᑭᓯᓇᑦᑎᐊᓂᖅᑕᐅᒥᐊᕐᒪᑕ, ᑕᐃᒃᑯᐊ ᑐᑭᓯᑎᑦᑎᒋᐊᕈᑏᑦ ᐅᓂᒃᑲᖑᔭᕆᐊᓖᑦ ᐆᒪ 

ᑎᑎᕋᖅᓯᒪᓂᐅᔫᑉ ᐃᓗᒍᑦ ᐊᑕᐅᑦᑎᒧᑦ ᐅᓂᒃᑳᓕᐊᒥᓂᕐᒧᑦ ᑲᑎᑦᑕᐅᔪᓐᓇᖅᑐᑦ. 

 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓰᔪᑦ ᓴᖅᑭᔮᕐᓂᖅᓴᐅᑎᑕᐅᓂᖏᓐᓂᑦ ᑕᖅᑲᐅᖓ ᑮᓇᐅᔾᔭᒃᓵᖑᕙᑦᑐᑦ ᓄᓇᕗᑦ 

ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᑎᔨᐅᔪᓄᑦ ᖁᑦᑎᓂᖅᓴᐅᔪᓂᓪᓗ ᐊᐅᓚᑦᑎᔨᐅᔪᓂ 

ᐃᖅᑲᓇᐃᔮᖑᔪᓂ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᒪᓕᒐᒃᓴᐃᑦ ᐊᑖᒍᑦ 73(l.1) ᐊᒻᒪᓗ (l.2) ᑕᐃᑲᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᓪᓗᒍ ᑕᖅᑲᐅᖓ ᓴᖅᑭᖅᓯᖃᑦᑕᕐᓂᖅ 

ᓇᓗᓇᐃᖅᑕᐅᓯᒪᔪᓂᑦ ᖁᑦᑎᓕᕇᖑᔪᓂᑦ ᑮᓇᐅᔭᒃᓵᖑᔪᓐᓇᖅᑐᓂᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᐱᔾᔪᑎ:  ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑏᑦ 

 

ᐊᒥᓱᑲᓪᓚᐃᑦ ᓄᓇᕗᑦ ᐱᖁᔭᖏᑦ ᐱᔪᓐᓇᑎᑦᑎᒻᒪᑕ ᒐᕙᒪᐅᔪᒥᑦ ᐊᖏᖃᑎᖃᕈᓐᓇᓂᖓᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᓂᐊᕐᓂᕐᒧᑦ ᐊᖏᖃᑎᒋᒍᑎᓂᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #7: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐃᓛᒃᑯᑦ ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑎᖏᓐᓂᑦ 

ᐊᑎᓕᐅᖅᑕᐅᓯᒪᔪᓂᑦ ᓄᓇᕗᑦ ᒐᕙᒪᖓᓄᑦ ᐊᑖᒍᑦ ᐱᔪᓐᓇᐅᑎᖓᑕ ᓄᓇᕗᑦ ᐱᖁᔭᖓᑕ ᐊᑯᓐᓂᖓᓂ 

ᐄᐳᕈ 1, 2022 ᐊᒻᒪ ᒫᑦᓯ 31, 2024, ᐊᒻᒪᓗ ᑕᒪᒃᑯᐊ ᓇᓗᓇᐃᖅᑐᖅᓯᒪᔪᑦ ᓇᓗᓇᐃᖅᑐᐃᓯᒪᓗᑎᒃ 

ᖃᓄᑎᒋ ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᓄᖅ 

ᐃᓱᒪᖃᖅᕕᖃᕐᒪᖔᖅ ᖃᐅᔨᒋᐊᖅᕕᐅᖃᑦᑕᓂᕐᒪᖔᖅ ᐊᑐᐃᓐᓇᕈᖅᓴᐃᑎᓪᓗᒋᑦ. 

ᐱᔾᔪᑎ:  ᐸᓖᓯᑦ ᐱᖁᔭᕐᔪᐊᖓ 
 

ᓄᓇᕘᑉ ᓄᑖᖁᑎᖓ ᐸᓖᓯᑦ ᐱᖁᔭᕐᔪᐊᖓ ᑲᔪᓯᑎᑕᐅᔪᒻᒪᑦ ᑕᓪᓕᒪᒋᔭᖓᓄᑦ ᒪᓕᒐᓕᐅᖅᕕᒻᒧᑦ ᐊᒻᒪᓗ 

ᐱᓐᖑᖅᑎᑕᐅᔪᓪᓗᓂ ᔫᓂ 8, 2021−ᒥ. ᓱᓕ ᐊᑐᓕᖅᑎᑕᐅᓯᒪᓐᖏᑦᑐᖅ. ᑖᓐᓇ ᐱᖁᔭᐅᔪᖅ 

ᐱᔪᓐᓇᑎᑦᑎᒻᒪᑦ, ᐃᓚᖓᒍᑦ ᐃᓚᓐᓇ: 
 

ᐊᖏᖃᑎᒌᒍᑎ - ᑳᓐᑐᕌᑎᒍᑦ ᖃᐅᔨᓴᖅᑎᐅᔪᑦ ᑎᒥᐅᔪᑦ 

6. (1) ᒥᓂᔅᑕᐅᔪᖅ ᑕᐃᒪᐃᒍᓐᓇᖅᐳᖅ, ᖃᑯᑎᒃᑯᑦ, ᐱᔾᔪᑎᓪᓗᓂᐅᒃ ᓄᓇᕗᑦ ᒐᕙᒪᖓ, 

ᐊᖏᖃᑎᖃᕈᓐᓇᖅᑐᖅ ᐃᒻᒥᒃᑰᖓᔪᒥᑦ ᖃᐅᔨᓴᖅᑎᐅᔪᒥᑦ ᑎᒥᐅᔪᒥᑦ, ᐅᕝᕙᓘᓐᓃᑦ ᒐᕙᒪᒋᔭᖓᓂᑦ, 

ᐱᔪᓐᓇᐅᑎᑖᖅᑎᑦᑎᓗᓂ ᐃᒻᒥᒃᑰᖓᔪᒥᑦ ᑎᒥᐅᔪᒥᑦ ᑳᓐᑐᕌᖅᑎᒍᑦ ᖃᐅᔨᓴᖅᑎᒋᔭᐅᓂᐊᕐᓗᑎᒃ 

ᑕᕝᕙᓂ ᑎᑎᕋᖅᓯᒪᓂᕆᕙᖏᓐᓂ. 
 

ᐊᖏᖃᑎᒌᒍᑎ - ᑳᓐᑐᕌᑦᑕᐅᓯᒪᔪᑦ ᐸᓖᓯᑦ 

(2) ᒥᓂᔅᑕᐅᔪᖅ ᑕᐃᒪᐃᒍᓐᓇᖅᐳᖅ, ᖃᑯᑎᒃᑯᑦ, ᐱᔾᔪᔾᔨᓗᓂ ᓄᓇᕗᑦ ᒐᕙᒪᖓᓂᑦ, 

ᐊᖏᖃᑎᖃᕐᓗᓂ ᐸᓖᒃᓯᒃᑰᔪᓂᑦ ᑲᓇᑕᒥ, ᐅᕝᕙᓘᓐᓃᑦ ᒐᕙᒪᒋᔭᖓᓂᑦ, ᓄᓇᓕᐅᑉ 

ᒐᕙᒪᕋᓛᕆᔭᖓᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᔪᓐᓇᐅᑎᖃᖅᑐᓂᑦ, ᐱᔪᓐᓇᐅᑎᑖᖅᑎᑦᑎᓗᓄᑎᒃ 

ᐸᓖᓯᒃᑰᔪᓂᑦ ᑳᓐᑐᕌᑦᑎᒍᑦ ᐸᓖᓯᒋᔭᐅᓂᐊᕐᓗᑎᒃ ᐱ13ᓗᒍ ᐅᓇ ᑎᑎᕋᖅᓯᒪᔪᑦ ᐊᕕᑦᑐᖅᓯᒪᓂᖓ. 
 

ᐅᑯᐊ ᑎᑎᕋᖅᓯᒪᓂᐅᔪᑦ ᐱᔾᔪᑎᖃᕐᒪᑕ ᖃᐅᔨᓴᕐᓂᐅᔪᓂᑦ ᐱᒻᒪᕆᐅᔪᓄᑦ ᖃᓄᐃᓐᓂᒥᓂᐅᔪᓄᑦ 

ᑲᒪᒋᔭᐅᔪᓐᓇᖅᑐᓄᑦ ᒪᓕᑦᑐᒋᑦ ᑲᓇᑕᒥ ᐸᓖᓯᒃᑯᑦ ᐱᖁᔭᕐᔪᐊᖓᒍᑦ ᑲᒪᒋᔭᓐᓇᖅᑕᖏᓐᓂᑦ. 
 

ᑕᐃᖃᓂ 2021-2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᕐᒪᑦ ᐊᓪᓚᒃᕕᖓᒎᖅ ᖃᓄᖅ 

ᐃᓱᒪᖃᖅᕕᖃᕐᒪᖔᖅ ᓱᓕ ᖃᐅᔨᒋᐊᖅᕕᐅᓯᒪᓐᖏᒻᒪᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ ᐱᔾᔪᑎᖃᖅᑐᓂᑦ 

ᐊᖏᖃᑎᒌᒍᑎᐅᔪᒪᔪᓂᑦ ᑖᒃᑯᓄᖓ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐃᒻᒥᒃᑰᖓᔪᓂᑦ ᖃᐅᔨᓴᖅᑏᑦ 

ᑎᒥᖁᑎᖏᓐᓂᑦ ᐊᒻᒪᓗ ᐊᓯᖏᓐᓂᑦ ᑎᒥᐅᔪᓂᑦ. 
 

ᑕᐃᒃᑯᐊᓕ ᓄᓇᕗᑦ ᒐᕙᒪᖓᑕ ᒪᐃ 2023−ᒥ ᑭᐅᔾᔪᑎᖏᑦ ᓄᕕᐱᕆ 2022−ᒥ ᐅᓂᒃᑳᓕᐊᒥᓂᖏᓐᓄᑦ 

ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᓂᒥᓂᖏᓐᓄᑦ 2020-2021 ᐊᒻᒪᓗ 2021-2022−ᒥ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᓇᓗᓇᐃᖅᓯᓯᒪᔪᒻᒪᑕ 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ “ᐅᖃᖃᑎᖃᖃᑦᑕᖅᓯᒪᒻᒪᑕᒎᖅ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᐄᐳᕈᒥ ᓰᑏᕝᕙᒥᓗ ᐱᓪᓗᒍ ᒪᓕᒐᓕᐅᕋᓱᐊᕐᓂᖅ ᐃᓗᓕᖏᓐᓂᑦ,” 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᓈᓚᓐᓂᖃᖅᑎᑦᑎᔪᓂ 

ᐅᖃᐅᓯᒥᓂᖏᑦ ᐄᐳᕈ 19, 2024, ᐃᒪᐃᓕᖓᔪᒻᒪᑕ:  
 

“ᐅᓪᓗᒥᒧᑦ, ᖃᐅᔨᒋᐊᖅᑐᖃᖅᓯᒪᓐᖏᑦᑐᖅ ᖃᓄᖅ ᐃᓱᒪᖃᖅᕕᖃᕐᒪᖔᑦᑕ ᐅᖃᐅᓯᐅᔪᔪᒥᑦ 

ᐱᓕᕆᐊᖑᓂᐊᕐᓂᕋᖅᑕᐅᔪᔪᒥᑦ ᔫᓂ 7, 2021-ᒥ. ᒫᓐᓇᓕ, ᐃᓚᓯᒍᒪᔪᖓ ᐃᒃᓯᕙᐅᑖᖅ, ᑕᐃᓐᓇ 

ᓄᑖᖅ ᐸᓖᓯᑦ ᐱᖁᔭᕐᔪᐊᖓ ᓱᓕ ᐊᑐᓕᖅᑎᑕᐅᓯᒪᓐᖏᒻᒪᑦ. ᓄᓇᕗᑦ ᓱᓕ ᒪᓕᒐᕆᓐᖏᑕᖓ. 

ᑕᐃᑲᓂ ᕿᑲᑐᐃᓐᓇᖅᑐᖅ ᐅᑕᖅᑭᓪᓗᓂ ᒐᕙᒪᒃᑯᓐᓂᑦ, ᑕᐃᒃᑯᓂᖓᖃᐃ ᒪᓕᒐᓕᕆᔨᒃᑯᑦ 

ᐱᓕᕆᕕᖓᓂᑦ, ᐱᓕᕆᐊᖃᖅᓰᓪᓗᓂ ᐱᓕᕆᐊᖑᔭᕆᐊᓕᓐᓂᑦ ᐊᑐᐃᓐᓇᕈᖅᓴᖅᑕᐅᓂᖓᓄᑦ. 

ᐅᖃᕋᐃᒐᒪ ᖃᐅᔨᒋᐊᖅᕕᐅᓯᒪᓐᖏᓐᓂᕋᖅᑐᖓ, ᐸᓯᑦᑎᓱᒋᔭᐅᔪᒪᓐᖏᑦᑐᖓ 

ᐊᑭᕋᖅᑐᖅᑐᒋᔭᐅᔪᒪᓇᖓᓗ. ᐅᖃᑐᐃᓐᓇᖅᑐᖓ ᑐᓐᖓᕕᓕᐊᖑᔭᕆᐊᓖᑦ ᑖᒃᓱᒧᖓ 

ᐱᓕᕆᐊᒃᓴᕐᒧᑦ ᐱᓕᕆᐊᖑᓯᒪᓐᖏᒻᒪᑕᓱᓕ. ᓇᓗᓐᖏᒃᑲᓗᐊᖅᑐᖓ ᑕᐃᓐᓇ 

ᐱᓕᕆᐊᖑᓂᐊᕐᓂᕋᖅᓯᒪᔪᖅ ᐱᓕᕆᐊᖑᓛᕐᒪᑦ, ᑭᓯᐊᓂᓕ ᐅᖃᖅᑎᐅᔭᕆᐊᖃᖅᑐᒋᒐᒪ ᐃᓕᒃᓯᓐᓄᑦ 

ᑲᑎᒪᔨᐅᔪᓄᑦ, ᓱᓕ ᐱᓂᐊᕐᓂᕋᖅᑕᐅᓯᒪᔪᖅ ᐱᓕᕆᐊᖑᓯᒪᓐᖏᒻᒪᑦ.” 
 

ᑖᒃᑯᐊ ᑲᑎᒪᔨᕋᓛᑦ ᖃᐅᔨᒪᒻᒪᑕ ᐱ13ᒪᕆᐅᓂᖏᓐᓂᑦ ᑕᒪᒃᑯᐊ ᐊᖏᖃᑎᒌᒍᑏᑦ ᐊᑎᓕᐅᖅᑕᐅᔪᑦ ᓄᓇᕗᑦ 

ᒐᕙᒪᖓᓄᑦ ᐊᒻᒪᓗ ᐃᒻᒧᒃᑰᖅᑐᓄᑦ ᖃᐅᔨᓴᖅᑎᐅᔪᓄᑦ ᑎᒥᐅᔪᓄᑦ ᐊᓯᖏᓂᓐᓂᓪᓗ ᑎᒥᐅᕗᓂᑦ 

ᐃᓚᖃᕐᒪᑕ ᓴᖅᑭᖅᓯᖃᑦᑕᕆᐊᖃᕐᓂᐅᔪᓂᑦ ᐊᔾᔨᒐᓗᖃᖅᑐᓂᑦ ᐋᖅᑭᑦᑕᐅᓯᒪᔪᓂᑦ ᐊᓯᖏᓐᓂ ᑲᓇᑕᐅᑉ 

ᒐᕙᒪᖃᖅᕕᒋᔭᖏᓐᓂ ᐱ13ᓗᒋ13 ᑕᖅᑲᐅᖓ ᐅᓂᒃᑳᖃᖃᑦᑕᕆᐊᖃᕐᓃᑦ ᖃᐅᔨᔭᒥᓂᐅᔪᓂᑦ 

ᖃᐅᔨᓴᕐᓂᒃᑯᑦ.  

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #8: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᓂᐅᓯᒪᔪᑦ 

ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ  ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔾᔪᑎᖃᖅᑐᑦ 

ᐊᖏᖃᑎᖃᖃᑦᑕᓂᕐᓂᑦ ᑳᓐᑐᕌᑦᑕᐅᓯᒪᔪᓂᑦ ᖃᐅᔨᓴᖅᑎᐅᔪᓂᑦ ᑎᒥᐅᔪᓂᑦ ᐊᒻᒪᓗ ᑳᓐᑐᕌᑦᑎᒍᑦ 

ᐸᓖᓯᒋᔭᐅᔪᓂᑦ ᐊᑖᒍᑦ ᓄᑖᑦ ᐸᓖᓯᑦ ᐱᖁᔭᕐᔪᐊᖓᒍᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᖓ ᐊᑐᓕᖅᑎᑕᐅᓛᕐᒪᖔᖅ ᓄᑖᖑᔪᖅ 

ᐸᓖᓯᑦ ᐱᖁᔭᕐᔪᐊᖓ. 

ᐱᔾᔪᑎ:  ᐃᖅᑲᑐᖅᑕᐅᑎᑕᐅᔪᑦ ᐊᑖᒍᑦ ᐃᓗᓕᖓᑕ ᓈᓴᐅᑎᓕᐅᑉ 59 ᑕᑯᔪᓐᓇᕈᑎ    

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ 
 

ᑕᐃᑲᓂ 2022-2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ:  
 

“ᐃᓗᓕᖓ ᓈᓴᐅᑎᓕᒃ 59−ᒥᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓴᖅᑭᖅᓯᒻᒪᑦ ᐱᕋᔭᓐᓂᐅᔪᓐᓇᖅᑐᒥᑦ, ᐃᓂᓪᓚᑦᑕᐅᔪᓐᓇᖅᑐᒥᑦ 

ᐊᑦᑎᓂᖅᓴᒃᑯᑦ ᐃᖅᑲᑐᖅᑕᐅᓗᑎᒃ, ᑭᒃᖁᑐᐃᓐᓇᐃᑦ ᖃᐅᔨᒪᓪᓗᑎᒃ ᐱᕋᔭᓐᓂᒃᑯᑦ ᑲᓐᖑᓇᖅᑐᓂᑦ 

ᐃᓵᕋᒥᒃ ᐅᕝᕙᓘᓐᓃᑦ ᐱᔮᕆᓪᓗᓂ ᐸᕝᕕᓴᑉᐸᑦ ᐆᒪ ᐊᓪᓚᒃᕕᐅᑉ ᐱᓕᕆᓂᕆᔭᖏᓐᓂᑦ. ᑖᒃᓱᒪ ᐊᑖᒍᑦ 

ᐃᖅᑲᑐᖅᑕᐅᔪᖃᓚᐅᖅᓯᒪᓐᖏᑦᑐᖅ. 
 

ᑖᕝᕙᓂ ᐊᑐᖅᑕᑎᓐᓂ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐊᑕᐅᓯᑑᓚᐅᖅᑐᖅ ᑎᑎᕋᖅᑕᐅᓯᒪᔪᖅ 

ᐃᖅᑲᑐᖅᑕᐅᑎᑕᐅᒋᐊᖓ ᐃᓱᒪᒋᔭᐅᔪᓐᓇᖅᑐᒥᓂᐅᔪᖅ ᐃᓱᒪᒋᔭᐅᑐᐃᓐᓇᕐᓗᓂ. ᑲᓐᖑᓇᖅᑐᓄᑦ 

ᐃᓵᕐᓂᒥᓂᐅᔪᔪᖅ. ᑭᓯᐊᓂᓕ ᐅᒡᒍᓇᖅᑐᖅ, ᑕᒪᒃᑮᒃ ᑲᓇᑕᒥ ᐸᓖᓯᒃᑯᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᖅᑐᐃᑎᑦᑎᔨᖏᑦ ᑲᓇᑕᒥ ᖁᓚᕐᓂᕐᒪᑕ ᖃᐅᔨᓴᖅᑕᐅᑉᐸᑦ (ᑲᓇᑕᒥ ᐸᓖᓯᒃᑯᓐᓄᑦ) ᐅᕝᕙᓘᓐᓃᑦ 

ᐃᖅᑲᖅᑐᕋᒃᓴᕈᖅᑎᑕᐅᑉᐸᑕ (ᐸᓯᑦᑎᔨᒃᑯᓐᓄᑦ ᑲᓇᑕᒥ) ᐱᓕᕆᐊᕆᒍᓐᓇᖅᑕᖏᓐᓄᑦ ᐃᓗᐊᓃᒻᒪᖔᖅ 

ᖃᐅᔨᒪᔭᐅᓇᓂ. ᖃᐅᔨᓴᕐᓂᖅ ᐊᒻᒪᓗ ᐃᖅᑲᖅᑐᕋᒃᓴᕈᖅᑎᑦᑎᓂᖅ ᓄᓇᕗᑦ ᒪᓕᒐᖏᓐᓂᑦ 

ᓱᕋᐃᓱᒋᔭᕐᓄᑦ ᑲᒪᒋᔭᐅᔾᔮᓲᖑᒻᒪᑦ ᓄᓇᕗᑦ ᒐᕙᒪᖓᑕ ᒪᓕᒐᓕᕆᓂᕐᒧᑦ ᐱᓕᕆᕕᖓᓄᑦ. 

ᐅᑲᐅᓐᖏᓕᐅᕈᑎᐅᕗᕐᓕ ᑕᐃᒪᐃᑦᑐᑦ ᑐᑯᔭᓐᓇᐅᑎᓂᑦ ᐊᒻᒪᓗ ᓴᐳᒻᒥᑦᑎ−ᔪᑎᐅᔪᒥᑦ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂᑦ ᓱᕋᐃᔪᒥᓃᑦ ᑕᐃᒪᐃᑦᑑᖏᓐᓇᕐᓂᐅᓴᒻᒪᑕ ᑐᕌᖓᔪᑦ ᑭᓇᑐᐃᓐᓇᕐᒧᑦ 

ᐃᖅᑲᓇᐃᔭᖅᑎᑕᐅᔪᒧᑦ ᑖᒃᑯᓄᖓ ᐅᕝᕙᓘᓐᓃᑦ ᑲᓐᑐᕌᒃᑯᑦ ᐱᓕᕆᑎᑕᐅᔪᓄᑦ ᓄᓇᕗᑦ ᒐᕙᒪᖓᓄᑦ. 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᐱᓕᕆᐊᖑᔪᒥᑦ ᖃᓂᒃᓴᓗᐊᕐᓂᐅᓴᓂᖃᐃᓐᓇᕋᔭᖅᑐᑦ. 
 

ᓇᐃᓈᕐᓗᒍ, ᑕᐃᒪᐃᑦᑑᔮᖅᐳᖅ ᐱᑕᖃᓐᖏᑦᑐᖅ ᖃᐅᔨᓴᕈᓐᓇᖅᑐᒥᑦ ᐅᕝᕙᓘᓐᓃᑦ 

ᐃᖅᑲᖅᑐᕋᒃᓴᕈᖅᑎᑦᑎᔪᓐᓇᖅᑐᒥᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓱᕋᐃᔪᒥᓂᐅᔪᒥᑦ. ᐱᑕᖃᕐᓂᕋᓗᐊᖅᑲᑦ, ᖁᑦᑎᓂᖅᐹᖅ 

ᐊᑭᓖᑎᑕᐅᔪᓐᓇᕐᓂᖅ ($5,000) ᓱᕙᓕᑭᐊᖑᔮᕐᒪᑦ ᐱᓕᕆᐊᕆᒐᓱᒋᐊᖓ. ᐃᓗᓕᖓ ᓈᓴᐅᑎᓕᒃ 

59−ᒥᑦ, ᑕᐃᒫᒃ ᑎᑎᕋᖅᓯᒪᒻᒪᑦ, ᓴᓐᖏᓂᖃᕋᓂ ᐅᓗᕆᐊᖅᓵᕆᔾᔪᑎᑐᐃᓐᓇᖅ. 

ᑕᐃᒪᐃᒍᒥᓇᓐᖏᑦᑑᒐᓗᐊᖅ. ᖃᐅᔨᔭᐅᑎᑉᐸᕋ ᒪᓕᒐᓕᐅᖅᕕᒻᒧᑦ ᐅᐱᓐᓇᕋᓂ ᐱᖁᔭᖅᑎᒍᑦ 

ᐱᓕᕆᐊᖑᒋᐊᕆᐊᖃᖅᐸᓚᐃᒻᒪᑦ.” 
 

ᑎᑎᕋᖅᓯᒪᔪᓂ ᑭᐅᔾᔪᑎᖏᓐᓂ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ  

ᕿᒥᕐᕈᓂᒥᓂᖏᓐᓂ ᐅᓂᒃᑳᓕᐊᒥᓂᖏᓐᓂ 23-239, ᓄᓇᕗᑦ ᒐᕙᒪᖓ ᓇᓗᓇᐃᖅᓯᓯᒪᒻᒪᑦ ᑕᒪᑐᒧᖓ 

“ᐃᖅᑲᖅᑐᕋᒃᓴᕈᖅᑎᑎᓐᓂᖏᒻᒪᑕ ᐱᔾᔪᑎᒋᓪᓗᒍ ᖃᐅᔨᔭᒥᓂᐅᒻᒪᑦ ᑭᖑᓂᐊᓗᐊᒍᑦ ᐊᓂᒍᖅᓯᒪᓕᖅᑎᓪᓗᒋᖅ 

6 ᑕᖅᑮᑦ ᐃᓱᓕᒃᕕᖏᑦ ᐃᖅᑲᑐᖅᑕᐅᑎᑦᑎᓂᕐᒧᑦ ᓄᓇᕗᑦ ᒪᓕᒐᖏᓐᓂᑦ ᓱᕋᐃᔪᓂᑦ ᑕᐃᒫᒃ ᑎᑎᕋᖅᓯᒪᒻᒪᑕ 

ᐃᓗᓕᖏᓐᓂ ᓈᓴᐅᑎᓕᒻᒥ 3-ᓂᑦ ᐊᑦᑎᓂᖅᓴᒃᑯᑦ ᐃᖅᑲᑐᖅᑕᐅᑎᑦᑎᓂᕐᒧᑦ ᐱᖁᔭᕐᔪᐊᖓᓂ. 

ᐃᓱᒪᒋᓪᓗᒋᓪᓕ ᐱᔭᕆᐊᑐᑎᑕᐅᔪᑦ 6 ᑕᖅᑭᑦ ᐃᓗᐊᓂ ᐃᖅᑲᑐᖅᑕᐅᑎᑦᑎᒋᐊᖃᕐᓂᖏᑦ, ᓄᓇᕗᑦ ᒐᕙᒪᖓ 

ᑕᒪᑐᒥᖓ ᐅᖃᐅᓯᖃᖃᑎᖃᕈᒪᒐᔭᖅᑐᖅ [ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ] ᑲᒥᓴᓇᐅᔪᒥᑦ 

ᐃᓱᓕᑦᑕᖅᕕᖃᖅᑎᑦᑎᔪᒪᒻᒪᖔᑕ ᐅᕝᕙᓘᓐᓃᑦ ᐊᓪᓚᕕᑦᑎᒍᑦ ᓱᒋᐊᖅᓯᖃᑦᑕᖔᕐᓗᑎᒃ ᓱᕋᐃᔪᓂᑦ  

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ.” 
 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #9: 
 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᐋᖅᑭᒋᐊᖅᓯᔾᔪᑏᑦ 

ᑲᒪᔾᔪᑎᒋᔭᐅᓂᐊᖅᑐᑦ ᐃᖅᑲᑐᖅᑕᐅᑎᑦᑎᓂᐅᔪᓂᑦ ᐊᑖᒍᑦ ᐃᓗᓕᖓᑕ ᓈᓴᐅᑎᓕᒃ 59 ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ. 

ᐱᔾᔪᑎ:  ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᕐᔪᐊᖓ ᐊᒻᒪᓗ ᑲᓚᐅᑉ ᒪᓕᒐᖓ 
 

 

ᑐᑭᓯᐅᒪᔾᔪᑏᑦ ᓴᖅᑭᖅᑕᐅᓯᒪᔪᑦ ᓄᓇᑦᓯᐊᑉ ᒐᕙᒪᖓᓄᑦ ᐃᒫᒃ ᓇᓗᓇᐃᖅᓯᓯᒪᒻᒪᑕ: 
 

“ᑭᖑᓪᓕᖅᐹᖓᓂ ᐅᓂᒃᑳᓕᐊᒥᓂᖏᓐᓂ ᑲᓇᑕᓕᒫᒥ ᖃᐅᔨᓴᕐᓂᐅᔪᔪᒥᑦ ᐊᓯᐊᓯᒪᔪᓂᑦ 

ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᑐᒥᓂᕐᓂᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ, ᐃᖅᑲᖅᑐᐃᕕᒃᑯᑦ 

ᑲᒪᒋᔭᐅᖁᔨᓂᖅ ᓈᓴᐅᑎᓕᒃ 5.8 ᑎᓕᓯᓂᐅᒻᒪᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ 

ᐊᕕᑦᑐᖅᓯᒪᓂᕋᓛᖏᓐᓂᓪᓗ ᐱᖁᔭᓕᐅᖁᔭᐅᓪᓗᑎᒃ ᐱᔾᔪᑎᖃᖅᑐᓂᑦ ᐊᓯᐊᓯᒪᔪᓄᑦ ᑭᒃᑯᑐᐃᓐᓇᕐᓄᑦ. 
 

ᑕᐃᑲᓂᓕ ᔫᓂ 2023, ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᖏᑦ ᐊᑐᓕᖅᑎᑕᐅᓯᒪᓕᔪᔪᑦ ᓴᔅᑳᑦᓱᕚᓐᒥ, 

ᐋᓪᕘᑕᒥ, ᓅᕙ ᓯᑰᓴᒥ, ᓂᐅ ᕗᕋᓐᓱᕕᒃᒥ, ᒫᓂᑑᕙᒥ, ᕗᕆᑎᔅ ᑲᓚᒻᕕᐊᒥ, ᓂᐅᐸᐅᓐᓛᓐᒥ, ᐊᒻᒪᓗ 

ᐊᓐᑎᐊᕆᐅᒥ. ᔫᑳᓐ ᐊᓯᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᐱᖁᔭᕐᔪᐊᖓ ᐱᓐᖑᖅᑎᑕᐅᔪᔪᖅ 2017-ᒥ, 

ᑭᓯᐊᓂᓕ ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᖅ. 
 

ᐱᒻᒪᕆᐊᓘᒻᒪᑦ ᐱᓕᕆᐊᖑᑦᑕᐅᑎᒋᒋᐊᖃᕐᓂᖓ ᐊᓯᐅᔪᖃᕋᐃᒻᒪᑦ ᑭᓇᑐᐃᓐᓇᕐᒥᑦ. ᐸᓖᓯᒃᑯᑦ 

ᖃᐅᔨᓴᓕᕋᐃᒻᒪᑕ ᐊᓯᐅᓯᒪᔪᒥᑦ, ᑕᐃᒪᐃᔾᔮᓲᖑᔪᖅ ᐱᔾᔪᑎᒃᓴᖅᑕᖃᖅᑑᔮᓲᖑᓐᖏᑦᑐᖅ ᐃᓱᒪᔾᔪᑎᒃᓴᓂᑦ 

ᐱᕋᔭᑦᑐᖃᕐᓂᕐᒪᖔᖅ ᑕᐃᒫᓪᓗ ᐱᓕᕆᐊᖑᖁᔨᔾᔪᑎᒥᑦ ᑎᓕᓯᔾᔪᑎᒥᑦ ᓴᖅᑭᖅᓯᔪᓐᓇᐸᓐᖏᑦᑐᑦ ᐊᑖᒍᑦ 

ᑲᓇᑕᒥ ᐱᕋᔭᓐᓂᕐᒧᑦ ᒪᓕᒐᖏᒍᑦ ᐅᕝᕙᓘᓐᓃᑦ ᐊᓯᖏᓐᓂᑦ ᓴᖅᑭᖅᓯᖁᔨᔪᓐᓇᕋᑎᒃ 

ᑐᑭᓯᑎᑦᑎᒋᐊᕈᑎᓂᑦ ᐃᓄᒻᒥᑦ ᐱᔾᔪᑎᓕᓐᓂᑦ ᐊᓯᐊᓯᒪᔪᒥᑦ. ᐱᖁᔭᐃᑦ ᐊᖅᑯᓯᐅᕆᓯᒪᕗᑦ ᐸᓖᓯᒃᑯᑦ 

ᑕᒪᒃᑯᓂᖓ ᑐᑭᓯᒃᑲᓐᓂᕈᑎᒃᓴᕐᓂᑦ ᐱᓴᕋᐃᓐᓂᖅᓴᐅᔪᓐᓇᓂᐊᕐᒪᑕ ᐊᓯᐅᓯᒪᔪᒥᑦ ᖃᐅᔨᓴᓕᕋᐃᑉᐸᑕ. 

ᐱᖁᔭᓕᒫᐸᓗᐃᑦ ᑲᓇᑕᒥ ᐊᑦᑐᐊᓂᖃᖅᑐᑦ ᐊᓯᐅᓯᒧᔪᓄᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᑎᑦᑎᓲᖑᔪᑦ 

ᐃᖅᑲᖅᑐᐃᕕᒻᒦᖔᖅᑐᓂᑦ ᒪᓕᑦᑕᐅᔭᕆᐊᓕᓐᓂᑦ ᐸᓖᓯᒃᑯᓐᓂᑦ ᐃᓯᕈᓐᓇᐅᑎᖏᓐᓂᑦ ᑎᑎᕋᖅᓯᒪᔪᓂᑦ 

ᓇᓕᖅᑲᓂᓪᓗ ᐊᑦᑐᐊᓂᖃᖅᑐᓂᑦ ᖃᐅᔨᓴᖅᑕᖓᓄᑦ, ᑕᐃᒫᓪᓗ ᐃᓯᕈᓐᓇᖅᑐᑎᒃ ᐃᓪᓗᓄᑦ 

ᕐᑭᓂᕆᐊᕐᓗᑎᒃ, ᐊᓯᐅᓯᒪᔪᒥᑦ. ᐊᒥᓱᓂ ᒐᕙᒪᖃᖅᕕᐅᔪᓂ, ᐱᖁᔭᐃᑦ ᐱᔪᓐᓇᑎᑦᑎᓲᖑᒻᒥᔪᑦ 

ᐸᓖᓯᒃᑯᓐᓂᑦ ᖃᓄᐃᓐᓂᖅᑕᖃᖅᑎᓪᓗᒍ ᐊᔾᔨᐅᑎᐊᓐᖏᑦᑐᒥᑦ ᑐᐊᕕᕐᓇᑐᒃᑯᑦ ᑐᒃᓯᕈᕈᓐᓇᖅᑐᑎᒃ 

ᓇᓕᖅᑲᓂᑦ ᑎᑎᕋᖅᓯᒪᔪᓂᓪᓗ ᐃᖅᑲᖅᑐᐃᕕᒻᒥᑦ ᐃᓯᕈᓐᓇᐅᑎᑖᖅᓯᒪᓐᖏᓪᓗᑎᒃ, ᐅᓇ ᐆᑦᑑᑎᒋᓗᒍ, 

ᐸᓯᑦᑎᓯᒪᑉᐸᑕ ᑕᐃᒃᑯᐊ ᓇᓕᖅᑲᐃᑦ ᓱᕋᑦᑎᖅᑕᒥᓂᐅᓱᒋᔭᐅᓪᓗᑎᒃ ᐅᕝᕙᓘᓐᓃᑦ ᐊᓯᐅᓯᒪᔪᖅ 

ᐋᓐᓂᖅᑕᐅᑐᐃᓐᓇᕆᐊᖃᖅᐸᑦ ᐅᑕᖅᑭᑎᓪᓗᒋᑦ ᐃᖅᑲᖅᑐᐃᕕᒻᒥᑦ ᓱᖁᔨᔾᔪᑎᒥᑦ. 
 

ᖃᐅᔨᓴᕐᓂᐅᔪᖅ ᐊᑕᐅᓯᐅᑉ ᒐᕙᒪᖃᖅᕕᐅᔫᑉ ᓯᓚᑖᓅᖓᑉᐸᑦ, ᐊᔾᔨᐸᓗᒌᓂᑦ ᐱᖁᔭᖃᕐᓃᑦ ᑲᓇᑕᐅᑉ 

ᐊᕕᑦᑐᖅᓯᒪᓂᓕᒫᖏᓐᓂ ᐊᕕᑦᑐᖅᓯᒪᓂᕋᓛᖏᓐᓂᓗ ᐃᑲᔪᕐᓂᖃᕈᓐᓇᖅᑐᖅ ᐸᓖᓯᒃᑯᖏᓐᓂᑦ 

ᐱᓕᕆᖃᑎᒌᒍᓐᓇᑎᑦᑎᓗᓂ ᕿᓂᑦᑎᐊᓂᖅᓴᐅᓗᑎᓪᓗ ᐊᓯᐅᓯᒪᔪᒥᑦ ᑭᓇᑐᐃᓐᓇᕐᒥᑦ.” 
 

 

 

ᓈᓚᓐᓂᖃᖅᑎᑦᑎᓂᕐᒥ ᐅᖃᐅᓯᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024−ᒥ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓚᐅᖅᑐᖅ: 
 

“ᐃᒪᓐᓇ ᐅᖃᕈᓐᓇᖅᑐᖓ, ᖃᓄᖅ ᐊᑦᑐᐊᓂᖃᕐᒪᖔᖅ ᐅᓪᓗᒥᐅᔪᖅ ᑕᑯᔪᓐᓇᐅᑎᓂ 

ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖏᓐᓂ, ᐊᒻᒪᓗ ᖃᓄᐃᑦᑐᓂᑦ ᒪᓕᒐᓕᐅᖅᑏᑦ 

ᐃᓱᒪᒋᔭᖃᕆᐊᖃᕋᔭᕐᒪᖔᑕ ᑕᐃᒪᐃᑦᑐᓂᑦ ᐱᖁᔭᒃᓴᕐᓂᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᒪᔪᖃᖅᐸᑦ 

ᐃᓱᒪᒃᓴᖅᓯᐅᕈᑎᐅᓂᐊᖅᑐᒥᑦ. 
 

ᒪᓕᒐᖅ ᒪᑐᐃᖅᓯᑲᓐᓂᖅᑐᖅ ᐊᓯᐊᓂᑦ ᐸᓖᓯᒃᑯᓐᓄᑦ ᐊᖅᑯᑎᐅᔪᓐᓇᖅᑐᒥᑦ ᑐᑭᓯᒃᑲᓐᓂᕈᑎᒃᓴᕐᓂᑦ 

ᐱᒐᓱᐊᕐᓗᑎᒃ ᐅᓪᓗᒥ ᐱᔪᓐᓇᖏᑕᖏᓐᓂᑦ ᐅᐱᓐᓇᕋᓂ ᐅᕙᒍᑦ ᐃᖅᑲᖅᑐᐃᔪᓕᕆᓂᖏᓐᓂ, ᐸᓖᓯᒃᑯᑦ 

ᑐᑭᓯᒃᑲᓐᓂᕈᑎᒃᓴᕐᓂᑦ ᓄᐊᑦᑎᒋᐊᖃᖅᑎᐸᓐᖏᓇᑦᑎᒍ ᐱᕋᔭᑦᑐᖃᖅᓯᒪᒋᐊᖓ ᒪᓗᓐᓇᖅᑐᖃᖅᑎᓐᓇᒍ, 

ᐅᕝᕙᓘᓐᓃᑦ ᐱᕋᔭᑦᑐᖃᖅᓯᒪᑎᓐᓇᒍ. ᑕᐃᒪᐃᓕᓂᐅᒐᔭᖅᑐᖅ, ᐃᒫᒃ, ᐊᔾᔨᐅᖏᑦᑐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᖃᓄᐃᓐᓂᖅᑕᖃᖅᑎᓪᓗᒍ, ᑭᓯᐊᓂᓕ ᖃᓄᐃᓐᓂᖅᑕᖃᕐᓂᓕᒫᖑᓐᖏᑦᑐᓂ 

ᑭᓯᐊᓂᓕ ᐃᓚᐃᓐᓇᖏᓐᓂ ᓇᓗᓇᐃᖅᑕᐅᓯᒪᔪᓂ ᖃᓄᐃᓐᓂᖅᑕᖃᖅᑎᓪᓗᒍ, 

ᖃᐅᔨᓴᕆᐊᕈᓐᓇᓂᐊᕐᒪᑕ ᐱᕋᔭᑦᑐᖃᕐᓂᕐᒪᖔᖅ ᐅᑉᐱᓇᕈᑎᑕᖃᖅᑎᓐᓇᒋᑦ ᑐᑭᓯᒃᑲᓐᓂᕈᑎᒃᓴᕐᓂᑦ 

ᓄᐊᑦᑎᔪᓐᓇᕐᓗᑎᒃ ᐱᓕᕆᓂᑐᐃᓐᓇᖓᒍᑦ ᐱᔪᓐᓇᓐᖏᑕᖏᓐᓂᑦ. 

ᒫᓐᓇᓕ, ᐊᑖᒍᑦ ᓴᖅᑭᔮᖅᑐᑦ ᒪᓕᒐᐃᑦ ᓄᓇᕗᒻᒥ, ᑕᐃᒪᐃᒋᐊᖃᖅᑎᑕᐅᒐᔭᓐᖏᑦᑐᑦ ᑕᐃᒫᓪᓗ ᑕᕝᕙ 

ᐱᖁᔭᓕᐅᖅᑐᖃᕆᐊᖃᖅᐳᖅ. ᑕᐃᒪᐃᑦᑐᒥᑦ ᐱᖁᔭᕐᒥᑦ ᐊᑐᓕᖅᑎᑎᓐᓂᖅᑲᑕ, ᑕᐃᒪᓕ 

ᐃᓂᓪᓚᑦᑎᐊᕋᔭᖅᑐᖅ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᕐᒧᑦ ᐃᓚᓕᐅᑎᓗᓂ ᐅᐱᓐᓇᕋᓂ 

ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐃᑦ ᐅᖃᖅᓯᒪᒻᒪᑕ, ᐊᓯᖏᓐᓂᓂᓛᒃ ᐅᖃᖅᓯᒪᒋᓪᓗᑎᒃ, 

ᖃᓄᐃᓐᖏᓐᓂᕋᐃᔪᑦ ᓴᖅᑭᖅᓯᓂᕐᒥᑦ ᑐᑭᓯᒃᑲᓐᓂᕈᑎᒃᓴᕐᓂᑦ ᒪᓕᒐᖅᑕᖃᑦᑕᑐᐊᖅᐸᑦ ᐅᖃᖅᓯᒪᔪᓂᑦ 

ᖃᓄᐃᓐᖏᓐᓂᕋᐃᔪᓂᑦ ᐱᔭᐅᑉᐸᑕ. ᐅᓇ ᑕᑎᒪᕐᔪᐊᖅᕕᒃ ᑲᔪᓯᑎᑦᑎᓂᖅᑲᑦ ᑕᐃᒪᐃᑦᑐᓂᑦ ᐱᖁᔭᕐᓂᑦ, 

ᐋᖅᑭᑦᑎᐊᕈᓐᓇᖅᑐᖅ ᐃᓚᓕᐅᑎᑐᐃᓐᓇᕐᓗᓂ ᒫᓐᓇ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᐅᔪᓄᑦ.” 
 

 

ᑕᐃᑲᓂ ᓯᑎᐱᕆ 2022−ᒥ ᑕᓚᕖᓴᒃᑯᑦ ᓴᖅᑭᔮᖅᑐᓂ ᓵᖓᓂ ᑖᒃᑯᐊ ᑲᑎᒪᔨᕋᓛᑦ, ᑕᐃᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᔪᒻᒪᑦ ᑎᑎᖅᑲᖅᑎᒍᑦ 

ᐃᓕᓯᖃᑕᐅᓐᓂᕋᒥ ᐃᓱᒪᒋᔭᒥᓂᒃ ᐱᔾᔪᑎᖃᖅᑐᓂᑦ ᐱᕙᓪᓕᐊᑎᑦᑎᓂᕐᒥᑦ “ᑲᓚᐅ ᒪᓕᒐᖓᓂᑦ” ᓄᓇᕗᒻᒧᑦ, 

ᑕᒪᓐᓇᓗ ᐱᔾᔪᑎᖃᖅᑐᓂ ᐱᓕᕆᐊᖃᕆᐊᕐᓂᕐᒥᑦ ᐃᓱᒫᓗᒋᔭᐅᕙᑦᑐᒥᑦ ᐊᐃᑉᐸᕇᑦ 

ᐋᓐᓂᖅᑎᑕᐅᑦᑕᐃᑎᓂᖏᓐᓂᑦ. ᑕᐃᓐᓇ ᑎᑎᖅᑲᖓ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ 

ᒪᓕᒐᓕᐅᖅᑎᑐᐃᓐᓇᕐᒧᑦ ᓯᑎᐱᕆ 14, 2021−ᒥ, ᐃᓚᒋᔭᐅᓪᓗᓂ ᑎᑎᕋᖃᑦᑕᐃᑎᓂᒥᓂᐅᔪᓄᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᓂᑦ. 

 

ᓈᓚᓐᓂᖃᖅᑎᑦᑎᓂᕐᒥ ᐅᖃᐅᓯᕆᔪᔭᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 19, 2024-ᒥ, ᐱᓕᕆᕕᖓᑕ 

ᒪᓕᒐᓕᕆᔨᒃᑯᑦ ᐅᖃᕆᐊᖅᑐᑎᒃᓯᒪᔭᖓ ᐃᒪᐃᓕᓚᐅᕐᒪᑦ “...ᐱᖁᔭᓕᐊᒃᓴᓄᑦ ᓱᓕ ᓯᕗᓪᓕᐅᑎᑕᐅᖃᑕᐅᔪᖅ 

ᑎᑎᕋᖅᑕᐅᓯᒪᔪᓂ ᐱᓕᕆᕕᖓᓂ ᐊᒻᒪᓗ ᐱᓕᕆᖃᑎᖏᓐᓄᑦ ᕿᒥᕐᕈᔭᐅᒻᒥᔪᖅ ᒪᓕᒐᓕᕆᔨᒃᑯᑦ 

ᐊᑐᐊᒐᓕᕆᕕᖓᓂ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #10: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐃᓗᓕᖃᖁᓪᓗᒋᑦ 

ᓇᓗᓇᐃᖅᑐᖅᓯᒪᔪᓂᑦ ᖃᖓ ᓴᖅᑭᖅᑕᐅᒐᔭᕐᒪᖔᑕ ᐊᓯᐅᓯᒪᔪᑦ ᑭᒃᑯᑐᐃᓐᓇᐃᑦ ᐱᖁᔭᖏᑦ ᓄᓇᕗᒻᒧᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᐃᓗᓕᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᖃᖓ ᑲᓚᐅᕐ ᒪᓕᒐᖓ ᓄᓇᕗᒻᒥ 

ᓴᖅᑭᖅᑕᐅᓛᕐᒪᖔᖅ. 

ᐱᔾᔪᑎ:  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒋᔭᐅᔪᑦ  

             ᐊᓯᖏᓪᓗ ᑕᒪᑐᒧᖓ ᐊᑦᑐᐊᓂᖃᖅᑐᑦ 
 

ᑖᓐᓇ ᐅᖃᐅᓯᐅᓪᓗᐊᑲᓪᓚᓚᐅᖅᑐᖅ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ 

ᓯᑎᐱᕆ 26-27, 2022−ᒥ, ᐊᒻᒪᓗ ᐄᐳᕈ 19-20, 2024−ᒥ, ᐋᓐᓂᐊᑦᑕᐃᓕᓕᕆᓂᕐᒧᑦ−ᑐᕌᖓᔪᑦ 

ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓗᒋᔭᐅᔪᑦ. 
 

ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᖃᖅᑐᑦ ᓯᑎᐱᕆ 2022−ᒥ ᐱᖁᔨᕗᖔᕈᑎᒥᓂᐅᔪᒥᑦ ᐱᔾᔪᑎᖃᖅᑐᒥᑦ 

ᖃᕋᓴᐅᔭᒃᑯᑦ ᐋᓐᓂᐊᑦᑕᐃᓕᓕᕆᓂᕐᒥᑦ ᐱᖁᔨᕗᖔᖅᑕᒥᓂᐅᔪᒥᑦ ᐊᕐᕌᒍᑕᒫᖅᓯᐅᑎᖓᓂ ᑲᑎᒪᑎᓪᓗᒋᑦ 

ᑲᓇᑕᐅ, ᐊᕕᑦᑐᖅᓯᒪᓂᖓᑕ, ᐊᒻᒪᓗ ᐊᕕᑦᑐᖅᓯᒪᓂᕋᓛᖏᑕ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖏᑦ. 
 

ᑖᒃᑯᐊ ᑲᑎᒪᔨᕋᓛᑦ ᐅᑲᐅᓯᖃᕐᒥᔪᑦ ᓄᓇᕗᑦ ᒐᕙᒪᖓᑕ ᑐᑭᓯᐅᒪᔾᔪᑎᓂᑦ ᑕᐅᖅᓯᕋᐅᑎᖃᕐᓂᕐᒧᑦ 

ᐊᖏᖃᑎᒌᒍᑎᖓ ᓄᓇᕗᑦ ᑐᓐᖓᕕᑦ ᑎᒥᖓᓂᑦ ᐱᔾᔪᑎᖃᖅᑐᖅ ᐳᓚᑦᓗᑦᑐᓂᑦ ᑎᑎᕋᖅᑕᐅᓯᒪᔪᓂᑦ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᕕᕝᕗᐊᕆ 22, 2024−ᒥ. 
 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 2022-2023−ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐃᒪᐃᓕᖓᓚᐅᕐᒪᑕ: 
 

“ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

ᓈᒻᒪᑦᑐᖅ ᑲᒪᔾᔪᑎᒋᒋᐊᖓ ᑐᑭᓯᐅᒪᔾᔪᑎᓂᑦ ᑲᓐᖑᓇᖅᑐᓂᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ. 

ᑲᓇᑕᒥ ᒐᕙᒪᖃᖅᕕᓕᒫᐸᓗᐃᑦ ᐋᓐᓂᐊᖅᑕᐃᓕᓕᕆᓂᕐᒧᑦ−ᑐᕌᖓᔪᓂᑦ ᐱᖁᔭᖃᕐᒪᑕ. 

ᐱᔾᔪᑎᒃᓴᖅᑕᖃᓐᖏᑦᑐᖅ ᓄᓇᕗᑦ ᑕᐃᒫᕌᓗᒃ ᕿᒪᑦᑕᐅᓯᒪᔾᔪᑎᖏᓐᓂᑦ." 
 

 

ᐃᓗᓕᒃᑲᓐᓂᖓ ᓈᓴᐅᑎᓕᒃ 67(c) ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᔪᓐᓇᑎᑦᑎᒻᒪᑦ ᑕᐃᒃᓱᒥᖓ ᑐᑭᓯᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ “ᐅᖃᐅᓯᖃᕈᓐᓇᕐᓗᓂ ᑭᓱᑦ ᐊᒃᑐᖅᑕᐅᒐᔭᕐᒪᖔᑕ 

ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᔭᐅᖃᑦᑕᖅᐸᑕ ᐱᖁᔭᓕᐊᖑᔪᒪᔪᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐱᓕᕆᔾᔪᑎᖏᑦ.”   
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #11: 
 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᐃᓚᖃᖁᓪᓗᒋᑦ ᓇᓗᓇᐃᖅᑐᐃᓯᒪᔪᓂᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᐋᓐᓂᐊᑦᑕᐃᓕᓕᕆᓂᕐᒧᑦ−ᑐᕌᖓᔪᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᒃᓴᐃᑦ, ᐊᒻᒪᓗ ᐅᓪᓗᒥᒧᑦ 

ᓇᓗᓇᐃᖅᑐᐃᓂᖓ ᐃᓚᖃᖁᓪᓗᒍ ᑐᑭᓯᓇᑦᑎᐊᖅᑐᓂᑦ ᓇᓗᓇᐃᖅᑐᐃᓯᒪᔪᓂᑦ ᖃᖓᓪᓚᑦᑖᖅ 

ᐱᖁᔭᒃᓴᕐᒥᑦ ᓴᖅᑭᖅᓯᓛᕐᒪᖔᑕ ᒪᓕᒐᓕᐅᖅᕕᒻᒧᑦ. 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᑖᒃᑯᐊ ᐋᓐᓂᐊᑦᑕᐃᓕᓕᕆᔨᒃᑯᑦ ᐱᓕᕆᕕᖓᑦ 

ᑎᑎᖅᑲᖅᑎᒍᑦ ᖃᐅᔨᒋᐊᖁᔭᐅᓪᓗᑎᒃ ᐊᓪᒪᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐱᔾᔪᑎᖃᖅᑐᓂᑦ ᐱᕙᓪᓕᐊᑎᑕᐅᓂᖏᓐᓂᑦ ᐋᓐᓂᐊᑦᑕᐃᓕᓕᕆᓂᕐᒧᑦ−ᑐᕌᖓᔪᑦ ᐱᖁᔭᒃᓴᐃᑦ, 

ᐊᒻᒪᓗ ᑖᒃᓱᒪ ᐊᓪᓚᕝᕕᖓᑕ ᐊᑐᓕᖁᔭᓕᐊᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᖁᔭᐅᓪᓗᑎᒃ. 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᐃᓗᓕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᓇᓗᓇᐃᖅᑐᐃᓯᒪᔪᓂᑦ  

ᖃᓄᐃᓕᖓᓕᕐᒪᖔᖅ ᐊᐅᓚᑕᐅᓂᖓ ᓄᓇᕗᑦ ᒐᕙᒪᖓᑕ ᑐᑭᓯᐅᒪᔾᔪᑎᓂᑦ ᑲᑐᔾᔨᓂᐊᕐᓂᕋᕐᓂᕐᒧᑦ 

ᐊᖏᖃᑎᒋᒍᑎᖓᑦ ᓄᓇᕗᑦ ᑐᓐᖓᕕᒃ ᑎᒥᖓᓂᑦ ᐱᓪᓗᒋᑦ ᐳᕙᓪᓗᑦᑐᓄᑦ ᑐᑭᓯᐅᒪᔾᔪᑏᑦ ᓄᐊᑦᑕᐅᓯᒪᔪᑦ, 

ᐊᒻᒪᓗ ᐅᓪᓗᒥᒧᑦ ᓇᓗᓇᐃᖅᑐᐃᓂᖓ ᐃᓚᖃᖁᓪᓗᒍ ᓇᓗᓇᐃᖅᑐᐃᔪᓂᑦ ᖃᓄᖅ ᑲᓐᖑᓇᖅᑐᓕᕆᓂᕐᒧᑦ 

ᐃᓕᓐᓂᐊᑎᑦᑎᓯᒪᒻᒪᖔᑕ, ᐱᖃᖃᖅᐸᑦ, ᐃᓕᓐᓂᐊᕈᑎᐅᓯᒪᔪᓂᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ 

ᑐᓐᖓᕕᑦ ᑎᒥᖓᑕ ᐱᓪᓗᒋᑦ ᑖᒃᓱᒪ ᑎᒥᐅᔫᑉ ᐱᓕᕆᐊᕆᒋᐊᓕᖏᑦ ᑲᒪᒋᔭᕆᐊᖃᓪᓚᕆᑦᑕᖏᓪᓗ ᐊᑖᒍᑦ 

ᑖᒃᓱᒪ ᐊᖏᖃᑎᒌᒍᑎᐅᑉ. 

ᐱᔾᔪᑎ:  ᐊᑐᖅᑕᐅᑎᑕᐅᓂᖓ ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᑦ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ ᓄᓇᓖᑦ ᒐᕙᒪᕋᓛᖏᓐᓄᑦ, ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐊᒻᒪᓗ ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᓐᓄᑦ 

 

ᐄᐳᕈ 2015−ᒥ, ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᑦ ᒪᓕᒐᐃᑦ ᐋᖅᑭᒋᐊᖅᑕᐅᔪᒻᒪᑕ 

ᓇᓗᓇᐃᖅᓯᓪᓗᑎᒃ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ ᓂᕈᐊᖅᑕᐅᓯᒪᔪᓂᑦ ᐊᒻᒪᓗ ᐃᓪᓗᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑎᒃᑯᐊᖅᑕᐅᓯᒪᔪᓂᑦ ᒐᕙᒪᒃᑯᓐᓄᑦ ᑎᒥᖁᑎᕈᖅᑎᑕᐅᓪᓗᑎᒃ. ᑭᓯᐊᓂᓕ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᓕ ᐃᓚᓕᐅᑎᔭᐅᓯᒪᓐᖏᑦᑐᑦ ᐱᖁᔭᕐᒧᑦ. ᑕᐃᑲᓂ 2017-ᒥ 

ᒪᓕᒐᓕᐅᖅᕕᒃ ᑲᔪᓯᑎᑦᑎᔪᒻᒪᑦ ᐊᒥᓱᑲᓚᓐᓂᑦ ᐋᖅᑭᒋᐊᖅᓯᔾᔪᑎᐅᔪᓂᑦ ᑕᑯᔪᓐᓇᐅᑎ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ, ᐃᓚᖃᖅᑐᑎᒃ ᓄᑖᓂᑦ ᑎᑎᕋᖅᓯᒪᓂᐅᔪᓂᑦ 

ᐱᔪᓐᓇᖅᓯᑎᑦᑎᔪᓂᑦ, ᒪᓕᒐᖅᑎᒍᑦ, ᓇᓗᓇᐃᖅᑕᐅᓗᑎᒃ ᓄᓇᓖᑦ ᒐᕙᒪᕋᓛᖏᑦ ᒐᕙᒪᒃᑯᓐᓄᑦ 

ᑎᒥᐅᑎᒋᔭᐅᓂᐊᕐᓗᑎᒃ. ᑭᓯᐊᓂᓕ, ᓄᑖᑦ ᒪᓕᒐᐃᑦ ᐊᑐᓕᖅᑎᑦᑎᔪᑎᐅᒐᔭᖅᑐᑦ ᑖᒃᑯᓂᖓ 

ᐊᓯᔾᔨᖅᑕᐅᓯᒪᔪᓂᑦ ᓱᓕ ᑲᔪᓯᑎᑕᐅᓯᒪᓐᖏᒻᒪᑕ. 
 

ᓅᕖᕝᕙ 9, 2021−ᒥ, ᐃᖃᓗᐃᑦ ᓄᓇᓕᐸᐅᔭᖓᑕ ᑲᑎᒪᔨᖏᑦ ᑲᔪᓯᑎᑦᑎᔪᒻᒪᑕ ᑲᑎᒪᓂᕐᒥ 

ᐱᖁᔨᕗᖔᕈᑎᒥᑦ ᑎᓕᓯᔪᒥᑦ ᓄᓇᓕᐅᑉ ᒐᕙᒪᕋᓛᖓᑕ ᐊᓪᓚᕝᕕᖓᓂᑦ ᐱᓕᕆᖃᑎᖃᖁᔭᐅᓪᓗᑎᒃ 

ᓄᓇᕗᑦ ᒐᕙᒪᖓᓂᑦ ᐊᒻᒪᓗ ᐊᓪᓚᕝᕕᖓᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᓄᓇᕗᒻᒥ ᐱᓪᓗᒋ19 ᑮᓇᐅᔭᖃᖅᑎᑦᑎᓂᕐᒥᑦ, ᐃᓕᓐᓂᐊᑎᑦᑎᓂᕐᒥᑦ ᐊᒻᒪᓗ ᐸᐃᑉᐹᓂᑦ 

ᐊᐅᓚᑦᑎᔾᔪᑎᐅᔪᓂᑦ, ᑐᕌᖅᑕᒐᖃᕐᓗᑎᒃ ᐃᓚᓕᐅᑎᓂᕐᒥᑦ ᐊᑖᓃᖃᑕᐅᓕᕐᓗᑎᒃ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᔮᓐᓄᐊᓕ 2023 

ᐃᓱᓕᓚᐅᖅᑎᓐᓇᒍ.” 
 

 

ᑕᐃᑲᓂ 2022-2023−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᒪᓕᒐᓕᐅᖅᕕᒻᒧᑦ, 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᓯᒪᔪᖅ:  
 

“ᐅᕙᖓ ᒫᓐᓇᓕᓴᐅᓛᖁᑎᖏᓐᓂ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᕐᓂ, ᑎᑎᕋᔪᔪᖓ ᑕᒪᓐᓇ 

ᑕᑯᔪᓐᓇᐅᑎᓕᕆᓂᖅ ᑐᑭᓯᐅᒪᔾᔪᑎᓂᑦ ᑲᑎᒪᔾᔪᑎᒃᓴᓄᑦ ᐃᓚᓕᐅᑎᔭᐅᒃᑲᓂᖅᓯᒪᔫᔮᓕᕐᒪᑦ ᓄᓇᓖᑦ 

ᒐᕙᒪᕋᓛᖏᓐᓂ. ᐊᕐᕌᒍ ᐊᑕᐅᓯᖅ ᐊᓂᒍᓚᐅᖅᑎᓪᓗᒍ, ᓄᓇᓖᑦ ᒐᕙᒪᕋᓛᖏᑕ ᑕᑯᔪᓐᓇᐅᑎᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᑦ ᑲᓐᖑᓇᖅᑐᑦ ᑲᑎᒪᔾᔪᑎᒃᓴᖏᓐᓂ ᐲᖅᑕᐅᓯᒪᓪᓗᓂ 

ᐊᒻᒪᓗ ᐆᒻᒪᖅᑎᑕᐅᒃᑲᓂᕐᓂᐊᖅᑑᔮᕋᓂ. ᑕᐃᑲᓂ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓂᓪᓗ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖓᓂ ᓯᑎᐱᕆ 

2022-ᒥ, ᒥᓂᔅᓴᐅᑉ ᑐᖏᓕᖓ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑎᒃᑯᓐᓂ 

ᓇᓗᓇᐃᖅᓯᓚᐅᕐᑐᖅ ᓄᓇᓖᑦ ᒐᕙᒪᕋᓛᖏᑕ ᑕᑯᔪᓐᓇᐅᑎᖏᑦ ᑐᑭᓯᐅᒪᔾᔪᑎᓂᑦ 

ᓴᐳᒻᒥᔭᐅᔾᔪᑎᖏᓪᓗ ᑲᓐᖑᓇᖅᑐᓄᑦ ᓴᖅᑭᖅᑕᐅᓇᓱᓐᖏᒻᒪᑕ ᐆᒧᖓ ᒐᕙᒪᐅᔪᒧᑦ. ᐃᖃᓗᐃᑦ 

ᓄᓇᓕᐸᐅᔭᖓ, ᐱᖁᔨᕗᖔᕈᑎᒥᑦ ᑲᔪᓯᑎᑦᑎᓚᐅᖅᓯᒪᔪᖅ ᓄᕕᐱᕆ 9, 2021-ᒥ, 

ᖃᐅᔨᓴᖁᔨᓪᓗᑎᒃ ᐊᑖᓅᕈᓐᓇᕐᒪᖔᑕ ᑕᑯᔪᓐᓇᐅᑎᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓄᑦ, 

ᐱᓕᕆᒋᐊᒃᑲᓂᖅᓯᒪᓐᖏᑦᑐᑦ ᐊᑖᓅᕋᓱᐊᖅᑐᑎᒃ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ.” 

 
  

ᑖᒃᑯᐊᓕ ᑲᑎᒪᓕᕋᓛᑦ ᐃᑲᔪᖅᓰᔫᒐᓗᐊᑦ ᐃᓱᒪᒋᔭᐅᓂᖏᓐᓂᑦ ᒐᕙᒪᑐᖃᒃᑯᑦ, ᓄᓇᕗᑦ ᒐᕙᒪᖓ ᐊᒻᒪᓗ 

ᓄᓇᓖᑦ ᒐᕙᒪᕋᓛᖏᑦ ᐊᑖᓃᖃᑕᐅᒋᐊᖃᕐᓂᖏᓐᓂᑦ ᓈᒻᒪᑦᑐᓂᑦ ᒪᓕᒐᓕᐊᖑᓯᒪᔪᓂᑦ ᐱᓪᓗᒋᑦ 

ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓂᑦ, ᐃᓕᑕᖅᓯᓯᒪᒻᒥᒻᒪᑕ 

ᐊᑐᖅᑕᐅᓪᓚᕆᑉᐸᑦᑐᒥᑦ ᐃᖅᑲᓇᐃᔭᖅᑎᑭᒃᓱᕐᓂᐅᔪᒥᑦ ᑎᒥᐅᔪᓂ ᒥᑭᔫᑕᐅᓂᖅᓴᓂ. 

ᑕᒪᓐᓇᓕ ᐱᔾᔪᑎᒋᓪᓗᒍ, ᒐᕙᒪᒃᑯᑦ ᐱᓕᕆᒋᐊᖅᑳᕆᐊᖃᖅᐳᑦ ᐱᕙᓪᓕᐊᑎᑦᑎᓗᑎᒃ ᑐᑭᓯᓇᑦᑎᐊᖅᑐᓂᑦ 

ᑎᑭᐅᑎᔭᒃᓴᓪᓚᕆᐅᔪᓂᓪᓗ ᖃᖓᒃᑰᖁᔨᓂᐅᔪᓂᑦ ᑕᒪᒃᑯᓂᖓ ᑎᒥᐅᔪᓂᑦ, ᓄᓇᓖᑦ ᒐᕙᒪᕋᓛᖏᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᔨᕋᓛᖏᑦ 

ᐃᓚᐅᒋᐊᖅᕕᒋᓛᖅᑕᖏᓐᓂᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #12: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᑕ ᐱᕙᓪᓕᐊᑎᑕᐅᓂᖏᑦ 

ᒪᓕᒐᒃᓴᐃᑦ ᐊᑖᒍᑦ ᐃᓗᓕᖓ ᓈᓴᐅᑎᓕᐅᑉ 73(a) ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᐱᓪᓗᒋᑦ ᓇᓗᓇᐃᖅᑕᐅᓂᖏᑦ ᓄᓇᓖᑦ ᒐᕙᒪᕋᓛᖏᑦ 

ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓕᕐᓗᑎᒃ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ 

ᐅᓂᒃᑳᓕᐊᒥᓂᕐᒧᑦ ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ 

ᐱᕙᓪᓕᐊᑎᑕᐅᔪᑦ ᒪᓕᒐᒃᓴᐃᑦ ᐊᑖᒍᑦ ᐃᓗᓕᖓᑕ ᓈᓴᐅᑎᓕᐅᑉ 73(a) ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ 

ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ, ᐱᓪᓗᒋᑦ ᓇᓗᓇᐃᖅᓯᓂᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓕᕐᓗᑎᒃ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ 

ᐋᖅᑭᒋᐊᖅᑕᐅᔪᑎᒃᓴᖏᓐᓂᑦ ᑖᒃᓱᒪ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂᑦ ᐱᔪᓐᓇᖅᓯᑎᑦᑎᓗᑎᒃ, ᒪᓕᒐᖅᑎᒍᑦ, ᓇᓗᓇᐃᖅᑕᐅᔪᓐᓇᖅᓯᓗᑎᒃ 

ᐅᒥᐊᓗᓕᕆᓂᕐᒥᑦ ᐃᓕᓐᓂᐊᑎᑦᑎᔩᑦ ᑲᑎᒪᔨᕋᓛᑦ ᓴᖅᑭᖅᑕᐅᓯᒪᔪᑦ ᒪᓕᑦᑐᑎᒃ ᐃᓗᓕᖓᓂᑦ ᓈᓴᐅᑎᓕᒻᒥᑦ 

50 ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖓᓂᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓕᕐᓗᑎᒃ. 

 

 

 

 

 

 

 

 

 

 

 

 

 

 

 

 

 

 

 

 

 

 



 

 21 

 

 

 

 

ᐱᔾᔪᑎ:  ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᑦᑎᐊᕐᓂᖅ ᐊᒻᒪᓗ ᑕᑯᔪᓐᓇᐅᑎᑦ ᑐᑭᓯᐅᒪᔾᔪᑎᓂᑦ  

ᓴᐳᒻᒥᑦᑎᔾᔪᑎᐅᔪᒥᓪᓗ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ 

 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᑎᕋᖅᓯᒪᒻᒪᑦ ᐊᒥᓱᑲᓪᓚᓐᓂ ᕿᒥᕐᕈᓪᓚᕆᑦᑐᓂ 

ᐅᓂᒃᑳᓕᐊᒥᓂᖏᓐᓂ ᑖᓐᓇᒎᖅ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ “ᑭᒡᒐᖅᑐᐃᔨᓄᑦ ᐅᓇᑕᖅᕕᕈᖅᓯᒪᒻᒪᑦ ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᑦᑎᐊᓂᕐᒧᑦ 

ᐃᓱᒫᓘᑎᑕᖃᕐᓂᖓᓄᑦ ᐃᓗᐊᓂ ᓄᓇᕗᑦ ᒐᕙᒪᖓᑕ.” 

 

ᓈᓚᓐᓂᖃᖅᑎᑦᑎᔪᓂ ᐅᖃᖅᑐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᐄᐳᕈ 20, 2024−ᒥ, ᑖᓐᓇ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᔪᒻᒪᑦ: 

 

“ᐊᕐᕌᒍᒥ ᓯᕗᓪᓕᖅᐹᖓᓂ ᓄᓇᕗᒻᒦᓕᖅᑎᓪᓗᖓ, ᐅᖃᕈᓐᓇᖅᑐᖓ ᐊᒥᓲᓛᓪᓚᕆᐅᓯᒪᔪᑦ 

ᐱᓕᕆᐊᕆᒋᐊᖃᖅᓯᒪᔭᒃᑲ ᑕᕝᕗᖓ ᐃᓕᔪᓐᓇᑎᐊᖅᑐᑦ. ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᕙᕋ 

ᑕᒪᓐᓇ. ᐅᖃᐅᓯᕐᒥᑦ ᐊᑐᖅᑕᐅᒐᔪᐃᑦᑐᒥᑦ ᐊᑐᖅᑲᐅᒐᒪ ᑭᒡᒐᖅᑐᐃᔨᓄᑦ ᐅᓇᑕᖅᕕᐅᓂᕋᖅᑐᒍ, 

ᑭᓯᐊᓂᓕ ᑕᒪᓐᓇᓕᒫᖅ ᑐᑭᖃᑐᐃᓐᓇᖅᑐᖅ ᑭᒃᑯᑐᐃᓐᓇᐃᑦ ᐊᑐᖃᑦᑕᓕᕐᓂᒃᕐᒪᑕ ᐆᒥᖓ 

ᒪᓕᒐᐅᔪᒥᑦ ᐊᑭᕋᖅᑐᖃᑦᑕᐅᑎᓪᓗᑎᒃ ᐃᓗᐊᓂ ᓄᓇᕗᑦ ᒐᕙᒪᖓᓂ. ᑕᐃᒫᒃ 

ᑐᑭᓯᔭᐅᔪᒪᑐᐃᓐᓇᖃᐅᔪᖓ. 

 

ᒫᓐᓇᓕ ᖃᐅᔨᒍᒥᓇᖅᑑᓪᓗᓂ, ᐊᕐᕌᒍᒥ ᐊᐃᑉᐸᖓᓂᓕᒫᖅ ᐊᒻᒪᓗ ᐊᕐᕌᒍᖓᓄᑦ ᐱᖓᔪᐊᓄᑦ 

ᓄᓇᕗᒻᒦᓕᖅᑎᓪᓗᖓ, ᑕᒪᓐᓇ ᐊᓯᐅᑐᐃᓐᓇᖅᑐᒥᓂᐅᔮᕐᒪᑦ ᓱᒻᒪᓪᓗ ᑕᐃᒪᐃᒻᒪᖔᖅ 

ᑐᑭᓯᓚᐅᖅᓯᒪᓇᒍ. ᑕᐃᓐᓇᓕ ᐱᓕᕆᕕᖓᑦ ᓯᕗᓕᖅᑎᓂᑦ ᒐᕙᒪᐅᖃᑎᖏᓐᓂᓪᓗ ᐱᓕᕆᐊᖃᖅᑏᑦ 

ᓴᖅᑭᖅᓯᖃᑦᑕᖅᓯᒪᓐᖏᒻᒪᑕ ᓈᓴᐅᑎᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᐊᕐᕌᒍᒐᓚᑲᓪᓚᓐᓅᓕᖅᑐᖅ, 

ᐅᕙᓐᓄᑦ ᑐᑭᓯᓇᖅᓯᓯᒪᓐᖏᒻᒪᑦ ᐃᖅᑲᓇᐃᔭᖅᕕᓐᓂ ᖃᓄᐃᓕᐅᖅᐸᒻᒪᖔᑕ. ᑕᑯᔭᑐᐊᕆᕙᒃᑲᒃᑭᑦ 

ᐊᔪᐃᓐᓇᕆᐊᕈᑎᐅᔪᑦ, ᑭᓯᐊᓂᓕ ᐊᑯᓂᑲᓪᓚᒃ ᑕᐃᒪᐃᑦᑐᓂᑦ ᖃᑦᑏᓐᓇᖁᓗᓐᓂᑦ 

ᐱᖃᑦᑕᓕᔪᒻᒥᔪᖓ, ᐊᒻᒪᓗ ᒫᓐᓇᐅᕋᑖᖅᑐᖅ ᖄᑦᑏᓐᓇᖁᓗᐃᑦ ᑕᖅᑭᑦ ᐊᓂᒍᕋᓱᐊᕐᓂᖏᓐᓂ 

ᑕᒪᓐᓇ ᐊᔪᐃᓐᓇᕆᐊᕐᓂᐅᕙᑦᑐᖅ ᐃᖏᕐᕋᓯᒋᐊᖅᓯᒪᓕᕐᒥᔪᖅ. 

 

ᑕᐃᒪᓐᖓᑦ ᐅᓇ ᐅᓪᓗᖅᓯᐅᑎᑎᒍᑦ ᐊᕐᕌᒍ 2024 ᐱᒋᐊᔪᒻᒪᑦ, ᐅᖃᕈᓐᓇᖅᑐᖓ ᐊᒥᓲᓂᖅᓴᐃᑦ 

ᓄᑖᑦ ᐃᑲᔪᖅᑕᐅᔪᒪᔪᑦ ᐱᖃᑕᐅᕕᒋᓯᒪᔭᒃᑲ ᐱᔾᔪᑎᖃᖅᓯᒪᔪᑦ ᐊᑭᕋᖅᑑᑎᓂᕐᒥᑦ ᐃᓗᐊᓂ ᓄᓇᕗᑦ 

ᒐᕙᒪᖓᑕ. ᓂᕆᐅᒐᓱᑉᐸᓚᐅᖅᑐᖓ ᓄᖑᑦᑐᒥᓂᐅᒋᐊᖏᑕ ᑖᕗᖓᓕᒫᖅ ᑕᐃᒪᐃᓕᐅᖃᑦᑕᐅᑎᔪᑦ, 

ᑭᓯᐊᓂᓕ, ᐅᒡᒍᓇᖅᑐᖅ, ᓄᖑᓯᒪᓐᖏᒻᒪᑕ.” 

 

ᓄᓇᕗᑦ ᒐᕙᒪᖓᑕ ᒪᐃ 2023−ᒥ ᑭᐅᔾᔪᑎᖏᑦ ᑖᒃᑯᐊ ᑲᑎᒪᔨᕋᓛᑦ ᓄᕕᐱᕆ 2022−ᒥ 

ᐅᓂᒃᑳᓕᐊᒥᓂᖏᓐᓄᑦ ᓇᓗᓇᐃᖅᓯᓯᒪᔪᒻᒪᑕ “ᐅᓪᓗᒥᒧᑦ ᓱᓕ, ᓄᓇᕗᑦ ᒐᕙᒪᖓ 

ᐅᖃᐅᓯᐅᑎᑦᑎᓯᒪᓐᖏᑦᑐᖅ ᐋᖅᑭᒋᐊᖅᓯᒐᓱᓐᓂᕐᒥᑦ ᐅᕐᓂᓗᒃᓴᓂᕐᒧᑦ ᐱᕙᓪᓕᐊᔾᔪᓯᐅᔪᓂᑦ 

ᐊᑦᑐᐊᓂᖃᖅᑐᓂᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑦᑎᔾᔪᑎᐅᔪᓂᓪᓗ ᑲᓐᖑᓇᖅᑐᓂᑦ. ᑕᒪᓐᓇ 

ᓴᖅᑭᖅᑕᐅᔪᓐᓇᖅᑐᖅ ᑭᖑᓪᓕᕐᒥ ᑲᑎᒪᖃᑎᖃᓕᕐᒥᑉᐸᑕ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓂᑦ.” 

 

ᐃᓗᓕᖓ ᓈᓴᐅᑎᓕᒃ 1104 ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓕᕆᓂᕐᒧᑦ ᐊᖃᓕᒫᒐᖓ 

(“ᓴᖅᑭᖅᓯᓂᐅᔪᓄᑦ ᑐᑭᓯᐅᒪᔾᔪᑎᓂᑦ) ᓄᑖᕈᕆᐊᖅᑕᐅᔪᔪᖅ ᑭᖑᓪᓕᖅᐹᒥ ᐄᐳᕈ 10, 2006−ᒥ, 

15ᖑᓗᐊᖅᑐᑦ ᐊᕐᕌᒍᑦ ᐊᓂᒍᖅᓯᒪᓕᖅᑯᑦ. 

 



 

 22 

ᕕᕝᕗᐊᕆ 20, 2024−ᒥ, ᒥᓂᔅᑕ ᑲᒪᔨᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂᑦ 

ᑐᓴᖅᑕᐅᑎᑦᑎᔪᒻᒪᑦ ᑎᒃᑯᐊᖅᑕᐅᔪᖃᕐᓂᖓᓂᑦ ᓄᓇᕗᒻᒥ ᓯᕗᓪᓕᖅᐹᖑᓂᐊᖅᑐᒥᑦ ᐱᑦᑎᐊᕆᐊᖃᕐᓂᕐᒥᑦ 

ᑲᒪᔨᐅᓂᐊᖅᑐᒥᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #13: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ ᐅᓂᒃᑳᓕᐊᒥᓂᕐᒧᑦ 

ᓇᓗᓇᐃᖅᑐᐃᓯᒪᖁᓪᓗᒋᑦ, ᐃᓗᓕᖏᓐᓂᓪᓗ, ᖃᓄᓪᓚᑦᑖᖅ ᐅᖃᖃᑎᒌᔾᔪᑎᐅᓯᒪᒻᒪᖔᖅ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᓂᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒋᖓᓂᑦ ᐱᔾᔪᑎᖃᖅᑐᓂᑦ 

ᐊᓯᔾᔨᖅᑕᐅᑐᐃᓐᓇᕆᐊᓕᓐᓂᑦ ᐅᕐᓂᓗᒃᓴᓂᕐᒧᑦ ᐱᕙᓪᓕᐊᔾᔪᑎᐅᔪᓂ ᐱᓪᓗᒋᑦ ᑕᑯᔪᓐᓇᕈᑎᒃ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ ᑲᓐᖑᓇᖅᑐᓂᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᑐᐃᓯᒪᖁᓪᓗᒋᑦ, ᐃᓗᓕᖏᓐᓂᓪᓗ, ᖃᓄᐃᓕᖓᓕᕐᒪᖔᑕ ᐱᓕᕆᓂᐅᔪᑦ 

ᓄᑖᕈᕆᐊᖅᑎᑦᑎᒐᓱᐊᖅᑐᑎᒃ ᐃᖅᑲᓇᐃᔭᖅᑎᓕᕆᓂᕐᒧᑦ ᐃᑲᔫᑎᑦ ᐅᖃᓕᒫᒐᖓᓂᑦ ᐃᓗᓕᖓ ᓈᓴᐅᑎᓕᒃ 

1104 - ᓴᖅᑭᖅᓯᓂᖅ ᑐᑭᓯᐅᒪᔾᔪᑎᓂᑦ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᑕᐃᓐᓇ ᒥᓂᔅᑕ ᑲᒪᔨᐅᔪᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐱᖁᔭᕐᔪᐊᖓᓂᑦ ᑎᑎᖅᑲᖅᑎᒍᑦ ᑐᒃᓯᕋᖁᓪᓗᒍ ᐊᓪᓚᕝᕕᖓᓂᑦ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒪᔨᐅᔫᑉ ᐱᒋᐊᖅᑎᑦᑎᓗᑎᒃ ᖃᐅᔨᒪᖃᑎᒌᓐᓂᕆᓂᐊᓕᖅᑕᖏᓐᓂᑦ ᐊᓪᓚᕝᕕᖓᓗ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐅᖃᐅᓯᖃᕐᓗᑎᒃ ᓇᐅᒃᑯᑦ ᑎᒥᖁᑎᖏᒃ 

ᑲᐅᔾᔨᖃᑎᒌᒍᓐᓇᕐᒪᖔᑎᒃ. 

ᐱᔾᔪᑎ:  ᖃᕋᓴᐅᔭᓕᕆᔾᔪᑏᑦ 

 

ᐊᒃᓱᑲᓪᓚᒃ ᐅᖃᐅᓯᐅᓚᐅᖅᑐᑦ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᓂᖏᓐᓂ ᓯᑎᐱᕆ 

26-27, 2022−ᒥ, ᐊᒻᒪᓗ ᐄᐳᕈ 19-20, 2024−ᒥ, ᐃᓱᒫᓗᒋᔭᐅᔪᑦ ᖃᕋᓴᐅᔭᓕᕆᔾᔪᑎᓂᑦ, ᖃᕋᓴᐅᔭᓄᑦ 

ᐃᓵᖅᑕᐅᔭᐃᒃᑯᑎᓂᑦ, ᐊᒻᒪᓗ ᐊᑭᓖᑎᑕᐅᒐᓱᐊᖅᑐᑎᒃ ᖃᕋᓴᐅᔭᓂᑦ ᐊᔪᓕᖅᑎᑦᑎᓲᓂᑦ. ᑕᐃᑲᓂ 2021-

2022 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ, ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᖅᑐᖅ “ᐅᓪᓗᒥ ᐃᓅᓕᕋᑦᑕ ᓯᓚᕐᔪᐊᕐᒥ ᑕᕐᕆᔭᐅᑎᓄᑦ 

ᐅᐊᑦᑎᔭᐅᓂᕐᒥ ᐊᒻᒪᓗ ᖃᕋᓴᐅᔭᒃᑯᑦ ᐅᓇᑕᖅᑕᐅᖃᑦᑕᓂᕐᒥ.” 
 

ᔫᓂ 1, 2023−ᒥ, ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓴᖅᑭᖅᓯᔪᒻᒪᑦ 

ᐊᔾᔨᐅᖏᑦᑐᒃᑯᑦ ᐅᓂᒃᑲᓕᐊᒥᓂᖏᓐᓂᑦ ᓇᓗᓇᐃᒃᑯᑕᓕᒻᒥᑦ 23-245-SR ᐱᔾᔪᑎᖃᖅᑐᒥᑦ ᓄᓇᕗᑦ 

ᒐᕙᒪᖓᑕ ᖃᕋᓴᐅᔭᒃᑯᑦ ᑲᓱᖅᓯᒪᔾᔪᑎᖓᓂᑦ Y-ᐃᖏᕐᕋᔾᔪᑎᖓᓂᑦ. ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᓈᓚᓐᓂᖃᖅᑎᑦᑎᔪᓂ ᐅᖃᐅᓯᖏᑦ ᐄᐳᕈ 19, 2024−ᒥ ᐃᒪᐃᓕᖓᔪᔪᑦ:  
 

“… ᐅᕙᖓ ᐊᔾᔨᐅᖏᑦᑐᒃᑯᑦ ᐅᓂᒃᑳᓕᐊᕆᔪᔭᓐᓂ, ᐊᒥᓱᑲᓪᓚᓐᓂᑦ ᐊᑐᓕᖁᔭᓕᐅᔪᔪᖓ 

ᒐᕙᒪᒃᑯᓐᓄᑦ. ᑕᐃᓐᓇᓕ ᐊᑐᓕᖁᔭᓕᐊᕆᓂᖅᐹᕆᔪᔭᕋ ᑕᐃᓐᓇ Y-ᐃᖏᕐᕋᔾᔪᑎ 

ᐊᓯᓂᑦᑕᐅᔭᕆᐊᖃᕐᒪᑦ. ᐱᔾᔪᑎᒋᓗᒍ ᓴᓇᔭᐅᓯᒪᓂᖓ, ᓴᓇᔭᒃᓴᐅᖏᒻᒪᑦ ᓴᐳᒻᒥᑦᑎᓕᖅᑎᑕᐅᓗᓂ 

ᑲᓐᖑᓇᖅᑐᓂᑦ ᑕᐃᒫᑎᒋ ᓴᐳᒻᒥᔭᐅᔭᕆᐊᖃᕐᓂᖏᑎᒍᑦ … ᐅᖃᐅᑎᓯᒪᔭᒃᑲ ‘ᐊᑐᓕᖁᔭᓕᐊᓕᒫᕋᓕ, 

ᐱᐅᓂᖅᓴᒥᑦ ᑲᕋᓴᐅᔭᓕᕆᔾᔪᑎᒥᑦ ᐱᔭᕆᐊᖃᖅᑐᓯ. ᐱᐅᓂᖅᓴᒥᑦ ᑐᖅᑯᖅᓯᓯᒪᕕᖃᕆᐊᖃᖅᑐᓯ 

ᑐᑭᓯᐅᒪᔾᔪᑎᓂᑦ ᓴᐳᒻᒥᑦᑎᔪᓂᑦ ᑲᓐᖑᓇᖅᑐᓂᑦ.’ ᖃᓄᕐᓕ, ᖃᖓᓗ, ᐊᒻᒪᓗ 

ᖃᓄᐃᓕᐅᖅᑕᐅᓛᕐᒪᖔᖅ, ᐃᓱᒪᖅᓱᑎᒃᓯᒪᔭᒃᑲ, ᐃᓱᒪᒋᓗᒋᑦ ᓯᕗᓪᓕᐅᑎᒍᒪᔭᖏᑦ ᑮᓇᐅᔭᓂ 

ᐊᑐᕈᒫᕐᓂᐊᖅᑐᖁᑎᖏᓐᓂ ᓂᐅᕕᐊᕆᓛᖅᑕᖏᓐᓂᓗ ᐊᓯᕈᓘᔭᖏᓐᓂᓪᓗ. ᖃᐅᔨᒪᒐᒪ ᑕᒪᓐᓇ 

ᐱᓕᕆᐊᖑᔭᕆᐊᖃᕐᒪᑦ ᐊᕐᕌᒍᒐᓚᓐᓄᑦ.” 
 

ᓄᓇᕗᑦ ᒐᕙᒪᖓᑕ ᑎᑎᖅᑲᖅᑎᒍᑦ ᑭᐅᔾᔪᑎᖏᑦ ᐋᒡᒌᓯ 31, 2023−ᒥ, ᑖᒃᓱᒧᖓ ᑐᑭᓯᐅᒪᔾᔪᑎᓕᕆᓂᕐᒧᑦ 

ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᐊᔾᔨᐅᖏᑦᑐᒃᑯᑦ ᐅᓂᒃᑳᓕᐊᒥᓂᖓᓂ ᓇᓗᓇᐃᒃᑯᑕᓕᒻᒥ 23-

245-SR−ᒥ ᓇᓗᓇᐃᖅᓯᓯᒪᒻᒪᑦ, ᐃᓚᖓᒍᑦ, ᑕᐃᒫᒎᖅ: 
 

“ᐱᔾᔪᑎᒋᓪᓗᒋᑦ Y-ᐃᖏᕐᕋᔾᔪᑎᖓᑕ ᐃᓱᓕᑦᑕᖅᕕᖏᑦ ᐊᒻᒥᓂᓪᓗ ᐃᖏᕐᕋᔪᓐᓇᖏᓐᓂᑦ 

ᐃᖏᕐᕋᔪᓐᓇᓪᓚᕆᒋᐊᖃᖅᑎᓪᓗᒋ ᓇᓕᖅᑲᓂᑦ ᐸᐸᑦᑎᓂᕐᒥ, ᐃᓵᖅᑕᐅᑦᑕᐃᓕᒪᓂᕐᒥ, ᐊᒻᒪᓗ 

ᒪᓕᑦᑎᐊᕈᓐᓇᖏᓐᓂᖓ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂᑦ, ᐊᖏᖃᑎᒋᕙᕗᑦ ᐊᑐᓕᖁᔭᓕᐊᒥᓂᕆᔭᐃᑦ ᐊᑐᕈᓐᓃᖅᑎᑕᐅᖁᓪᓗᒍ. 

ᑐᑭᓯᐅᒪᔾᔪᑎᓕᕆᓂᕐᒥᑦ/ᖃᕋᓴᐅᔭᓕᕆᓂᕐᒥᓪᓗ ᐱᓕᕆᐊᖃᖅᕕᖓᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᕕᖓᓂ ᐱᔭᕇᖅᐸᓪᓕᐊᓕᖅᑐᑦ ᐃᓱᒪᒃᓴᖅᓯᐅᕈᑎᖃᕐᓂᕐᒥᑦ ᖃᕋᓴᐅᔭᒃᑯᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᑕᖅᑯᖅᓯᖃᑦᑕᓂᕐᒥᑦ ᑲᓱᖅᑎᒐᒃᓴᐅᔪᒥᑦ ᒫᓐᓇ ᐊᑐᖅᑕᐅᕙᑦᑐᒧᑦ 

ᒪᐃᑯᕆᓵᑉ Microsoft 365 ᐋᖅᑭᖅᓯᒪᓂᐅᔪᒧᑦ. ᖃᐅᔨᒪᑦᑎᐊᕋᓱᐊᕐᓂᐊᖅᑐᒍᑦ ᑕᐃᓐᓇ 

ᑭᖑᓪᓕᐅᔪᖅ ᐊᑐᓛᖅᑕᕗᑦ ᑐᑭᓯᐅᒪᔪᑎᓕᕆᓂᒥᑦ ᐊᐅᓚᑦᑎᔾᔪᑎᐅᔪᖅ ᐃᓚᖃᕋᓗᐊᕐᒪᖔᖅ 

ᑲᓐᖑᓇᖅᑐᓕᕆᔾᔪᑎᓕᑦ ᓴᓇᔭᐅᓯᒪᓂᖓᓄᑦ ᐃᓚᒋᕙᐅᓪᓚᕆᓪᓗᓂ ᐊᒻᒪᓗ 

ᐋᖅᑭᒋᐊᖅᑕᐅᖃᑦᑕᕈᓐᓇᕐᓗᓂ ᐊᓯᕈᖅᐸᓪᓕᐊᔪᑦ ᖃᕋᓴᐅᔭᐃᑦ ᒪᓕᓪᓗᒋᑦ.” 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #14: 
 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᐅᓪᓗᒥᒨᖓᔪᓂᑦ ᖃᓄᐃᓕᖓᓕᕐᒪᖔᖅ ᐱᓕᕆᓂᐅᔪᖅ 

ᐊᑐᕈᓐᓃᑎᑦᑎᓂᕐᒧᑦ ᖃᐊᓯᓃᓗᑎᓪᓗ ᖃᕋᓴᐅᔭᓕᕆᔾᔪᑎᒥᑦ Y-ᒥᑦ. 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᓯᒪᖁᓪᓗᒋᑦ ᖃᐅᔨᔭᒥᓂᐅᔪᓂᑦ ᑲᓐᖑᓇᖅᑐᑦ ᐊᒃᑐᖅᑕᐅᓂᖏᓐᓂᑦ 

ᖃᐅᔨᓴᕐᓂᐅᓯᒪᔪᓂ ᐅᓪᓗᒥᒧᑦ ᐊᐅᓪᓛᖅᑎᕆᓂᕐᒥᑦ ᑐᑭᓯᐅᒪᔾᔪᑎᓂᑦ ᐱᓯᒪᔭᐅᔪᓂᑦ ᓄᓇᕗᑦ ᒐᕙᒪᖓᓄᑦ 

“ᖃᖓᑦᑕᖅᑎᑕᐅᓯᒪᔪᓄᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᓐᓄᑦ.” 

ᐱᔾᔪᑎ:  ᖃᕋᓴᓐᖑᐊᓖᑦ ᖃᕋᓴᐅᔭᐃᑦ ᐃᑲᔫᑎᑦ ᐊᒻᒪᓗ ᐱᖁᔭᒃᓴᖅ C-27 

 

ᓴᖅᑭᐸᓪᓕᐊᔪᖅ ᐅᖃᐅᓯᐅᓚᐅᖅᐳᖅ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᔾᔪᑎᖃᖅᑐᖅ 

ᐊᒃᑐᖅᓯᔪᓐᓇᕐᓂᖓᓂᑦ ᖃᕋᓴᐅᔭᐃᑦ ᖃᕋᓴᓐᖑᐊᓖᑦ ᐃᑲᔫᑏᑦ, ᒐᕙᒪᒃᑯᑦ ᐊᐅᓚᑦᑎᓂᖏᓐᓂᑦ 

ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᒪᓕᒐᐅᔪᓂᑦ ᐊᑐᐊᒐᐅᔪᓂᓗ. 
 

ᓈᓚᓐᓂᖅᑕᖃᖅᑎᓪᓗᒍ ᐅᖃᐅᓯᕆᔪᔭᖏᓐᓂ ᑲᑎᒪᔨᕋᓛᓄᑦ ᐄᐳᕈ 20, 2024−ᒥ, ᑖᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒫᒃ ᐅᑲᔪᔪᖅ: 
 

“ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓯᒪᓕᖅᑐᖓ ᓄᓇᕗᒻᒥ ᐱᖓᓱᓂ ᐊᕐᕌᒍᓂ, 

ᐊᒻᒪᓗ ᓯᕗᓪᓕᖅᐹᖏᓐᓂ ᒪᕐᕉᓐᓂ ᐊᕐᕌᒎᓐᓂ, ᑐᓴᑦᑎᐊᖅᐸᔪᓐᖏᑕᕋ ᖃᕋᓴᓐᖑᐊᓖᑦ ᖃᕋᓴᐅᔭᐃᑦ. 

ᒫᓐᓇᓕ ᑲᑎᒪᕐᔪᐊᖅᑐᓅᕋᐃᒐᒪ ᐅᕝᕙᓘᓐᓃᑦ ᑲᑎᒪᖃᑎᖃᕋᐃᒐᒪ ᑲᒥᓴᓇᐅᖃᑎᓐᓂᑦ, ᑖᒃᓱᒥᖓᑐᐊᖅ 

ᐅᖃᐅᓯᖃᖅᐸᓕᖅᑐᐃᑦ. 
 

ᑕᐃᒪᐃᑦᑐᑦ ᖃᕋᓴᐅᔭᐃᑦ ᓴᖅᑭᑲᓪᓚᔪᒻᒪᑕ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑎᒃ 

ᐃᓱᒪᒋᔭᐅᔪᓐᖏᑎᐊᖅᑐᒃᑯᑦ ᐊᒻᒪᓗ ᐊᒃᑯᐊᓗᒃ ᐊᒃᑐᖅᓯᔪᓐᓇᖅᑐᓂ ᑐᑭᓯᐅᒪᔾᔪᑏᑦ ᐊᐅᓚᑕᐅᓂᖏᓐᓂᑦ 

ᒐᕙᒪᒃᑯᓐᓂ. ᐊᒃᓱᒻᒪᕆᐊᓗᑦᑕᐅᖅ ᐊᒃᑐᖅᓯᔪᓐᓇᕐᒪᑦ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒥᑦ.  
 

ᐊᑐᓕᖁᔭᓕᐊᓪᓚᕆᒐᓕ, ᑲᑎᒪᔩ, ᑖᓐᓇ ᓄᓇᕗᑦ ᒐᕙᒪᖓ ᓯᕗᒧᐊᕆᐊᕆᐊᓕᒃ ᑕᒪᓐᓇ 

ᑐᑭᓯᔭᐅᑦᑎᐊᕋᓱᐊᕐᓗᓂ. ᑕᐃᒪᐃᑦᑐᑦ ᐱᓕᕆᔾᔪᑏᑦ ᐱᕙᓪᓕᐊᔪᕕᔾᔪᐊᕌᓘᒻᒪᑕ ᓱᒃᑲᓕᔪᒥᑦ ᑖᓐᓇ 

ᓄᓇᕗᑦ ᒐᕙᒪᖓ ᒫᓐᓇ ᕿᒪᑦᑕᐅᓯᒪᓕᕇᕐᒪᑦ. ᐊᔭᐅᕕᔾᔪᐊᕈᒪᔭᕋᓗᐊᒃᑲ ᐃᖅᑲᓇᐃᔭᖅᑎᖏᓐᓂᑦ 

ᑐᑭᓯᑎᑦᑎᒋᐊᖁᓪᓗᒋᑦ ᖃᓄᖅ ᖃᕋᓴᐅᔭᐃᑦ ᖃᕋᓴᖃᖅᑑᔮᖅᑐᑦ ᐊᑐᖅᑕᐅᔭᕆᐊᖃᕐᓂᐊᕐᒪᖔᑕ ᐃᓗᐊᓂ 

ᓄᓇᕗᑦ ᒐᕙᒪᖓᓂ. ᓯᕗᓪᓕᖅᐹᕆᓗᒍ, ᐋᖅᑭᒃᓯᒪᓱᐊᕐᓗᓂ ᐋᖅᑭᑦᑕᐅᔭᕆᐊᓕᓐᓂᑦ, ᖃᕋᓴᐅᔭᐃᑦ 

ᖃᕋᓴᓕᐅᔮᖅᑐᑦ ᐊᑐᖅᑕᐅᔪᓐᓇᕐᒪᑦ ᐃᓱᒪᓕᐅᕈᑎᐅᒐᓱᓪᓗᓂ ᐋᖅᑭᒃᓯᒐᓱᐊᕐᓗᑎᒃ, ᑭᓯᐊᓂᓕ 

ᑕᕝᕙᓴᐃᓐᓇᑲᓪᓚᒃ ᐋᖅᑭᑦᑕᐅᖃᑦᑕᖅᑐᐃᑦ ᐃᓱᒪᑖᖑᔪᐃᑦ ᐃᓅᓐᖏᑦᑐᒧᑦ ᐋᖅᑭᑦᑕᐅᔪᓐᓇᖅᓯᒻᒪᑕ 

ᓴᓇᐅᒐᕐᒧᑦ ᐃᓱᒪᑖᖅᑐᑦᑎᑐᑦ. ᑕᐃᒪᓕ ᑐᒃᓯᕋᕈᕕᑦ ᑕᑯᔪᒪᓗᑎᒃ ᖃᓄᖅ ᐃᓱᒪᑖᕐᓂᕐᒪᖔᑕ, 

ᑐᑭᓯᓇᑦᑎᐊᕈᓐᓃᖅᑐᖅ ᖃᓄᖅ ᑕᒪᓐᓇ ᑕᑯᔪᓐᓇᐅᑎᓄᑦ ᒪᓕᒐᕐᓄᑦ ᐊᐅᓚᑕᐅᔪᓐᓇᕐᒪᖔᖅ, 

ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓ ᐅᓂᒃᑳᖃᕈᓐᓇᕋᔭᕐᒪᖔᖅ ᖃᓄᖅ ᑕᐃᓐᓇ ᐅᖃᐅᓯᐅᔪᖅ 

ᐃᓱᒪᑖᖑᓐᓂᕐᒪᖔᖅ. ᑕᕝᕙ ᐊᒃᓱᐊᓗᑦ ᐊᒃᑐᖅᓯᔪᓐᓇᖅᑐᖅ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ. 
 

ᑲᓐᖑᓇᖅᑐᓕᕆᓂᕐᓕ ᐅᖃᐅᓯᕆᓗᒍ, ᐃᒫᒃ ᐊᐅᓚᓲᖑᒻᒪᑕ ᖃᕋᓴᐅᔭᐃᑦ ᖃᕋᓴᓕᕐᔫᔮᖅᑐᑦ, 

ᓄᐊᑦᓲᖑᓪᓗᑎᒃ ᐊᒥᓱᒻᒪᕆᐊᓗᓐᓂᑦ ᑐᑭᓯᐅᒪᔾᔪᑎᓂᑦ, ᑕᑯᓐᓇᓐᖑᐊᕋᒃᓴᐅᖏᒻᒪᕆᑦᑐᑦ ᐊᒥᓱᑯᓗᐊᐲᑦ 

ᑐᑭᓯᐅᒪᔾᔪᑏᑦ ᐊᒻᒪᓗ ᖃᐅᔨᓴᓕᖅᑐᓂᒋᓪᓗ ᖃᕋᓴᐅᔭᐅᑉ ᓇᓚᐅᑦᑖᖅᑐᓂ ᑭᓱ ᐅᖃᐅᓯᖅ 

ᑭᖑᓪᓕᐅᒋᐊᖃᕐᒪᖔᖅ ᑎᑎᕋᖅᑐᖃᖅᑎᓪᓗᒍ, ᐅᕝᕙᓘᓐᓃᑦ ᓇᓕᐊᒃ ᐅᑲᐅᓯᖅ 

ᐊᑐᖅᑕᐅᔭᕆᐊᖃᖅᑑᔮᕐᒪᖔᖅ, ᐅᕝᕙᓘᓐᓃᑦ ᐊᑐᖅᑕᐅᔾᔮᓲᖑᔪᑦ ᐅᖃᐅᓰᖅ ᓴᖅᑭᖅᑎᑕᐅᓪᓗᑎᒃ 

ᐃᒻᒥᓂᒃ. ᑕᒪᓐᓇ ᑐᑭᖃᖅᑐᖅ ᑕᐃᒪᐃᑦᑐᑦ ᖃᕋᓴᐅᔭᐃᑦ ᓄᐊᑦᑎᓲᖑᒻᒪᑕ ᓄᐊᒍᓐᓇᖅᑕᓕᒫᖏᓐᓂᑦ 

ᑐᑭᓯᐅᒪᔾᔪᑎᓂᑦ. ᑭᒃᑯᑐᐃᓐᓇᐃᑦ ᖁᐊᖅᓵᓪᓚᕆᒃᑲᔭᖅᑐᑦ ᖃᐅᔨᒍᑎᒃ ᖃᓄᑎᒋᐊᓗᓐᓂᑦ ᐊᖏᓂᖏᓐᓂᑦ 

ᑐᑭᓯᐅᒪᔾᔪᑎᓂᑦ ᓄᐊᑦᑎᓲᖑᒻᒪᖔᑕ ᐊᒻᒪᓗ ᓄᐊᑦᑕᖏᑦ ᐃᓚᖃᖅᑐᑎᒃ ᓄᓇᕗᒻᒥᐅᑕᓂᑦ 

ᐱᔾᔪᑎᖃᖅᑐᓂᑦ ᑐᑭᓯᐅᒪᔾᔪᑎᖏᓐᓂᑦ.” 
 

ᔫᓂ 16, 2022−ᒥ, ᐱᖁᔭᒃᓴᖅ C-27, ᐱᖁᔭᐅᔪᖅ ᒪᓕᒐᕈᖅᑎᑎᔾᔪᑎᐅᔪᖅ ᓂᐅᕕᕆᐊᓲᖑᔪᑦ  

ᑲᓐᖑᓇᖅᑐᖁᑎᖏᓐᓂᑦ ᓴᐳᒻᒥᑦᑎᒍᑎᐅᔪᖅ ᐱᖁᔭᕐᔪᐊᖓᓂᑦ, ᑭᒃᑯᑐᐃᓐᓇᕐᓂᑦ ᐅᖃᐅᓯᖃᖅᑐᑦ  

ᑐᑭᓯᐅᒪᔾᔪᑎ ᐊᒻᒪᓗ ᖃᕋᓴᐅᔭᒦᑦᑐᓄᑦ ᓴᐳᒻᒥᑦᑎᓂᕐᒧᑦ ᑲᑎᒪᔨᖏᑕ ᖃᐅᔨᓴᖅᑏᑦ ᐱᖁᔭᕐᔪᐊᖓ ᐊᒻᒪᓗ 

ᖃᕋᓴᐅᔭᕐᓄᑦ ᖃᕋᓴᓕᐅᔮᖅᑐᓄᑦ ᐊᐅᓚᔾᔪᑎᖏᓐᓄᑦ ᐊᒻᒪᓗ ᖃᕋᓴᐅᔭᒦᑦᑐᖁᑎᖏᑕ ᐱᖁᔭᕐᔪᐊᖓ ᐊᒻᒪᓗ 

ᑭᖑᓂᖓᒍᑦ ᑖᒃᓱᒧᖓ ᐊᑦᑐᐊᓂᖃᖅᑐᓂᑦ ᐋᖅᑭᒋᐊᖅᓯᓗᑎᒃ ᐊᓯᖏᓐᓂᑦ ᐱᖁᔭᐅᔪᓂᑦ1 ᓯᕗᓪᓕᖅᐹᖓᓂᑦ 

ᐅᖃᓕᒫᖅᑕᐅᓂᖃᔪᒻᒪᑕ ᑲᓇᑕᐅᑉ ᑲᑎᒪᕐᔪᐊᖅᕕᖓᓂ.  

ᑖᒃᓱᒪ ᐱᖁᔭᒃᓴᐅᑉ ᓇᐃᓈᖅᑐᒍ ᓇᓗᓇᐃᖅᑐᖅᑕᐅᓂᖓ ᐃᒪᐃᓕᖓᕗᖅ: 
 

“ᐊᕕᑦᑐᖅᓯᒪᓂᖓ 1 ᐊᑐᓕᖅᑎᑦᑎᕗᖅ ᓂᐅᕕᕆᐊᓲᑦ ᑲᓐᖑᓇᖅᑐᖁᑎᖏᓐᓂᑦ ᓴᐳᒻᒥᑦᑎᔾᔪᑎᐅᔪᖅ 

ᐱᖁᔭᕐᔪᐊᖅ ᐊᐅᓚᑦᑎᔾᔪᑎᐅᓂᐊᕐᓗᓂ ᓴᐳᒻᒥᔭᐅᓂᖏᓐᓂᑦ ᐃᓄᓐᓂᑦ ᐅᖃᐅᓯᖃᖅᓯᒪᔪᑦ 

ᑐᑭᓯᐅᒪᔾᔪᑏᑦ ᐃᓱᒪᖃᕆᐊᖅᓯᓈᕐᓗᑎᒃ ᑎᒥᐅᔪᑦ ᓄᐊᑦᑎᒋᐊᖃᓲᖑᓂᖏᓐᓂᑦ, 

ᐊᑐᕆᐊᖃᓲᖑᓂᖏᓐᓂᑦ ᐅᕝᕙᓘᓐᓃᑦ ᓴᖅᑭᖅᓯᒋᐊᖃᓲᖑᓂᖏᓐᓂᑦ ᐃᓄᓐᓂᑦ ᐅᖃᐅᓯᖃᖅᑐᓂᒃ 

ᑐᑭᓯᐅᒪᔾᔪᑎᓂᑦ ᑮᓇᐅᔭᓕᐅᕋᓱᐊᕐᓂᕐᒥᑦ ᐱᓕᕆᓪᓗᑎᒃ. ᑕᐃᒪᓕ, ᐲᖅᓯᕗᖅ ᐊᕕᑦᑐᖅᓯᒪᓂᖓᓂᑦ 

1-ᒥᑦ ᑕᐃᑲᓐᖓᑦ ᐃᓄᓐᓂᒃ ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᓴᐳᒻᒥᑦᑎᒍᑎᐅᔪᒥᑦ ᐊᒻᒪᓗ 

ᖃᕋᓴᐅᔭᒦᑦᑐᓂᑦ ᑎᑎᖅᑲᓂᑦ ᐊᐅᓚᑦᑎᓂᕐᒧᑦ ᐱᖁᔭᕐᔪᐊᖓᓂᑦ. ᒪᓕᒃᓴᕆᐊᖅᑐᓂᑦ ᑕᒪᑐᒧᖓ 

ᐊᑦᑐᐊᓂᖃᖅᑐᓂᑦ ᐋᖅᑭᒋᐊᕆᔾᔪᑎᐅᔪᓂᑦ ᐊᓯᖏᓐᓄᑦ ᐱᖁᔭᐅᔪᓄᑦ ᓴᖅᑭᖅᓯᒻᒥᔪᖅ. 
 

ᐊᕕᑦᑐᖅᓯᒪᓂᖓ 2 ᐊᑐᓕᖅᑎᑦᑎᕗᖅ ᐃᓄᓐᓂᑦ ᐅᖃᐅᓯᓕᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᖃᕋᓴᐅᔭᒦᑦᑐᓂᑦ ᓴᐳᒻᒥᑦᑎᔾᔪᑎᐅᔪᓂᑦ ᐱᖁᔭᕐᔪᐊᖓᓂᑦ, ᑕᐃᑰᓇ ᓴᖅᑭᖅᓯᓪᓗᑎᒃ 

ᐊᐅᓚᑕᐅᓂᖏᓐᓂᑦ ᕿᒥᕐᕈᔨᐅᔪᓂᑦ ᑲᑎᒪᔨᓂᑦ ᓈᓚᖃᑦᑕᕈᓐᓇᖅᑐᓂᑦ ᐊᔪᐃᓐᓇᕆᐊᖅᑐᓂᑦ 

ᐊᓯᔾᔩᒐᓱᐊᖅᑐᑎᒃ ᐋᖅᑭᑦᑕᒥᓂᐅᔪᓂᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᒧᑦ ᐊᑖᒍᑦ ᓂᐅᕕᕆᐊᓲᑦ 

ᓴᐳᒻᒥᔭᐅᔾᔪᑎᖓᓂᑦ ᐱᖁᔭᐅᔫᑉ ᐊᒻᒪᓗ ᐊᑭᓖᑎᑦᑎᖃᑦᑕᓂᐊᕐᓗᑎᒃ ᓱᕋᐃᔪᓄᑦ ᐃᓗᓕᖏᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᑎᑎᕋᖅᓯᒪᓂᐅᔪᓂᑦ ᐱᖁᔭᐅᔪᒥ. ᑕᒪᑐᒧᖓ ᐊᑦᑐᐊᓂᖃᖅᑐᒥᑦ 

ᐊᖅᑭᒋᐊᕆᓂᐅᒻᒥᔪᖅ ᐊᐅᓚᑦᑎᓂᐅᔪᓂᑦ ᕿᒥᕐᕈᔩᖅ ᑲᑎᒪᔩᑦ ᐃᑲᔪᖅᓰᔾᔪᑎᐅᔪᓄᑦ ᑲᓇᑕᒥ 

ᐱᖁᔭᕐᔪᐊᖓᓂ. 
 

ᐊᕕᑦᑐᖅᓯᒪᓂᖅ 3 ᐊᑐᓕᖅᑎᑦᑎᔪᖅ ᖃᕋᓴᐅᔭᓄᑦ ᖃᕋᓴᓕᐅᔮᖅᑐᓄᑦ ᐊᒻᒪᓗ ᖃᕋᓴᐅᔭᕐᒥᐅᑕᓄᑦ 

ᐱᖁᔭᕐᔪᐊᖓᓂᑦ ᐊᐅᓚᑦᑎᔾᔪᑎᐅᓂᐊᕐᓗᑎᒃ ᒪᓕᒐᖃᖅᑎᑦᑎᓗᑎᒃ ᓯᓚᕐᔪᐊᓕᒫᒥ ᐊᒻᒪᓗ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᑕᐅᖅᓯᕋᐅᑎᓂᐅᕙᑦᑐᓄᑦ ᓂᐅᕕᕐᓂᐅᕙᑦᑐᓄᓪᓗ ᐊᑐᖅᑐᑎᒃ ᖃᕋᓴᐅᔭᕐᓂᑦ 

ᖃᕋᓴᓕᐅᔮᖅᑐᓂᑦ ᐱᔭᕆᐊᖃᖅᑎᑦᑎᓗᑎᒃ ᓇᓗᓇᐃᖅᑕᐅᓯᒪᔪᓂᑦ ᐃᓄᓐᓂᑦ ᐱᓕᕆᒐᓱᖁᔭᐅᓗᑎᒃ 

ᐋᓐᓂᖅᑕᐅᓂᐅᓴᓂᖏᓐᓂᑦ ᐃᓛᒃᑰᖅᑎᑕᐅᓂᐅᓴᓂᖏᓐᓂᑦ ᐃᓗᑐᔪᓄᑦ ᖃᕋᓴᐅᔭᕐᓄᑦ. ᑖᓐᓇ 

ᐱᖁᔭᖅ ᐱᔭᕆᐊᖃᖅᑎᑦᑎᔪᖅ ᑕᖅᑲᐅᖓ ᑭᒃᑯᓕᒫᓄᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒥᑦ ᐊᒻᒪᓗ 

ᐱᔪᓐᓇᐅᑎᑖᖅᑎᑎᓪᓗᓂ ᒥᓂᔅᑕᐅᔪᒥᑦ ᓴᖅᑭᖅᓯᖁᔨᔪᓐᓇᕐᓗᓂ ᓇᓕᖅᑲᐅᔪᓂᑦ ᐱᔾᔪᑎᖃᖅᑐᓂᑦ 

ᖃᕋᓴᐅᔭᕐᓂᑦ ᖃᕋᓴᓕᐅᔮᖅᑐᓂᑦ. ᑕᐃᓐᓇ ᐱᖁᔭᖅ ᓴᖅᑭᖅᓯᒻᒥᔪᖅ ᐱᔭᐅᔭᕆᐊᖃᓐᖏᑦᑐᓂᑦ 

ᐱᔾᔪᑎᖃᖅᑐᓂᑦ ᐸᐸᑕᐅᓂᖏᓐᓂᑦ ᐊᑐᖅᑕᐅᓂᖏᓐᓂᓘᓐᓃᑦ ᐱᕋᔭᓐᓂᒃᑯᑦ ᐱᔭᒥᓂᐅᔪᑦ ᐃᓄᓐᓂᑦ 

ᐊᑲᐅᓯᖃᖅᑐᑦ ᑐᑭᓯᒃᑲᓐᓂᕈᑎᒃᓴᑦ ᐊᑐᖅᑕᐅᓂᐊᕐᓗᑎᒃ ᑎᑎᕋᐅᔭᕐᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ, 

ᐊᑐᖅᑕᐅᓂᐊᕐᓗᑎᓪᓗ ᐅᕝᕙᓘᓐᓃᑦ ᐊᑐᐃᓐᓇᕈᐃᓂᕐᒧᑦ ᐊᑐᖅᑕᐅᓂᐊᕐᓗᑎᒃ ᖃᕋᓴᐅᔭᕐᓂᑦ 

ᖃᕋᓴᓕᐅᔮᖅᑐᓂᑦ ᐊᒻᒪᓗ ᐊᑐᐃᓐᓇᕈᖅᑕᐅᑉᐸᑕ ᐊᑐᖅᑕᐅᓂᐊᕐᓗᑎᒃ ᐋᓐᓂᖅᓯᒐᓱᐊᕐᓗᑎᒃ 

ᑭᒃᑯᑐᐃᓐᓇᕐᓂᑦ.” 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #15: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᑖᒃᓱᒧᖓ ᐅᓂᒃᑳᓕᐊᒥᓂᕐᒧᑦ 

ᐱᑕᖃᖁᓪᓗᒋᑦ ᓇᓗᓇᐃᖅᑐᖅᓯᒪᔪᓂᑦ ᖃᓄᐃᑦᑐᓂᑦ ᐊᑐᐊᒐᕐᓂᑦ, ᒪᓕᑦᑕᐅᖁᔭᐅᔪᓂᑦ ᐊᒻᒪᓗ 

ᐊᔪᕆᖅᓯᐅᔾᔨᔾᔪᑎᓂᑦ ᐊᖏᖅᑕᐅᔪᖃᖅᓯᒪᓕᖅᑲ ᐊᒻᒪᓗ/ᐅᕝᕙᓘᓐᓃᑦ ᐱᕙᓪᓕᐊᑎᑕᐅᔪᑦ ᐱᔾᔪᑎᖃᖅᑐᑦ 

ᖃᕋᓴᐅᔭᓂᑦ ᖃᕋᓴᓕᐅᔮᖅᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᓪᓗᒋᑦ ᐱᓕᕆᐊᕆᒋᐊᓕᖏᑦ ᐊᑖᒍᑦ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ ᐊᒻᒪᓗ 

ᑕᒪᑐᒧᖓ ᐊᑦᑐᐊᓕᖃᖅᑐᑦ ᒪᓕᒐᐃᑦ ᐊᑐᐊᒐᐃᓪᓗ. 

 

 
1 ᓇᐃᓈᖅᑐᒍ ᑖᓐᓇ ᐱᖁᔭᒃᓴᖅ ᐊᑎᖃᖅᑐᖅ ᖃᕋᓴᐅᔭᕐᓂᑦ ᐱᔾᔪᑎᓕᒃ ᐱᖁᔭᕐᔪᐊᕐᒥᑦ ᐊᑐᓕᖅᑎᑦᑎᒍᑎᐅᔪᖅ 

ᐱᖁᔭᕐᔪᐊᖅ, 2022. 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖏᑦ ᐆᒧᖓ 

ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᑐᐃᖁᓪᓗᒋᑦ, ᐃᓗᓕᖏᓐᓂᓪᓗ, ᖃᓄᖅ ᐃᓱᒪᒋᔭᖃᕐᒪᖔᑕ ᐱᖁᔭᒃᓴᖅ  

C-27-ᒥᑦ. 

 

ᐱᔾᔪᑎ:  ᐋᖅᑭᒋᐊᖅᓯᔾᔪᑎᑦ ᑕᑯᔪᓐᓇᐅᑎᓄᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ  

             ᑲᓐᖑᓇᖅᑐᓄᑦ ᐱᖁᔭᕐᔪᐊᖓᓂᑦ 
 

ᐃᓗᓕᖓ ᓈᓴᐅᑎᓕᒃ 37 ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓ ᐃᒪᐃᒍᓐᓇᑎᑦᑎᒻᒪᑦ, ᐃᓚᖓᒍᑦ, ᐃᒫᒃ: 
 

ᐊᔪᐃᓐᓇᕆᐊᖅᑕᐅᓗᓂ ᐊᓯᔾᔨᖅᑕᐅᖁᔭᐅᓗᓂ ᐊᖏᔪᖅᑳᒧᑦ ᐋᖅᑭᑦᑕᒥᓂᖅ 

37. (1) ᑐᒃᓯᕋᖅᓯᒪᔪᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂᒥᐅᑕᖅ ᐊᔪᐃᓐᓇᕆᐊᕈᓐᓇᖅᑐᖅ 

ᐊᓯᔾᔨᖅᑕᐅᑎᑦᑎᒐᓱᐊᕐᓗᓂ ᐋᖅᑭᑦᑕᒥᓂᐅᔪᒥᑦ ᐊᖏᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖓᓄᑦ ᐊᑖᒍᑦ 

ᐃᓗᓕᖓ ᓈᓴᐅᑎᓕᒃ 36 ᓄᓇᕗᒻᒥ ᐃᖅᑲᖅᑐᐃᕕᖓᓄᑦ. 
 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᓇᓗᓇᐃᖅᑕᐅᓯᒪᔪᒥᑦ ᐱᔪᓐᓇᐅᑎᖃᓐᖏᑦᑐᖅ ᒪᓕᒐᖅᑎᒍᑦ ᐊᔪᐃᓐᓇᕆᐊᕐᓗᓂ ᐊᓯᔾᔨᖅᑕᐅᖁᔨᓂᕐᒥᑦ 

ᐋᖅᑭᑦᑕᒥᓂᐅᔪᒥᑦ ᐊᖏᔪᖅᑳᖑᔪᒧᑦ ᒐᕙᒪᒃᑯᑦ ᑎᒥᖁᑎᖓᓄᑦ ᐊᑐᓕᖁᔭᓕᐅᒥᓂᖏᑦ ᐱᓪᓗᒋᑦ. 
 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓯᒪᔪᒻᒪᑦ 2021-2022−ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᑖᒃᑯᐊ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᒋᐊᖃᕐᓂᕋᖅᑐᓂᐅᒃ “ᐱᑎᑦᑎᓗᑎᒃ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᐱᔪᓐᓇᐅᑎᓂᑦ ᓴᖅᑭᖅᓯᖁᔨᔪᓐᓇᐅᑎᓂᑦ ᑎᑎᖅᑲᓂᑦ.” ᑖᓐᓇ 

ᐊᑐᓕᖁᔭᓕᐊᒥᓂᖓ ᐅᖃᐅᓯᕆᒃᑲᓐᓂᔪᒻᒪᒍ 2022-2023−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ. 
 

ᓈᓚᓐᓂᖃᖅᑎᓪᓗᒋᑦ ᐅᖃᐅᓯᖏᓐᓂ ᑖᒃᑯᓄᖓ ᑲᑎᒪᔨᕋᓛᓄᑦ ᓯᑎᐱᕆ 27, 2022−ᒥ, ᑖᓐᓇ  

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 
 

“ᑕᒪᓐᓇᓕᒫᖅ ᑕᑯᔪᓐᓇᐅᑎᓕᕆᓂᖅ ᑲᓐᖑᓇᖅᑐᓕᕆᓂᕐᓗ ᐊᐅᓚᑦᑎᐊᓂᖅᓴᐅᒐᔭᖅᑐᖅ 

ᓱᖁᔨᔪᓐᓇᓂᕐᒥᑦ ᐱᔪᓐᓇᐅᑎᖃᕈᒪ, ᑭᓯᐊᓂᓕ ᖃᐅᔨᒪᔪᖓ ᒐᕙᒪᒃᑯᑦ ᐃᓗᐊᓂ, ᐆᒥᖓ 

ᑯᒃᓴᓲᑎᖃᕐᒪᑕ ᑭᓱᑐᐃᓐᓇᕐᒥᑦ ᐋᖅᑭᒃᓯᑲᒻᒪᑦᑐᒥᓂᐅᒍᒪ, ᐊᒻᒪᓗ ᐱᓕᕆᓐᓂᕈᒪ ᐃᓱᒪᒋᔭᖓᒍᑦ 

ᓯᓚᐃᑦᑐᒥᓂᐅᓱᒋᔭᐅᓗᖓ, ᓱᓕᕋᔭᖅᑲᓪᓕ? ᐱᔪᓐᓇᐅᑎᑖᖅᑎᑕᐅᔪᒪᓐᖏᑦᑐᖓ ᑕᐃᒃᑯᓄᖓ, 

ᐃᒫᓪᓗ ᑭᐅᓪᓗᒋᑦ, ‘ᑭᓯᐊᓂᓕ ᑭᐅᔾᔪᑎᖓ ᐱᔭᕆᐊᑭᑦᑐᖅ ᐊᒻᒪᓗ, ᑕᐃᒫᒃ, ᐱᐅᒋᔭᐅᓐᖏᑉᐸᑦ 

ᓱᖁᔨᓂᕆᓯᒪᔭᕋ, ᐃᖅᑲᖅᑐᐃᕕᒃᑰᕐᓗᑎᑦ ᐅᑎᕆᐊᖅᑎᑦᑎᔪᓐᓇᕐᒪᑕ ᐅᕙᖓ ᐋᖅᑭᑦᑕᒥᓂᖏᓐᓂᑦ.’  
 

ᓱᖁᔨᓐᓂᕈᒪ ᑐᑭᓯᓇᓗᐊᓐᖏᑦᑐᒥᑦ, ᐃᖅᑲᖅᑐᐃᕕᒃᑯᑦ ᐅᑎᕆᐊᖅᑎᑕᐅᑐᐃᓐᓇᓲᖅ ᑕᐃᒃᑯᓄᖓ. 

ᐅᑎᕆᐊᖅᑎᑕᐅᓐᖏᐸᓪᓕ ᐃᖅᑲᖅᑐᐃᕕᒃᑯᓐᓄᑦ ᓱᖁᔨᓂᐅᔮᓕᕈᓐᓇᕐᒪᑦ ᐊᒻᒪᓗ ᒪᓕᒋᐊᖃᖅᑐᑎᒃ 

ᐃᖅᑲᑐᐃᕕᒃᑯᑦ ᓱᖁᔨᓂᐅᔪᓂᑦ, ᑕᐃᒪᐃᓕᐅᓐᖏᑉᐸᑕᓗ ᒐᕙᒪᒃᑯᑦ ᐃᖅᑲᖅᑐᐃᕕᒻᒥᑦ 

ᒪᓕᓐᖏᓐᓂᕋᖅᑕᐅᔪᓐᓇᖅᑐᖅ. ᑖᓐᓇ ᑕᐃᒎᓯᖅ ᐊᑐᖅᑕᕋ, ᒪᓕᒐᕐᓕᐊᖅᑎᓄᑦ ᐅᖃᐅᓯᐅᓲᖅ, 

ᐃᖅᑲᖅᑐᐃᕕᒻᒥᑦ ᒪᓕᓐᖏᑦᑐᖅ ᓱᖁᔭᐅᓂᕐᒥᓂᒃ. ᑕᐃᒪᐃᖃᑦᑕᖅᑐᐃᑦ ᐊᓯᖏᓐᓂ ᒐᕙᒪᖃᖅᕕᐅᔪᓂ 

ᑲᓇᑕᒥ. 
 

ᑕᐃᒪᐃᑦᑐᖃᕆᐊᓕᐅᒐᓗᐊᖅ ᒫᓂ. ᖁᕕᐊᓱᕕᐅᑎᒃᑲᔭᖅᑐᖓ ᐱᓕᕆᐊᒃᑲ ᕿᒥᕐᕈᐊᑕᐅᑉᐸᑕ 

ᐃᖅᑲᖅᑐᐃᔨᒧᑦ ᐊᒻᒪᓗ, ᐃᖅᑲᖅᑐᐃᔨ ᐅᖃᖅᐸᑦ ᐱᑦᑎᐊᓂᓐᖏᓐᓂᕋᕐᓗᓂᖓ, ᑕᒪᓐᓇ ᐱᐅᔪᐊᓗᒃ. 

ᐃᖅᑲᑐᐃᔩ ᑕᐃᒪᐃᓕᐅᖅᑎᐅᒻᒪᑕ, ᑭᓯᐊᓂᓕ ᐅᓪᓗᒥ ᐊᐅᓚᑦᑎᓂᐅᔪᖅ ᐅᕙᖓ ᑕᑯᓐᓈᖅᑕᖓᒍᑦ 

ᓈᒻᒪᓐᖏᓗᐊᓪᓚᕆᑦᑐᖅ ᑕᐃᒪᐃᑦᑎᓪᓗᒍ, ᖃᓄᕈᓘᔮᓗᒃ ᐅᖃᕋᓗᐊᕈᒪ, ᒐᕙᒪᒃᑯᑦ 

ᑲᔪᓯᑐᐃᓐᓇᕈᓐᓇᖅᑐᑦ ᑕᐃᒫᒃᓴᐃᓐᓇᖅ ᐱᓕᕆᓗᑎᒃ. ᐃᒪᐃᖁᔨᒐᔭᖅᑐᖓ ᑲᑎᑎᖅᑕᐅᓯᒪᑉᐸᑎᒃ 

ᒪᓕᑦᑕᐅᔭᕆᐊᓖᒃ. ᓱᖁᔨᔪᓐᓇᓂᕐᒥᑦ ᐱᔪᓐᓇᐅᑎᖃᕆᐊᖃᕋᓗᐊᖅᑐᖓ ᐊᒻᒪᓗ ᒐᕙᒪᒃᑯᑦ 

ᐃᖅᑲᖅᑐᐃᕕᒻᒨᑎᑦᑎᖃᑦᑕᕈᓐᓇᖅᑐᑦ ...” 

ᑖᒃᑯᐊ ᑲᑎᒪᔨᕋᓛᑦ ᓄᕕᐱᕆ 2022−ᒥ ᐅᓂᒃᑳᓕᐊᒥᓂᖏᑦ ᐱᓪᓗᒋᑦ ᕿᒥᕐᕈᔭᐅᓂᒥᓂᖏᑦ 2020-2021 

ᐊᒻᒪᓗ 2021-2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᑐᓕᖁᓯᒪᔪᒻᒪᑕ ᑖᓐᓇ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᐃᓗᓕᖏᓐᓂᑦ ᓈᓴᐅᑎᓕᓐᓂᑦ 36, 49.6 ᐊᒻᒪᓗ 49.13 ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ ᓴᖅᑭᖅᓯᒐᔭᖅᑐᒥᑦ 

ᐱᓕᕆᐊᖃᕆᐊᖃᕐᓂᐅᔪᓂᑦ ᐊᖏᔪᖅᑳᕆᔭᐅᔪᓄᑦ ᒐᕙᒪᒃᑯᑦ ᑎᒥᖁᑎᖓᓄᑦ ᑎᑎᕋᖅᓯᒪᔪᓂᑦ ᓱᒻᒪᑦ 

ᑕᐃᒪᐃᒻᒪᖔᓚᔪᓂᑦ ᐃᓱᒪᑖᒥᓂᖏᓐᓄᑦ ᐱᔾᔪᑎᖃᖅᑐᓄᑦ ᐊᑐᓕᖁᔭᓕᐊᒥᓂᐅᔪᓂᑦ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᓯᒪᒻᒥᔪᑦ ᑖᓐᓇ ᓄᓇᕗᑦ ᒐᕙᒪᖓ 

ᓴᖅᑭᖅᓯᖁᔭᐅᓪᓗᓂ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐱᑎᑦᑎᓗᑎᒃ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᐱᔪᓐᓇᐅᑎᓂᑦ ᐊᔪᐃᓐᓇᕆᐊᕈᓐᓇᕐᓗᓂ ᐊᓯᔾᔩᒐᓱᐊᕐᓗᓂ 

ᐃᓱᒪᑖᒥᓂᐅᔪᒥᑦ ᐊᖏᔪᖅᑳᕆᔭᐅᔪᒧᑦ ᒐᕙᒪᒃᑯᑦ ᑎᒥᖁᑎᒋᔭᖓᓄᑦ ᐊᑖᒍᑦ ᓈᓴᐅᑎᓖᒃ 36, 49.6 ᐊᒻᒪᓗ  

49.13 ᑕᑯᔪᓐᓇᕈᑎᓂ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓂ 

ᓄᓇᕗᒻᒥ ᐃᖅᑲᖅᑐᐃᕕᖓᓄᑦ. 
 

ᓄᓇᕗᑦ ᒐᕙᒪᖓᑕ ᒪᐃ 2023−ᒥ ᑭᐅᔾᔪᑎᖏᑦ ᓄᕕᐱᕆ 2022-ᒥ ᐅᓂᒃᑳᓕᐊᒥᓂᖏᓐᓄᑦ ᑖᒃᑯᐊ 

ᑲᑎᒪᔨᕋᓛᑦ ᐃᒪᐃᓕᖓᓚᐅᕐᒪᑕ: 
 

“ᓄᓇᕗᑦ ᒐᕙᒪᖓ ᐃᓱᒪᒃᓴᖅᓯᐅᕈᑎᖃᓛᖅᑐᖅ ᑕᐃᒫᒃ ᐊᓯᔾᔩᒋᐊᒃᓴᖅ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᑭᖑᓪᓕᕐᒥ 

ᕿᒥᕐᕈᔭᐅᓕᕐᒥᑉᐸᑦ. ᕿᒥᕐᕈᔭᐅᓂᖓ ᐊᒻᒪᓗ ᐋᖅᑭᒋᐊᖅᑕᐅᓂᖓ ᑖᒃᓱᒪ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᓂᕆᐅᒋᔭᐅᒻᒪᑦ 

ᐱᓕᕆᐊᖑᓛᕆᐊᖓ ᐱᒋᐊᕐᓗᑎᒃ 2025-ᒥ.” 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #16: 
 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᓄᑦ ᐱᑎᑦᑎᓗᑎᒃ 

ᓱᖁᔨᔪᓐᓇᓂᕐᒥᑦ−ᓴᓐᖏᓂᐅᔪᓂᑦ ᑖᒃᓱᒧᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ 

ᐱᓪᓗᒋᑦ ᑕᕝᕙᓂ ᐊᓪᓚᕕᒻᒥᑦ ᑎᒍᒥᐊᖅᑎᐅᔫᑉ ᐱᓕᕆᐊᕆᒋᐊᓕᖏᓐᓄᑦ ᐊᑖᒍᑦ ᐊᕕᑦᑐᖅᓯᒪᓂᐅᑉ D 

ᑕᐃᑲᓂ ᐊᕕᑦᑐᖅᓯᒪᓂᖓᑕ 1 ᐃᓗᐊᓂ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ 

ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ ᐊᒻᒪᓗ ᐊᕕᑦᑐᖅᓯᒪᓂᖅ D ᐊᕕᑦᑐᖅᓯᒪᓂᖅ 2−ᖓᑕ ᐃᓗᐊᓂ 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᑕ. 
 

ᑖᒃᑯᐊ ᑲᑎᒪᔨᕋᓛᑦ ᓱᓕᒃᑲᓐᓂᖅ ᐊᑐᓕᖁᔨᕗᑦ ᓄᓇᕗᑦ ᒐᕙᒪᖓ ᓴᖅᑭᖅᓯᖁᔭᐅᓪᓗᓂ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᑦ ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᑕ ᐱᑎᑦᑎᓗᑎᒃ ᐊᖏᔪᖅᑳᖑᔪᒥᑦ ᒐᕙᒪᒃᑯᑦ ᑎᒥᖁᑎᖓᓄᑦ ᐱᓐᓇᐅᑎᒥᑦ 

ᐊᔪᐃᓐᓇᕆᐊᕈᓐᓇᓂᕐᒥᑦ ᐊᓯᔾᔩᒐᓱᐊᕐᓗᓂ ᐃᓱᒪᑖᒥᓂᐅᔪᒥᑦ ᐅᕝᕙᓘᓐᓃᑦ ᓱᖁᔨᓂᒥᓂᐅᔪᒥᑦ ᑖᒃᓱᒧᖓ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᓄᓇᕗᒻᒥ ᐃᖅᑲᖅᑐᐃᕕᖓᓄᑦ. 

ᑕᑯᔭᐅᓯᒪᔪᑦ ᐊᑐᓕᖁᔭᓕᐊᖑᓯᒪᔪᓪᓗ ᑐᕌᖅᑎᑕᐅᓪᓗᑎᒃ ᐊᓪᓚᕝᕕᖓᓄᑦ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒧᑦ 
 

ᐱᔾᔪᑎ:  ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ   

             ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ   

 

ᐃᓗᓕᖓ ᓈᓴᐅᑎᓕᒃ 68 ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ 

ᐱᖁᔭᕐᔪᐊᖓᓂ ᐃᒪᐃᒍᓐᓇᑎᑦᑎᒻᒪᑦ: 

 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ  

68. (1) ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᐃᒪᐃᓐᓂᐊᖅᐳᖅ, ᐃᓗᐊᓂ 6 

ᑕᖅᑮᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ ᐃᓱᓕᒃᕕᒥᓂᖓᓂᑦ ᐱᒋᐊᖅᓯᒪᔪᓂᑦ, ᑐᓂᓯᖃᑦᑕᓂᐊᖅᐳᖅ 

ᐅᖃᖅᑎᐅᔪᒧᑦ ᒪᓕᒐᓕᐅᖅᕕᒻᒥ ᖃᐅᔨᓴᕐᓂᕆᓯᒪᔭᖏᓐᓂᑦ ᑖᓐᓇ ᐱᖁᔭᕐᔪᐊᖅ 

ᐊᑑᑎᖃᑦᑎᐊᕋᓗᐊᕐᒪᖔᖅ ᐊᒻᒪᓗ ᐅᓂᒃᑳᕆᓗᒋᑦ ᐱᓕᕆᓂᕆᓯᒪᔭᖏᑦ ᑖᒃᓱᒪ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅ ᑖᒃᓱᒪ ᐱᖁᔭᐅᑉ ᐊᑖᒍᑦ 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᑕ ᐃᓗᐊᓂ, ᐱᖃᓯᐅᑎᓗᒋᑦ ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ 

ᐊᑐᓕᖁᔭᓕᐊᒥᓂᕋᓗᐊᖏᓐᓂᑦ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᕿᒥᕐᕈᔪᖃᓚᐅᖅᑎᓪᓗᒍ, ᒪᓕᒃᓴᖅᑕᐅᓯᒪᓐᖏᑦᑐᑦ. 

 

ᓴᖅᑭᖅᓯᓂᖅ ᐅᓂᒃᑳᓕᐊᒥᓂᕐᓂᑦ ᒪᓕᒐᓕᐅᖅᕕᒻᒧᑦ 

(2) ᐅᖃᖅᑎ ᑕᐃᒪᐃᓐᓂᐊᖅᐳᖅ, ᐱᔪᓐᓇᖅᓯᑐᐊᕈᓂ, ᐃᓕᓯᓗᓂ ᐊᔾᔨᖏᓐᓂᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓂᖏᓐᓂᑦ ᐅᖃᐅᓯᐅᓯᒪᔪᓂᑦ ᐃᓗᓕᒃᑲᓐᓂᖏᓐᓂ ᓈᓴᐅᑎᓕᒻᒥ (1) ᒪᓕᒐᓕᐅᖅᕕᒻᒧᑦ. 

 

2022-2023−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒪᐃ 24, 2023−ᒥ, ᐊᑖᓂ 

ᐅᓪᓗᐃᑦ 60 ᐊᓂᒍᓚᐅᖅᑎᓪᓗᒋᑦ ᐃᓱᓕᖅᕕᒥᓂᖓᓂᑦ 2022-2023−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᑕ. 

ᑖᒃᑯᐊ ᑲᑎᒪᔨᕋᓛᑦ ᖁᔭᓕᔪᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ 

ᐅᐸᓗᖅᓯᒪᓐᖏᑦᑐᓂᑦ ᐅᓂᒃᑳᓕᐅᕐᓂᕐᒪᑦ. 

 

ᒪᓕᒐᓕᐅᖅᕕᐅᑉ 2022-2023−ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᔪᒻᒪᑕ $400,000−ᓂᑦ 

ᑮᓇᐅᔭᓂᑦ ᑐᕌᖓᔪᓂᑦ ᐊᓪᓚᕝᕕᖓᓄᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ. 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᐃᒃᑯᐊ ᐊᕐᕌᒍᑕᒫᖅ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ ᐊᓪᓚᕝᕕᖓᑕ 

ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᓯᔾᔨᑕᖅᓯᒪᓐᖏᒻᒪᑕ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ 

ᐊᑐᐃᓐᓇᕈᖅᓴᖅᑕᐅᕙᑦᑐᑦ ᑐᓂᕐᕈᑎᒋᔭᐅᓪᓗᑎᓪᓗ ᒪᓕᑦᑐᑎᒃ ᐃᓗᓕᖓᓂᑦ ᓈᓴᐅᑎᓕᒻᒥᑦ 68 

ᑕᑯᔪᓐᓇᕈᑎ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓᒍᑦ 

ᐃᓚᖃᖁᔭᐅᓪᓗᑎᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᖃᓄᖅ ᐊᐅᓚᓂᖃᕐᓂᕐᒪᖔᑕ ᐊᔾᔨᐸᓗᖃᕐᓗᑎᒃ 

ᐃᓚᓕᐅᑎᔭᐅᓯᒪᕙᑦᑐᓂᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ ᓂᕈᐊᖅᑐᓕᕆᔨᒻᒪᕆᐅᑉ, ᐅᖃᐅᓯᕐᓄᑦ 

ᑲᒥᓴᓇᐅᑉ ᐊᒻᒪᓗ ᑭᒡᒐᖅᑐᐃᔨᐅᔫᑉ ᓱᕈᓯᕐᓂᑦ ᒪᒃᑯᑦᑐᓂᓪᓗ. 

 

ᐱᔾᔪᑎ:  ᓄᓇᓕᓐᓄᑦ ᐊᐅᓪᓚᖃᑦᑕᕐᓂᖅ 

 

ᑖᒃᑯᐊ ᑲᑎᒪᔨᕋᓛᑦ ᓱᓕ ᐃᓱᒪᖃᕐᒪᑕ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᐱᓕᕆᓂᖏᑦ, ᐱᓗᐊᖅᑐᒥ ᐱ29ᓗᒋᑦ ᓯᕗᓂᕆᓛᖅᑕᑎᓐᓂ ᐊᑐᖅᑎᑕᐅᑉᐸᑦ ᑕᑯᔪᓐᓇᕈᑎ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᖅ ᑲᓐᖑᓇᖅᑐᓂᑦ ᐱᖁᔭᕐᔪᐊᖓ ᓄᓇᓖᑦ ᒐᕙᒪᕋᓛᖏᓐᓄᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ, ᐱᕚᓪᓕᕈᓐᓇᕋᔭᕐᒪᑕ 

ᑭᓱᑐᐃᓐᓇᕐᓂᑦ ᖃᐅᔨᖅᑳᐸᒻᒪᑕ ᐱᓕᕆᕕᒋᔭᖏᓐᓂ. 

 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᒪᒃᑯᐊ ᓄᕙᓐᓇᕐᔪᐊᒥᑦ ᐱᔾᔪᑎᖃᖅᑐᑦ ᐊᐅᓪᓚᖃᑦᑕᖅᑐᓂᑦ 

ᓄᖅᑲᖓᑎᑦᑎᒍᑎᒥᓃᑦ ᑕᐃᑲᓂ 2020-2021 ᐊᒻᒪᓗ 2021-2022−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 

ᓄᖅᑲᖓᑎᑦᑎᔪᒻᒪᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒥᑦ ᓄᓇᓕᓐᓄᑦ 

ᐅᐸᒍᑎᔪᓐᓇᖅᑎᑕᐅᓇᓂ ᓄᓇᕗᒻᒥ ᑕᐃᒃᓱᒪᓂᐅᔪᔪᖅ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᒪᕝᕕᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ, ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᖓᓂᑦ ᐊᒻᒪᓗ ᓄᓇᕗᒻᒥ ᕼᐊᒻᒪᓚᐃᑦ ᑲᑐᔾᔨᖃᑎᒌᖓᓂᑦ, 

ᐳᓛᕆᐊᕋᓱᐊᖁᔭᐅᓪᓗᑎᒃ ᒥᑭᓂᖅᓴᐅᔪᒧᑦ ᓄᓇᓕᒻᒧᑦ ᐃᖃᓗᐃᑦ ᓯᓚᑖᓃᑦᑐᒧᑦ ᐃᓱᓕᓚᐅᖅᑎᓐᓇᒍ 

2024-2025−ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓ, ᐊᒻᒪᓗ ᖃᐅᔨᔭᒥᓂᐅᔪᑦ ᐳᓛᕆᐊᖅᓯᒪᑎᓪᓗᒋᑦ 

ᐅᓂᒃᑳᕆᔭᐅᖁᔭᐅᓪᓗᑎᒃ ᐊᓪᓚᕝᕕᖓᑕ 2024-2025−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᓐᓂ  

ᒪᓕᒐᓕᐅᖅᕕᒻᒧᑦ. 

ᐱᔾᔪᑎ:  ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑏᑦ 

 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑲᓕᐊᒥᓂᖏᑦ ᐱᔾᔪᑎᖃᖅᑐᑦ ᕿᒥᕐᕈᓂᒥᓂᖏᓐᓂᑦ 2020-2021 ᐊᒻᒪᓗ 2021-

2022−ᒥ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐊᑐᓕᖁᔨᓯᒪᒻᒪᑕ ᑖᒃᓱᒪ ᐊᓪᓚᕝᕕᐅᑉ ᑭᐅᔾᔪᑎᖓ ᐃᓚᖃᖁᓪᓗᒍ ᐊᔾᔨᖏᓐᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑎᐅᓯᒪᔪᓂᑦ ᐊᑎᓕᐅᖅᑕᐅᓯᒪᔪᓂᑦ ᒐᕙᒪᑐᖃᒃᑯᓐᓂᑦ, ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᑦ, ᐊᕕᑦᑐᖅᓯᒪᓂᕋᓛᖏᓐᓂᓪᓗ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᔪᓄᑦ ᐊᑯᓐᓂᖓᓂ ᔮᓐᓄᐊᓕ 11, 2021 ᐊᒻᒪᓗ ᓯᑎᐱᕆ 30, 2022. 

 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑭᐅᔾᔪᑎᖏᑦ ᐃᓚᖃᓚᐅᕐᒥᔪᑦ 

ᐊᔾᔨᖏᓐᓂᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖏᑕ ᑖᒃᑯᐊ ᐊᓪᓚᕝᕕᖓᑕ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᑲᓇᑕᒥ ᐊᒻᒪᓗ ᐊᓪᓚᕝᕕᖓᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᓄᓇᕗᒻᒥ ᐊᑎᓕᐅᖅᑕᐅᓚᐅᖅᓯᒪᔪᑦ ᐊᒃᑑᕝᕙ 14, 2021−ᒥ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᐊᓪᓚᕝᕕᖓᑕ ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ ᐃᓚᖃᖁᓪᓗᒍ ᐊᔾᔨᖏᓐᓂᑦ 

ᑐᑭᓯᐅᒪᔾᔪᑎᓂᑦ−ᑲᑐᔾᔨᓂᕐᒧᑦ ᐊᖏᖃᑎᒌᒍᑎᐅᓯᒪᔪᓂᑦ ᐊᑎᓕᐅᖅᑕᐅᓯᒪᔪᓂᑦ ᒐᕙᒪᑐᖃᒃᑯᓐᓂᑦ, ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᑦ, ᐊᕕᑦᑐᖅᓯᒪᓂᕋᓛᖏᓐᓂᓪᓗ ᐊᒻᒪᓗ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᓄᑦ ᐊᑯᓐᓂᖓᓂ ᐊᒃᑑᕝᕙ 1, 2022 ᐊᒻᒪᓗ ᒫᑦᓯ 31, 2024. 

ᐱᔾᔪᑎ:  ᑕᑯᔪᓐᓇᐅᑎᓄᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᒥᑦ  

             ᑲᓐᖑᓇᖅᑐᓄᑦ ᐱᓪᓗᒋᑦ ᐃᓄᐃᑦ ᑎᒥᖁᑎᖏᑦ 
 

ᑖᒃᓱᒪ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᑉ 2022-2023−ᒥ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᓇᓗᓇᐃᖅᓯᓯᒪᒻᒪᑕ ᑖᓐᓇ ᐊᓪᓚᕝᕕᖓ “ᐱᑎᑦᑎᓂᕐᒪᑦ 

ᐅᖃᓯᒃᓴᒥᓂᑦ ᐱᔾᔪᑎᖃᖅᑐᓂᑦ ᐊᑐᐊᒐᓕᐊᒍᔪᒪᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᖃᖅᑐᓂ 

ᓇᓗᓇᐃᖅᑕᐅᓯᒪᔪᓄᑦ ᖃᓄᐃᓐᓂᒥᓂᐅᔪᓄᑦ ᐊᒥᓱᑲᓪᓚᓐᓄᑦ ᑎᒥᐅᔪᓄᑦ ᐃᓄᑐᐃᓐᓇᐅᔪᓄᓪᓗ, 

ᐱᖃᓯᐅᔾᔭᐅᓪᓗᓂ ᐃᓄᐃᑦ ᑎᒥᖁᑎᖓ.” 
 

ᑕᐃᑲᓂ ᑖᒃᑯᐊ ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᓐᓂᐊᕝᖃᖅᑎᑦᑎᓂᖓᓂ, ᑕᐃᓐᓇ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒪᐃᓕᐅᔪᒻᒪᑦ: 
 

“ᐊᓪᓚᕝᕕᒐ ᖃᐅᔨᒋᐊᖅᕕᒃᓴᐅᖃᑦᑕᖅᑐᖅ ᓄᓇᕗᑦ ᐃᓄᖏᓐᓄᑦ ᐱᓪᓗᒋᑦ ᑕᑯᔪᓐᓇᐅᑎᑦ ᐊᒻᒪᓗ 

ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖏᓐᓂᑦ. ᑕᐃᓐᓇᓕ ᐱᓕᕆᓂᐅᔪᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 

ᑕᒪᓐᓇᐃᓛᒃ ᑐᑭᓯᕋᕐᓂᖅ ᐅᖃᐅᓯᒃᓴᖏᓐᓂᑦ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑎᖏᓐᓂᑦ, ᑕᒪᓐᓇ 

ᐃᖅᑲᓇᐃᔮᒪ ᐃᓚᖓ ᐃᓱᓕᒃᕕᖃᓐᖏᒻᒪᑦ ᑖᒃᑯᓄᖓᑐᐊᖅ ᓄᓇᕗᑦ ᒐᕙᒪᖓᓄᑦ. ᑕᐃᓐᓇᓕ  

ᐆᑦᑑᑎᒋᔭᖓ ᒪᓕᒐᓕᐅᖅᑎᐅᑉ, ᐱᑕᖃᕐᒪᑦ ᐃᓄᐃᑦ ᑎᒥᖁᑎᒋᔭᖓᓂᑦ ᐱᕙᓪᓕᐊᑎᑦᑎᔪᒥᓂᕐᒥᑦ 

ᑎᑎᕋᖅᓯᒪᔪᓂᑦ ᑐᓂᕐᕈᑎᒃᓴᖏᓐᓂᑦ ᑎᒥᐅᔪᒧᑦ ᓄᓇᕗᑦ ᒐᕙᒪᖓᑕ ᐊᑖᓃᑦᑐᒧᑦ. ᑕᐃᓯᔪᒪᓐᓂᕐᒪᑕ 

ᑎᑎᖅᑲᖓᓂ ᑐᓂᓛᖅᑕᖓᓂ ᑕᑯᔪᓐᓇᐅᑎᓂᑦ ᑲᓐᖑᓇᖅᑐᓕᕆᓂᕐᒥᑦ ᒪᓕᒐᐅᔪᓂᑦ ᐊᒻᒪᓗ 

ᐅᕙᓐᓄᑦ ᖃᐅᔨᒋᐊᑐᐃᓐᓇᖅᑐᑎᒃ ᑐᑭᓯᑦᑎᐊᖅᓯᒪᒐᓗᐊᕐᒪᖔᑦᒥᓂᑦ ᒪᓕᒐᖅ ᖃᓄᖅ 

ᐊᐅᓚᓲᖑᒻᒪᖔᖅ ᑕᐃᓐᓇ ᒐᕙᒪᒃᑯᓐᓄᑦ ᑎᑎᕋᖅᓯᒪᔪᖅ ᑐᓂᓛᖅᑕᖓ ᓴᓐᖏᓂᖅᓴᐅᖁᓪᓗᒍ. 

ᑕᐃᒪᐃᑦᑑᒐᓗᐊᖅᐸᑦ ᐃᓄᐃᑦ ᑲᑐᔾᔨᖃᑎᒌᒋᓗᓂᐅᒃ, ᐅᕝᕙᓘᓐᓃᑦ ᐃᓄᑐᐃᓐᓇᖅ, ᐅᕝᕙᓘᓐᓃᑦ 

ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᕕᒻᒥ, ᑕᐃᒪᐃᑦᑐᓂᑦ ᐊᖃᐅᔾᔨᒋᐊᕈᑎᑐᐃᓐᓇᕐᓂᑦ 

ᐱᑎᑦᑎᔪᓐᓇᖅᑐᖓ ᑭᓇᑐᐃᓐᓇᕐᒥᑦ.” 
 

ᑖᒃᑯᐊ ᑲᑎᒪᔨᕋᓛᑦ ᖁᔭᒋᔭᖃᖅᑐᑦ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᑦ ᑕᐃᒫᒃ 

ᐱᓕᕆᖅᑳᕋᓱᐊᓲᖑᓂᖓᓄᑦ. 
 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒋᖏᑦ ᐃᓱᒪᒋᔭᐅᓐᖏᒻᒪᑕ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᒋᐊᖏᑕ ᑐᑭᒋᑎᑕᐅᔪᓂ ᓄᓇᕗᑦ ᑕᑯᔪᓐᓇᐅᑎᖏᓐᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ 

ᓴᐳᒻᒥᑎᔾᔪᑎᐅᔪᓂᑦ ᑲᓐᖑᓇᖅᑐᓄᑦ ᐱᖁᔭᕐᔪᐊᖓᓂᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᑖᒃᑯᐊ 

ᑲᑎᒪᔨᕋᓛᑦ ᖃᐅᔨᒪᒻᒥᒻᒪᑕᑦᑕᐅᖅ ᑕᒪᒃᑯᐊ ᐃᓄᐃᑦ ᑲᑐᔾᖃᑎᒌᖏᑦ ᐸᐸᑦᑎᔪᒃᓴᐅᒥᒻᒪᑕ ᐊᖏᔪᑲᓪᓛᓗᓐᓂᑦ 

ᓄᓇᕗᒻᒥᐃᓄᓐᓂᑦ ᐱᔾᔪᑎᖃᖅᑐᓂᑦ ᑐᑭᓯᒃᑲᓐᓂᕈᑎᒃᓴᕐᓂᑦ. ᐆᑦᑑᑎᒋᓗᒋᑦ, 2011-ᒥ ᐅᓂᒃᑳᓕᐊᒥᓂᖏᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᒪᓕᒐᓕᐅᖅᕕᒻᒧᑦ ᓄᓇᕗᒻᒥ ᐱᔾᔪᑎᖃᖅᑐᑦ ᓱᕈᓯᕐᓄᑦ, ᒪᒃᑯᑦᑐᓄᑦ, 

ᐊᒻᒪᓗ ᐃᓚᒌᓄᑦ ᐱᓕᕆᔾᔪᑎᐅᔪᓂᑦ ᐱᔨᑦᑎᕋᐅᑎᐅᔪᓂᓪᓗ ᓄᓇᕗᒻᒥ ᐃᒪᐃᓕᓯᒪᔪᒻᒪᑕ: 
 

“ᑎᒍᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓ ᐱᔭᕆᐊᖃᖅᑎᑎᒻᒪᑦ ᐱᓕᕆᕕᐅᔪᒥᑦ ᖃᐅᔨᒋᐊᕆᐊᖃᖅᑐᑎᒃ 

ᑲᒪᔨᐅᔪᓄᑦ ᓇᓕᐊᓐᓄᑐᐃᓐᓇᖅ ᓄᓇᖃᖅᑳᖅᑐᒥᓃᑦ ᑎᒥᖁᑎᖓᓂᑦ ᓄᑕᕋᐅᑉ 

ᐃᓅᖃᑎᒋᔭᖏᓐᓄᑦ (ᑕᐃᒃᑯᓄᖓᐃᓛᒃ, ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖓᓄᑦ ᓄᑕᕋᐅᑉ 

ᐃᓚᒋᔭᐅᕕᒋᔭᖓᓄᑦ ᐅᕝᕙᓘᓐᓃᑦ ᐊᑖᑕᖓ ᐊᓈᓇᖓᑕᓘᓐᓃᑦ ᐃᓚᒋᔭᐅᕕᒋᔭᖓᓄᑦ, 

ᐅᕝᕙᓘᓐᓃᑦ ᐃᓚᒋᔭᐅᕕᒋᔪᓐᓇᖅᑕᖓ) ᐃᒻᒥᒃᑯᑦ ᑎᒍᐊᖅᑕᐅᔪᖃᕋᓱᐊᓕᕋᐃᑉᐸᑦ. ᑖᓐᓇ 

ᐱᓕᕆᕕᐅᔪᖅ ᑐᑭᖃᖅᑎᑦᑎᖃᑦᑕᖅᓯᒪᔪᖅ ᖃᐅᔨᒋᐊᕐᓂᐅᔪᓂᑦ ᑎᑎᖅᑲᖅᑎᒍᑦ 

ᑎᑎᕋᖃᑦᑕᐅᑎᓂᐅᓪᓗᑎᒃ. ᑕᐃᒫᓪᓗ, ᑖᓐᓇ ᐱᓕᕆᕕᐅᔪᖅ ᑎᑎᕋᖃᑦᑕᓲᖑᕗᖅ ᐃᓚᖓᓄᑦ 

ᐱᖓᓲᔪᑦ ᐃᓄᐃᑦ ᑲᑐᔾᔨᖃᑎᒋᖏᓐᓂᑦ (ᑕᐃᒃᑯᐊ ᑭᒡᒐᖅᑐᐃᒻᒪᑕ ᐱᔾᔪᔾᔨᔨᐅᓪᓗᑎᒃ ᐃᓄᓐᓂᒃ 

ᐊᒻᒪᓗ ᐊᑦᑐᐊᓂᖃᖅᑐᑎᒃ ᓄᓇᕗᑦ ᑐᓐᖓᕕᑦ ᑎᒥᖓᓄᑦ, ᑖᓐᓇ ᑎᒥᐅᔪᖅ ᑭᒡᒐᖅᑐᐃᔨᐅᒻᒪᑦ 

ᐱᔪᓐᓇᐅᑎᖏᓐᓂᑦ ᐱᔪᒪᔭᖏᓐᓂᓪᓗ ᐊᖅᑯᑎᖃᖅᑐᑎᒃ ᓄᓇᕗᑦ ᐊᖏᖃᑎᒌᒍᑎᖓᓂᑦ 

ᐊᑎᖃᖃᑕᐅᔪᓄᑦ) ᖃᐅᔨᒃᑲᐃᓪᓗᑎᒃ ᑎᒍᐊᖅᑐᖃᕐᓂᐊᓂᕐᒧᑦ ᐸᕐᓇᑦᑐᖃᕐᒪᑦ ᐃᓄᒻᒧᑦ ᓄᑕᕋᕐᒧᑦ 

ᐃᒻᒥᒃᑯᑦ ᑎᒍᐊᖅᑖᖑᓂᐊᕐᓗᓂ, ᐃᓅᖃᑎᒋᓐᖏᑕᖏᓐᓄᑦ ᑎᒍᐊᖅᑖᖑᔾᔮᓲᑦ. ᑕᒪᓐᓇ 

ᐱᕕᖃᖅᑎᑦᑎᓲᖅ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑭᐅᔾᔪᑎᖃᕈᓐᓇᕐᓗᑎᒃ 

ᐊᓯᐊᒍᖔᖅ ᐸᕐᓇᐅᓯᐅᖅᑕᐅᓗᓂ ᐱᓯᒪᔭᐅᓛᕐᓂᖓ ᓄᑕᕋᐅᑉ, ᑕᐃᒪᐃᒍᒪᓐᓂᖅᑲᑕ.” 

 

ᐊᓯᖏᑦ ᐆᑑᑏᑦ ᐃᓚᖃᖅᐳᑦ ᐃᓄᓐᓂᑦ ᐱᔾᔪᑎᓕᓐᓂᑦ ᑐᑭᓯᐅᒪᔾᔪᑎᓂᑦ ᑎᒍᒥᐊᖅᑕᐅᔪᓂᑦ 

ᐊᐅᓚᑦᑎᔨᐅᔪᓄᑦ ᐃᓐᓇᕐᓄᑦ ᐃᑲᔫᖅᓰᒍᑎᐅᔪᓂᑦ/ᓄᓇᕗᒻᒥ ᐃᓐᓇᐃᑦ ᐃᓐᓇᖅᓯᐅᑎᒃᓴᖏᑕ 

ᐱᓕᕆᐊᕆᔭᐅᓂᖏᑦ ᐊᒻᒪᓗ ᐃᓄᓐᓂᑦ ᐱᔾᔪᑎᖃᖅᑐᑦ ᑐᑭᓯᒃᑲᓐᓂᕈᑎᒃᓴᑦ ᑎᒍᒥᐊᖅᑕᐅᔪᑦ 

ᐊᐅᓚᑕᐅᓂᖏᓐᓂ ᖁᓚᕐᓇᖅᑐᖃᖅᑎᓪᓗᒍ/ᐃᓅᔪᓐᓃᖅᓯᒪᔪᖃᖅᑎᓪᓗᒍ ᐊᐅᓐᓚᓂᕐᒧᑦ ᐃᑲᔫᑎᑦ.  

 

ᑕᐃᑲᓂ ᔫᓂ 23, 2021−ᒥ, ᑕᓚᕖᓴᒃᑯᑦ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ, ᐊᖏᔪᖅᑳᖓᑦ ᓄᓇᕗᑦ 

ᑐᓐᖓᕕᑦ ᑎᒥᖓᑕ ᐃᒪᐃᓕᐅᔪᒻᒪᑦ: 

 

“ᐃᓄᐃᑦ ᑲᑐᔾᔨᖃᑎᒌᖏᑦ ᐃᓕᑕᕆᔭᐅᓯᒪᓕᖅᑐᑦ ᒐᕙᒪᐅᔪᓄᑦ, ᐊᒥᓱᓂᑦ ᐱᔾᔪᑎᖃᖅᑐᑎᒃ, 

ᒐᕙᒪᒃᑯᓐᓄᑦ ᑎᒥᖁᑎᒋᔭᐅᒻᒪᑕ ᒐᕙᒪᒃᑯᑦ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᓪᓗᑎᒃ, ᐊᒻᒪᓗ 

ᑎᒍᒥᐊᖅᑎᐅᓪᓗᑎᒃ ᐃᓄᐃ−ᓄᓇᖁᑎᖏᓐᓂᑦ ᐱᔾᔪᔾᔨᓪᓗᑎᒃ ᐃᓄᓐᓂᑦ, ᑕᐃᒫᓪᓗ 

ᐃᓱᒪᒋᕙᐅᒋᐊᓖᑦ ᒐᕙᒪᑎᑐᑦ ᓇᒻᒥᓂᖃᐅᑎᑎᑑᓐᖏᑦᑐᖅ, ᑮᓇᐅᔭᓕᐅᕋᓱᐊᖅᑎᑎᑑᓐᖏᑦᑐᖅ 

ᐅᔭᕋᓐᓂᐊᕕᑦᑎᑑᓐᖏᑦᑐᖅ ᐅᕝᕙᓘᓐᓃᑦ ᓇᒻᒥᓂᖁᑎᓕᑐᐃᓐᓇᖅᑎᑐᑦ ᓄᓇᒥᑦ.” 

 

ᖃᓄᑎᒋ ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ/ᐅᕝᕙᓘᓐᓃᑦ ᐱᖓᓱᐃᑦ ᐊᕕᑦᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᑦ (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖓ, ᐊᒻᒪᓗ 

ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖓ) ᐃᓱᒪᒃᓴᖅᓯᐅᕈᑎᖃᕐᒪᑕ ᐋᖅᑭᒃᓯᓂᕐᒥᑦ ᑕᑯᔪᓐᓇᐅᑎᓂᑦ 

ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑦᑎᔾᔪᑎᐅᔪᓂᑦ ᑲᓐᖑᓇᖅᑐᓄᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᓄᓇᕗᒻᒥ 

ᐃᓄᓐᓄᑦ ᐱᓪᓗᒋᑦ ᑕᐃᒃᑯᐊ ᐸᐸᑕᐅᔪᑦ ᑐᑭᓯᐅᒪᔾᔪᑏᑦ ᑕᐃᒃᑯᓄᖓ ᑲᑐᔾᔨᖃᑎᒌᖑᔪᓄᑦ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. 

 

ᑖᒃᑯᐊ ᑲᑎᒪᔨᕋᓛᑦ ᓴᓐᖏᓈᖅᑐᒃᑯᑦ ᐃᑲᔪᖅᓰᒐᔭᖅᑐᑦ ᐱᓕᕆᓂᐅᔪᓂᑦ ᑖᒃᓱᒧᖓ ᑐᑭᓯᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᒧᑦ ᐅᖃᐅᔾᔨᒋᐊᕋᓱᐊᖃᑦᑕᖅᑐᓂ ᐃᑲᔪᖅᓰᒐᓱᐊᖃᑦᑕᖅᑐᓂᓗ 

ᑕᒪᒃᑯᓂᖓ ᑲᑐᔾᔨᖃᑎᒌᖑᔪᓂᑦ ᑕᐃᒪᐃᑦᑐᒥᑦ ᐱᒋᐊᖅᑎᑦᑎᔪᒪᑉᐸᑕ. 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᖃᐅᔨᒋᐊᖅᑳᖁᔭᐅᓪᓗᓂ ᓄᓇᕗᑦ ᑐᓐᖓᕕᑦ ᑎᒥᖓᓄᑦ ᐊᒻᒪᓗ ᐱᖓᓱᓄᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐅᖃᐅᔾᔨᒋᐊᕈᓐᓇᕐᓂᕋᕐᓗᓂ ᐃᑲᔪᖅᓰᔪᓐᓇᕐᓂᕋᕐᓗᓂᓗ ᑲᑐᔾᔨᖃᑎᒌᖏᓐᓂᑦ 

ᓴᖅᑭᖅᓯᔪᒪᑉᐸᑕ ᑕᑯᔪᓐᓇᐅᑎᓂᑦ ᑐᑭᓯᐅᒪᔾᔪᑎᓂᑦ ᐊᒻᒪᓗ ᓴᐳᒻᒥᑎᔾᔪᑎᐅᔪᒥᑦ ᑲᓐᖑᓇᖅᑐᓄᑦ 

ᐊᑐᖅᑕᐅᔪᓐᓇᕋᔭᖅᑐᓂᑦ ᓄᓇᕗᒻᒥ ᐃᓄᓐᓄᑦ ᐱᓪᓗᒋᑦ ᑐᑭᓯᒃᑲᓐᓂᕈᑎᒃᓴᑦ ᐸᐸᑕᐅᔪᑦ ᑖᒃᑯᓄᖓ 

ᑲᑐᔾᔨᖃᑎᒌᖑᔪᓄᑦ. 

 

 

 

 

 


